
ᐱᖃᓯᐅᔾᔭ 
ᐊᐅᓚᑦᑎᓂᖅ ᕿᑭᖅᑖᓗᒻᒥ ᑲᒪᒋᔭᐅᓚᐅᕐᓯᒪᒻᒪᑦ ᐊᑕᐅᓯᕐᒧᑦ ᐊᒥᓲᓂᕐᓴᓄᓪᓘᓐᓃᑦ 
ᒐᕙᒪᑐᖃᒃᑯᑦ ᐊᓪᓚᕝᕕᖏᓐᓄᑦ 1967 ᑐᖔᓂ ᓄᓇᑦᓯᐊᑉ ᒐᕙᒪᒃᑯᖏᑦ 
ᑲᒪᒋᔭᖃᓚᐅᖅᑎᓐᓇᒋᑦ ᓱᓕ ᑕᒪᕐᒥᒃ ᐱᔨᑦᑎᕋᐅᑕᐅᖃᑦᑕᓂᐊᖅᑐᓂᑦ ᑕᒫᓂ. ᑐᑭᖓ 
“ᒐᕙᒪᒃᑯᑦ” ᑭᖑᕝᕖᔭᕆᐊᓕᒃ ᑕᒪᕐᒥᒃ ᑐᑭᓕᐅᔾᔭᐅᕙᑦᑐᒥᓂᕐᓂᑦ ᐅᑯᓂᖓ NANR, 
AANDC, GNWT, DIAND.

ᒪᑉᐱᒐᖅ 17–18: ᖃᐅᔨᒪᔭᐅᒋᐊᓕᒃ: ᑎᑎᕋᕐᓯᒪᓂᖏᑦ ᒪᓕᒐᓕᕆᔪᑦ 
ᐃᓕᓐᓂᐊᕐᓂᓕᕆᓂᐅᑉ ᒥᔅᓵᓄᑦ ᑐᑭᓯᓇᕐᓂᕐᓴᒥᒃ ᓇᓗᓇᐃᖅᑕᐅᔭᕆᐊᖃᕐᖓᑦ. 
1950 ᑐᖔᓂ, ᐃᓕᓐᓂᐊᕐᓂᖅ ᒐᕙᒪᑐᖃᒃᑯᓐᓂ ᑲᒪᒋᔭᒐᐅᓚᐅᕐᓯᒪᒻᒪᑦ 
ᓄᓇᑦᓯᐊᕐᒥ ᐱᔾᔪᑎᒋᓪᓗᒍ ᑕᒪᕐᒥᒃ ᒐᕙᒪᒃᑯᓐᓂ ᐱᓕᕆᐊᓕᒫᑦ ᒐᕙᒪᑐᖃᒃᑯᓐᓄᑦ 
ᐊᐅᓚᑕᐃᓐᓇᐅᓚᐅᕐᓯᒪᒻᒪᑕ. ᑕᒪᑐᒥᖓ ᐊᑐᖅᑎᓪᓗᒋᑦ, ᐃᓕᓴᕖᑦ ᓄᓇᑦᓯᐊᕐᒥ 
ᐊᐅᓚᓂᖃᖃᑦᑕᓚᐅᕐᓯᒪᒻᒪᑕ ᓄᓇᓂᑦ ᑎᑭᑕᐅᒍᓐᓇᖅᑐᑐᐊᓂᑦ ᐅᒥᐊᒃᑯᑦ 
ᑰᒃᑯᑦ ᐊᑐᖅᑕᐅᕙᑦᑐᒥᓂᕐᓄᑦ ᑰᖏᑎᒍᑦ ᒪᑭᓐᓯ ᐊᒻᒪᓗ ᓯᓚᐃᕝ, ᐋᖓᓕᒃᑲᒃᑯᑦ 
ᐃᒃᓯᕋᕐᔪᐊᓪᓗ ᑐᔅᓯᐊᕐᕕᖏᑦ ᐊᖏᕐᓯᒪᓚᐅᕐᓯᒪᓪᓗᑎᒃ ᐃᓪᓗᓕᐅᕐᓂᕐᒧᑦ 
ᐃᖅᑲᓇᐃᔭᖅᑎᖃᖅᑎᑦᑎᓂᕐᒧᓪᓗ ᑕᒪᒃᑯᓂᖓ. ᑕᐃᒪᑐᐊᖅ ᔨᐊᓗᓇᐃᒥ, 
ᑖᒃᑯᐊ ᐊᔪᕐᓴᕋᑎᒃ ᐊᒻᒪᓗ ᐃᓄᒋᐊᑦᑐᑎᒃ ᓄᓇᖓᓐᓂᓕ ᐃᓕᓴᕕᒻᒧᑦ 
ᑲᑎᒪᔨᖃᕈᓐᓇᓂᕐᖓᑕ. ᓇᒥᓕᒫᑦᑎᐊᕐᓕ ᐅᑭᐅᖅᑕᖅᑑᑉ ᑲᓇᓐᓇᖓᓂ 
ᐃᓱᒪᒋᔭᐅᔪᖃᓚᐅᙱᒻᒪᑦ ᐊᔪᕐᓴᖏᑦᑐᖅᑕᖃᕆᐊᔅᓴᖓᓂᒃ, ᐃᓄᒋᐊᑦᑐᓂᑦ 
ᓄᓇᖅᑲᑎᒌᑦᑐᖃᕆᐊᔅᓴᖓᓂᒃ ᐅᕝᕙᓘᓐᓃᑦ ᐅᐸᒐᔅᓴᐅᒋᐊᔅᓴᖓᓂᒃ 
ᐃᓕᓴᕕᖃᕈᓐᓇᕐᓗᓂ, ᑭᓯᐊᓂ ᐊᒥᓲᙱᑦᑐᑦ ᐊᔪᕆᕐᓱᐃᔩᑦ ᐅᕝᕙᓘᓐᓃᑦ 
ᐊᔪᕆᕐᓱᐃᔩᑦ ᓄᓕᐊᖏᑦ ᐊᑐᖃᑦᑕᖅᑐᒥᓂᐅᒐᓗᐊᑦ ᐃᓪᓗᕈᓯᕐᒥᑦ ᐊᖏᕐᕋᖏᓐᓂ 
ᐃᓕᓐᓂᐊᑎᑦᑎᕕᒋᖃᑦᑕᓂᐊᖅᑕᖏᓐᓂ ᖃᓪᓗᓈᑎᑐᑦ ᐊᒥᓲᙱᑦᑐᓄᑦ ᓱᕈᓯᕐᓄᑦ. 
ᑕᐃᒪᐃᓕᖓᑎᓪᓗᒋᑦ ᒐᕙᒪᑐᖃᒃᑯᑦ ᐊᑭᓖᕙᑦᑐᒥᓃᑦ ᐃᓕᓐᓂᐊᑎᑦᑎᕕᒻᒥ 
ᐊᑐᖅᑕᐅᖃᑦᑕᓂᐊᖅᑐᓂᑦ. ᕿᑭᖅᑖᓗᒻᒥ 1950 ᑐᖔᓂ ᐊᒥᓲᓚᐅᕐᓯᒪᙱᑦᑐᖅ 
ᐅᕝᕙᓘᓐᓃᑦ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᕐᓯᒪᔪᖃᓚᐅᕐᓯᒪᙱᑦᑐᖅ ᐃᓕᓴᐃᔨᓂᑦ, 

ᐃᓕᓐᓂᐊᑎᑦᑎᕕᔅᓴᒥᒃ ᐃᓕᓴᕕᓕᐅᕐᓯᒪᔪᖃᓚᐅᕐᓯᒪᙱᑦᑐᖅ ᐊᒻᒪᓗ 
ᐃᓕᓐᓂᐊᑎᑦᑎᒍᑕᐅᖃᑦᑕᓂᐊᖅᑐᓂᑦ ᓴᓇᓯᒪᔪᖃᓚᐅᕐᓯᒪᙱᑦᑐᖅ ᖃᓪᓗᓈᕐᓄᑦ 
ᐃᓄᓐᓄᓘᓐᓃᑦ ᓱᕈᓯᕐᓄᑦ.  
ᐃᓕᓐᓂᐊᕐᓂᓕᕆᔾᔪᓯᒥᓂᖓᑎᑐᑦ ᐊᓪᓚᓄᑦ ᓱᕈᓯᕐᓄᑦ ᐱᖓᓐᓇᖓᓂ 
ᐅᑭᐅᖅᑕᖅᑑᑉ, ᐃᓄᐃᑦ ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ 
ᐊᑦᑐᖅᑕᐅᓚᐅᕐᓯᒪᔪᙱᒻᒪᑕᓕ ᐊᓪᓚᓅᖓᔪᓂᑦ ᐊᓪᓚᕕᒻᒥ. ᐃᓄᐃᑦ 
ᒪᓕᒋᐊᑐᓚᐅᕐᓯᒪᙱᒻᒪᑕ ᐊᓪᓚᐃᑦ ᒪᓕᒐᕐᔪᐊᖓᓐᓂᒃ. ᐊᒥᓲᙱᑦᑐᑦ ᐊᕐᕌᒍᑦ 
ᐊᓂᒍᖅᑎᓪᓗᒋᑦ 1920ᖏᓐᓂ ᐊᓪᓚᓅᖓᔪᓕᕆᔩᑦ ᐊᑭᓖᓚᐅᕐᓯᒪᔪᑦ 
ᐊᒥᓲᙱᑦᑐᓂᑦ ᒐᕙᒪᓕᕆᔾᔪᑎᒥᓂᕐᓂᑦ ᐃᓄᓐᓄᑦ, ᑭᓯᐊᓂ ᐊᑑᑎᖃᔪᙱᑦᑐᖅ 
ᐃᓕᓐᓂᐊᕐᓂᓕᕆᓂᕐᒧᑦ. 1930ᖏᓐᓂ ᑲᒪᒋᔭᖏᓐᓂ ᐃᓄᓐᓄᑦ ᑐᕌᖓᔪᓂᑦ 
ᐃᑲᔫᑏᑦ ᐅᑎᖅᑎᑕᐅᓚᐅᕐᓯᒪᔪᑦ ᓄᓇᓕᕆᔨᒃᑯᓐᓄᑦ ᐃᓚᒋᔭᐅᓪᓗᓂ 
ᑕᒪᐃᓐᓅᖓᔪᓄᑦ ᑲᒪᒋᔭᔅᓴᒫᖓᓐᓄᑦ ᐃᓄᖏᓐᓄᑦ ᓄᓇᒥᐅᑕᐅᖁᑎᖏᓐᓄᓪᓗ 
ᐅᑭᐅᖅᑕᖅᑐᒥ. ᑖᓐᓇ ᓱᕐᕋᐃᓚᐅᕐᓯᒪᙱᑦᑐᖅ 1939ᒥ ᑐᑭᑖᕈᑕᐅᓚᐅᕐᓯᒪᔪᒧᑦ 
ᐃᖅᑲᖅᑐᐃᕕᔾᔪᐊᕐᒥ ᑲᓇᑕᒥ ᐱᔾᔪᑎᒋᓪᓗᒍ ᑲᒪᒋᔭᔅᓴᒫᖓᑦ ᐃᓄᓐᓄᑦ 
ᑯᐸᐃᒻᒦᑦᑐᓄᑦ. ᐃᖅᑲᖅᑐᐃᕕᒃ ᐋᖅᑮᓚᐅᕐᓯᒪᔪᖅ ᐊᐃᕙᒍᑕᐅᔪᒥᒃ 
ᑲᓇᑕᒥᐅᓄᑦ ᑯᐸᐃᒻᒥᐅᓄᓪᓗ ᑲᒪᒋᔭᔅᓴᓂᑦᑎᑎᓪᓗᑎᒃ ᐃᓄᓐᓂᑦ 
ᐃᓄᓕᕆᖃᑦᑕᓂᕐᒥᒃ ᒐᕙᒪᑐᖃᒃᑯᓐᓄᑦ. ᑖᓐᓇ ᓇᓗᓇᐃᕈᑕᐅᓚᐅᕐᓯᒪᔪᖅ 
ᐃᓄᐃᑦ ᐱᔪᓐᓇᐅᑎᖃᕐᓯᒪᒻᒪᑕ ᓄᓇᖃᖅᑳᕐᓯᒪᓪᓗᑎᒃ, ᑭᓯᐊᓂ ᑐᑭᑖᕈᑎᒥᓂᖓᑦ 
ᐊᑑᑎᖃᕐᓯᒪᒐᓂ ᓯᓚᑖᓂ ᑯᐸᐃᒃ. 1951ᒥ ᐃᓄᓕᕆᔨᑐᖃᒃᑯᑦ ᐃᓄᓐᓂᑦ 
ᐊᓪᓚᐃᑦ ᒪᓕᒐᕐᔪᐊᖓᓄᑦ ᐃᓚᒋᓕᐅᔾᔭᐅᑎᑦᑎᒐᓱᔅᓯᒪᔫᒐᓗᐊᑦ, ᑭᐊᓯᓂ ᑖᓐᓇ 
ᓵᓚᐅᔭᕇᖃᑦᑕᔪᔪᖅ ᐅᐊᓐᓇᕐᒥᐅᓂᑦ ᐊᐅᓚᑦᑎᔨᓂᑦ. ᐃᓱᒪᒋᓪᓗᒍ ᑖᓐᓇ 
ᓵᓚᖃᕈᑕᐅᓯᒪᔪᖅ ᓴᐳᔾᔨᒍᑕᐅᓯᓂᐊᕐᓯᒪᒐᓗᐊᕐᖓᑦ ᐃᓄᓐᓂᑦ ᐃᓛᒃᑰᖓᔪᒥᒃ 
ᐱᐅᓯᖃᕐᕕᐅᓯᒪᓂᖏᓐᓂᒃ ᐊᓪᓚᓅᖓᔪᓂᑦ, ᑭᓯᐊᓂ ᐱᓕᕆᑎᓪᓗᒋᑦ, ᐱᕈᕐᐸᓪᓕᐊᔪᑦ 
ᒐᕙᒪᒃᑯᑦ ᐱᖃᑕᐅᓂᖏᑦ ᐅᑭᐅᖅᑕᖅᑑᑉ ᑲᓇᓐᓇᖓᓂ ᑕᑯᔅᓴᐅᑎᑦᑎᓕᐅᓚᐅᕐᓯᒪᔪᑦ 
ᐊᐅᓚᑦᑎᔨᐅᓂᖏᓐᓂᒃ ᐊᑐᖁᔭᑐᐊᖏᓐᓂᒃ ᐊᑐᖅᑎᑦᑎᒍᒪᓪᓗᑎᒃ ᐊᒻᒪᓗ 
ᐊᐅᓚᑦᑎᔾᔪᓯᖏᓐᓂᒃ ᐃᓄᓕᕆᓂᕐᒥ ᐱᓕᕆᔾᔪᓯᐅᔪᓄᑦ ᐊᓪᓗᓅᖓᔪᓕᕆᓂᕐᒧᑦ. 
ᑕᒪᓐᓇ ᓱᓕᓪᓚᕆᑦᑐᖅ ᐃᓕᓐᓂᐊᕐᓂᓕᕆᓂᖅ ᐃᓱᒪᒋᓪᓗᒍ. 
 
ᒪᑉᐱᖓᖅ 25: ᑭᖑᓂᐊᒍᑦ, ᑰᔾᔪᐊᕌᓗᒻᒥ ᐃᓕᓐᓂᐊᕐᕕᒃ ᐅᐊᓐᓇᖓᓂ ᒫᓂᑑᕙᐅᑉ 
ᐃᓕᓐᓂᐊᑎᑦᑎᕕᐅᕙᑦᑐᒥᓂᖅ ᐃᓕᓐᓂᐊᖅᑕᐅᓯᒪᔭᕆᐊᖃᓲᓂᑦ ᐊᒻᒪᓗ 

ᐃᖅᑲᓇᐃᔭᕆᐅᕐᓴᓂᕐᒥᒃ ᐊᖏᔫᑕᐅᓂᕐᓴᓄᑦ ᐃᓕᓐᓂᐊᖅᑎᓄᑦ ᐅᑭᐅᖅᑕᖅᑑᑉ 
ᑲᓇᓐᓇᖓᓂ ᐊᒻᒪᓗ ᓄᓇᕕᒻᒥ. 

ᒪᑉᐱᒐᖅ 41: ᔪᓚᐃ ᐸᐸᑦᓯ ᐅᓂᒃᑳᓚᐅᕐᓯᒪᒻᒥᔪᖅ ᑕᐃᒫᔅᓴᐃᓐᓇᖅ 
ᐱᓂᕐᓗᑦᑕᐅᓯᒪᓂᖓᓂᒃ ᑕᕝᕙᓂᔅᓴᐃᓐᓇᖅ ᐃᓕᓴᕕᒻᒥ: 

ᑐᕌᖅᑎᑕᐅᔪᖅ
ᑖᓐᓇ ᐅᖃᓕᒫᒐᖅ ᑐᕌᖅᑎᑕᐅᕗᖅ ᕿᑭᖅᑕᓂ ᐃᓄᖏᓐᓄᑦ.
ᐳᐃᒍᖅᑕᐅᓚᐅᖅᓯᒪᖁᙱᓚᕗᑦ ᑕᐃᔅᓱᒪᓂᑕᐃᑦ ᓂᐱᕗᓪᓗ 
ᓴᙱᔫᒃᑲᓐᓂᖁᓪᓗᒍ



 | 7ᕿᒥᕐᕈᔭᐅᓂᖏᑦ ᐸᓖᓯᒃᑯᑦ ᐊᒻᒪᓗ ᐃᓄᐃᑦ 
ᕿᒻᒦᔭᖅᑕᐅᓂᖏᑕ ᒥᒃᓵᓄᑦ ᐅᓂᒃᑳᑦ

ᑎᑎᖅᑲᐅᓯᐅᖅ 
ᐊᖏᔪᖅᑳᒥᑦ

ᐊᖓᔪᖅᑳᖑᓪᓗᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ, ᖁᕕᐊᓱᒻᒪᕆᑉᐳᖓ 
ᑖᓐᓇ ᐅᑕᖅᑭᔭᐅᓯᒪᒻᒪᕆᑦᑐᖅ ᐅᓂᒃᑳᓕᐊᕕᓃᑦ ᕿᑭᖅᑕᓂ ᓱᓕᔪᒥᒃ 
ᑭᒡᓕᓯᓂᐊᖅᑎᒃᑯᓐᓄᑦ ᑐᓂᓯᒍᓐᓇᕋᒪ. 

ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ: ᓄᓇᓖᑦ ᑕᐃᔅᓱᒪᓂᑕᖏᑦ 1950ᒥ-1975ᒧᑦ 
ᐊᒻᒪᓗ ᕿᑭᖅᑕᓂ ᓱᓗᔪᒥᒃ ᑭᒡᓕᓯᓂᐊᖅᑏᑦ: ᐊᕕᑦᑐᖅᓯᒪᔪᑦ ᐅᓂᒃᑳᓕᐊᑦ ᐊᒻᒪᓗ 
ᖃᐅᔨᓴᕈᑏᑦ ᐊᔾᔨᐅᖏᑦᑐᑦ ᑭᒡᒐᖅᑐᐃᕗᑦ ᐃᓄᐃᑦ ᐊᑐᖅᓯᒪᔭᕕᓂᖏᓐᓂᒃ ᑕᕝᕙᓂ 
ᐊᕐᕌᒍᓂᑦ ᓵᓚᓯᐊᖑᔭᐅᓚᐅᖅᓯᒪᑎᓪᓗᒋᑦ, ᐃᓄᐃᑦ ᐅᓂᒃᑳᖅᑎᓪᓗᒋᑦ. ᑖᒃᑯᐊᑦ 
ᐅᓂᒃᑳᓕᐊᑦ ᑐᑭᓯᐅᒪᔾᔪᑎᑖᖅᑎᑦᑎᕗᑦ ᒐᕙᒪᒃᑯᑦ ᑐᑭᑖᕈᑎᒋᕙᑦᑕᕕᓂᖏᓐᓂᒃ 
ᑕᒪᒃᑯᐊᓗ ᑐᑭᑖᕈᑎᕕᓂᖏᑦ ᖃᓄᖅ ᐊᑦᑐᐃᓂᖃᕐᓂᕐᒥᖔᑕ ᐃᓄᖕᓄᑦ, ᓱᓕ ᐅᓪᓗᒥᒧᑦ 
ᐃᒃᐱᒋᔭᐅᕙᑦᑎᓪᓗᒋᑦ. 

ᑖᒃᑯᐊᑦ ᐊᕐᕌᒍᖏᑦ ᑕᐃᔅᓱᒪᓂᕋᑖᖑᑎᓪᓗᒋᑦ ᐅᓪᓗᒥ ᐆᒻᒪᑦᑎᐊᖅᑯᑦ 
ᕿᑭᖅᑖᓗᒻᒥᐅᓄᑦ, ᐊᒻᒪᓗ ᑭᒡᓕᓯᓂᐊᖅᑎᒃᑯᓐᓄᑦ ᐅᓂᒃᑳᕆᐊᖅᑐᖃᑦᑕᕐᓂᒃᑯᑦ, 
ᐃᓄᐃᑦ ᐅᖃᐅᓯᖃᓚᐅᖅᑯᑦ ᐊᑐᖅᓯᒪᔭᑦᑎᓐᓂᑦ ᑕᐃᔅᓱᒪᓂ.  ᑖᒃᑯᐊᑦ ᐅᓂᒃᑳᓕᐊᑦ 
ᑎᑎᖅᑲᐃᓪᓗ ᐃᑲᔪᖅᑐᐃᔪᑦ ᐅᕙᑦᑎᓐᓅᖓᕗᑦ.  ᑕᒪᓐᓇ ᐱᓕᕆᐊᖑᓯᒪᓂᖓ 
ᐅᖃᐅᓯᒃᑯᑦ ᐅᓂᒃᑳᓕᐅᖃᑦᑕᕐᓂᕆᕙᑦᑕᑐᖃᕆᔭᖏᓐᓂ ᐃᓄᐃᑦ ᑐᙵᕕᒋᔭᐅᓪᓗᓂ 

ᓇᑭᙶᖅᓯᒪᓂᑦᑎᓐᓄᑦ ᐃᓄᖕᓄᑦ ᐅᓂᒃᑳᖅᑕᐅᑎᓪᓗᒋᑦ, ᐃᓄᐃᑦ ᐅᓂᒃᑳᕐᕕᐅᑎᓪᓗᒋᑦ, 
ᐃᓄᖕᓄᓪᓗ ᑐᕌᖓᓪᓗᓂ. 

ᐅᕙᓐᓄᑦ ᐊᑦᑐᐊᖓᒻᒥᔪᖅ ᐊᓈᓇᑦᓯᐊᕆᓚᐅᖅᑕᕋ ᖃᐅᔨᓚᐅᖅᓯᒪᖏᑦᑕᕋ, 
ᑐᖁᓚᐅᖅᓯᒪᒻᒪᑦ ᐋᓐᓂᐊᕕᓕᐊᖅᓯᒪᓪᓗᓂ ᖃᓪᓗᓈᓂ ᕼᐋᒻᒥᐅᓪᑕᓐᒥ; ᐅᓇ 
ᐃᕐᖓᑕᓐᓅᖓᕗᖅ, ᑐᑭᓯᒍᓐᓇᕐᓂᐊᕐᒪᑕ ᐃᓚᕗᑦ ᐊᑐᖅᓯᒪᔭᖏᓐᓂᒃ; ᑐᕌᖓᒻᒥᔪᖅ 
ᒪᒃᑯᓐᓂᖅᓴᓄᑦ ᑲᓇᑕᒥ, ᐅᓂᒃᑳᕆᔭᑦᑎᓐᓂ ᑐᑭᓯᒍᓐᓇᕐᓂᐊᒪᑎᑦᑕᐅᖅ. 

ᐃᓚᒃᑲᓄᑦᑕᐅᖅ ᑕᐃᒪᐃᒻᒪᑦ, ᑕᐃᒪᐃᒃᑭᕗᖅ ᐊᓯᖏᓐᓄᑦ ᐃᓚᒌᓄᑦ ᓄᓇᑦᑎᓐᓂ. 
ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᖅᑲᐅᒪᓇᑦᑎᐊᖅᑐᒥᒃ ᐱᔾᔪᑎᖃᖅᑐᒥᒃ 

ᐱᓕᕆᐊᒃᓴᐅᓯᒪᕗᖅ ᕿᑭᖅᑕᓂ ᐃᓄᖁᑎᖏᓐᓄᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᐅᐱᒍᓱᒻᒪᕆᒃᑭᕗᑦ ᑎᒍᒥᐊᖅᑎᐅᓯᒪᓂᕐᒥᓄᑦ ᑕᒪᑐᒥᖓ ᐱᓕᕆᐊᕐᒥᒃ. 

E7-1865

ᔫ. ᐅᑲᓕᖅ ᐃᔨᑦᓯᐊᖅ

ᐊᖓᔪᖅᑳᖅ
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ
ᐃᖃᓗᐃᑦ, ᓄᓇᕗᑦ
2013

ᐃᓕᓐᓂᐊᕐᓂᖅ
ᕿᑭᖅᑖᓗᖕᒥ

ᑖᓐᓇ ᐅᓂᒃᑳᓕᐊᖑᓯᒪᔪᖅ ᐃᓕᓐᓂᐊᕕᓐᓂ ᐃᓕᓐᓂᐊᕆᐊᖃᑦᑕᓕᕐᓂᒥᓂᕐᓂ 
ᐊᐅᓚᑕᐅᔪᓂᒃ ᑲᓇᑕ ᒐᕙᒪᖓᓄᑦ (ᑭᖑᓂᐊᒍᑦ ᓄᓇᑦᓯᐊᖅ ᒐᕙᒪᖏᓐᓂᒃ 
ᐊᐅᓚᑕᐅᓕᕆᓪᓗᓂ) ᕿᑭᖅᑖᓗᒻᒥ 1950-ᒥᓂᒃ 1975-ᒧᓄᑦ. 

ᐊᓯᔾᔨᖃᑦᑕᑐᒻᒪᕆᐅᓯᒪᓂᖓᓄᑦ ᐃᓕᓐᓂᐊᕕᓐᓂ ᐃᓕᓐᓂᐊᕐᓂᐅᖃᑦᑕᓚᐅᖅᑐᖅ 
ᓄᑕᖅᑲᓄᑦ ᐃᓕᓐᓂᐊᕕᖕᓃᖏᓐᓇᕈᑕᐅᖃᑦᑕᓕᓚᐅᖅᑐᖅ, 
ᓯᕗᒧᐊᒍᑎᒃᓴᓕᐅᖅᑕᐅᓯᒪᒐᓂᓘᓐᓃᑦ − 1975 ᑭᖑᓂᐊᓄᑦ ᑎᑭᑦᑐᒍ - ᐊᑐᐊᒐᕐᓂᒃ, 
ᐃᓕᓐᓂᐊᕈᑎᒃᓴᓕᐊᖑᓯᒪᔪᓂᒃ ᐊᒻᒪᓗ ᐃᓕᓴᐃᔨᒃᓴᓂᒃ ᐃᓕᓐᓂᐊᑎᑦᓯᓂᕐᒥᒃ.

ᓱᑲᑦᑐᒻᒪᕆᐊᓗᒻᒥᒃ ᐊᓯᔾᔨᖃᑦᑕᕐᓂᐅᓚᐅᖅᑐᖅ ᑕᐃᑦᓱᒪᓂ 
ᐊᒃᑐᐃᓯᒪᓂᖃᕐᓯᒪᔪᕐᔪᐊᖑᔪᖅ ᐃᓄᐃᑦ ᐃᓅᓯᖓᓂᒃ. ᐊᐅᓚᑦᓯᒍᑎᓪᓗᐊᑕᐅᓚᐅᖅᑐᑦ, 
ᐊᑐᖅᑕᐅᓂᕐᐹᖑᓪᓗᓂ, ᒪᓕᒐᓕᐊᕆᓯᒪᔭᖏᑦ ᐃᓕᓐᓂᐊᕐᕖᑦ ᐊᒻᒪᓗ ᐃᓕᓐᓂᐊᕐᕖᑦ 
ᑐᔪᕐᒥᕕᖏᑦ. ᐃᓪᓗᐃᑦ ᓴᓇᔭᐅᓪᓗᑎᒃ ᐊᑐᕋᑦᓴᑦ ᓄᓇᓕᖕᓂ ᐅᖃᐅᓯᐅᓯᒪᓪᓗᑎᒃ 
ᐱᔾᔪᑎᖃᕐᓂᖏᓐᓂᒃ ᑲᒪᔨᒋᔭᐅᖔᕐᓂᐊᓕᕐᓂᕐᒥᒃ ᐃᓕᓐᓂᐊᑎᑦᓯᖃᑦᑕᓂᕐᒥᒃ 
ᓄᑕᖅᑲᓂᒃ ᐊᖅᓵᕐᓯᒍᑕᐅᓪᓗᑎᒃ ᕿᑐᕐᖓᓕᓐᓂᒃ ᐊᒻᒪᓗ ᐃᓐᓇᕐᓂᒃ ᐃᓚᒌᑦ 
ᓄᓇᒋᕙᑦᑕᖏᓐᓂ ᐃᓕᓴᐃᔨᓅᖅᑕᐅᓪᓗᑎᒃ ᐃᖅᑲᓇᐃᔭᖅᑎᑕᐅᔪᓄᑦ ᒐᕙᒪᓂᒃ. 
ᒐᕙᒪᑦ ᑕᑯᓐᓇᓚᐅᖅᑐᑦ ᐃᓕᓴᕐᕕᖕᓂᒃ ᐊᑕᐅᓯᕐᒥᒃ ᐊᓪᓗᕈᑎᒋᓗᓂᐅᒃ ᐊᓯᐊᓂᒃ 

ᐃᓕᖅᑯᓯᖅᑕᑎᑦᓯᒍᓐᓇᓂᕐᒥᓂᒃ ᖃᓪᓗᓈᕈᖅᑎᑕᐅᓗᑎᒃ. ᐊᔾᔨᐅᑎᓪᓗᒍ 
ᐊᑐᖅᑕᐅᖃᑦᑕᓚᐅᖅᑐᖅ ᐃᓗᒥᒍᑦ ᖃᓪᓗᓈᖅ ᐃᓱᒪᒋᔮᖃᖃᑦᑕᕐᓯᒪᓂᖓ, 
ᒐᕙᒪᒃᑯᑦ ᐅᑭᐅᖅᑕᖅᑐᒥ ᐱᔨᑦᓯᕋᖅᑎᒋᓚᐅᖅᑕᖓ ᑎᑎᕋᓚᐅᖅᑐᒥᓂᐅᒻᒪᑦ 
ᒐᕙᒪᒃᑯᑦ ᑐᓴᒐᑦᓴᓕᐊᖏᓐᓂ 1963-ᒥ ᐃᒫᒃ “ᐱᔭᕐᓂᖏᑦᑐᓂᒃ ᑲᒪᒋᔭᕆᐊᓕᖕᓂᒃ 
ᐃᖅᑲᓇᐃᔮᒥᒃ-ᑎᒍᒥᐊᕐᓗᓂ ᐱᔪᒐᖅᓴᐅᔾᔨᓂᖅ ᑲᓇᑕᒥ ᐱᓇᓱᐊᕐᕕᖏᓐᓂ” ᐃᓄᐃᑦ 
ᑎᒍᓯᔭᕆᐊᖃᕐᓂᐊᖅᑐᑦ ᐅᑯᓂᖓ:

…ᖃᐅᔨᒪᔪᕐᔪᐊᖑᓂᖃᑐᐃᓐᓇᖏᓪᓗᑎᒃ ᓈᓴᐅᓯᕆᔾᔪᑎᒋᔭᐅᓲᓂᒃ 
ᐃᓕᓐᓂᐊᕐᓂᓕᓐᓄᑦ ᐊᕐᕕᓂᓕᓐᓂᒃ ᑎᑭᓪᓗᒍ ᐊᓪᓛᑦ ᓯᑕᒪᐅᔪᖅᑐᓄᑦ 
ᑎᑭᓯᒪᔪᓂᒃ, ᐅᕝᕙᓘᓐᓃᑦ ᐅᖃᓕᒫᕈᓐᓇᕐᓯᓯᒪᓗᑎᒃ ᐊᒥᓲᓐᖏᑦᑐᓂᒃ 
ᐃᓕᓐᓂᐊᕐᕖᑦ ᐅᖃᓕᒫᒐᖏᓐᓂᒃ. ᐱᔾᔪᑎᖃᕐᓂᕐᓴᐅᓂᐊᖅᑐᖅ ᐊᓯᔾᔨᕋᓱᐊᕐᓗᒋᑦ 
ᐃᓕᖅᑯᓯᖏᑦ ᓇᓗᓇᐃᖅᑕᐅᓯᒪᒍᑎᒃᓴᖏᓐᓂᒃ ᖃᓪᓗᓈᕈᖅᑎᓐᓇᓱᐊᕐᓗᒋᑦ; 
ᖃᐅᔨᕚᓪᓕᖅᑎᒐᓱᐊᕐᓗᒋᑦ ᐱᔪᓐᓇᕐᓯᓂᕆᔭᕆᐊᓕᖏᓐᓂᒃ 
ᐊᔪᓐᖏᓐᓂᕆᔭᐅᔭᕆᐊᓕᓐᓂᒃ ᓂᕆᐅᒋᔭᐅᔪᓂᒃ ᐃᖅᑲᓇᐃᔭᖅᑎᐅᔪᓐᓇᕐᓯᓂᕐᒥᒃ 
ᑲᓇᑕᒥ ᐃᖅᑲᓇᐃᔭᕐᕕᖕᓂ; ᐃᓕᓴᕆᔭᐅᓯᒪᒍᑎᒃᓴᖏᓐᓂᒃ ᐃᓕᖅᑯᓯᖏᑦ 
ᐊᒻᒪᓗ ᐱᖕᒪᕆᐅᔪᓂᒃ ᑎᒍᓯᕙᓪᓕᐊᒋᐊᖃᕐᓂᕐᒥᓂᒃ ᐃᑉᐱᒋᔭᐅᑦᓯᐊᕐᓗᓂ 
ᑲᒪᒋᔭᐅᑦᓯᐊᕈᓐᓇᕐᓯᒍᓐᓇᖁᓪᓗᒍ ᐊᒻᒪᓗ ᑐᓐᖓᓱᑦᑎᑕᐅᓗᓂ ᑲᓇᑕᒥ 
ᐃᖅᑲᓇᐃᔭᖅᑎᐅᖃᑕᐅᓂᖏᓐᓂᒃ. 

1950-ᖏᓐᓂ ᑭᓯᐊᓂ, ᐃᓕᓐᓂᐊᑎᑦᓯᒍᑎᖏᑦ ᖃᓪᓗᓈᑦ ᕿᑭᖅᑖᓗᒻᒥ 
ᓯᐊᒻᒪᓕᖓᒐᓚᑉᐹᕐᓯᒪᕗᑦ ᐊᒻᒪᓗ ᐋᖅᑭᑦᓯᒪᑦᓯᐊᕐᓯᒪᓐᖏᓚᑦ. ᐅᓄᖅᑐᓄᑦ 
ᐊᑐᖅᑕᐅᖃᑦᑕᕐᓯᒪᔪᑦ ᖃᐅᔨᒪᓂᐅᔪᑦ ᑎᒍᔭᐅᓯᒪᔪᑦ ᐊᔪᕆᖅᑐᐃᔨᓂᒃ ᓂᐅᕐᕈᓯᒪᔪᓂᒃ 
ᑕᒪᐅᖓ ᐃᓚᒌᑦ ᓄᓇᒋᕙᑦᑕᖏᓐᓄ ᐅᕝᕙᓘᓐᓃᑦ ᐊᔪᕐᓇᕈᓐᓃᕋᐃᒻᒪᓪᓗ 
ᐅᐸᑦᑕᐅᖃᑦᑕᖅᑐᑎᒃ ᐊᔪᕆᖅᑐᐃᔭᖅᑐᖅᑐᓄᑦ ᐊᔪᕆᖅᑐᐃᕕᖃᕐᓂᖏᓂ 
ᐃᓕᓐᓂᐊᑎᑦᓯᔭᖅᑐᖅᑐᑦ ᐅᖃᓕᒫᕐᓂᕐᒥᒃ ᐊᒻᒪᓗ ᑎᑎᕋᕐᓂᕐᒥᒃ ᐃᓄᒃᑎᑐᑦ 
(ᐃᓄᒃᑎᑐᑦ ᑎᑎᕋᐅᓯᖅ ᐋᖅᑭᑦᑕᐅᓯᒪᔪᖅ ᐊᔪᕆᖅᑐᐃᔨᐅᔭᖅᑐᖃᑦᑕᖅᑐᓄᑦ 
ᐅᑭᐅᖅᑕᖅᑐᒥ). 1945-ᖑᓕᖅᑎᓪᓗᒍ, ᒐᕙᒪᑐᖃᒃᑯᑦ ᐸᕐᓇᐸᓪᓕᐊᓕᓚᐅᖅᑐᑦ 
ᐋᖅᑭᑦᓯᒪᔪᒃᑯᑦ, ᒪᓕᒐᖃᖅᑐᓂᒃ ᐃᓕᓐᓂᐊᕐᕕᖃᖅᑎᑦᓯᓂᕐᒥᒃ ᐅᑭᐅᖅᑕᖅᑐᒥ, 
ᐊᑐᖅᑕᐅᕙᑦᑐᓃᓐᖔᖅᑐᓂᒃ ᐊᕕᑦᑐᕐᓯᒪᓂᖏᓐᓂ ᑲᓇᑕ ᐃᓕᓐᓂᐊᑎᑦᓯᒍᑎᓂᒃ 
ᖃᓪᓗᓈᑦ ᓄᓈᓐᓂ ᑲᓇᑕᒥ. ᖃᐅᔨᔭᐅᓇᓱᐊᖅᑳᓚᐅᖅᑐᖅ ᐃᓕᓐᓂᐊᑎᑦᓯᖃᑦᑕᕐᓂᖅ 
ᑲᔪᓯᒍᓐᓇᕐᒪᖔᖅ ᐃᓕᓴᐃᔩᑦ ᓄᒃᑕᖃᑦᑕᕐᓗᑎᒃ, ᑭᓯᐊᓂ ᐃᓱᒪᓕᐅᕈᑕᐅᓕᓚᐅᖅᑐᖅ 

ᐃᓕᓴᐃᖃᑦᑕᕐᓂᖅ ᐃᓕᓐᓂᐊᕐᕕᖃᓕᕐᓗᑎᒃ ᓄᓇᓕᓐᓂ ᑲᔪᓯᓯᒪᓕᓚᐅᖅᑐᖅ 1950-
ᖏᑦ ᐱᒋᐊᓕᕋᑖᖅᑎᓪᓗᒋᑦ. 

ᑕᕝᕙᓂ ᖃᐅᔨᓴᕐᓂᖃᖅᑎᓪᓗᒍ ᑐᑭᓯᒪᔭᐅᔭᕆᐊᓕᒃ 
ᐊᓯᔾᔨᐸᓪᓕᐊᖏᓐᓇᕐᓂᖓᓂᒃ ᑭᒃᑯᑐᐃᓐᓇᕐᓄᑦ ᐊᒻᒪᓗ ᐃᓕᓐᓂᐊᕕᖕᓄᑦ. ᐅᓄᖅᑐᑦ 
ᓄᓇᓖᑦ ᐃᓕᓴᐃᔨᒥᒃ ᑕᑯᓚᐅᖅᓯᒪᓐᖏᑦᑐᑦ ᓯᕗᓂᐊᒍᑦ 1950;  ᐊᓯᖏᓪᓕ, 
ᐃᓕᓴᐃᓂᕐᒥᒃ ᑭᓯᐊᓂ ᖃᐅᔨᓚᐅᓪᓚᖃᑦᑕᕐᓯᒪᑐᐃᓐᓇᖅᑐᑦ, ᐊᔪᓐᖏᓐᓂᖏᑎᒍᑦ 
ᐊᒻᒪᓗ ᐃᕿᐊᑦᑖᖓᐃᓐᓂᖏᓐᓄᑦ ᐊᔪᕆᖅᑐᐃᔨᑦ ᓄᓕᐊᖏᓪᓘᓐᓃᑦ. 1950-ᓕᒫᖏᓐᓂ, 
ᐃᓕᓐᓂᐊᕐᓂᖅ ᐃᓕᓐᓂᐊᕕᓐᓂ ᐊᑐᐃᓐᓇᐅᓗᐊᓚᐅᓐᖏᑦᑐᖅ ᑭᓯᐊᓂ ᐸᓂᖏᓐᓄᑦ 
ᐃᕐᓂᖏᓐᓄᓪᓗ ᐅᓄᓐᖏᑦᑐᑦ ᐃᓄᐃᑦ ᐃᖅᑲᓇᐃᔮᓪᓚᑦᑖᓖᑦ ᓄᓇᓕᖕᓂ. 
ᓇᓗᓇᐃᖅᑐᖅᑕᒥᓂᖏᓐᓂ ᑕᐃᒪᓐ ᔨᐊᓂᔅ 1961-ᖏᓐᓂ, 727-ᖑᓚᐅᖅᑐᑦ 
ᐃᓕᓐᓂᐊᖅᑏᑦ ᐃᓕᓐᓂᐊᕕᓐᓂ ᐊᑎᓕᐅᖅᑕᐅᓯᒪᔪᑦ “ᐅᑭᐅᑕᖅᑐᒥ ᐃᓕᓐᓂᐊᕐᕖᑦ” 
ᑕᕝᕙᓂ ᐊᕐᕌᒍᖓᓂ, ᑭᓯᐊᓂ 677 ᑖᒃᑯᓇᓐᖓᑦ, ᐅᕝᕙᓘᓐᓃᑦ 93%, 
ᐃᓕᓐᓂᐊᕐᓂᖃᓚᐅᖅᑐᑦ ᐊᑕᐅᓯᕐᒥᒃ ᐱᖓᓱᓄᑦ. ᒪᕐᕈᐃᓐᓇᐅᓚᐅᖅᑑᒃ ᐃᓕᓐᓂᐊᕐᓂᓖᒃ 
ᑕᓪᓕᒪᓂᒃ ᖁᕝᕙᓯᓐᓂᕐᓴᒥᒃ ᐊᒻᒪᓗ ᐃᓕᓐᓂᐊᕐᓂᖃᖅᑐᖃᓚᐅᓐᖏᑦᑐᖅ ᐊᕐᕕᓂᓖᑦ 
ᐊᑕᐅᓯᕐᒥᒃ ᖁᑉᕙᓯᓐᓂᕐᓴᒥᒃ. ᐃᒪᐃᒐᔪᓚᐅᖅᑐᖅ, ᓱᕈᓰᑦ ᐱᒋᐊᖃᑦᑕᓚᐅᖅᑐᑦ 
ᐃᓕᓐᓂᐊᕕᖕᒥ ᐅᑭᐅᖃᓕᕋᐃᒐᒥᒃ ᖁᓕᐅᓐᖏᒐᖅᑐᓂᒃ ᐊᒻᒪᓗ ᓄᖅᑲᑐᐃᓐᓇᖅᑐᑎᒃ 
12-ᓂᒃ ᐅᑭᐅᖃᓕᕋᐃᒐᒥᒃ ᓈᒻᒪᑦᓯᔭᕌᖓᒥᒃ ᐃᑲᔫᕈᓐᓇᖅᓯᒻᒪᕆᑦᑐᑎᒃ ᐃᓚᒥᓐᓂᒃ 
ᐊᖑᓇᓱᓐᓂᒃᑯᑦ ᒥᓇᕋᖅᑎᐅᓂᕐᒥᒃ. ᐱᕙᓪᓕᐊᓂᖏᑦ ᓇᓕᒧᒌᖃᑦᑕᓚᐅᓐᖏᑦᑐᑦ. 
ᓈᓴᐅᑎᓂ 1962-ᒥᓂᕐᓴᓂᒃ ᓴᖅᑭᔮᖅᑐᖅ 619 ᐃᓕᓐᓂᐊᖅᑏᑦ ᐃᓕᓐᓂᐊᕕᖕᓃᑦᑐᑦ 
12-ᓂ ᓄᓇᓕᖕᓂ, ᑖᒃᑯᓇᓐᖓᑦ 237 ᐃᖃᓗᓐᓂ ᐃᓕᓐᓂᐊᓚᐅᖅᑐᑦ, 
ᐃᓕᓐᓂᐊᕐᓂᓕᓐᓂᒃ ᐊᕐᕕᓂᓕᓐᓂᒃ ᖁᑉᕙᓯᓐᓂᕐᓴᒥᒃ ᐃᓕᓐᓂᐊᕐᕕᑦᑕᓕᑑᓚᐅᕐᒪᑦ 
(ᑕᑯᒋᐊᕈᖅ ᑐᑭᓯᑎᑦᓯᒋᐊᕈᑦ 1). 1970-ᐅᓕᖅᑎᓪᓗᒍ, ᐃᓕᓐᓂᐊᕐᕕᓕᒫᑦ 
ᒪᓂᒪᑎᑦᓯᓕᓚᐅᖅᑐᑦ ᐃᓕᓐᓂᐊᕐᓂᕐᒥᒃ ᐊᕐᕕᓂᓕᓐᓂᒃ, ᐊᒻᒪᓗ ᓯᑕᒪᑦ 
ᒪᓂᒪᑎᑦᓯᓪᓗᑎᒃ ᐃᓕᓐᓂᐊᓂᕐᒥᒃ ᓯᑕᒪᐅᔪᖅᑐᓂᒃ ᖁᑉᕙᓯᓐᓂᕐᓴᒥᓪᓘᓐᓃᑦ.

ᑕᐃᑦᓱᒪᓂᐅᑎᓪᓗᒍ, ᓄᓇᓖᑦ ᐱᕙᓪᓕᐊᑎᑕᐅᓚᐅᖅᑐᑦ ᐃᓕᓐᓂᐊᕕᑦᑎᒍᑦ. 
ᑲᔪᖏᖅᓴᐃᒍᑕᐅᔪᖅ ᐱᓕᕆᔾᔪᑎᒃᓴᖅ ᐋᖅᑭᑦᑕᐅᓚᐅᖅᑐᖅ ᐋᑐᕚᒥ 1965-ᒥ 
ᐃᓕᓐᓂᐊᕐᕕᓕᐅᕈᑎᒃᓴᖅ ᐅᕝᕙᓘᓐᓃᑦ ᐊᖏᓪᓕᒋᐊᕆᒍᑕᐅᓗᓂ ᐃᓕᓐᓂᐊᕕᖕᓂᒃ 
ᐃᓚᓕᐅᔾᔭᐅᓯᒪᓪᓗᑎᒃ ᑮᓇᐅᔭᑦ ᐊᑐᖅᑐᒃᓴ ᐃᓕᓴᐃᔩᑦ ᐃᓪᓗᖏᓐᓄᑦ, 
ᐃᓕᓐᓂᐊᖅᑎᓄᑦ ᑐᔪᕐᒥᕕᕋᓛᑦ, ᐊᐅᓚᐅᑏᑦ ᐅᐊᔭᒨᖅᑐᑦ, ᐊᒻᒪᓗ ᐅᓄᖅᑐᑲᓐᓃᑦ 
ᐱᖁᑎᕐᔪᐊᓄᑦ ᐱᕚᓪᓕᕈᑎᒃᓴᑦ ᓄᓇᓕᖕᓄᑦ. ᓇᓕᒧᖓᓂᒃ, ᐲᖅᑕᐅᓂᕆᓚᐅᖅᑕᖓ 
ᐹᓪᓚᕝᕕᒃ ᐸᕐᓇᐅᑎᓂᒃ ᐅᔾᔨᕈᓱᓵᓕᒍᑎᒃᓴᐅᓕᖅᑐᒥᓂᖅ ᓴᒃᑯᑕᐅᓂᐊᕐᓂᖓ 

ᐃᓘᓐᓈᒍᑦ ᒐᕙᒪᒃᑯᑦ ᐱᔨᑦᓯᕋᐅᑎᖏᓐᓂᒃ ᑕᕝᕗᖓ ᓄᓇᓕᒻᒧᑦ, 1968-ᖑᓕᖅᑎᓪᓗᒍ.  
ᑖᒃᑯᓕᒫᑦ ᐸᕐᓇᐅᑏᑦ ᐅᑭᐅᖅᑕᖅᑐᒥ ᐃᓕᓐᓂᐊᕈᑎᓄᑦ 

ᐊᑐᕋᑦᓴᓕᐅᖅᑕᐅᓯᒪᓗᐊᓚᐅᓐᖏᑦᑐᑦ  ᐱᑕᖃᕆᐊᓕᓪᓚᑦᑖᓂᒃ 
ᖃᓪᓗᓈᓃᑦᑐᓂᑐᑦ ᐱᓕᕆᖃᑎᒋᕙᑦᑕᖏᑎᑐᑦ: ᑕᑎᒃᓴᐅᓯᐊᕐᓗᑎᒃ, ᓄᓇᓖᑦ 
ᑮᓇᐅᔭᖅᑑᑎᒃᓴᖅᑖᖅᑎᑕᐅᓯᒪᓗᑎᒃ; ᐊᔾᔨᒌᑎᑕᐅᓗᑎᒃ ᐱᕕᒃᓴᖃᖅᑎᑕᐅᓂᖏᑦ 
ᐃᓕᓐᓂᐊᖅᑎᓕᒫᑦ ᐃᓕᓐᓂᐊᕕᒻᒨᕈᓐᓇᖁᓪᓗᒋᑦ; ᐊᑐᐃᓐᓇᐅᒪᑦᓯᐊᕐᓗᑎᒃ ᐃᓕᓴᐃᔩᑦ; 
ᐊᒻᒪᓗ ᓂᕈᐊᖅᑕᐅᓯᒪᔪᓂᒃ ᐃᓕᓐᓂᐊᕕᖕᓂ ᑲᑎᒪᔨᖃᕐᓗᑎᒃ ᓄᓇᓕᓐᓃᖔᖅᑐᓂᒃ 
ᐅᖃᕈᓐᓇᖅᑐᓂᒃ ᐊᔾᔨᐅᖏᓐᓂᖓᒍᑦ ᐱᑕᖃᕆᐊᓕᓐᓂᒃ ᓄᓇᒥᓐᓂ ᐊᒻᒪᓗ 
ᕿᑐᕐᖓᓖᑦ ᓂᓪᓕᐊᒍᑎᖃᕈᓐᓇᕐᓗᑎᒃ ᑐᓴᖅᑕᐅᒍᓐᓇᖅᑐᓂᒃ ᐊᐅᓚᑦᓯᔨᖏᓐᓄᑦ 
ᐊᒻᒪᓗ ᐃᓕᓴᐃᔨᓄᑦ. ᑕᕝᕙᓐᖓᑦ ᓴᖅᑭᖅᓯᒪᔪᖅ, ᓂᕆᐅᖕᓂᖃᖅᑎᑕᐅᓚᐅᖅᑐᑦ 
ᐃᓄᐃᑦ ᐃᓕᓴᐃᔨᐅᓚᐅᖅᓯᒪᓐᖏᑦᑐᓂᒃ ᐃᓕᓴᐃᔨᖃᖅᑎᑕᐅᓪᓗᑎᒃ, 
ᐅᖃᓕᒫᒐᕐᓂᒃ ᐊᒻᒪᓗ ᐃᓕᓐᓂᐊᖅᑎᑕᐅᓪᓗᑎᒃ ᐊᒃᑐᐊᓂᖃᓐᖏᒻᒪᕆᑦᑐᓂᒃ 
ᐃᓅᓯᖏᓐᓄᑦ, ᓱᒃᑯᕕᔾᔪᐊᕌᓗᓐᓂᒃ ᐃᓕᓐᓂᐊᕐᕕᖃᖅᑎᑕᐅᓪᓗᑎᒃ, ᐊᒻᒪᓗ 
ᐱᕕᖃᖅᑎᑕᐅᓐᖏᓯᐊᖅᑐᑎᒃ ᐊᓯᔾᔩᒍᑎᒃᓴᓂᒃ ᐃᓕᓐᓂᐊᕈᑎᓂᒃ.

ᐱᔾᔪᑎᓪᓗᐊᑕᐅᔪᑦ ᐃᓕᓐᓂᐊᕕᓐᓂ ᖃᓪᓗᓈᑦ ᐃᓕᖅᑯᓯᖓᓂᒃ 
ᐊᑎᑎᑕᐅᖔᕋᓱᐊᕈᑕᐅᔪᒧᑦ ᐃᑲᔪᖅᓱᐃᔾᔪᑕᐅᓯᒪᔪᑦ ᐱᓇᓱᐊᒐᑦᓴᓂ 
ᐃᓕᓴᐃᓂᖅ ᖃᓪᓗᓈᑎᑐᑦ; ᐱᓕᕆᐊᒃᓴᓂᒃᑎᑕᐅᓯᒪᓪᓗᑎᒃ ᓯᓚᐃᕐᕆᔭᐃᓂᕐᒥᒃ 
ᐃᓚᒌᓂᒃ ᓄᒃᑎᖁᔨᓂᕐᒧᑦ ᓄᓇᓕᓐᓄᑦ ᐃᓪᓗᕐᔪᐊᓕᓐᓄᑦ; ᐊᒻᒪᓗ ᐃᓗᓕᖏᑦ 
ᐃᓕᓐᓂᐊᕈᑎᒃᓴᓕᐊᖑᓯᒪᔪᑦ ᐃᓄᐃᑦ ᐊᑐᓪᓚᑖᖅᑕᖏᓐᓂᒃ ᐃᑉᐱᒍᓱᓐᖏᓯᐊᕐᓯᒪᓪᓗᑎᒃ, 
ᐃᓕᖅᑯᓯᖓᓂᒃ ᐊᒻᒪᓗ ᓂᕆᐅᒋᔭᖏᓐᓂᒃ. ᐊᕗᖓᐅᔨᓯᒪᔪᒻᒪᕆᐅᔪᖅ ᑖᓐᓇ 
ᐋᖅᑭᑦᓯᒪᓂᖓᒍᑦ ᐊᐅᓚᑦᓯᔾᔪᑕᐅᓯᒪᔪᖅ, ᐱᖓᓱᓂᒃ ᓯᑕᒪᓂᓪᓘᓐᓃᑦ ᑭᖑᕚᕇᑦ 
ᑎᑭᑦᑐᒋᑦ, ᐅᖓᓯᓪᓕᒍᑕᐅᓯᒪᔪᑦ ᑎᑭᑦᓵᖑᒍᓐᓃᕈᑕᐅᓯᒪᓪᓗᓂ ᐃᓄᐃᑦ ᓄᑕᕋᖏᓐᓄᑦ 
ᐃᓕᖅᑯᓯᕐᒥᓐᓂᒃ, ᐅᖃᐅᓯᖅ, ᓄᓇ, ᐊᒻᒪᓗ ᐊᖅᓵᖅᑕᐅᖃᑦᑕᕈᑕᐅᓯᒪᓂᖏᓐᓂᒃ 
ᓄᑕᖅᑲᑦ ᐃᓚᒌᓂᒃ ᐃᓚᒥᓐᓃᓪᓚᕆᒋᐊᖃᓕᕋᓗᐊᖅᑎᓪᓗᒋᑦ ᐊᖏᓪᓕᕙᓪᓕᐊᓂᖏᓐᓂ. 
ᐃᓕᓐᓂᐊᑎᑦᓯᒍᑕᐅᔪᑦ ᖃᐅᔨᒪᔭᕆᐊᓕᓐᓂᒃ ᐊᑐᖅᑕᐅᓚᑦᑖᖅᑐᓂᒃ ᐃᓅᓯᕐᒥ 
ᐊᔪᓐᖏᓐᓂᕆᔭᐅᒋᐊᓕᓐᓂᒃ ᖃᐅᔨᒪᒋᐊᓕᓐᓂᓪᓗ ᐃᓕᓐᓂᐊᑎᑦᓯᒍᑕᐅᓯᒪᓐᖏᑦᑐᖅ 
ᐃᓅᖃᑕᐅᔪᓐᓇᕈᑎᒃᓴᓂᒃ ᐱᕙᓪᓕᐊᓂᐅᔪᓄᑦ ᒪᑭᒪᔾᔪᑎᓅᖓᕙᓪᓕᐊᓕᖅᑎᓪᓗᒋᑦ 
ᐊᓯᔾᔨᕈᑕᐅᔪᓄᑦ ᐸᕐᓇᑕᐅᒍᑕᐅᓚᐅᖅᑐᑎᒃ ᓄᓇᖏᓐᓄᑦ, ᓇᕐᕈᒋᔭᐅᓯᓐᓈᖅᑐᑎᒃ 
ᐃᓅᓐᓃᖔᕐᓂᖏᑦ ᐊᒻᒪᓗ ᓱᕋᑦᑕᐅᓪᓗᑎᒃ ᓇᖕᒥᓂᖅ ᒪᑭᒪᔪᓐᓇᕐᓂᖏᑦ 
ᓱᓇᖁᑎᒋᔭᐅᓐᖏᓗᐊᒧᑦ. ᐃᓚᖏᓐᓄᑦ, ᐃᓕᓐᓂᐊᕐᓂᖅ ᐅᖃᓕᒫᕆᐅᕐᓴᓂᕐᒥᒃ 
ᑎᑎᕋᕆᐅᕐᓴᓂᕐᒥᓪᓗ ᖃᓪᓗᓈᑎᑐᑦ ᐊᒻᒪᓗ “ᐃᓱᒪᖃᓕᕐᓗᑎᒃ ᖃᓪᓗᓇᑎᑐᑦ” 

ᐊᔪᕈᓐᓃᕈᑎᒋᓚᐅᖅᑕᖏᑦ ᐊᒻᒪᓗ ᖃᐅᔨᒍᑎᒋᓪᓗᒋᑦ ᑎᒍᓯᕙᓪᓕᐊᓂᕐᒥᒃ 
ᐃᖅᑲᓇᐃᔮᓂᒃ ᒐᕙᒪᑐᖃᒃᑯᓐᓂ ᐅᕝᕙᓘᓐᓃᑦ ᐅᑭᐅᖅᑕᖅᑑᑉ ᒐᕙᒪᖏᓐᓂ 
ᐅᕝᕙᓘᓐᓃᑦ ᓇᖕᒥᓂᖃᖅᑐᓂ. 

ᑖᓐᓇ ᐅᓂᒃᑳᓕᐊᖑᓯᒪᔪᖅ ᖃᐅᔨᓴᕈᑕᐅᔪᖅ ᐊᑐᖅᑕᐅᖃᑦᑕᕐᓯᒪᔪᓂᒃ ᐊᒻᒪᓗ 
ᐊᒃᑐᐃᓂᕆᓯᒪᔭᖓᓂᒃ ᐃᓕᓐᓂᐊᕐᓂᖅ ᑕᑯᓐᓇᖅᑕᖓᒍᑦ ᐃᓄᐃᑦ ᐃᓕᓐᓂᐊᖅᑏᑦ 
ᐊᒻᒪᓗ ᕿᑐᕐᖓᓖᑦ, ᐊᒻᒪᓗ ᖃᓪᓗᓈᓂᒃ ᐊᐅᓚᑦᓯᔨᓂᒃ. ᓱᖅᑯᐃᖅᓯᒍᑕᐅᓯᒪᔪᖅ 
ᑕᐃᒪᐃᓪᓚᑦᑖᖅᑐᒥᓂᐅᓂᖏᓐᓂᒃ ᐱᔭᐅᖃᑦᑕᕐᓯᒪᔪᑦ ᐃᑦᑕᕐᓂᓴᕐᓂᒃ ᑎᑎᕋᕐᓯᒪᔪᓂᒃ 
ᑐᖅᑯᖅᑕᐅᓯᒪᕕᖕᓃᑦᑐᓂᒃ, ᐅᓂᒃᑳᖏᓐᓂᒃ ᐊᑐᖅᓯᒪᔭᒥᖕᓂᒃ ᐊᒻᒪᓗ  ᑲᔾᔮᕆᔭᖏᓐᓂᒃ 
ᐅᓂᒃᑳᖃᑦᑕᕐᓯᒪᓂᖏᑦ ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ, ᐃᓕᓴᐃᔩᑦ ᐊᒻᒪᓗ 
ᐃᓕᓐᓂᐊᖅᑎᐅᓚᐅᕐᓯᒪᔪᑦ, ᐊᒻᒪᓗ ᐅᖃᓕᒫᒐᕐᓂᒃ ᐊᒻᒪᓗ ᑐᓴᕈᑎᓕᐊᖑᖃᑦᑕᕐᓯᒪᔪᓂᒃ. 
ᐃᓕᓐᓂᐊᖅᑎᐅᖃᑦᑕᖅᑐᒥᓃᑦ ᐊᒻᒪᓗ ᐊᖓᔪᖅᑳᖏᑦ ᕿᑐᕐᖓᓖᑦ ᐅᓂᒃᑲᓚᐅᖅᑐᑦ 
ᐸᑎᒻᒥᑦᓯᓂᒃᑯᑦ ᐃᔾᔪᔪᓂᒃ ᐊᖏᕈᑎᒋᓯᒪᔭᒥᓂᒃ ᓱᓕᔪᒥᒃ ᐅᓂᒃᑳᖅᑐᑎᒃ ᕿᑭᖅᑕᓂ 
ᓱᓕᔪᒥᒃ ᑭᒡᓕᓯᓂᐊᖅᑎᓄᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓄᑦ 
ᓱᕐᕋᑦᑕᐅᓯᒪᓂᕆᔭᒥᖕᓂᒃ ᐃᓅᓯᕐᒥᒍᑦ ᒐᕙᒪᒃᑯᑦ ᐃᓕᓐᓂᐊᑎᑦᓯᒍᑎᖏᑦ, ᐊᒻᒪᓗ 
ᕿᑐᕐᖓᕆᔭᐅᔪᓂᒃ ᐊᖓᔪᖅᑳᕆᔭᐅᔪᓂᓪᓗ ᕿᑐᕐᖓᓕᓐᓂᒃ. ᐅᖃᐅᓯᒥᓂᖏᑦ 
ᑖᒃᑯᓇᓃᖃᑕᐅᔫᒥᖃᑦᑕᓂᐊᖅᑐᑦ ᐅᓂᒃᑳᓂ.

ᑖᒃᑯᐊ ᑎᑎᕋᕐᓯᒪᔪᑦ ᐅᖃᐅᓯᖅᑕᑦ ᐃᑲᔫᑎᓂᐊᖅᑐᑦ 
ᑐᑭᓯᓇᖅᓯᑎᑦᓯᒋᐊᒃᑲᓐᓂᕈᑕᐅᓗᑎᒃ ᖃᓄᐃᑦᑐᑦ ᐃᓕᓐᓂᐊᑎᑦᓯᒍᑏᑦ 
ᐅᖃᐅᓯᕆᔭᐅᒻᒪᖔᑕ ᑖᒃᑯᓇᓂ ᐅᓂᒃᑳᓂ.

ᐃᓕᓐᓂᐊᑎᑦᓯᓂᖅ ᑐᑭᖓ ᑎᒍᓯᕙᓪᓕᐊᓂᕐᒥᒃ ᖃᐅᔨᒪᓂᕐᒥᒃ, 
ᐃᓕᓐᓂᐊᕕᖕᒥᐅᒐᓗᐊᕐᐸᑦ ᐃᓕᓐᓂᐊᕕᖕᒥᐅᖏᒃᑲᓗᐊᕐᐸᓘᓐᓃᑦ; ᖃᐅᔨᒪᓂᖅ 
ᑎᒍᔭᐅᒍᓐᓇᖅᑐᖅ ᐃᓚᒥᓂᒃ ᓇᖕᒥᓂᕆᔭᒥᒃ, ᐊᑐᖅᑕᐅᔪᒃᑯᑦ, ᐅᕝᕙᓘᓐᓃᑦ 
ᐃᓕᓐᓂᐊᕐᕕᐅᑉ ᐃᓗᐊᓂ.

ᐃᓕᓐᓂᐊᕐᓂᖅ ᑐᑭᖓ ᐃᓕᓐᓂᐊᑎᑦᓯᒍᑕᐅᔪᖅ ᐃᓕᓐᓂᐊᕐᕕᓕᐊᖑᓯᒪᔪᒃᑯᑦ 
ᐊᑐᖅᑕᐅᖃᑦᑕᓲᑦ ᐃᓕᓐᓂᐊᕈᑎᒃᓴᓕᐊᖑᓯᒪᔪᑦ ᐊᑐᖅᑕᐅᓪᓗᑎᒃ.

ᒐᕙᒪᑐᖃᒃᑯᑦ ᐃᓕᓐᓂᐊᕐᕕᖁᑎᖏᑦ ᐃᓄᓕᒫᓄᑦ ᐊᑐᕋᑦᓴ ᒐᕙᒪᒃᑯᓐᓂᒃ 
ᑮᓇᐅᔭᖅᑑᑎᖃᖅᑎᑕᐅᔪᑦ ᓴᖅᑭᖅᑕᐅᓯᒪᓪᓗᑎᒃ ᓄᓇᓕᖕᓂ ᒐᕙᒪᑐᖃᒃᑯᓐᓂᒃ, 
ᐊᒻᒪᓗ 1960 ᓯᕗᓂᐊᒍᑦ ᓄᑕᖅᑲᓄᑦ ᐃᓅᓴᑦᑎᓪᓗᒋᑦ ᓄᓇᖅᑲᑎᒌᑦ ᓄᑕᖅᑲᖏᓐᓄᑦ 
ᐃᓕᓐᓂᐊᕐᕕᐅᖃᑦᑕᓚᐅᖅᑐᑦ ᐊᕐᕌᒍᓕᒫᖅ ᓄᓇᓕᖕᒥᐅᑕᐅᕙᑦᑐᓄᑦ.

ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᐃᓕᓐᓂᐊᕐᕕᖏᑦ ᕿᑭᖅᑖᓗᖕᒥ 
ᒪᕐᕉᓕᖅᑲᖓᓚᐅᖅᑐᑦ: ᒥᑭᔫᑏᑦ ᑐᔪᕐᒥᕖᑦ ᐋᖅᑭᑦᑕᐅᓯᒪᔪᑦ ᐃᓂᒃᓴᓕᐊᖑᓯᒪᓪᓗᑎᒃ 

12-ᓃᑦᑐᓄᑦ ᐃᓕᓐᓂᐊᖅᑎᓄᑦ ᓄᓇᓕᖕᓂ ᖃᓂᑦᓴᓂᕐᐸᐅᔪᓂ ᐃᓚᒌᑦ ᓄᓇᒋᔭᖏᓐᓂ 
ᐊᖑᓇᓱᕝᕕᒋᕙᑦᑕᖏᓐᓂᓗ; ᐊᒻᒪᓗ ᐊᖏᔫᑏᑦ ᑐᔪᕐᒥᕖᑦ, 80-ᓂᒃ ᐅᖓᑖᓂᓘᓐᓃᑦ 
ᐃᓕᓐᓂᐊᖅᑎᑕᓕᓐᓄᑦ ᓇᑭᑐᐃᓐᓈᕐᓯᒪᓂᕐᓴᐅᔪᓂᒃ. ᕿᑭᖅᑖᓗᖕᒥ ᐃᓕᓐᓂᐊᖅᑎᓄᑦ 
ᑐᔪᕐᒥᕕᐸᐅᔭᖅᑕᖃᓚᐅᓐᖏᑦᑐᖅ 1971-ᕈᕋᓱᐊᕐᓂᖓᓂ. ᓯᕗᓂᐊᒍᑦ ᐃᓚᖏᑦ 
ᐃᓕᓐᓂᐊᖅᑐᑦ ᐃᒡᓗᓕᒑᕐᔪᓕᐊᖅᑎᑕᐅᖃᑦᑕᓚᐅᖅᑐᑦ ᐊᒻᒪᓗ (ᑭᖑᓂᐊᒍᑦ 1964) 
ᑰᔾᔪᐊᕌᓗᒃ ᐃᓕᓐᓂᐊᕐᕕᖓᓄᑦ ᐱᓕᒻᒪᒃᓴᕐᕕᖕᒧᑦ.

ᖃᓪᓗᓈᓂ ᐃᓕᓐᓂᐊᕆᐊᖅᑎᑕᐅᖃᑦᑕᖅᑐᒥᓃᑦ ᐊᑐᕐᓯᒪᔭᖏᑦ ᑐᑭᖓ 
ᐃᓕᓐᓂᐊᑎᑦᓯᒍᑕᐅᓚᐅᖅᑐᑦ ᐊᐅᓪᓚᖅᑎᑕᐅᓪᓗᑎᒃ ᐃᓄᐃᑦ ᓄᑕᖅᑲᑦ ᖃᓪᓗᓈᓄᑦ 
ᐃᓕᓐᓂᐊᕆᐊᖅᑎᑕᐅᓪᓗᑎᒃ, ᑐᔪᕐᒥᕙᑦᑐᑎᒃ ᐱᓗᐊᖅᑐᒥ ᖃᓪᓗᓈᑦ ᐊᖏᕐᕋᖏᓐᓂ. 
ᐃᓚᖓᑦ ᐃᓕᓐᓂᐊᕐᓂᐅᓚᐅᖅᑐᖅ “ᖃᐅᔨᓴᕈᑕᐅᔪᑦ ᐃᔅᑭᒨ ᐃᓕᓐᓂᐊᕕᖕᒥ 
ᐃᓕᓐᓂᐊᕈᑕᐅᔪᓄᑦ”, ᒐᕙᒪᑐᖃᒃᑯᑦ ᐊᐅᓚᑕᖓ ᐊᐅᓚᓂᖃᓚᐅᐱᓪᓚᓚᐅᖅᑐᖅ 1960 
ᐱᒋᐊᓕᓵᖅᑎᓪᓗᒋᑦ ᐃᓕᓐᓂᐊᕆᐊᖅᑎᑕᐅᓪᓗᑎᒃ ᓂᕈᐊᒐᐅᓯᒪᔪᑦ ᐃᓄᐃᑦ ᓄᑕᖅᑲᑦ 
ᓯᕗᓕᖅᑎᒃᓴᐅᓂᕐᒥᒃ.

ᐃᓄᓕᕆᔨᒃᑯᑎᒍᑦ ᐃᓕᓴᐃᔩᑦ ᒐᕙᒪᑐᖃᒃᑯᑦ ᐃᖅᑲᓇᐃᔭᖅᑎᖏᑦ 
ᐱᓕᕆᐊᒃᓴᖃᓚᐅᖅᑐᑦ 1950 ᐱᒋᐊᓕᓵᖅᑎᓪᓗᒋᑦ ᐊᔾᔨᒌᓐᖏᑦᑐᓂᒃ ᒐᕙᒪᒃᑯᑦ 
ᐊᐅᓚᑕᖏᓐᓂᒃ ᓄᓇᓕᖕᓂ. ᑕᐃᒎᓯᖅ, ᐃᓕᓴᐃᔨ ᐊᑐᖅᑕᐅᖏᓐᓇᓚᐅᖅᑐᖅ 
ᓯᕗᓂᐊᒍᑦ 1958 ᑕᒪᕐᒥᐊᓗᐃᑦ ᐃᓕᓐᓂᐊᑎᑦᓯᔨᓪᓚᑦᑖᖑᓂᕐᒥᒃ 
ᐊᔪᓐᖏᔾᔪᑎᖃᓚᐅᓐᖏᒃᑲᓗᐊᖅᑎᓪᓗᒋᑦ. 

ᐃᓕᓐᓂᐊᕐᓂᖅ ᐅᑭᐅᖅᑕᖅᑐᒥ: 
ᐃᓱᓕᑦᑕᕐᕕᓕᒃ
ᐃᓄᐃᑦ ᐱᖅᑯᓯᖓᒍᑦ ᐃᓕᓐᓂᐊᕐᓂᖅ

ᓯᕗᓂᐊᒍᑦ ᐃᓄᐃᑦ ᐃᓕᓐᓂᐊᕆᐊᖃᑦᑕᓚᐅᖅᑎᓐᓇᒋᑦ ᒐᕙᒪᑦ 
ᐃᓕᓐᓂᐊᕐᕕᖏᓐᓄᑦ, ᓄᑕᖅᑲᑦ ᖃᐅᔨᓴᑎᖃᓚᐅᖅᑐᑦ ᐊᔪᕈᓐᓃᖅᑐᑎᒃ 
ᑕᑯᓐᓇᖃᑦᑕᓂᕐᒥᒍᑦ, ᐱᓇᓱᐊᖃᑦᑕᓂᕐᒥᒍᑦ ᐊᒻᒪᓗ ᖃᐅᔨᑕᒫᕐᓯᐅᑎᓂᒃ 
ᐊᑐᖃᑦᑕᖅᑕᒥᒍᑦ ᐃᓅᓯᖓᑕ ᐃᓚᒋᓪᓗᓂᐅᒃ. ᕿᓚᒥᐊᓗᒃ ᓄᑕᕋᐅᓚᐅᖅᑐᑦ 

ᐃᓐᓇᕈᓵᓕᖃᑦᑕᓚᐅᖅᑐᑦ. ᒪᒃᑯᑦᑐᖅ ᐊᖑᑦ, ᐊᖑᓇᓱᒍᓐᓇᓯᑦᓯᐊᑐᐊᕋᒥ 
ᐆᒪᔪᕈᓐᓇᖅᓯᑐᐊᕋᐃᒻᒪᑦ ᖃᐅᔨᒪᓇᖃᑦᑕᓚᐅᖅᑐᖅ ᐅᐃᒃᓴᐅᒍᓐᓇᓕᕐᓂᖓᓂᒃ 
ᐱᔪᓐᓇᕐᓯᒻᒪᑦ ᐊᒻᒪᓗ ᓂᕆᒃᑲᐃᒍᓐᓇᓯᒻᒪᑦ ᐃᓚᒥᓂᒃ. ᒪᒃᑯᑦᑐᓪᓕ ᐊᕐᓇᐃᑦ, 
ᐱᖅᑯᓯᕐᒥᒍᑦ ᐊᔪᓐᖏᓐᓂᕆᔭᐅᒋᐊᓕᓐᓂᒃ ᐊᔪᕈᓐᓃᕋᐃᒻᒪᑕ, ᓲᕐᓗ ᑐᑉᐱᐅᕐᓂᖅ 
ᐊᒻᒪᓗ ᐊᓐᓄᕋᔾᔨᐅᕐᓂᕐᒥᒃ ᐊᒻᒪᓗ ᕿᑐᕐᖓᓂᒃ ᐱᕈᖅᓴᐃᓂᕐᒥᒃ, ᐱᔪᒥᒋᔭᐅᓂᖓᓄᑦ 
ᓄᓕᐊᒃᓴᑦᓯᐊᕙᐅᓂᖓᓂᒃ ᐱᔪᒪᔭᐅᓂᖃᕈᑎᖃᖃᑦᑕᓚᐅᖅᑐᑦ. ᒪᒃᑯᑦᑐᑦ 
ᐊᐃᑉᐸᕇᑦ ᐊᖓᔪᖅᑳᒥᓂ ᐊᖏᕐᕋᖃᖃᑦᑕᓚᐅᕐᐳᑦ ᐊᕐᕌᒍᒐᓚᓐᓂᒃ ᓇᖕᒥᓂᖅ 
ᒪᑭᒪᔪᓐᓇᕐᓯᒐᓱᐊᕐᓂᖏᓐᓂ. ᔪᓚᐃ ᐸᐸᑦᓯ, ᐃᓄᒃ ᓴᓇᓐᖑᐊᖅᑎ, ᐃᖅᑲᐅᒪᔪᖅ 
ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐅᓂᒃᑳᕐᓯᐅᕆᑎᓪᓗᒍ 2008-ᒥ, “ᑲᒪᔭᕆᐊᒃᓴᖅ 
ᐊᒡᒐᑎᓐᓄᑦ ᐊᔪᕈᓐᓃᑦᓯᐊᕐᓯᒪᔪᒍᑦ ᑕᐃᒪᐃᒋᐊᖃᕋᑦᑕ. ᑕᐃᒫᒃ ᐱᔾᔪᑎᒋᓪᓗᒍ 
ᐊᖑᑦ ᐃᒡᓗᓕᒍᓐᓇᖏᒃᑯᓂ ᓄᓕᐊᓂᒍᓐᓇᖅᑎᑕᐅᓚᐅᓐᖏᓪᓚᑦ ᐊᒻᒪᓗ ᐊᕐᓇᖅ 
ᒥᖅᓱᕈᓐᓇᖏᑦᑐᖅ ᐅᐃᓂᒍᓐᓇᖅᑎᑕᐅᓚᐅᓐᖏᓚᖅ,”

ᐃᓕᓐᓂᐊᕐᓂᖅ ᐃᓄᓐᓂ ᐃᓚᒌᓂ ᐊᑕᖐᓯᒪᓪᓗᓂ ᐊᒻᒪᓗ ᑐᑭᓯᓇᑦᓯᐊᖅᑐᓂ 
ᓇᓗᓇᐃᕐᓯᒪᔭᖓ ᕼᐊᑐ ᒪᒡᒍᕆᒐ ᐅᖃᓕᒫᒐᓕᐊᒥᓂᖏᓐᓂ, ᐃᓄᐃᑦ 
ᐃᓕᓐᓂᐊᕐᓂᖓ ᐊᒻᒪᓗ ᐃᓕᓐᓂᐊᕐᕖᑦ ᐅᑭᐅᖅᑕᖅᑑᑉ ᑲᓇᓐᓈᓂ. ᑕᑯᓐᓇᑕᒃᑯᑦ 
ᐃᓕᓐᓂᐊᕐᓂᖅ, ᐊᑐᖃᑦᑕᓂᒃᑯᑦ ᐊᒻᒪᓗ “ᐃᓅᓂᖅ” ᐃᓄᐃᑦ ᖃᐅᔨᒪᓂᖃᕈᑎᒋᕚ 
ᐊᕙᑎᒥᖕᓂᒃ, ᐃᓅᓯᕐᒥᖕᓂ ᐱᓕᕆᐊᒃᓴᒥᓂᒃ ᐊᒻᒪᓗ ᐅᑉᐱᕆᔭᒥᓂᒃ ᑭᖑᕚᕇᓂᒃ 
ᐊᑐᖅᑕᐅᖃᑦᑕᕐᓯᒪᔪᑐᖃᐅᕗᖅ. ᐃᓐᓇᐃᓪᓗ ᑐᓐᖓᕕᒋᔭᐅᓕᕈᑎᒋᓚᐅᖅᑕᖓ 
ᐊᖓᔪᖅᑳᕆᔭᐅᓂᕐᒧᑦ. ᐊᐱᕆᔭᐅᒐᒥ ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ 
ᓈᓚᖕᓂᖏᓐᓂ ᐅᓂᒃᑳᓯᐅᖅᑎᓪᓗᒋᑦ ᖃᓄᖅ ᐊᓯᕙᕆᐅᕐᓴᓂᕐᒪᖔᖅ, ᕿᒻᒥᐊᑖᖅ 
ᓄᖑᑦᓱᐃᑦᑐᖅ ᑭᐅᓚᐅᖅᑐᖅ ᐊᓯᕙᖃᑎᖃᖃᑦᑕᖅᑐᓂ ᐊᑖᑕᒥᓂᒃ ᐊᒻᒪᓗ 
ᐅᖃᒃᑲᓂᖅᑐᓂ ᐃᒪᒃ, “ᐊᐱᖅᓱᕈᒪᓗᐊᓱᐃᑦᑑᒐᑦᑕ ᐃᓕᑉᐸᓪᓕᐊᔭᕆᐊᖃᖃᑦᑕᕐᓯᒪᕗᒍᑦ 
ᑕᑯᓐᓇᑕᑦᑎᒍᑦ ᑲᒪᒋᔭᖏᓐᓂᒃ.” ᓂᕕᐊᕐᓯᐊᑦ ᐊᓈᓇᒥ  ᐊᓈᓇᑦᓯᐊᖓᑕᓘᓐᓃᑦ 
ᓴᓂᐊᓃᑦᑐᓂ. ᓇᓐᖔᖅ ᐃᓪᓚᐅᑦ ᖃᐅᓱᐃᑦᑐᒥᐅᑕᖅ ᐅᓂᒃᑳᑦᓯᐊᓚᐅᖅᑐᖅ 
ᒥᖅᓱᕆᐅᖅᓴᓂᒥᓂᕐᒥᓂᒃ ᐅᑭᐅᖃᓕᖅᑐᓂ ᖁᓕᐅᓐᖏᒐᖅᑐᓂᒃ, “ᖃᐅᔨᓴᑎᖃᓚᐅᕋᑦᑕ 
ᐊᖓᔪᖅᑳᕗᑦ ᓴᓇᒪᑦᓯᐊᑐᕐᔪᐊᕌᓗᖕᓂᒃ ᑭᓯᐊᓂ ᓴᓇᖁᔨᖃᑦᑕᑎᓪᓗᒋᑦ ᐱᕈᕐᓴᓚᐅᕋᑦᑕ. 
ᐊᔾᔨᖏᓐᓂᒃ ᓴᓇᓇᓱᐊᕐᐸᓚᐅᖅᑐᒍᑦ, ᐱᐅᓈᕐᓗᒋᑦ ᓴᓇᔭᕆᐅᕐᓴᐅᑎᒋᔭᕗᑦ, 
ᑕᓯᑎᖅᑕᐅᓂᖏᑦ ᐱᑐᐃᓐᓇᐅᖏᒻᒪᑕ ᐊᒦᑦ ᓈᖕᒪᑦᓯᑦᓯᐊᕆᐊᖃᕐᒥᖕᒪᑕ 
ᐊᓐᓄᕌᑦᓴᐅᓂᐊᖅᑎᓪᓗᒋᑦ, ᑕᒪᒃᑯᐊ ᑕᒡᕙ ᐃᓕᓐᓂᐊᕈᑎᒋᕙᓪᓕᐊᓚᐅᖅᑕᕗᑦ 
ᐱᒋᐊᕐᓴᐅᑎᒋᓪᓗᒋᑦ.”

ᐊᔪᕆᖅᑐᐃᔨᓂ ᐃᓕᓐᓂᐊᕐᓂᖅ

ᐊᔪᕆᖅᑐᐃᔩᑦ ᐊᒻᒪᓗ ᑳᑐᓖᑦ (ᐃᒃᓯᕋᕐᔪᐃᑦ) ᕿᑭᖅᑖᓗᖕᒧᑦ ᑎᑭᑐᐊᕐᒪᑕ 1800-
ᖏᓐᓂ, ᓂᐅᕕᖅᑎᓂᒃ ᑎᑭᖃᑕᐅᒐᔪᓚᐅᖅᑐᑦ, ᐃᓕᓐᓂᐊᑎᑦᓯᕙᓪᓕᐊᓕᓚᐅᖅᑐᑦ 
ᐃᓄᓐᓂᒃ ᐅᖃᓕᒫᕐᓂᕐᒥᒃ ᑎᑎᕋᕐᓂᒥᓪᓗ ᐃᓄᒃᑎᑑᖅᑐᓂᒃ ᐊᒻᒪᓗ, ᐃᓛᓐᓂᓚᐅᓱᖓᖅ, 
ᖃᓪᓗᓈᑎᑐᑦ ᐅᐃᕖᑎᑐᓪᓗ ᐊᑐᖅᑐᑎᒃ ᖃᓪᓗᓇᐅᔨᖓᔪᓂᒃ. ᐃᑲᔪᖅᑕᐅᒐᓛᑦᑐᑎᒃ 
ᑮᓇᐅᔭᑎᒍᑦ ᒐᕙᒪᒃᑯᓐᓂᒃ ᐊᒻᒪᓗ ᐃᑲᔪᖅᑕᒻᒪᕆᐅᓂᕐᓴᐅᓪᓗᑎᒃ ᖃᓪᓗᓈᓂᒃ 
ᑲᓇᑕᒥᓗ ᐃᑲᔪᖃᑦᑕᓲᓂᒃ, ᐊᔪᕆᖅᑐᐃᔩᑦ ᐃᓚᒌᓄᑦ ᐃᓄᓐᓄᑦ ᐅᐸᒍᑎᒐᔪᑉᐸᓚᐅᖅᑐᑦ 
ᐃᓚᒌᑦ ᓄᓇᒋᕙᑦᑕᖏᓐᓄᑦ. ᖃᓪᓗᓐᓂᐊᕐᕕᐅᕙᑦᑐᒨᕋᐃᒻᒪᑕ ᑕᑯᒐᔪᑉᐸᓚᐅᕐᒥᔭᖏᑦ 
ᐅᑉᐱᕐᓂᕐᒨᖓᔪᓂ ᕿᑲᕐᓇᕐᓂ ᓲᕐᓗ ᐊᓂᕝᕕᐊᓂ ᐊᒻᒪᓗ ᒪᑭᕝᕕᐊᓂ 
ᓇᓪᓕᐅᓂᕐᓯᐅᕆᐊᖅᑐᖅᑐᓂᒃ ᑯᒻᒧᓂᐅᓂᕆᐊᖅᑐᓯᓐᓈᑦ, ᐱᓐᖑᐊᕆᐊᖅᑐᓯᓐᓈᖅᑐᓂᒃ 
ᓇᓪᓕᐅᓂᕐᓯᐅᕈᑎᓂᒃ. ᐊᔪᕆᖅᑐᐃᔩᑦ ᐊᔪᕆᖅᑐᐃᖃᑦᑕᓂᕐᒥᒍᑦ 
ᑲᔪᖏᖅᓴᐃᕙᓚᐅᖅᑐᑦ ᑲᑎᑎᑕᐅᓂᕐᒥᒃ, ᐊᖓᒃᑯᓴᕐᓂᕐᒥᒃ, ᐊᒻᒪᓗ ᐱᓗᐊᖅᑐᒥ 
ᕿᑐᕐᖓᒥᓂᒃ ᐱᕈᖅᓴᐃᔭᕆᐊᖃᕐᓂᕐᒥᒃ, ᐃᓄᐃᑦ ᓱᓕ ᐅᖃᐅᓯᕐᒥᓂᒃ ᐃᓄᒃᑎᑐᑦ 
ᐊᑐᐃᓐᓇᓚᐅᖅᑐᑦ, ᓄᓇᒋᕙᑦᑕᒥᓂ ᓄᓇᖃᐃᓐᓇᖅᑐᑎᒃ, ᐊᒻᒪᓗ ᐃᓄᐃᑦ 
ᐱᖅᑯᓯᖏᓐᓂᒃ ᓴᒃᑯᐃᓗᐊᓚᐅᓐᖏᑦᑐᑦ ᑎᒍᓯᕙᓪᓕᐊᒐᓗᐊᖅᑐᑎᒃ ᐅᑉᐱᖅᑐᓕᕆᓂᕐᒥᒃ 
ᐊᔪᕆᖅᑐᑕᐅᔾᔪᑎᒥᓂᒃ.

ᐊᔪᕆᖅᑐᐃᔩᑦ ᐃᓕᓴᐃᔨᐅᓂᕐᒥᒃ ᐃᓕᓐᓂᐊᕐᓯᒪᓚᐅᓐᖏᑦᑐᑦ; 
ᐅᑉᐱᖅᑐᓕᕆᓂᕐᒨᖓᓗᐊᕐᓂᕐᓴᒥᒃ ᓵᓐᖓᓂᕐᓴᐅᓚᐅᖅᑐᑦ ᑲᒪᓗᐊᕌᓗᒐᑎᒃ 
ᓈᓴᐅᓯᕆᓂᕐᒥᒃ, ᖃᐅᔨᓴᖅᑐᓕᕆᓂᕐᒥᒃ ᐊᒻᒪᓗ ᐃᓅᓯᕐᒨᖓᔪᓂᒃ. 
ᐃᓕᓴᐃᒍᑎᓪᓗᐊᑕᖃᓚᐅᖅᑐᑦ ᐃᓄᒃᑎᑑᖅᑑᓂᒃ ᑎᑎᖅᑭᕆᓂᕐᒥᒃ ᓴᖑᓴᔭᐅᓪᓗᑎᒃ 
ᐊᔪᓐᖏᓐᓂᕆᔭᕆᐊᓕᖏᓐᓂᒃ ᐅᖃᓕᒫᕐᓂᒃᑯᑦ ᐊᒻᒪᓗ ᐃᓱᒻᒥᖅᑐᖅᑕᐅᖔᕋᓱᐊᖅᑐᑎᒃ 
ᐅᑉᐱᓂᕐᒥᒃ ᐃᓕᓐᓂᐊᑎᑦᓯᓂᒃᑯᑦ ᐃᔾᔪᔪᓂᒃ ᐊᒻᒪᓗ ᖃᓪᓗᓈᑦ ᐃᓕᖅᑯᓯᖏᓐᓂᒃ 
ᐃᓅᑦᓯᐊᕈᓯᖏᓐᓂᒃ ᐊᔾᔨᓐᖑᐊᓕᓐᓂᒃ ᐅᖃᓕᒫᒐᕐᓃᑦᑐᓂᒃ ᒪᓕᑦᓴᖅᑎᑕᐅᓇᓱᐊᖅᑐᑎᒃ. 
ᐃᓄᐃᑦ ᐅᖃᖃᑦᑕᕐᓯᒪᔪᑦ ᐊᔪᕆᖅᑐᐃᔨᓂᒃ ᐃᓕᓐᓂᐊᖅᑎᑕᐅᓂᕆᓚᐅᖅᑕᒥᓂᒃ 
ᖁᔭᓕᓯᒪᓂᕐᒥᖕᓂᒃ ᖁᑦᓯᑐᒻᒪᕆᐅᓂᖓᓂᒃ ᐃᓄᒃᑎᑐᑦ ᑎᑎᖅᑭᕆᔪᓐᓇᕐᓂᖓ, 
ᐊᒥᓲᓂᕐᓴᑦ ᐅᖃᓕᒫᕈᓐᓇᕐᓯᓯᒪᓂᖓᓄᑦ ᑎᑎᕋᕈᓐᓇᓂᕐᒥᓪᓗ ᐃᓄᒃᑎᑑᖅᑐᓂᒃ. 
ᑎᑎᖅᑭᕆᓂᕐᒧᑦ ᐊᑐᖅᑕᐅᖃᑦᑕᓲᓂᒃ ᐅᖓᑖᓄᑦ, ᑕᐃᒪᐃᒻᒪᑦ, ᐊᔪᕆᖅᑐᐃᔩᑦ 
ᒪᓂᒪᑎᑦᓯᐊᕐᔪᒍᓐᓇᑐᐃᓐᓇᓚᐅᖅᑐᑦ ᐃᓕᓐᓂᐊᕈᑎᒃᓴᓕᐊᖑᓯᒪᔪᓂᒃ 
ᐃᓕᓐᓂᐊᕐᓯᒪᓚᐅᓐᖏᒻᒪᑕ ᐃᓕᓐᓂᐊᕐᕕᐅᑉ ᐃᓗᐊᓂ ᐋᖅᑭᑦᓯᒪᔭᐅᓲᓂᒃ 

ᑲᒪᒋᔭᐅᓲᓂᒃ ᑕᑎᒃᓴᐅᔪᓐᓇᖅᑐᓂᓪᓗ ᐃᓕᓐᓂᐊᕐᓯᒪᔪᓂᒃ ᐃᓕᓴᐃᔨᐅᓂᕐᒥᒃ. 
ᐃᓚᖓᑦ ᑖᒃᑯᓇᓐᖓᑦ ᐊᒥᓱᓂᒃ ᑎᑎᕋᖅᑕᐅᖃᑦᑕᖅᑐᒥᓂᕐᓂᒃ ᒐᕙᒪᒃᑯᓃᓐᖔᖅᑐᓂᒃ 
ᐊᖓᔪᖅᑲᐅᑎᖏᓐᓂᒃ ᓱᒃᑯᒻᒪᕆᐊᓘᓂᖏᓐᓂᒃ ᐃᓕᓐᓂᐊᑎᑦᓯᒍᑏᑦ ᐅᑭᐅᖅᑕᖅᑐᒥ, 
ᑖᒃᑕ. ᐊᐃ, ᓛ. ᕕᓕᒥᖕ, ᐋᖕᓕᑲᒥᐅᑦ ᐊᔪᕆᖅᑐᐃᔨᕐᔪᐊᕋᓗᐊᖓ ᐅᑭᐅᖅᑕᖅᑐᒥ, 
ᓇᓗᓇᐃᖅᓯᓯᒪᔪᖅ ᒐᕙᒪᒃᑯᓐᓂᒃ ᐃᑲᔫᑎᑦ ᑮᓇᐅᔭᑦ ᐃᓕᓐᓂᐊᕐᓂᓕᕆᓂᕐᒧᑦ 
“ᐊᒥᒐᓗᐊᕐᓂᖏᓐᓄᑦ ᓂᕆᐅᒍᑎᒃᓴᐅᖏᒻᒪᕆᑦᑐᑦ”. ᑎᑎᕋᓚᐅᖅᑕᖏᑦ - 1946 - 
ᑕᐃᑦᓱᒪᓂᐅᑎᓪᓗᒍ ᓵᑉᐸᓪᓕᐊᑎᓪᓗᒋᑦ ᒐᕙᒪᑦ ᑲᒪᒋᔭᖃᕐᐸᓪᓕᒍᒪᓕᖅᑎᓪᓗᒋᑦ 
ᑕᒪᒃᑭᓐᓂᒃ ᖃᓄᐃᓐᖏᑦᓯᐊᕈᑎᒃᓴᖏᓐᓂᒃ ᐃᓄᐃᑦ ᐊᒻᒪᓗ ᒪᑭᒪᔾᔪᑎᒃᓴᐅᒍᓐᓇᖅᑐᓂᒃ 
ᐅᑭᐅᖅᑕᖅᑐᒥ ᐱᕙᓪᓕᐊᑎᑦᓯᒍᒪᓕᕐᐸᓪᓕᐊᓕᖅᑎᓪᓗᒋᑦ. 

ᒪᓕᒐᓅᖓᔪᑦ ᒐᕙᒪᑦ ᐱᓕᕆᖃᑕᐅᓂᖏᑦ ᐃᓄᐃᑦ 
ᐃᓕᓐᓂᐊᕐᓂᖏᓐᓂᒃ

ᒐᕙᒪᑐᖃᒃᑯᑦ ᐋᖅᑭᓚᐅᖅᑕᖓ ᐃᓕᓐᓂᐊᕐᕕᑖᖅᑎᑦᓯᕙᓪᓕᐊᒍᒪᓂᕐᒥᒃ 
ᕿᑭᖅᑖᓗᖕᒥ ᓴᖅᑭᓚᐅᓐᖏᑦᑐᖅ ᐱᔭᕆᐊᑭᑦᑐᑯᓗᒃᑯᑦ ᐊᓯᔾᔨᐸᓪᓕᐊᓂᒃᑯᑦ 
ᐃᓱᒪᒋᔭᖓᒍᑦ ᒐᕙᒪᓕᕆᔨᐅᔪᑎᒍᑦ. ᑖᒃᑯᓇᓐᖔᓚᐅᖅᑐᖅ ᑲᓇᑕᐅᑉ 
ᐃᖅᑲᖅᑐᐃᕕᒡᔪᐊᖓᓂᒃ ᖁᑦᓯᓂᕐᐹᒥ ᒪᓕᒐᑦᓴᓕᐊᕆᓚᐅᖅᑕᖓᓂᒃ 1939-
ᒥ (ᐋᖅᑭᓚᐅᖅᑕᖓ ᓇᓗᓇᐃᖅᑕᐅᓯᒪᒐᔪᑦᑐᖅ “ᐱᔾᔪᑖ: ᐄᓯᑭᒨᑦ”) ᐃᓄᐃᑦ 
ᑲᒪᒋᔭᐅᓚᐅᕐᒪᑕ “ᐊᓪᓚᑎᑐᑦ” ᐊᓪᓚᐃᑦ ᐱᖁᔭᖓᒍᑦ. ᐋᖅᑭᑦᑕᐅᓚᐅᖅᑎᓐᓇᒍ 
ᓯᕗᓂᐊᓂ, ᒐᕙᒪᑐᖃᒃᑯᑦ

ᓯᕗᓂᐊᒍᑦ ᐋᖅᑭᑦᑕᐅᓚᐅᖅᑎᓐᓇᒋᑦ, ᒐᕙᒪᑐᖃᒃᑯᑦ ᓇᓗᓕᕈᑕᐅᓯᒪᓂᖓᓂᒃ 
ᐱᕋᔮᖃᓚᐅᖅᑐᑦ ᐃᓄᖕᓂᒃ ᑲᒪᒋᐊᖃᕐᓂᕋᓗᐊᒥᓂᒃ. ᑕᐃᒪᓐᖓᑦ 1880-ᖏᓐᓂᒃ, 
ᒐᕙᒪᑦ ᐱᔨᑦᓯᖃᑦᑕᓚᐅᖅᑐᑦ ᑖᒃᑯᓄᖓ “ᓱᒃᑯᓂᒃ” ᐃᓄᓐᓂᒃ ᐅᑭᐅᖅᑕᖅᑑᑉ 
ᐃᓚᖓᓂ ᐊᔪᕆᖅᑐᐃᔨᒃᑯᑎᒍᑦ ᐃᓕᓐᓂᐊᕕᖕᓂ ᐊᒻᒪᓗ ᐃᖢᐊᕐᓴᐃᔾᔪᑎᓄᑦ. 
ᐊᐃᑦᑐᕐᓗᐃᒍᓐᓇᖅᑐᓂᒃ ᖃᓂᒻᒪᓯᕐᓂᒃ ᐃᖢᐊᕐᓴᖅᑕᐅᒋᐊᓕᖕᓂᒃ ᐅᑭᐅᖅᑕᖅᑐᒥ, 
ᐱᓗᐊᖅᑐᒥ ᐳᕙᓪᓗᓇᕐᒧᑦ, ᒐᕙᒪᑦ ᐋᖅᑭᒋᐊᕆᓚᐅᖅᑐᑦ ᐊᓪᓚᐃᑦ ᐱᖁᔭᖏᓐᓂᒃ 
1924-ᒥ ᐊᓪᓚᓅᖓᔪᓂᒃ ᐱᓕᕆᕝᕕᖓᒍᑦ ᐱᓕᕆᐊᒃᓴᓕᐊᖑᓪᓗᓂ 
“ᐄᓯᑭᒨᓕᕆᓂᖅ”. ᑐᑭᖓ “ᐄᓯᑭᒨᓕᕆᓂᖅ” ᑐᑭᓕᐅᖅᑕᐅᓚᐅᕐᓯᒪᒐᓂ, ᐊᒻᒪᓗ 
ᒐᕙᒪᑦ ᕿᒪᕉᑎᑐᐃᓐᓇᐸᑦᑐᑎᒃ ᑐᑭᓕᐅᕆᓂᕐᒥᒃ ᓇᓗᓇᐃᖅᑕᐅᓯᒪᔪᒥᒃ 
ᑲᒪᒋᔭᖃᕆᐊᖃᕐᓂᖏᓐᓂᒃ ᓇᖕᒥᓂᖅ ᑖᒃᑯᓂᖓ ᐃᓄᖕᓂᒃ. ᐊᓪᓚᑦ ᒐᕙᒪᑦ 

ᓄᒃᑎᖅᑕᐅᒐᓗᐊᕐᒪᑕ ᐱᓕᕆᐊᒃᓴᖏᑦ ᐃᓄᓐᓅᖓᔪᓂᒃ ᓄᓇᑦᓯᐊᖅ ᑲᑎᒪᔨᖏᓐᓄᑦ, 
ᐊᓪᓚᐃᑦ ᐱᖁᔭᖓ ᓇᓗᓇᐃᖅᓯᓯᒪᓐᖏᑦᓯᐊᓚᐅᖅᑐᖅ ᐃᓄᖕᓅᖓᔪᓂᒃ.

1930-ᖏᑦ ᐱᒋᐊᓕᓵᖅᑎᓪᓗᒋᑦ, ᐃᓄᐃᑦ ᐅᑭᐅᖅᑕᖅᑐᓕᒫᒥ 
ᑐᓂᔭᐅᕌᕐᔪᖃᑦᑕᓚᐅᖅᑐᑦ ᐱᔾᔪᑎᒃᓴᒐᓛᒥᒃ ᓄᓇᓕᕆᔨᒃᑯᓐᓂᒃ (Department 
of Interior). ᐊᐃᕙᔾᔪᑕᐅᔪᖅ ᑲᓇᑕ ᒐᕙᒪᖓᓄᑦ ᐊᒻᒪᓗ ᑯᐸᐃᒃ (ᑖᓐᓇᑐᐊᖅ 
ᑲᓇᑕᒥ ᐊᕕᑦᑐᕐᓯᒪᓂᕐᓂ ᐃᓄᖕᓂᒃ ᐃᓄᖃᓚᐅᖅᑐᖅ) ᑭᒃᑯᑦ ᑲᒪᒋᔭᖃᕆᐊᖃᕐᒪᖔᑕ 
ᐊᑭᓕᖅᓱᕆᐊᓕᖕᓂᒃ ᐃᑲᔫᑎᓂᒃ ᓱᒃᑯᕐᓄᑦ ᐃᓄᖕᓄᑦ ᑎᑭᐅᑎᕋᑕᓚᐅᖅᑐᖅ 
ᐃᖅᑲᖅᑐᐃᕕᒡᔪᐊᖏᓐᓄᑦ ᖁᑦᓯᓂᕐᐹᓄᑦ ᑲᓇᑕᒥ, ᐊᒻᒪᓗ ᑕᐃᑲᓂ 1939-ᒥ 
ᒪᓕᒐᑦᓴᓕᐅᖅᑕᐅᒍᑕᐅᓕᖅᑐᓂ. ᒐᕙᒪᑐᖃᒃᑯᑦ ᐋᖅᑭᒋᐊᕆᓇᓱᐊᓯᑦᓴᐅᑎᒋᓚᐅᖅᑐᑦ 
ᑲᓇᑕᐅᑉ ᒐᕙᒪᖓᑕ ᐸᒃᓇᑦᑎᖏᓐᓄᑦ ᑯᐃᓐ ᓄᓇᖓᓂ (ᓚᓐᑕᓐ), 
ᑭᓯᐊᓂ ᓯᓚᕐᔪᐊᓕᒫᒥ ᐅᓇᑕᕕᒡᔪᐊᕐᓂᐅᑉ ᑐᒡᓕᐊ ᐊᐅᓚᔾᔭᓚᐅᕐᓂᖓᓄᑦ 
ᑭᖑᕙᕆᐊᕈᑕᐅᓕᓚᐅᖅᑐᖅ ᑲᒪᒋᔭᐅᓇᓱᐊᕐᓂᖓᓂᒃ. 1939-ᒥ ᒪᓕᒐᑦᓴᓕᐊᖅ 
ᒪᓕᒐᓐᖑᓕᓚᐅᖅᑐᖅ, ᒐᕙᒪᑐᖃᒃᑯᑦ ᐊᐅᓚᑦᓯᓕᓚᐅᖅᑐᑦ ᑐᓂᓯᖃᑦᑕᒐᓛᓐᓂᐊᓂᕐᒥᒃ 
ᒥᑭᓂᕐᐹᖑᒍᓐᓇᖅᑐᓂᒃ ᐱᔨᑦᓯᕋᐅᑎᓂᒃ (ᐱᓗᐊᖅᑐᒥ ᐋᓐᓂᐊᖅᑐᓕᕆᓂᕐᒧᑦ, 
ᐃᓕᓐᓂᐊᕐᓂᓕᕆᓂᕐᒧᑦ ᐊᒻᒪᓗ ᐃᓄᓕᕆᓂᕐᒧᑦ) ᐃᓄᖕᓄᑦ ᐊᖅᑯᑎᖃᖅᑐᑎᒃ 
ᐊᔾᔨᒌᓐᖏᑦᑐᓂᒃ ᑎᒥᐅᔪᓂᒃ ᐃᑲᔫᑎᖃᓐᖏᑦᑐᓂᒃ ᐊᑐᐊᒐᖅᑎᒍᑦ ᒪᓕᒐᒃᓴᑎᒍᓪᓘᓐᓃᑦ 
ᐋᖅᑭᑦᓯᒪᔭᐅᓂᖏᑦ ᐃᓄᖕᓅᖓᓂᖏᓐᓂᒃ. 

1940-ᖏᓐᓂ, ᓯᓚᕐᔪᐊᓕᒫᒥ ᐅᓇᑕᕕᒡᔪᐊᕐᓂᐅᑉ ᑐᒡᓕᐊ 
ᓵᑎᑦᓯᖔᕐᓯᒪᓕᓚᐅᖅᑐᑦ ᒐᕙᒪᒃᑯᓐᓂᒃ ᐊᑲᐅᓐᖏᓪᓕᐅᕈᑕᐅᔪᒥᒃ ᐃᓐᓃᓯᒪᓂᕐᒥᒃ 
ᑲᓇᑕᒧᑦ ᓄᓇᒥᒃ, ᐃᓄᓕᕆᓂᕐᒨᖓᔪᓂᒃ ᑲᒪᓐᖏᖔᖅᑐᑎᒃ, ᐊᒻᒪᓗ ᑖᓐᓇ “ᐱᔾᔪᑖ: 
ᐄᓯᑭᒨ” ᐋᖅᑭᑦᑕᐅᓚᐅᖅᑐᖅ ᓱᕐᕋᐅᑎᓂᖃᓗᐊᓚᐅᓐᖏᑦᑐᖅ ᐊᐅᓚᑕᐅᔪᓄᑦ 
ᒐᕙᒪᑦ ᐱᔨᑦᓯᕋᐅᑎᖏᓐᓄᑦ ᐱᓕᕆᐊᒃᓴᖏᓐᓄᓘᓐᓃᑦ ᐃᓄᖕᓄᑦ. 1945-ᒥ, 
ᑭᓯᐊᓂ, ᑲᒪᒋᔭᖓᑦ ᐋᓐᓂᐊᖅᑐᓕᕆᓂᕐᒨᖓᔪᖅ ᐊᓪᓚᓄᑦ ᐊᒻᒪᓗ ᐃᓄᖕᓄᑦ 
ᓄᒃᑎᖅᑕᐅᓚᐅᖅᑐᖅ ᑲᓇᑕᓕᒫᒥ ᐊᓐᓂᐊᖅᑐᓕᕆᓂᖅ ᐃᓄᓕᕆᓂᕐᓗ 
ᐊᒻᒪᓗ, “ᓇᓗᓇᐃᖅᑕᐅᓪᓗᓂ ᓯᕗᓪᓕᐹᑦᓯᐊᒥ ᓴᖅᑭᔮᖅᑐᒥᒃ ᑭᒃᑯᑐᐃᓐᓇᕐᓄᑦ 
ᐃᓕᓴᕆᔭᐅᓕᕋᑕᖅᓱᑎᒃ ᐄᓯᑭᒨᑦ ᓄᓇᖓᓃᓐᖔᕐᓯᒪᓂᖏᓐᓂᒃ ᐃᓄᒋᔭᐅᓂᖏᑦ 
ᒐᕙᒪᒋᔭᐅᔪᓂᒃ ᑐᓂᐅᖅᑲᐃᖃᑦᑕᓂᕐᒥᒍᑦ ᐃᓚᒌᑦ ᐃᑲᔫᓯᐊᖏᓐᓂᒃ 
(ᓱᕈᓯᕐᓯᐅᑏᑦ) ᑕᐃᑦᓱᒪᓂ ᐱᖁᔭᒃᓴᖅ ᐊᑐᓕᖅᑎᑕᐅᓂᕆᓚᐅᖅᑕᖓ ᑕᖅᑭᓂᒃ 
ᐊᒥᓲᓐᖏᑦᑐᓂ ᓇᓗᓇᐃᖅᑕᐅᓚᐅᖅᑎᓐᓇᒋᑦ ᑕᒪᕐᒥᒃ ᑲᓇᑕᒥᐅᑕᐅᓂᖏᓐᓂᒃ.”’ 
ᑕᒪᒃᑯᐊ ᐃᓚᒌᓄᑦ ᐃᑲᔫᓯᐊᑦ ᑭᒡᒐᖅᑐᐃᔾᔪᑕᐅᓕᓚᐅᖅᑐᑦ ᒐᕙᒪᑦ ᑲᓇᑕᓕᒫᒥ 
ᐃᓄᓕᕆᓂᕐᒧᑦ ᐃᑲᔫᓯᐊᖃᑦᑕᕐᓂᖏᓐᓄᑦ ᐱᓕᕆᐊᒥᒃ, ᓱᕐᓗ ᐋᓐᓂᐊᖅᑐᓕᕆᓂᕐᒧᑦ 

ᐃᑲᔫᑕᐅᕙᑦᑐᑦ, ᐋᖅᑭᓱᖅᑕᐅᓚᐅᖅᑐᑦ ᓯᕗᓂᐊᒍᑦ-ᐅᓇᑕᕕᒡᔪᐊᖅᑐᖃᓚᐅᖅᑎᓐᓇᒍ 
ᐊᕐᕌᒍᓂ ᑮᓇᐅᔭᓄᑦ ᐃᑲᔫᑎᒋᕙᑦᑕᖏᓐᓂᒃ ᑮᓇᐅᔭᑎᒍᑦ ᑕᐅᖅᓯᐅᑕᐅᓪᓗᑎᒃ 
ᓴᖅᑭᖅᑕᐅᓚᐅᖅᑐᑦ ᐅᑉᐱᕐᓂᓕᕆᖃᑦᑕᖅᑐᓄᑦ ᑲᑐᔾᔨᖃᑎᒌᓄᑦ. 

ᒐᕙᒪᑐᖃᒃᑯᓐᓂ ᐃᓕᓐᓂᐊᕐᓂᖅ

ᒫᑦᓯ 1947-ᒥ, ᓄᑖᖅ ᒥᓂᔅᑕᐅᑉ ᑐᒡᓕᐊ ᐅᔭᕋᓐᓂᐊᒐᑦᓴᓯᐅᕐᓂᕐᒧᑦ 
ᐃᑲᔫᑎᒃᓴᓂᓪᓗ (ᐅᓪᓗᒥ ᖃᐅᔨᒪᔭᐅᔪᖅ ᓄᓇᒥᐅᑕᓕᕆᔨᕐᔪᐊᒃᑯᑦ 
ᑲᓇᑕᒥ) ᓴᖅᑮᓚᐅᖅᑐᑦ ᓴᖅᑭᐅᒪᐃᓐᓇᓂᐊᖅᑐᒥᒃ ᐱᓕᕆᐊᒃᓴᒥᒃ 
ᐊᑐᖅᑕᐅᔪᒃᓴᒫᖑᑎᑕᐅᔪᒥᒃ ᓴᓇᒍᑎᒃᓴᐅᓪᓗᓂ ᓄᓇᓕᖕᓂ ᐅᓪᓗᒃᑯᑦ 
ᐃᓕᓐᓂᐊᕐᕖᑦ ᐊᒻᒪᓗ ᐲᖅᑕᐅᓗᑎᒃ ᑐᒃᓯᐊᕐᕖᑦ ᓱᖏᖅᓲᑕᐅᓕᕐᐸᓪᓕᐊᓂᖓ 
ᐃᓕᓐᓂᐊᕐᕕᖃᖅᑎᑦᓯᓂᖏᓐᓄᑦ ᐅᑭᐅᖅᑕᖅᑐᓕᒫᒥ. ᐱᕙᓪᓕᐊᓂᕆᓚᐅᖅᑕᖓ 
ᑕᒪᒃᑮᓐᓄᑦ ᐱᓇᓱᐊᒐᑦᓴᓕᐊᖑᓯᒪᔫᓐᓄᑦ ᓱᒃᑲᐃᑦᑑᓚᐅᖅᑐᖅ, ᐃᓛᒃ 1950-
ᖏᓐᓂ, ᓯᑕᒪᐅᔪᖅᑐᓂᒃ ᓄᑖᓂᒃ ᐃᓕᓐᓂᐊᕕᓕᐅᓕᓚᐅᖅᑐᑦ ᐃᓄᖕᓄᑦ ᑐᕌᖓᔪᑦ 
ᒪᑐᐃᖅᑕᐅᓪᓗᑎᒃ ᓄᓇᑦᓯᐊᒥ ᐊᒻᒪᓗ ᑯᐸᐃᒃ ᑕᕐᕋᖓᓂ. ᐊᔾᔨᐅᑎᓪᓗᒍ ᓲᕐᓗ 
ᐊᑕᐅᓯᖅ, ᑭᓐᖓᕐᓂ ᐃᓕᓐᓂᐊᕐᕕᒃ - ᓯᕗᓪᓕᕐᐹᖑᓚᐅᖅᑐᖅ ᕿᑭᖅᑖᓗᖕᒥ - 
ᐊᑦᓱᕈᕐᓇᑐᒃᑯᑦ. ᐃᓕᓐᓂᐊᕕᖕᒧᑦ ᐃᓕᓐᓂᐊᕆᐊᖃᑦᑕᖅᑐᑦ ᐊᕐᕌᒎᓐᓂ ᒪᕐᕉᓐᓂ 
ᓯᕗᓪᓕᕐᐹᖏᓐᓂ ᓇᓗᓇᐃᖅᑕᐅᓯᒪᑦᓯᐊᓂᕐᐹᖑᒍᓐᓇᖅᑐᖅ ᖃᑯᑎᒃᑯᑦ. ᐅᓄᖅᑐᑦ 
ᓄᑕᖅᑲᑦ ᓄᓇᓕᖕᓂ ᐊᕙᑏᓂᓘᓐᓃᑦ ᑭᓐᖓᐃᑦ ᐃᓕᓐᓂᐊᕆᐊᖃᑦᑕᓚᐅᓐᖏᑦᑐᑦ, 
ᐊᒻᒪᓗ ᐊᐅᐸᓪᓛᓇᖅᑎᓪᓗᒍ ᒪᑐᒋᐊᖃᓕᓚᐅᖅᑐᖅ ᐃᓕᓐᓂᐊᕐᕕᒃ ᐄᑉᕈ 1952 
ᐱᒋᐊᓕᓵᕐᓂᖓᓂ. ᑕᕝᕙᓂᑦᓴᐃᓐᓇᖅ ᐊᕐᕌᒍᒥ ᑭᖑᓂᑐᐃᓐᓇᖓᓂ, ᒥᓯᔅ. ᔨ.ᕼ. 
ᕼᐃᐅᔅᑕᓐ ᐃᓕᓐᓂᐊᕆᐊᖅᑎᑦᓯᕙᓕᓚᐅᖅᑐᖅ “ᑐᐱᖅ ᐃᓕᓐᓂᐊᕕᖕᒥ” ᓄᓇᓖᑦ 
ᖃᓂᒋᔮᓂ, ᑭᓯᐊᓂ ᑖᓐᓇ ᐱᓇᓱᐊᖅᑕᐅᔪᖅ ᐊᑯᓂᐅᓚᐅᓐᖏᒻᒥᔪᖅ.

ᐃᓚᒋᓪᓗᓂᐅᒃ ᐊᐅᓚᑕᐅᔫᑉ, ᒐᕙᒪᑐᖃᒃᑯᑦ ᐃᓕᓐᓂᐊᕐᕕᓕᐅᑐᐃᓐᓇᓚᐅᓐᖏᑦᑐᑦ 
- ᐊᐅᓚᓚᐅᖅᑕᖏᑦᑕᐅᖅ. ᐃᓚᖏᑦ ᑐᒃᓯᐊᕕᖕᒥ ᐱᓕᕆᔨᐅᔪᑦ 
ᐃᓕᓴᐃᖏᓐᓇᑐᐃᓐᓇᖃᑦᑕᓚᐅᖅᑐᑦ ᒐᕙᒪᑐᖃᒃᑯᓐᓂᒃ ᑮᓇᐅᔭᖅᑑᑎᖃᖅᑎᑕᐅᔪᓂᒃ 
ᐃᓕᓐᓂᐊᕕᖕᓂᒃ, ᒐᕙᒪᑐᖃᒃᑯᓐᓂᒃ ᑎᒃᑯᐊᖅᑕᐅᔪᑦ ᐃᓕᓴᐃᔩᑦ, 
ᖃᐅᔨᒪᔭᐅᓂᖃᕆᐊᓐᖓᓚᐅᖅᑐᑦ ᐃᓄᓕᕆᔨᒃᑯᑦ ᐃᓕᓴᐃᔨᖏᑦ, ᐊᒥᓲᓂᑯᖏᓐᓄᑦ 
ᓵᓚᖃᑦᑕᐅᑎᒋᓯᒪᓚᐅᖅᑐᑦ. ᐃᓄᓕᕆᔨᒃᑯᑦ ᐃᓕᓴᐃᔩᑦ ᑲᒪᒋᔭᒃᓴᕆᔭᖏᑕ 
ᐃᓕᓐᓂᐊᑎᑦᓯᕕᖏᑕ ᐅᖓᑎᐊᓗᐊᓄᑦ ᐱᓕᕆᐊᒃᓴᖃᖃᑦᑕᓚᐅᖅᑐᑦ 

ᑎᒍᓯᖃᓯᐅᑎᓯᒪᓚᐅᕐᓂᖏᓐᓄᑦ ᑲᒪᒋᔭᒃᓴᕆᔭᐅᔪᓂᒃ ᐊᓯᖏᓐᓂᒃ ᒐᕙᒪᒃᑯᓐᓅᖓᔪᓂᒃ 
ᐃᓄᖕᒨᖓᔪᒥᒃ, ᐃᓚᒋᔭᐅᓪᓗᑎᒃ ᐊᐅᓚᑦᓯᔨᐅᓂᖅ ᐃᑲᔫᑎᓂᒃ. ᐊᒥᓲᓈᕐᓯᒪᔪᐊᓗᖕᓂᒃ 
ᑲᒪᒋᔭᒃᓴᖃᓗᐊᓚᐅᕐᓂᖏᓐᓄᑦ ᐃᖅᑲᓇᐃᔮᕆᓪᓚᑦᑖᕆᐊᓕᒐᓗᐊᖏᓐᓂᒃ 
ᕿᒪᕉᑎᓯᒪᑐᐃᓐᓇᖃᑦᑕᕈᑎᒋᓚᐅᖅᑕᖏᑦ ᐃᓕᓴᐃᓂᕐᒥᒃ. ᓲᕐᓗ ᑖᓐᓇ A. F. 
ᐋᐳᕗᐊᐃᑦ, ᓯᕗᓪᓕᕐᐹᖑᓚᐅᖅᑐᖅ ᐃᓄᓕᕆᔨᒃᑯᑎᒍᑦ ᐃᓕᓴᐃᔨ ᑭᓐᖓᕐᓂ 
ᑎᒃᑯᐊᖅᑕᐅᓚᐅᖅᑐᖅ ᐊᖓᔪᖅᑲᐅᑕᐅᓂᕐᓴᓄᑦ 1951-ᒥ, ᐱᕕᒃᓴᖃᕈᓐᓃᕐᓂᑯᒥᓄᑦ 
ᐃᓕᓴᐃᔨᐅᒋᐊᓚᐅᕋᓗᐊᖅᑐᓂ ᑐᓂᓯᒪᒍᓐᓇᐃᓪᓕᓚᐅᖅᑐᖅ ᐊᓯᖏᓐᓂᒃ 
ᐱᔭᒃᓴᖃᓗᐊᓕᕐᓂᑯᒥᓄᑦ ᓄᓇᓕᓐᓄᑦ ᓱᖏᖅᓲᑕᐅᓪᓗᓂ ᓱᕈᓯᕐᓯᐅᑎᓂᒃ 
ᓯᒃᑭᓂᒃ ᑲᒪᖃᑦᑕᓂᕐᒥᒃ, ᓴᓇᖃᑦᑕᓂᕐᒥᒃ ᐊᐅᓚᐅᑎᓂᒃ ᐊᒻᒪᓗ ᓴᖅᑭᖅᑐᓕᒫᓂᒃ 
ᐊᑲᐅᓐᖏᓪᓕᐅᕈᑎᓂᒃ ᐋᖅᑭᑦᓯᓇᓱᐊᖃᑦᑕᓂᕐᒥᒃ.

ᐃᓛᓐᓂᒃᑯᑦ, ᐃᓕᓴᐃᔩᑦ ᑕᐃᑦᓱᒪᓂ ᐃᓕᓐᓂᐊᕐᕕᖃᓕᕋᑖᖅᑎᓪᓗᒍ 
ᖃᐅᔨᓴᖅᑎᑕᐅᖃᑦᑕᓚᐅᖅᑐᑦ. ᐃᓘᓐᓈᓗᑎᐅᓐᖏᑦᑐᖅ 
ᓄᓇᓕᖕᓃᑐᐃᓐᓇᖃᑦᑕᓚᐅᓐᖏᑦᑐᑦ; ᐃᓚᒌᑦ ᓄᓇᒋᕙᒃᑕᖏᓐᓄᑦ 
ᐃᖏᕐᕋᔭᕋᐃᓐᓇᖃᑦᑕᓚᐅᕐᒥᔪᑦ. ᑕᐃᑦᓱᒪᓂ ᒫᔪᕆ ᕼᐃᑦᓐᔅ ᑭᓐᖓᕐᓅᕋᒥ, 
ᐃᓕᓐᓂᐊᕐᕕᓕᐊᖑᓯᒪᔪᖅ ᐊᑐᖅᑕᐅᕙᓪᓕᐊᑎᓐᓇᓱᐊᕈᒪᓕᓚᐅᖅᑖ ᐃᓚᒌᑦ 
ᓄᓇᒋᕙᑦᑕᖏᓐᓂᒃ ᓂᐅᕐᕈᓚᐅᐱᓪᓚᑦᓯᒪᔪᓄᑦ ᓄᑕᖅᑲᓄᑦ ᐅᕝᕙᓘᓐᓃᑦ 
ᖃᓪᓗᓂᐊᕐᓯᐊᕆᖃᑦᑕᕐᓗᒋᑦ. ᓇᑦᓴᖃᑦᑕᖅᑐᒋᑦ ᐱᖁᑎᓂ ᓇᖕᒥᓂᓂ ᐊᒻᒪᓗ 
ᐃᓕᓐᓂᐊᕐᕕᓕᐅᓚᐅᖅᑐᖅ ᑐᐱᕐᒥᒃ. ᓄᓇᓕᖕᓄᑦ ᐅᑎᕋᒥ, ᑐᓐᖓᓴᐃᓕᓚᐅᖅᑐᖅ 
ᓱᕈᓯᕐᓂᒃ ᐃᓕᓐᓂᐊᕈᒪᓂᖃᑦᓯᐊᖅᑐᓂᒃ ᐊᖓᔪᖅᑳᒥᓄᑦ ᐃᓚᐅᔪᓂᒃ 
ᐃᓕᓐᓂᐊᕈᑎᖏᑦ ᖃᐅᔨᓴᖅᑕᐅᓂᐊᕐᒪᑕ ᐊᒻᒪᓗ ᓄᑖᓂᒃ ᐊᖏᕐᕋᒥᓂᒃ 
ᐃᓕᓐᓂᐊᕈᑎᒃᓴᓂᒃ ᓇᑦᓴᖅᑎᑲᓐᓂᐸᑦᑐᒋᑦ. ᐃᓕᓐᓂᐊᑎᑦᓯᒍᓯᖅ ᑖᓐᓇ 
ᖃᐅᔨᒪᔮᖑᓕᓚᐅᖅᑐᖅ ᓇᓗᓇᐃᒃᑯᓯᖅᑕᐅᓪᓗᓂ “ᑭᓐᖓᕐᓂ ᖃᐅᔨᓴᕈᑦ”. 
ᕼᐃᓐᔅ ᐃᖕᒥᓂᑦᑕᐅᖅ ᓈᒻᒪᑦᓴᓚᐅᓐᖏᒻᒥᔪᖅ ᐃᓕᓐᓂᐊᖅᑎᓄᑦ ᑐᔪᕐᒥᕕᖕᓂᒃ 
ᐅᕝᕙᓘᓐᓃᑦ ᐃᓕᓐᓂᐊᕆᐊᖅᑎᑦᓯᓂᕐᒥᒃ ᓄᓇᖓᑕ ᐊᓯᐊᓄᑦ ᓱᕈᓰᑦ ᐃᓚᒥᓐᓂᒃ 
ᕿᒪᐃᑎᑕᐅᖃᑦᑕᕐᓂᖏᓐᓂᒃ ᐊᕐᕌᒍᓂ ᐱᕈᕐᓴᕐᓂᕆᔭᖏᑦ ᐱᖕᒪᕆᐅᓂᕐᐸᐅᓕᖅᑎᓪᓗᒋᑦ 
ᐃᓚᒥᖕᓃᒋᐊᖃᕐᓂᖏᑦ ᐊᒻᒪᓗ ᐃᓚᒥᓐᓃᖏᓐᓂᖏᓐᓄᑦ ᐊᔪᓕᖅᑐᑎᒃ ᐃᓄᐃᑦ 
ᐃᓕᓐᓂᐊᑎᑦᓯᐅᓯᖏᓐᓂᒃ ᐊᒻᒪᓗ ᖃᐅᔨᒪᓂᖏᓐᓂᒃ ᐱᖕᒪᕆᐊᓘᔪᓂᒃ ᐊᓐᓇᐅᒪᓂᕐᒧᑦ 
ᐊᒻᒪᓗ ᐃᓕᖅᑯᓯᕐᒧᑦ/ᐃᓅᓯᕐᒧᑦ ᐃᓗᐃᑦᑐᕈᕈᑕᐅᔪᓂᒃ.

1952-ᒥ, ᐃᓄᓕᕆᔨᑐᖃᒃᑯᑦ, ᐃᓄᒃᑎᑐᑦ ᓱᓕ ᓱᕐᕋᖏᑦᑐᖅ (ᒫᓐᓇ 
ᑕᐃᔭᐅᕙᓕᖅᑐᑦ AAND, DNA-ᖑᕙᓚᐅᖅᑐᑦ) ᓴᖅᑮᓚᐅᖅᑐᑦ ᖃᐅᔨᒪᔨᑕᐅᓂᐊᖅᑐᓂᒃ 
ᑲᑎᒪᔨᕋᓛᑦ ᑲᑎᒪᔨᐊᕈᓯᖏᓐᓂᒃ ᐄᓯᑭᒨᓂᒃ ᐃᓕᓐᓂᐊᕐᓂᓕᕆᓂᕐᒧᑦ. ᑲᑎᒪᔨᐊᕈᓰᑦ 

ᒐᕙᒪᒃᑯᑦ ᐊᖓᔪᖅᑲᐅᑎᖏᓐᓃᓐᖔᓚᐅᖅᑐᑦ ᐊᒻᒪᓗ ᐃᓕᒪᐃᔨᒻᒪᕆᓐᓂᒃ 
ᐊᔪᓐᖏᔾᔪᑎᓕᓐᓂᒃ, ᐊᒻᒪᓗ ᐊᖓᔪᖅᑲᐅᑎᖏᓐᓂᒃ ᑐᒃᓯᐊᕕᖕᓃᖔᖅᑐᑦ 
ᑎᒍᒥᐊᖅᑐᕐᔪᐊᖑᓚᐅᖅᑐᓂᒃ ᐱᖅᑯᓯᑐᖃᕐᓂᒃ ᐅᑭᐅᖅᑕᖅᑐᒥ ᐃᓕᓐᓂᐊᕐᓂᓕᕆᓂᕐᒥᒃ. 
1950-ᖏᑕ ᐊᑯᓐᓂᒐᓚᖏᓐᓂ, ᒐᕙᒪᒃᑯᑦ ᐋᖅᑭᑦᓱᐃᕙᓪᓕᐊᓕᓚᐅᖅᑐᑦ 
ᐱᔨᑦᓯᕋᐅᑎᓂᒃ ᐊᒥᓲᓐᖏᑦᑐᓂ ᐊᐅᓚᑦᓯᕕᖃᖅᑎᑦᓯᓪᓗᑎᒃ ᓄᓇᓕᖕᓂᒃ 
ᐃᓕᓐᓂᐊᕕᖕᓂᒃ. ᐊᔭᐅᖅᑏᑦ ᓄᓇᓕᖕᓅᖅᑲᐃᕙᓪᓕᐊᓂᕐᒧᑦ 
ᐊᐃᕙᔾᔪᑎᖃᓕᓚᐅᖅᑐᑦ ᐊᑭᑐᓗᐊᕋᔭᕐᓂᖓᓂᒃ ᐊᑐᖅᑕᐅᖃᑦᑕᓕᖅᑐᓂᒃ 
ᐋᓐᓂᐊᖅᑐᓕᕆᓂᕐᒧᑦ, ᑐᓴᐅᒪᖃᑦᑕᐅᑎᓕᕆᓂᕐᒧᑦ, ᐃᖏᕐᕋᔾᔪᑎᓄᑦ, ᐃᓅᓯᕐᒧᑦ 
ᐃᑲᔫᑏᑦ, ᒪᑭᒪᔾᔪᑎᒃᓴᓕᕆᔾᔪᑎᒃᓴᑦ ᐊᒻᒪᓗ ᐃᓕᓐᓂᐊᕐᕖᑦ ᐃᓚᐃᓐᓇᖏᓐᓂ 
ᐊᐅᓚᓂᖃᕈᓐᓇᕋᔭᕐᓂᖏᓐᓂ; ᓄᓇᓖᑦ ᐃᖅᑲᓇᐃᔭᖅᑎᖃᕈᓐᓇᖅᑐᑦ ᐊᒻᒪᓗ 
ᐃᓪᓗᓕᐅᕐᕕᐅᓯᒪᔪᑦ ᐊᑐᐃᓐᓇᐅᕕᑑᓗᑎᒃ. ᐅᑭᐅᖅᑕᖅᑐᒧᑦ ᐊᖓᔪᖅᑲᐅᑎᖏᑦ 
ᐃᓱᒪᒋᔭᖏᑦ ᓱᓕᔪᒥᓂᐅᔪᑦ ᐊᑐᖅᑕᐅᖃᑦᑕᕐᓯᒪᔪᖅ ᐊᑐᖅᑕᐅᑎᑕᐅᓗᓂ 
ᐃᓕᓐᓂᐊᕆᐊᖅᑎᑕᐅᖃᑦᑕᕐᓗᑎᒃ ᓄᓇᖓᑕ ᐊᓯᐊᓄᑦ ᑲᓇᑕ ᐊᓪᓚᖏᓐᓅᖓᔪᒥᒃ 
ᐋᖅᑭᑦᓯᒪᔭᐅᔪᖅ, ᐊᒻᒪᓗ ᐱᓇᓱᐊᕆᐊᓐᖓᕈᑎᖏᑦ ᐃᓘᓐᓇᒐᓚᑎᒃ ᐊᑐᖅᑕᐅᖔᕐᓗᑎᒃ 
ᐊᖏᓪᓕᒋᐊᕆᒍᑕᐅᓗᑎᒃ ᐅᓪᓗᒃᑯᑦ ᐃᓕᓐᓂᐊᕈᑕᐅᕙᑦᑐᓂ ᖃᑦᓰᓐᓇᑯᓗᓐᓄᑦ 
ᐃᓄᖕᓄᑦ ᐊᕐᕌᒍᓕᒫᖅ ᓄᓇᓕᖕᓃᖃᑦᑕᖅᑐᓄᑦ ᐊᒻᒪᓗ ᐅᓄᕐᓂᕐᓴᐅᔪᑦ 
ᓂᕆᐅᒋᔭᐅᑦᓱᑎᒃ ᓄᒃᑎᓛᕐᓂᐊᕐᓂᖏᓐᓄᑦ ᑕᒪᒃᑯᓄᖓ ᓄᓇᓕᖕᓄᑦ.

1954 ᑲᑎᒪᓂᕐᒥ, ᑲᑎᒪᔨᐊᕈᓰᑦ ᐄᓯᑭᒧᓄᑦ ᐃᓕᓐᓂᐊᕐᓂᓕᕆᓂᕐᒧᑦ 
ᐃᓱᒪᒋᔭᖃᓚᐅᖅᑐᑦ ᖃᑦᓯᑲᓪᓚᓐᓂᒃ ᐊᑐᓕᖁᔨᔾᔪᑎᓕᐅᕈᑎᖃᖅᑐᑎᒃ 
ᓴᖅᑭᖅᑕᐅᓪᓗᑎᒃ ᐃ.ᓇ. ᒍᕌᓐᑕᒻ, ᖃᐅᔨᓴᖅᑎ ᐊᒻᒪᓗ ᐃᓕᓐᓂᐊᕐᓂᓕᕆᔨ. 
ᖃᐅᔨᓴᓚᐅᖅᑎᓪᓗᒍ ᐃᓕᓐᓂᐊᕕᖕᓂᒃ ᐅᑭᐅᖅᑕᖅᑑᑉ ᑲᓇᓐᓈᓂ ᐊᐅᔭᖓᓂ 
1954, ᒍᕌᓐᑕᒻ ᐃᓱᒪᒃᓴᕐᓯᐅᕈᑎᒃᓴᐅᓂᐊᖅᑐᓂᒃ ᐱᔪᒥᓇᖅᑐᓂᒃ ᓴᖅᑮᓚᐅᖅᑐᖅ, 
ᐃᓚᒋᔭᐅᓪᓗᑎᒃ ᓴᖅᑭᑎᑦᓯᓂᖅ ᓄᓇᓕᓐᓂ ᑲᑎᒪᔨᓂᒃ ᑲᒪᖃᑦᑕᓪᓗᐊᑕᕐᓂᐊᖅᑐᓂᒃ 
ᐃᓕᓐᓂᐊᓂᕐᒥᒃ. ᑐᒃᓯᕋᐅᑎᓕᐊᕆᓚᐅᖅᑕᖓ ᑲᑎᒪᔩᑦ ᓇᓗᓇᐃᖅᑕᐅᓯᒪᔪᓂᒃ 
ᐃᓄᖕᓂᒃ ᐱᓯᒪᓗᑎᒃ ᐊᐅᓚᑕᐅᓗᑎᒃ ᓯᕗᓕᖅᑎᖃᕐᓗᑎᒃ ᖃᓪᓗᓈᓂᒃ 
ᓯᕗᓕᖅᑎᓂᒃ. ᐱᕚᓪᓕᕈᑎᒃᓴᐅᖁᓪᓗᒍ ᐃᓱᒪᒃᓴᕐᓯᐅᕈᑎᒃᓴᖅ, ᑎᑎᕋᓚᐅᖅᑐᖅ, 
“ᖃᐅᔨᔭᐅᔫᒥᓇᔭᖅᑐᒃᓴᐅᒐᓗᐊᕐᐳᖅ ᐄᓯᑭᒨᑦ ᓇᖕᒥᓂᖅ ᐊᑑᑎᖃᕈᓐᓇᖅᑐᓂᒃ 
ᐃᑲᔫᑎᒐᔭᖅᑐᓂᒃ ᐃᖕᒥᓐᓄᑦ ᐃᓱᒪᒃᓴᕐᓯᐅᕈᑎᒃᓴᖃᑐᐃᓐᓇᕆᐊᖃᕐᓂᖏᑦ.” 
ᖃᐅᔨᒪᔭᐅᒋᐊᓕᒃ ᐱᖕᒪᕆᐅᕗᖅ ᑖᓐᓇ ᑐᒃᓯᕋᐅᑎᖓ ᑎᑭᐅᑎᓯᒪᓐᖏᓗᐊᓚᐅᕐᒪᑦ 
ᓂᕈᐊᖅᑕᐅᓯᒪᔪᓂᒃ ᐃᓕᓐᓂᐊᕕᖕᒥ ᑲᑎᒪᔨᖃᕐᓂᕐᒥᒃ, ᑕᐃᒪᐃᒐᓗᐊᖅᑎᓪᓗᒍ, 
ᑲᒪᓲᑕᐅᓚᐅᓐᖏᑦᑐᖅ. ᓲᕐᓗ ᕼᐃᓐᔅᑎᑐᑦ, ᒍᕌᒻ ᐅᑉᐱᕈᓱᓚᐅᖅᑐᖅ ᐃᓕᓐᓂᐊᕐᓂᖅ 

ᓄᓇᓕᖕᓃᓐᖔᕆᐊᖃᕐᓂᖓᓂᒃ ᐊᑐᕆᐊᓕᖏᓐᓂᒃ.
1950-ᓕᒫᖏᓐᓂ, ᐊᐱᖅᑯᑕᐅᓪᓗᐊᑕᓚᐅᖅᑐᑦ ᐃᓕᓐᓂᐊᓂᕐᒧᑦ ᐅᑭᐅᖅᑕᖅᑐᒥ 

ᐊᐅᓚᓂᖓᒍᑦ ᐊᑲᐃᓪᓕᐅᕈᑎᕐᔪᐊᒻᒪᕆᐊᓗᖕᓂᒃ ᐅᖓᓯᒌᑦᑑᓂᖏᓐᓂᒃ ᓄᓇᓖᑦ, 
ᐃᓄᐃᑦ ᓄᒃᑕᖃᑦᑕᕐᓂᖏᑦ ᓯᓚ ᒪᓕᑦᓱᒍ, ᖃᐅᔨᒪᓂᖃᓗᐊᓐᖏᓐᓂᖏᓐᓂᒃ 
ᐊᑐᖅᑕᐅᖃᑦᑕᓲᓂᒃ ᐊᒻᒪᓗ ᐱᓇᓱᐊᖅᑕᐅᓂᖓᓂᒃ ᐃᓕᓴᐃᔨᓂᒃ 
ᐃᖅᑲᓇᐃᔭᖅᑎᑖᕋᓱᐊᕐᓂᕐᒥᒃ, ᐊᒻᒪᓗ ᐊᑐᖅᑕᐅᖃᑦᑕᓲᖑᓂᖏᑦ ᖃᓪᓗᓈᑎᑐᑦ 
ᐊᒻᒪᓗ ᐃᓄᒃᑎᑐᑦ ᐅᖃᐅᓰᒃ. ᒐᕙᒪᒃᑯᑦ ᐊᐅᓚᑦᓯᔨᖏᑦ ᐃᑲᔪᖅᓱᓚᐅᖅᑐᑦ 
ᐃᓕᓐᓂᐊᕐᕕᖃᕐᓂᕐᒥᒃ ᑐᔪᕐᒥᕕᓕᖕᓂᒃ ᐊᒻᒪᓗ ᐊᒥᓲᓗᐊᓐᖏᑦᑐᓂᒃ 
ᐃᓕᓐᓂᐊᕆᐊᖅᑎᑕᐅᓯᒪᕕᐅᖃᑦᑕᓂᐊᖅᑐᓂᒃ. 1954 ᐅᓂᒃᑳᓕᐊᒥᓂᖅ 
ᑲᑎᒪᔨᐊᕈᓯᕐᓂᒃ ᐄᓯᑭᒨᑦ ᐃᓕᓐᓂᐊᕐᓂᖏᓐᓂᒃ ᓇᓗᓇᐃᖅᓯᒪᔪᖅ ᑖᒃᑯᐊ 
“ᓄᒃᑕᖅᑎᐅᓪᓗᑎᒃ ᐃᓅᓯᓖᑦ” ᐃᓄᐃᑦ ᐊᒻᒪᓗ ᐅᖃᕐᓯᒪᓪᓗᓂ:

ᐃᓕᓐᓂᐊᕆᐊᖅᑎᑕᐅᖃᑦᑕᕐᓂᖅ ᐃᒻᒪᖃ ᐊᑑᑎᖃᑦᓯᐊᕈᓐᓇᓂᕐᐹᖅ 
ᓄᑕᖅᑲᑦ ᓇᒧᑐᐃᓐᓈᔭᕋᖅᑎᑕᐅᓗᐊᖃᑦᑕᕐᒪᑕ, ᐃᓕᓐᓂᐊᓂᕐᒥᒃ 
ᑐᑭᓯᑎᑕᐅᓇᓱᐊᕐᓗᑎᒃ ᐃᓅᖃᑎᒌᓐᓂᒃᑯᑦ ᐊᔪᕈᓐᓃᓴᕐᕕᖕᒥ 
ᐱᔭᕆᐅᖅᓴᖅᑎᑕᐅᓗᑎᒃ ᐃᖅᑲᓇᐃᔮᖅᑕᕈᓐᓇᕐᓯᖁᓪᓗᒋᑦ ᖃᓪᓗᓈᑦ 
ᒪᑭᒪᔾᔪᑎᖏᑎᒍᑦ ᒪᑭᒪᓇᓱᐊᕈᑎᒃᓴᖏᓐᓂᒃ.

ᐃᓱᒪᒋᔭᐅᔪᖅ ᐃᓪᓗᓕᐅᕐᓂᖅ ᒥᑭᔫᑎᓂᒃ ᐅᕝᕙᓘᓐᓃᑦ “ᐃᓚᒌᓯᐅᑎᓂᒃ” 
ᑐᔪᕐᒥᕕᖕᓂᒃ ᒪᑭᓐᔨ ᓄᓇᖓᓂ ᐃᓱᒪᒋᔭᐅᓚᐅᖅᑐᖅ 1957-ᒥ. ᐃᓚᖓᒍᑦ 
ᓂᕆᐅᒋᔭᐅᒋᐊᓐᖓᓚᐅᖅᑐᖅ ᑐᔪᕐᒥᕖᑦ ᓄᓇᓕᖕᓂ ᐊᐅᓚᑕᐅᓇᔭᕐᓂᖏᓐᓂᒃ, ᐃᒻᒪᖃ 
ᐃᓱᒪᒋᔭᐅᓯᒪᓂᖓᓂᒃ ᕿᑭᖅᑖᓗᖕᒥ ᐄᓯᑭᒨᑦ ᐊᑐᖅᑐᐊᕐᕕᒃ ᑮᓇᐅᔭᓂᒃ, ᑭᓯᐊᓂ 
ᒐᕙᒪᒃᑯᑦ ᓇᖕᒥᓂᖃᕐᓂᖓ ᒪᓕᒐᓐᖑᖔᓚᐅᖅᑐᖅ. ᒥᑭᔫᑎᓂᒃ ᑐᔪᕐᒥᕕᓕᐅᕋᔭᕐᓂᖅ 
ᐃᑲᔫᑎᖃᕋᔭᕐᓂᖓ ᐅᕝᕙᓘᓐᓃᑦ ᐊᖏᔫᑎᓂᒃ ᐃᓕᓐᓂᐊᕆᐊᕐᕕᓕᐅᕐᓂᖅ 
ᐊᖏᕐᕋᕆᔭᐅᓯᓐᓈᓂᐊᖅᑐᓂᒃ ᐊᐃᕙᔾᔪᑕᐅᓚᐅᖅᑐᖅ 1960 ᐱᒋᐊᕐᓂᖏᓐᓂ. 
ᐃᓚᖏᑦ ᐊᐃᕙᓪᓗᑎᒃ ᐊᖏᔫᑕᐅᓂᕐᓴᓂᒃ ᐃᓕᓐᓂᐊᕆᐊᕐᕕᐅᓯᒪᖃᑦᑕᓂᐊᖅᑐᓂᒃ 
ᑭᓚᒥᐅᓂᕐᐹᒃᑯᑦ ᐃᓕᖅᑯᓯᕐᒥᖕᓂᒃ ᕿᒪᐃᓵᓕᓂᕐᓴᐅᓇᔭᕐᓂᖏᓐᓂᒃ 
ᖃᓪᓗᓈᓐᖑᖅᑎᑕᐅᓗᑎᒃ. ᐊᓯᖏᑦ ᐅᖃᐅᓯᖃᓚᐅᖅᑐᖅ ᒥᑭᔫᑎᓂᒃ ᑐᔪᕐᒥᕕᓕᐅᕐᓂᖅ 
ᒪᓂᒪᒍᑕᐅᓂᕐᓴᐅᓂᐊᖅᑐᖅ ᐃᑲᔫᑎᖃᕐᓂᕐᒥᒃ ᐃᓱᒪᕐᓲᑕᐅᔪᓐᓇᓂᕐᓴᐅᓗᓂ 
ᓄᓇᓕᖕᓅᖓᔪᓂᒃ ᐃᓕᓐᓂᐊᑎᑦᓯᒍᑎᒃᓴᓂᒃ ᐊᒻᒪᓗ ᑲᓲᒪᐃᓐᓇᕐᓗᑎᒃ ᐃᓚᒥᖕᓂᒃ 
ᐊᖏᕐᕋᒥᓂᓪᓗ. ᐃᓱᐊᓂ, ᒐᕙᒪᑦ ᑐᔪᒥᕐᕕᕋᓛᓄᑦ ᓴᖑᓚᐅᖅᑐᑦ ᓂᕈᐊᖔᖅᑐᑎᒃ 
ᒥᑭᔫᑎᓂᒃ ᑐᔪᕐᒥᕕᖃᖅᑎᑦᓯᓂᕐᒥᒃ ᐃᓕᓐᓂᐊᑎᓪᓗᐊᑕᕐᓄᑦ, ᐊᒻᒪᓗ ᐸᕐᓇᑦᑐᑎᒃ 

ᐊᖏᔫᑕᐅᓂᕐᓴᓄᑦ ᐃᓕᓐᓂᐊᕆᐊᕐᕕᐅᕙᑦᑐᓄᑦ ᐊᐅᓪᓚᖅᑎᑕᐅᕙᓪᓗᑎᒃ ᓯᕗᓪᓕᕐᐹᑦ 
ᐃᓕᓐᓂᐊᖅᑏᑦ ᖁᑉᕙᐸᓪᓕᐊᓂᖏᑎᒍᑦ.

ᑐᔪᕐᒥᕖᑦ ᐃᑲᔫᑎᓇᔭᕆᐊᖏᑦ ᐃᓕᓐᓂᐊᕆᐊᖃᑦᑕᓂᕐᓴᐅᒍᑕᐅᓗᑎᒃ 
ᐅᓪᓗᒃᑯᑦ ᐃᓕᓐᓂᐊᕕᓐᓄᑦ ᐃᓂᖃᖅᑎᑕᐅᓗᑎᒃ ᕿᑐᕐᖓᕆᔭᐅᔪᑦ 
ᐊᖓᔪᖅᑳᕆᔭᖏᑦ ᓄᓇᒋᕙᑦᑕᒥᓂ ᓄᓇᖃᕐᓗᑎᒃ ᐊᒻᒪᓗ ᐊᖑᓇᓱᕝᕕᒋᕙᑦᑕᒥᓂ. 
ᐃᑉᐱᒋᔭᐅᑦᓯᐊᖃᑦᑕᓂᕐᓴᐅᓇᔭᕐᓂᖏᓐᓂᒃ ᒥᑭᔫᑕᐅᓂᕐᓴᓄᑦ ᕿᑐᕐᖓᕐᓄᑦ 
ᕿᒪᐃᑎᑕᐅᓪᓗᑎᒃ ᐊᖏᕐᕋᒥᓂᒃ ᐃᓕᓐᓂᐊᕆᐊᖅᑎᑕᐅᖃᑦᑕᕐᓂᖏᑎᑐᑦ ᐊᓪᓚᐃᑦ 
ᕿᑐᕐᖓᖏᑦ ᖃᓪᓗᓈᓄᑦ. ᑐᔪᕐᒥᕕᓕᐅᓚᐅᖅᑐᑦ ᐃᓂᒋᔭᐅᔪᓐᓇᖅᑐᓂᒃ ᐊᕐᕕᓂᓕᓐᓂᒃ 
ᓯᑕᒪᐅᔪᖅᑐᓄᑦ ᓱᕈᓯᕐᓄᑦ ᑕᐃᑦᓱᒪᓂ ᐊᒻᒪᓗ ᐃᖅᑲᓇᐃᔭᖅᑎᖃᖅᑐᑎᒃ ᐃᓄᓐᓂᒃ 
ᐊᖏᕐᕋᕐᓯᒪᔫᔮᖅᑎᑕᐅᓇᓱᐊᖅᑐᑎᒃ. ᒨᓯᓯ ᖄᐱᒃ ᓄᓕᐊᖓᓗ ᓇᓗᓇᐃᖅᓯᒍᑎᒥᓂᒃ 
ᐅᓂᒃᑳᓚᐅᖅᑑᒃ ᓱᓕᔪᒥᒃ ᑭᒡᓕᓯᓂᐊᖅᑏᑦ ᓈᓚᖕᓂᖓᓂ ᑲᒪᔨᒋᔭᐅᖃᑦᑕᓚᐅᕐᓂᕐᒥᓂᒃ 
ᓱᕈᓯᕐᓄᑦ ᐸᓐᓂᖅᑑᖅ ᑐᔪᕐᒥᕕᖓᓂ ᐱᖓᓱᓂᒃ ᐊᕐᕌᒍᓂᒃ, 1964-ᒥ ᐱᒋᐊᖅᑐᑎᒃ. 
ᒨᓯᓯ ᐅᖃᓚᐅᖅᑐᖅ, ᓄᓕᐊᓂᓗ, ᑲᒪᔨᒋᔭᐅᖃᑦᑕᓚᐅᕐᓂᕐᒥᓂᒃ ᓯᑕᒪᐅᔪᖅᑐᓄᑦ 
ᓱᕈᓯᕐᓄᑦ ᐊᕐᕌᒍᑕᒫᑦ ᐊᒻᒪᓗ ᓇᓪᓕᒋᓚᐅᖅᑕᖏᑦ ᓇᖕᒥᓂᕐᒥᓂᑎᑐᑦ.

1960-ᒥᓂᒃ 1964-ᒧᑦ, ᓱᑲᑦᑐᐊᓗᒻᒥᒃ ᓴᓇᕙᓪᓕᐊᒍᒪᓕᓚᐅᖅᑐᑦ ᑕᒪᒃᑮᓐᓄᑦ 
ᐅᓪᓗᒃᑯᑦ ᐃᓕᓐᓂᐊᕕᓐᓂᒃ ᐊᒻᒪᓗ ᑐᔪᕐᒥᕕᓐᓂᒃ ᖃᐅᔨᓇᕈᑎᒋᓚᐅᖅᑕᖓ ᒐᕙᒪᒃᑯᑦ 
ᓇᓗᓕᕐᓯᒪᒋᐊᖏᑦ ᖃᓄᖅ ᐃᓕᓐᓂᐊᕐᓂᖅ ᐃᕕᖅᑎᓯᒪᒍᓐᓇᕐᒪᖔᖅ ᓯᕗᓂᕐᒥ 
ᐱᖅᑯᓯᒃᑯᑦ ᐃᓄᐃᑦ ᒪᑭᒪᔾᔪᑎᖏᓐᓄᑦ. ᐅᓪᓗᒃᑯᑦ ᐃᓕᓐᓂᐊᕐᕖᑦ ᐋᖅᑭᑦᓯᒪᓚᐅᖅᑐᑦ 
ᐅᓪᓗᒥᓯᐅᑎᓂᒃ ᐃᓕᓐᓂᐊᕐᓂᖃᖁᓪᓗᒋᑦ ᐊᒥᓲᒍᓐᓇᕐᓂᓕᒫᖏᑎᒍᑦ ᒪᒃᑯᑦᑐᑦ 
ᐃᓄᐃᑦ ᐃᓕᓐᓂᐊᖁᔭᐅᓪᓗᑎᒃ, ᑭᓯᐊᓂ ᑐᔪᕐᒥᕕᓕᐊᖑᓚᐅᖅᑐᑦ ᐊᖏᔫᑕᐅᓂᕐᓴᓄᑦ 
ᐊᑐᕋᑦᓴᒫᖑᓪᓗᑎᒃ ᓴᓇᔭᐅᓚᐅᖅᑐᑦ, ᐊᒻᒪᓗ ᐱᓗᐊᖅᑐᒥ ᐊᖓᔪᖅᑳᕆᔭᐅᔪᑦ 
ᕿᑐᕐᖓᓖᑦ ᐃᓕᓐᓂᐊᖅᑎᓂᒃ ᐃᓕᓐᓂᐊᕕᖕᒥ, ᓄᓇᒋᔭᒥᓂ ᓄᒃᑎᖅᑕᐅᖁᓇᒋᑦ. 
1963-ᒥ, ᒥᑭᔫᑎᓂᒃ ᑐᔪᕐᒥᕕᒃᑕᖃᐅᓕᓚᐅᖅᑐᖅ ᐅᓪᓗᒃᑯᑦ ᐃᓕᓐᓂᐊᕕᑦᑕᓕᓐᓂ 
ᐃᒡᓗᓕᒻᒥ (24 ᐃᓪᓖᑦ), ᑭᓐᖓᕐᓂ (24 ᐃᓪᓖᑦ), ᐸᓐᓂᖅᑑᒥ (24 ᐃᓪᓖᑦ), 
ᕿᑭᖅᑕᕐᔪᐊᒥ (24 ᐃᓪᓖᑦ), ᓴᓂᑭᓗᐊᒥ (12 ᐃᓪᓖᑦ), ᐊᒻᒪᓗ ᐊᐅᓱᐃᑦᑐᒥ. ᒐᕙᒪᒃᑯᑦ 
ᑐᕌᒐᓕᐅᕐᓯᒪᒐᓗᐊᖅᑎᓪᓗᒋᑦ, ᑕᐃᑦᓱᒪᓂᑦᓴᐅᑎᒋ ᐅᔾᔨᕐᓇᓕᓚᐅᖅᑐᖅ ᓄᓇᓕᓐᓂ 
ᑐᔪᕐᒥᕖᑦ ᓱᒃᑯᐃᒍᓐᓇᕐᓂᖏᓐᓂᒃ ᐱᖅᑯᓯᒃᑯᑦ ᒪᑭᒪᔾᔪᑎᓂᒃ. 1961-ᒥ ᐸᓖᓯᒃᑯᑦ RCMP 
ᐅᓂᒃᑳᖏᓐᓂ ᑲᖏᕐᖢᒑᐱᒡᒥ ᓂᕆᐅᒋᔭᐅᓚᐅᖅᑐᖅ ᓈᖕᒪᖏᑦᑐᖅᑕᖃᕐᓂᐊᕐᓂᖓᓂᒃ:

[ᑖᒃᑯᐊ] ᓄᓇᒋᔭᐅᔪᑦ ᐄᓯᑭᒨᓄᑦ ᕿᑐᕐᖓᕆᔭᐅᔪᑦ 
ᐃᓕᓐᓂᐊᕆᐊᖃᑦᑕᓕᕐᐸᑕ ᓈᖕᒪᖏᑦᑐᖅᑕᖃᕐᓂᐅᓴᑐᐃᓐᓇᓂᐊᖅᑐᖅ 

ᒪᓂᖅᑭᔭᓕᕐᐸᑕ. ᐱᔾᔪᑕᐅᓪᓗᐊᖅᑐᓂ ᒫᓂᖅᑭᔭᓐᓂᖅ ᕿᑐᕐᖓᓖᑦ 
ᐊᖓᔪᖅᑳᕆᔭᐅᔪᑦ ᕿᒪᐃᒍᒪᓐᖏᓪᓗᑎᒃ ᕿᑐᕐᖓᒥᓂᒃ 
ᐃᓕᓐᓂᐊᕕᖕᒧᑦ, ᕿᒪᐃᓂᐊᕈᑎᒃ “ᓯᖁᑦᑎᕈᑕᐅᑐᐃᓐᓇᓂᐊᖅᑐᖅ” 
ᐃᓚᒌᓄᑦ, ᐄᓯᑭᒨ ᓇᓗᓇᐃᖅᓯᒍᑎᒋᔭᖏᑦ ᖃᓄᐃᓐᓂᐅᔪᒥᒃ. 
ᐃᑉᐱᒋᔭᐅᓚᐅᕐᒪᑦ ᓈᖕᒪᖏᓪᓕᐅᕈᑎᓕᒫᑲᓴᑦ ᕿᑐᕐᖓᓕᖕᒥᒃ 
ᐊᓈᓇᒋᔭᐅᔪᒦᓐᖔᕐᓂᐅᓴᑐᐃᓐᓇᕐᒪᑕ.

ᒪᑐᐃᖅᑕᐅᓂᖏᑦ ᑐᔪᕐᒥᕖᑦ ᐊᒻᒪᓗ ᐅᓪᓗᒃᑯᑦ ᐃᓕᓐᓂᐊᕐᕖᑦ ᓱᑲᑦᑐᐊᓗᒻᒥᒃ 
ᐱᕈᕈᑕᐅᓚᐅᖅᑐᑦ ᓄᓇᓕᓕᐊᖑᔪᓄᑦ ᐃᓄᐃᑦ ᕿᑐᕐᖓᓖᑦ ᓄᒃᑎᐸᓪᓕᐊᖃᑦᑕᓕᕐᒪᑕ 
ᐃᓚᒌᓕᒫᑦ, ᐃᓛᓐᓂᒃᑯᑦ ᐊᓪᓛᑦ, ᐃᓄᓕᒫᑦᓯᐊᖏᑦ ᐃᓚᒌᑦ ᓄᓇᒋᕙᒃᑕᖏᓐᓂ, 
ᖃᓂᒃᓴᕈᒪᓪᓗᑎᒃ ᕿᑐᕐᖓᒥᓄᑦ ᐃᓕᓐᓂᐊᖅᑐᓄᑦ ᐃᓕᓐᓂᐊᕕᖕᒥ. 
ᖃᓂᒌᑦᑑᑎᒻᒪᕆᐅᒻᒪᑕ ᐃᓚᒌᓐᓂᖏᑦ ᐅᖓᒋᐅᑎᓂᖏᑦ ᑐᓐᖓᕕᓪᓗᐊᑕᐅᓪᓗᓂ 
ᓴᓐᖏᔪᕐᔪᐊᖑᒻᒪᑦ ᐃᓄᐃᑦ ᐃᓅᓯᖏᓐᓂ ᓱᓐᓂᖅᑯᑕᖃᕈᓐᓃᕐᓗᑎᒃ ᐅᓇᒻᒥᓇᓐᖏᑦᑐᖅ 
ᒐᕙᒪᒃᑯᑦ - ᐋᖅᑭᑦᑕᖏᓐᓄᑦ ᐊᕝᕗᑎᓯᒪᑎᑦᓯᒋᐊᕐᓂᕐᒧᑦ ᐊᖓᔪᖅᑳᕆᔭᐅᔪᓂᒃ, ᓱᕈᓯᕐᓂᒃ, 
ᖃᑕᓐᖑᑎᒌᓂᒃ, ᐊᓈᓇᑦᓯᐊᒃᑯᖏᓐᓂᒃ/ᐊᑖᑕᑦᓯᐊᒃᑯᖏᓐᓂᒃ ᐊᒻᒪᓗ ᐃᓚᒥᖕᓂᒃ 
ᓇᖕᒥᓂᕆᓐᖏᑕᕋᓗᐊᒥᓂᒃ. 

ᐅᓄᖅᑐᓂᑦ ᑕᑯᓯᒪᔪᑦ ᐅᖃᖃᑦᑕᓚᐅᖅᑐᑦ ᕿᑭᖅᑕᓂ ᓱᓕᔪᒥᒃ 
ᑭᒡᓕᓯᓂᐊᖅᑎᓄᑦ ᓄᓇᓕᓕᐊᓄᑦ ᓄᒃᑎᕆᐊᖃᕈᑎᒋᓕᓚᐅᖅᑕᒥᖕᓂᒃ 
ᐊᕝᕗᑎᓯᒪᒍᒪᓐᖏᒧᑦ ᕿᑐᕐᖓᒥᓂᒃ ᐃᓕᓐᓂᐊᕈᓐᓇᕐᓯᔪᓂᒃ. ᐊᕐᕌᒍᓂ 
ᐊᒥᓲᓐᖏᑦᑐᓂ, ᐊᖓᔪᖅᑲᐅᑏᑦ ᒐᕙᒪᒥᐅᑦ ᓇᓗᓇᐃᖅᓯᖃᑦᑕᓕᓚᐅᖅᑐᑦ ᑐᔪᕐᒥᕖᑦ 
ᐊᑐᖅᑕᐅᖔᖃᑦᑕᓕᕐᓂᖏᓐᓂᒃ ᑐᔪᕐᒥᕕᓕᐊᖑᓯᒪᓂᖏᑕ ᐊᓯᖏᓐᓄᑦ. ᑖᒃᑯᓇᓐᖓᑦ 
32-ᓂᒃ ᑐᔪᕐᒥᕕᕋᓛᓕᐊᖑᓯᒪᔪᓂᒃ ᐅᑭᐅᖅᑕᖅᑑᑉ ᓄᓇᖓᓂ, 12-ᑐᐃᓐᓇᐃᑦ 
ᐊᑐᖅᑕᐅᖃᑦᑕᓚᐅᖅᑐᑦ ᐃᓕᓐᓂᐊᖅᑎᓄᑦ ᐊᖏᕐᕋᕆᔭᐅᓪᓗᑎᒃ, ᐱᔾᔪᑎᒋᔭᐅᓪᓗᓂ 
“ᐊᖏᓪᓕᑲᓪᓚᓗᐊᕐᓂᖓᓄᑦ ᓱᑲᑦᑐᒻᒪᕆᐊᓗᒻᒥᒃ ᐅᑭᐅᖅᑕᖅᑐᒥ ᓄᓇᓕᓕᐊᖑᔪᑦ.” 
ᐅᖃᖅᑐᓂ ᐃᓱᒪᒥᓂᒃ ᓄᒃᑎᓚᐅᕐᓂᕐᒥᓂᒃ ᐃᓚᒌᑦ ᓄᓇᒋᕙᒃᑕᖏᓐᓂᒃ 
ᒥᑦᑎᒪᑕᓕᒻᒧᑦ 1967-ᒥ, ᒐᒪᐃᓕ ᕿᓗᖅᑭᓵᖅ ᐅᖃᓚᐅᖅᑐᖅ ᓅᓚᐅᕐᓂᕐᒥᓂᒃ 
ᐊᖏᔪᑦᑎᕐᐹᖁᑎᖓ ᐃᓕᓐᓂᐊᕆᐊᖁᔭᐅᓚᐅᕐᓂᖓᓄᑦ. ᓄᒃᑎᖏᒃᑲᓗᐊᕐᐸᑕ ᐃᓚᒌᑦ, 
ᐃᕐᓂᖓ ᑐᔪᕐᒥᕕᖕᒥᐅᖑᓚᖓᓚᐅᕐᒪᑦ. ᒐᕙᒪᐃᓕ ᓇᓗᓇᐃᕐᓯᓪᓗᓂ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓃᖔᖅᑐᒧᑦ ᑕᐃᕕᑎ ᖃᒪᓂᖅ ᐅᓂᒃᑳᓯᐅᖅᑎᓪᓗᒍ, 
“ᐅᖃᐅᔾᔭᐅᓚᐅᓐᖏᑦᑐᖓ [ᓄᒃᑎᖁᔭᐅᓪᓗᖓ], ᐅᖃᐅᔾᔭᐅᓐᓂᕆᐊᒃᓴᖅ 
ᓱᖅᑯᐃᓱᓐᖏᑦᑐᖓ ᑭᓯᐊᓂ ᐱᔾᔪᑎᖃᓚᐅᖅᑐᖓ ᒪᓕᒍᒪᓪᓗᒍ ᓇᓪᓕᒋᒐᒃᑯ ᕿᑐᕐᖓᕋ 

ᐊᕝᕗᑎᓯᒪᒍᒪᓇᒍ, ᐅᕙᓐᓂᒃ ᑕᒪᐅᖓ ᓄᒃᑎᓚᐅᖅᑐᖓ.”
ᐊᖏᔫᑏᑦ ᑐᔪᕐᒥᕖᑦ ᐊᔾᔨᒋᓂᐅᓴᓚᐅᓐᖏᑕᖏᑦ ᒥᑭᔫᑏᑦ ᑕᐃᒃᑯᐊᓕ 

ᐊᒥᓲᕕᐅᖃᑦᑕᓚᐅᕐᒪᑕ ᐅᓪᓗᒃᑯᑦ ᐃᓕᓐᓂᐊᕐᕖᑦ ᑎᒍᓯᕕᐅᖃᑦᑕᓚᐅᖅᑐᑦ 
ᐃᓕᓐᓂᐊᖅᑎᓂᒃ ᓇᑭᑐᐃᓐᓇᑦᓯᐊᖅ ᐱᔭᐅᔪᓂᒃ ᓄᓇᑦᓯᐊᒥ. ᐊᖏᔫᑎᓂᒃ 
ᑐᔪᕐᒥᕕᖃᓚᐅᓐᖏᑦᑐᖅ ᕿᑭᖅᑖᓗᖕᒥ 1971-ᕈᕋᓱᐊᕐᓂᖓᓂ, 
ᐃᓕᓐᓂᐊᕐᕕᐊᓗᑦᑖᕐᒪᑦ, ᒍᐊᑕ ᕌᐳᑦᓴᓐ ᐃᓕᓐᓂᐊᕐᕕᒃ (ᒍᕆᒃ), ᐃᖃᓗᓐᓂ 
ᒪᑐᐃᕐᒪᑦ ᐊᒻᒪᓗ ᐅᓇᑕᖅᑐᒃᓴᔭᓄᑦ ᐊᖏᕐᕋᑕᕐᕕᒥᓂᖅ ᐃᓕᓐᓂᐊᕆᐊᕐᓯᒪᔪᓄᑦ 
ᐊᖏᕐᕋᖅᑖᖑᒻᒪᑦ, ᐅᑭᕕᒃ. ᑖᓐᓇᑑᓐᖏᑑᓚᐅᓐᖏᑦᑐᖅ ᐊᑐᖅᑕᐅᓚᐅᖅᑐᓂ 
ᕿᑭᖅᑖᓗᒻᒥ ᐃᓄᓐᓄᑦ ᐊᖏᔫᑕᐅᓂᕐᓴᓂ ᐃᓕᓐᓂᐊᕆᐊᖅᑎᑕᐅᓯᒪᔪᓄᑦ 
ᐃᓕᓐᓂᐊᕐᕕᖕᒧᐊᖅᑎᑕᐅᖃᑦᑕᕐᓂᖅ: ᓯᕗᓂᐊᒍᑦ, ᐃᓚᖏᑦ ᕿᑭᖅᑖᓗᒻᒦᖔᖅᑐᑦ 
ᐃᓕᓐᓂᐊᖅᑏᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᔫᓯᐱ ᕘᓇᐃ ᐅᓪᓗᒃᑯᑦ 
ᐃᓕᓐᓂᐊᖅᑎᓄᑦ ᐃᓕᓐᓂᐊᕕᖕᒧᑦ ᐊᒻᒪᓗ ᐊᖏᕐᕋᑕᕐᕕᖃᖅᑎᑕᐅᓪᓗᑎᒃ 
ᑑᑯᑎᐅ ᕼᐊᓪ ᐃᒡᓗᓕᒑᕐᔪᒻᒥ. ᑭᖑᓂᐊᒍᑦ, ᑰᔾᔪᐊᕌᓗᒻᒧᑦ ᐊᔪᕈᓐᓃᓴᕐᕕᖕᒧᑦ 
ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᕐᒥᔪᑦ (CVC) ᒫᓂᑑᕙ ᐅᐊᖕᓈᓂ ᒪᓂᒪᑎᑦᓯᓚᐅᖅᑐᑦ 
ᐊᔪᕈᓐᓃᓴᕐᕕᖕᒥᒃ ᐃᖅᑲᓇᐃᔭᕆᐅᕐᓂᓴᓂᕐᒧᑦ ᐱᓕᒻᒪᒃᓴᕐᕕᖕᒥᒃ ᐊᖏᔫᑕᐅᓂᕐᓴᓄᑦ 
ᐃᓕᓐᓂᐊᖅᑎᓄᑦ ᐅᑭᐅᖅᑕᖅᑑᑉ ᑲᓇᓐᓈᓃᓐᖔᖅᑐᓄᑦ ᐊᒻᒪᓗ ᓄᓇᕕᒃᒥᒃ. 
ᒪᑐᐃᖅᑕᐅᓂᖓ ᐅᑮᕕᒃ ᐊᒻᒪᓗ ᒍᕆᒃ ᒪᑐᔭᐅᒍᑕᐅᒍᓐᓇᕐᓯᓚᐅᖅᑐᖅ ᑰᔾᔪᐊᕌᓗᒻᒥ 
ᐊᔪᕈᓐᓃᓴᕐᕕᖕᒧᑦ ᐃᖅᑲᓇᐃᔭᕆᐅᕐᓴᕕᖕᒧᑦ.

ᒐᕙᒪᑐᖃᒃᑯᓃᓐᖔᖅᑐᑦ, ᐃᑦᓯᕋᕐᔪᐃᑦ, ᐸᓖᓯᒃᑯᑦ RCMP, ᐅᕝᕙᓘᓐᓃᑦ ᐅᓪᓗᒃᑯᑦ 
ᐃᓕᓐᓂᐊᕕᖕᒥ ᐃᓕᓴᐃᔩᑦ ᐃᓕᓐᓂᐊᕆᐊᕐᓂᐊᖅᑐᓂᒃ ᓇᓗᓇᐃᖅᑐᐃᔨᐅᒐᔪᓚᐅᖅᑐᑦ 
ᐊᖏᕐᕋᒥᖕᓂᒃ ᕿᒪᐃᓪᓗᑎᒃ ᐃᓕᓐᓂᐊᕆᐊᖅᑎᑕᐅᓂᐊᖅᑐᓄᑦ. 
ᖁᐊᖅᓵᖓᒍᑕᐅᓪᓚᕆᖃᑦᑕᓚᐅᖅᑐᖅ ᐊᖓᔪᖅᑳᕆᔭᐅᔪᓄᑦ ᕿᑐᕐᖓᓕᓐᓄᑦ 
ᐱᓗᖅᑯᓯᖃᑦᑕᖅᑐᑎᒃ ᐃᓘᓐᓇᒐᓚᖏᓐᓄᑦ ᐊᖅᓵᖅᑕᐅᑐᐃᓐᓇᖅᑐᑎᑐᑦ 
ᐱᖃᑦᑕᓚᐅᕐᒪᑕ ᐊᖏᓚᐅᖅᑎᓐᓇᒋᓪᓘᓐᓃᑦ ᕿᑐᕐᖓᖏᓐᓂᒃ ᐊᖏᕐᕋᒥᓂᒃ 
ᓅᑕᐅᓪᓗᑎᒃ ᐃᓕᓐᓂᐊᕆᐊᖅᑎᑕᐅᑐᐃᓐᓇᖃᑦᑕᕐᓂᐅᓚᐅᖅᑐᒧᑦ. ᐃᓕᓐᓂᐊᖅᑏᑦ 
ᓯᓚᕐᔪᐊᒥ ᐃᓄᑑᔮᕐᓂᕐᒥᓂᒃ ᐃᑉᐱᒍᓱᒐᔪᓚᐅᖅᑐᑦ ᐅᖓᓯᑦᑐᐊᓗᒻᒨᕈᔾᔭᐅᓂᕐᒥᓄᑦ 
ᐱᓗᖅᑯᓯᕐᓯᒪᓪᓗᑎᒃ ᐊᓈᓇᒃᑯᒥᖕᓂᒃ ᐊᑖᑕᒃᑯᒥᖕᓂᒃ ᖃᓂᑦᓴᕈᓐᓃᕐᓂᕐᒥᓂᒃ, ᐊᒻᒪᓗ 
ᓱᓕ ᖃᐅᔨᓕᖅᑐᑎᒃ ᐃᓅᖃᑎᒋᓚᐅᕐᓯᒪᓐᖏᑕᒥᓂᒃ ᐃᓕᖅᑯᓯᖃᑎᒋᓐᖏᑕᒥᓂᓪᓗ 
ᐃᓅᖃᑎᖃᓕᖅᑐᑎᒃ ᓄᒃᑎᖅᑕᐅᓂᕐᒥᓄᑦ ᐊᓯᐊᓄᑦ ᓄᓇᒧᑦ ᐋᓪᓛᓗᓐᓄᑦ. 
ᐅᓘᓯ ᑰᐸᓕ ᕿᑭᖅᑕᕐᔪᐊᒥᐅᑕᖅ ᐊᒥᓱᑦ ᐃᓕᓐᓂᐊᕆᐊᖅᑎᑕᐅᑎᓪᓗᑎᒃ 
ᐃᓕᓐᓂᐊᕆᐊᖅᑎᑕᐅᖃᑕᐅᓚᐅᖅᑐᑦ ᓅᑕᐅᓪᓗᓂ ᕿᑭᖅᑖᓗᖕᒥᒃ ᑰᔾᔪᐊᕌᓗᖕᒥ 

ᐊᔪᕈᓐᓃᓴᕐᕕᖕᒧᑦ ᖁᑉᕙᕆᐊᖁᔭᐅᓪᓗᓂ ᐃᓕᓐᓂᐊᕐᓂᖓ ᐊᒻᒪᓗ 
ᐃᖅᑲᓇᐃᔭᕆᐅᕐᓴᓂᕐᒧᑦ ᐊᔪᕈᓐᓃᓴᖅᑎᑕᐅᓪᓗᓂ. 2005-ᒥ ᕿᑭᖅᑕᓂᒃᑯᑦ 
ᐅᓂᒃᑳᕐᓯᐅᑎᓪᓗᒋᑦ, ᐅᓘᓯ ᐅᖃᓕᒪᓚᐅᖅᑐᖅ ᑭᐱᓐᓂᐊᖃᑦᑕᓚᐅᕐᓂᕐᒥᓂᒃ 
ᐊᖏᕐᕋᒥᓄᑦ ᐃᓕᓐᓂᐊᕆᐊᖅᑎᑕᐅᓯᒪᓪᓗᓂ ᐊᖏᕐᕋᒥᓂᒃ ᓅᑕᐅᓪᓗᓂ, ᐅᖃᖅᑐᓂ 
ᐃᒫᒃ, “ᐊᖏᕐᕋᓯᖅᑐᓪᓚᕆᐊᓘᖃᑦᑕᔪᔪᖓ ᖃᐅᔨᒪᓚᐅᓐᖏᓇᒃᑯᑦ ᐊᕙᑖ, ᑕᐃᒫᒃ 
ᑭᐱᓐᖑᓗᐊᕐᐸᔪᔪᖓ ᐅᑎᖅᓯᖅᑐᖓ ᐹᓪᓚᕝᕕᖕᒧᑦ [ᓄᓇᒋᓚᐅᖅᑕᖓ ᐊᖏᕐᕋᕆᓪᓗᒍ]!” 
ᐹᓪᓚᕝᕕᒃ ᐃᓄᖃᖃᑦᑕᓚᐅᖅᑐᖅ 40-ᓃᑦᑐᓂᒃ ᐊᕐᕌᒍᒥ, ᒥᑭᓂᕐᓴᐅᓚᐅᖅᑐᖅ 
ᐅᓄᕐᓂᖏᓐᓂᒃ ᐅᕕᒃᑲᐃᑦ ᑰᔾᔪᐊᕌᓗᒃ ᐊᔪᕈᓐᓃᓴᕐᕕᖕᒥ ᐃᓕᓐᓂᐊᕆᐊᕐᓯᒪᔪᓂᒃ.

ᐊᓯᖏᑦ ᐃᓕᓐᓂᐊᖅᑏᑦ ᖁᕕᐊᓇᕐᓂᕐᓴᒥᒃ ᐊᑑᑎᓚᐅᖅᑐᑦ, ᑰᔾᔪᐊᕌᓗᒻᒥ 
ᐱᓗᐊᖅᑐᒥ. ᑖᓐᓇ ᐃᓕᓐᓂᐊᕐᕕᒃ ᑲᑎᕝᕕᐅᖃᑦᑕᓚᐅᕐᒪᑦ ᐃᓄᓐᓄᑦ ᐃᓕᓐᓂᐊᖅᑎᓄᑦ 
ᓇᑭᑐᐃᓐᓈᖅᑐᓄᑦ ᐊᒥᓱᓂᒃ ᓄᓇᓕᖕᓂᒃ ᐃᓚᐅᑎᑕᐅᑦᓯᐊᖃᑦᑕᖅᑐᑎᒃ 
ᓴᖅᑭᐸᓪᓕᐊᔪᓄᑦ ᐃᓱᒪᒋᔭᐅᔪᓄᑦ ᐃᓅᖃᑎᒌᓐᓂᕐᒧᑦ ᐱᔪᓐᓇᐅᑎᖃᕈᑕᐅᔪᓄᑦ 
ᐊᒻᒪᓗ ᐃᓅᖃᑎᒌᑦᓯᐊᕆᐊᖃᕐᓂᕐᒧᑦ ᐊᐅᓚᔾᔭᑦᑕᐅᕙᓪᓕᐊᔪᓄᑦ. ᐃᓕᓐᓂᐊᕐᓂᕐᒧᑦ 
ᐃᓅᖃᑎᒌᓐᓂᒧᓪᓗ ᒪᓂᒪᑎᑦᓯᕕᐅᑦᓯᐊᖅᑐᓂ ᑰᔾᔪᐊᕌᓗᒻᒥ ᐊᔪᕈᓐᓃᓴᕐᕕᒃ 
ᑎᒍᓯᔾᔪᑕᐅᓚᐅᖅᑐᖅ ᐅᓄᖅᑐᓄᑦ ᐃᓕᓐᓂᐊᖅᑎᓄᑦ ᐅᔾᔨᕈᓱᓕᕐᐸᓪᓕᕈᑕᐅᓪᓗᓂ 
ᒐᕙᒪᓕᕆᓂᒃᑯᑦ ᐱᔪᓐᓇᐅᑎᒥᓂᒃ, ᐊᒻᒪᓗ ᐃᓕᓐᓂᐊᖅᑕᒥᒍᑦ 
ᑎᒍᓯᕙᓪᓕᐊᒍᓐᓇᓯᓪᓗᑎᒃ ᐃᖅᑲᓇᐃᔮᓂᒃ ᐅᑭᐅᖅᑕᖅᑐᒥ ᒐᕙᒪᒃᑯᓐᓂ ᐊᒻᒪᓗ 
ᐊᔪᐃᓐᓈᖃᕐᐸᓪᓕᐊᓂᕐᒥᒃ ᓄᓇᑖᕐᓂᕐᒥᒃ. ᓲᕐᓗ ᔮᓐ ᐊᒪᕈᐊᓕᒃ ᖃᐅᓱᐃᑦᑐᒥᐅᑕᖅ 
ᓇᓗᓇᐃᕐᓯᓚᐅᕐᒪᑦ:

ᐃᓕᖅᑯᓯᖏᑦ ᐊᔾᔨᒋᓚᐅᓐᖏᑕᖏᑦ, ᐊᒻᒪᓗ ᐃᓕᓴᐃᔨᖃᓚᐅᖅᑐᒍᑦ 
ᐃᓕᓴᐃᔨᑦᓯᐊᕙᕐᔪᐊᕌᓗᓐᓂᒃ. ᐅᓪᓗᒥᒧᑦ, ᐅᓂᒃᑳᕆᖃᑦᑕᓲᕗᑦ. ...ᐃᖕᒥᑎᑐᑦ 
ᐃᓄᖃᑕᐅᓂᑦᑎᓐᓂᒃ ᐃᓕᖅᑯᓯᖃᖃᑦᑕᓚᐅᖅᑐᑦ ᐅᕙᑦᑎᓐᓄᑦ. ᑕᐃᒫᒃ 
ᐃᓕᖅᑯᓯᖃᕐᕕᐅᓚᐅᕐᓯᒪᒐᑕ ᖃᖓᓕᒫᖅ ᑕᐃᒪᐃᑕᐅᓚᐅᖅᑐᒍᑦ, 
ᐃᓚᖓᒍᑦ, ᐃᓅᖃᑕᐅᓇᖅᑐᓂ ᓄᑖᓂᒃ ᐃᓕᓴᐃᔨᑖᕐᓂᖅ ᐃᖕᒥᑎᑐᑦ 
ᐃᓕᖅᑯᓯᖃᕐᕕᓕᓐᓂᒃ ᐊᔾᔨᒌᑎᑦᓯᔪᓂᒃ.

ᒍᕆᒃ, ᓯᕗᓪᓕᕐᐹᒥ ᐃᓕᓐᓂᐊᕆᐊᒃᑲᓂᕐᕕᒃ ᕿᑭᖅᑖᓗᖕᒥ, ᒪᑐᐃᓚᐅᖅᑐᑦ 
ᒪᑐᖏᑦ 1971. ᓱᓕ ᓱᕈᓯᕐᓂᒃ ᐊᕝᕗᑎᑎᑦᓯᓂᐅᒐᓗᐊᖅᑐᓂ ᐃᓚᒥᓐᓂᒃ ᐃᖃᓗᐃᑦ 
ᓯᓚᑖᓃᓐᖔᖅᑐᓂᒃ, ᒍᕆᒃ ᐊᒻᒪᓗ ᐊᐃᑉᐹ ᐃᓕᓐᓂᐊᖅᑎᓄᑦ ᐊᖏᕐᕋᖅ, 
ᐅᑮᕕᒃ, ᓄᓇᖓᑕ ᐊᕕᑦᑐᕐᓯᒪᓂᖓᓃᒍᓐᓇᑎᑦᓯᓚᐅᖅᑐᖅ ᐃᓕᓐᓂᐊᖅᑎᓂᒃ. 

ᑲᓇᑕ ᒐᕙᒪᖓᓄᑦ, ᒍᕆᒃ ᐊᑭᑭᓐᓂᕐᓴᐅᓪᓗᓂ ᐊᒻᒪᓗ ᐊᐅᓚᒋᐊᖓ 
ᐱᔭᕆᐊᑭᓐᓂᕐᓴᐅᓚᐅᖅᑐᖅ, ᐱᓗᐊᖅᑐᒥ ᓄᒃᑎᖅᑕᐅᔭᕆᐊᖃᖅᑎᓪᓗᒋᑦ 
ᐃᓕᓐᓂᐊᖅᑏᑦ ᓄᓇᖓᓂᒃ ᐅᑎᕈᑎᖓᓂᓪᓗ ᓄᓇᖓᓄᑦ. ᒍᕆᒃ ᐃᓕᓐᓂᐊᕐᕕᐅᓪᓗᓂ 
ᓄᑲᖅᑎᕐᓄᑦ ᐊᖏᔪᑦᑎᓄᓪᓗ ᐃᓕᓐᓂᐊᖅᑎᓄᑦ ᐃᓕᓐᓂᐊᕐᕕᐊᓗᒻᒥ, ᐊᒻᒪᓗ 
ᐊᔪᕈᓐᓃᓴᕐᕕᐅᓯᓐᓈᖅᑐᓂ. ᒍᕆᒃ ᓇᑯᕆᔭᐅᓂᖓ ᖃᐅᔨᒪᔭᐅᓕᓚᐅᖅᑐᖅ 
ᐃᓄᓐᓄᑦ ᓴᖅᑭᖅᑕᐅᓚᕐᓂᖓᓄᑦ ᑕᐃᑦᓱᒪᓂᐅᑎᓪᓗᒍ ᐃᓕᓐᓂᐊᕐᓃᑦ 
ᓴᖅᑭᖅᑕᐅᕙᓪᓕᐊᓕᖅᑎᓪᓗᒋᑦ ᐃᓄᐃᑦ ᐱᖅᑯᓯᕐᒥᖕᓂᒃ ᐊᔪᓐᖏᑕᖏᓐᓂᒃ 
ᐃᓕᓐᓂᐊᑎᑦᓯᒍᑏᑦ ᐊᒻᒪᓗ ᐃᓄᒃᑎᑐᑦ ᐅᖃᐅᓯᖅ ᒪᓂᒪᑎᑕᐅᕙᓪᓕᐊᓕᖅᑎᓪᓗᒍ. 
ᑭᓯᐊᓂᓕ, ᐃᓕᓐᓂᐊᕐᕕᐊᓗᒃ ᖁᕕᐊᒋᔭᐅᓚᐅᓐᖏᑦᑐᖅ ᐊᒻᒪᓗ ᓂᓐᖓᐅᒪᕕᐅᓚᐅᖅᑐᑦ 
ᐅᓄᖅᑐᓄᑦ ᓄᓇᕗᒻᒥᐅᓄᑦ ᐊᓯᖏᑎᒍᑦ. ᒍᕆᒃ ᐃᖃᓗᓐᓃᓐᓂᖓᓄᑦ, ᐊᖏᓂᕐᐹᒥ 
ᓄᓇᓕᖕᒥ ᐅᑭᐅᖅᑕᖅᑑᑉ ᑲᓇᓐᓈᓂ ᐊᒻᒪᓗ ᐃᓄᖏᑎᒍᑦ ᖁᑦᓯᓂᕐᐹᖑᓪᓗᓂ 
ᐃᓄᐃᑦ ᐊᒻᒪᓗ ᖃᓪᓗᓈᑦ ᓄᓇᓖᑦ. ᐃᖃᓗᐃᑦ ᐱᐅᓐᖏᑐᕐᔪᐊᒻᒪᕆᐊᓘᓚᐅᖅᑐᖅ 
ᑕᑯᓐᓇᖅᑕᐅᓂᖓᒍᑦ ᐃᓄᓐᓄᑦ ᓄᓇᓕᑦᓯᐊᕙᐅᓐᖏᑐᕐᔪᐊᒻᒪᕆᐊᓘᓂᖓᓄᑦ, 
ᐃᓱᐃᓗᑖᓗᐃᑦ ᐊᑲᐅᓐᖏᓪᓕᐅᕈᑕᐅᔪᑦ ᓂᓐᖓᐅᑎᖃᑦᑕᕐᓃᑦ, ᐋᖓᔮᕐᓇᖅᑐᑦ, ᐃᒥᐊᓗᒃ 
ᐊᒻᒪᓗ ᐊᓯᖏᑦ ᐊᑐᕐᓂᕐᓘᑏᑦ ᐊᑐᖅᑕᒻᒪᕆᐅᓂᖏᓐᓂᒃ. ᖃᐅᔨᒋᐊᕐᕕᐅᓚᐅᕋᑎᒃ 
ᐊᒻᒪᓗ ᐊᖏᕈᑕᐅᓯᒪᑎᓐᓇᒋᑦ ᓱᓕᔪᒥᒃ, ᐊᖓᔪᖅᑳᕆᔭᐅᔪᑦ ᕿᑐᕐᖓᒥᓂᒃ 
ᐊᐅᓪᓚᑎᑦᓯᒋᐊᖃᖅᑎᑕᐅᓚᐅᖅᑐᑦ ᑕᕝᕗᖓ ᓄᓇᑖᕆᐊᖅᑐᑎᑦᓯᓗᑎᒃ, ᐊᒻᒪᓗ 
ᐅᓗᕆᐊᓇᖅᑐᒦᑦᑎᑕᐅᓪᓗᑎᒃ ᓴᖅᑭᔮᕐᕕᐅᔪᒻᒪᕆᐅᓂᒃᑯᑦ ᐃᓱᐃᓗᑕᕐᓄᑦ 
ᐊᑯᓂᐊᓗᒃ ᑕᒫᓂᒥᐅᖑᑎᑕᐅᕙᑦᑐᑎᒃ. ᐸᓖᓯᒃᑯᑦ RCMP ᐱᔪᓐᓇᕐᓂᖃᕐᕕᒋᔭᒥᒍᑦ 
ᐃᓕᓴᕐᓯᐅᒪᓂᖃᓚᐅᕐᒥᔪᑦ ᐊᑲᐅᓐᖏᓪᓕᐅᕈᑎᑕᖃᕐᓂᖓᓂᒃ ᑕᕝᕗᓐᖓᖓᔪᒥᒃ ᒍᕆᒃ. 
1973-ᒥ ᖃᐅᔨᓴᖅᑕᐅᔪᒧᑦ ᐅᓂᒃᑳᓕᐊᖑᓚᐅᖅᑐᖅ, ᐊ.ᒪ. ᑳᑦ, ᐊᖓᔪᖅᑲᕐᔪᐊᕆᖓᓄᑦ 
ᐸᓖᓯᖃᕐᕕᖕᒥ G ᐊᕕᑦᑐᕐᓯᒪᓂᕐᒥ, ᐅᖃᐅᓯᕆᔭᐅᓚᐅᖅᑐᖅ:

ᐃᓐᓇᐅᓂᕐᓴᐃᑦ ᐄᓯᑭᒨ ᐊᑐᖃᑦᑕᖅᑐᑦ ᖁᕕᐊᓇᓐᖏᑦᑐᒻᒪᕆᒻᒦᑦᑐᑎᒃ 
ᐃᓚᖏᑦ ᑲᑕᑦᓯᒪᔪᒻᒪᕆᐅᔪᖅ ᓇᓗᓇᐃᖅᑕᐅᓯᒪᔪᒥᒃ ᐱᕙᓪᓕᐊᓂᕐᒥᒃ. 
...ᐊᑲᐅᓐᖏᓪᓕᐅᕈᑕᐅᔪᖅ ᓴᖅᑭᖃᑦᑕᖅᑐᖅ ᕿᑐᕐᖓᕆᔭᐅᔪᑦ 
ᐊᐅᓪᓚᖅᑎᑕᐅᓂᖏᓐᓄᑦ [ᐃᖃᓗᓐᓄᑦ] ᐃᓕᓐᓂᐊᕆᐊᖅᑎᑕᐅᓪᓗᑎᒃ 
ᖁᑦᓯᓂᕐᓴᒥᒃ. ᑕᕝᕙᓂ, ᓱᕐᕋᑦᑕᐅᕙᓪᓕᐊᓯᑦᓴᐅᑎᒋᖃᑦᑕᖅᑐᑦ 
ᓯᓚᑖᓃᓐᖔᑐᓄᑦ ᐊᑐᕈᒪᓂᕐᒧᑦ ᖁᕕᐊᒋᔭᒥᓂᒃ ᐊᒻᒪᓗ 
ᐊᒃᑐᐃᓂᖃᖃᑦᑕᖅᑐᓂᒃ ᓇᓕᒧᒋᓐᖏᑕᖏᓐᓂᒃ ᐊᖏᕐᕋᖏᓐᓂ ᐊᒻᒪᓗ 
ᐃᓅᓯᖏᓐᓂ. ᐅᑎᖅᑎᑕᐅᒐᐃᒻᒪᑕ ᐅᑎᖅᑎᑕᐅᓐᓂᕋᐃᒻᒪᑕᓘᓐᓃᑦ, 

ᐊᖏᔫᑕᐅᓂᕐᓴᐃᑦ ᐃᓕᓐᓂᐊᖅᑏᑦ ᐊᓯᔾᔨᖃᑦᑕᖅᑐᑦ ᐊᒻᒪᓗ ᐃᓱᐃᓗᑕᓂᒃ 
ᓴᖅᑮᓯᖃᑦᑕᖅᑐᑦ ᓄᑖᒥᒃ ᐃᓕᖅᑯᓯᖅᑖᓗᐊᕐᓂᕐᒥᓄᑦ ᐊᒻᒪᓗ ᐃᓚᖓᒍᑦ 
ᐊᑐᕐᓂᕐᓗᓐᓂᕐᒧᑦ ᐃᒥᕋᓚᓗᐊᖃᑦᑕᕐᓂᕐᒥᓄᑦ ᐋᖓᔮᕐᓇᖅᑐᓂᓪᓗ.

ᐃᓕᓐᓂᐊᕆᐊᕐᓯᒪᔪᑦ ᒍᕆᒃᒥ ᐅᑎᕋᐃᒐᒥᒃ ᐊᖏᕐᕋᒥᓄᑦ ᓄᓇᒥᖕᓄᑦ 
ᐅᓂᒃᑳᖃᖃᑦᑕᖅᑐᑎᒃ ᓂᓐᖓᐅᑎᓂᖅᑕᖃᕐᓂᖓᓂᒃ ᐃᓱᐃᓗᑕᖅᑕᖃᕐᓂᖓᓂᓪᓗ, 
ᓴᖅᑭᕈᑕᐅᓯᒪᔪᖅ, ᓄᖅᑲᑐᐃᓐᓇᓂᕐᒧᑦ ᐃᓕᓐᓂᐊᕕᖕᒥ ᓈᓴᖅᑕᐅᓯᒪᓂᖏᑎᒍᑦ 
ᐃᓕᓐᓂᐊᕐᕕᖕᓄᑦ ᖁᑦᓯᑐᒻᒪᕆᐅᓯᒪᔪᖅ.

ᓇᓗᓇᐃᕈᒪᒻᒥᔭᕋ ᖃᐅᔨᒪᔭᐅᒋᐊᖃᕋᓱᒋᒐᒃᑯᑦ ᐅᖁᒪᐃᑦᑐᒃᑰᕈᑕᐅᓯᒪᔪᖅ 
ᐃᓕᖅᑯᓯᕆᓐᖏᑕᒥᒍᑦ ᐊᑐᖅᑕᐅᓚᐅᖅᑐᑦ ᐊᒥᓲᓐᖏᑦᑐᓄᑦ ᐃᓕᓐᓂᐊᖅᑎᓄᑦ 
ᐃᓚᒋᔭᐅᓚᐅᖅᑐᓄᑦ “ᖃᐅᔨᓴᕈᑏᑦ ᐄᓯᑭᒧ ᐃᓕᓐᓂᐊᕈᓐᓇᕐᓂᖏᓐᓂᒃ”. 
ᒐᕙᒪᒃᑯᑦ ᐱᓇᓱᐊᒐᑦᓴᓕᐊᕆᓚᐅᖅᑕᖓᑕ ᐃᓚᖓ, ᐊᒥᓲᓐᖏᑦᑐᑦ ᐃᓄᐃᑦ 
ᐃᓕᓐᓂᐊᕆᐊᖅᑎᑕᐅᓂᕆᓚᐅᖅᑕᖓ ᐃᓱᒪᒋᔭᐅᔪᑦ ᖁᑦᓯᓂᕐᓴᒥᒃ 
ᑐᓂᕐᕈᓯᐊᕐᓯᒪᔪᑦ ᐊᔪᓐᖏᑐᕐᔪᐊᖑᓂᕐᒥᒃ ᓄᓇᒥᖕᓂᒃ ᓅᑕᐅᓚᐅᖅᑐᑦ 1960 
ᐱᒋᐊᓕᓵᖅᑎᓪᓗᖏᑦ ᐊᒻᒪᓗ ᖃᓪᓗᓈᓄᑦ ᑲᓇᑕᒥ ᐊᐅᓪᓚᖅᑎᑕᐅᓪᓗᑎᒃ. 
ᐱᔾᔪᑕᐅᓚᐅᖅᑐᖅ ᑕᒪᒃᑮᓐᓄᑦ ᓯᕗᒧᐊᒃᑲᓐᓂᖁᔭᐅᓪᓗᑎᒃ ᐃᓕᓐᓂᐊᓂᕐᒥᓂᒃ, 
ᐊᒻᒪᓗ ᖃᐅᔨᓴᖅᑕᐅᓗᑎᒃ ᐊᔪᓐᖏᓐᓂᕆᔭᖏᓐᓂᒃ ᐱᔪᓐᓇᖅᑎᒋᒻᒪᖔᑕ 
ᖁᑦᓯᓂᕐᓴᒥᒃ ᐃᓕᓐᓂᐊᓂᕐᒥᒃ ᖃᓪᓗᓈᓃᑦᑐᑎᑐᑦ ᑲᓇᑕᒥᐅᖑᖃᑎᒥᓂᒃ 
ᐃᓕᓐᓂᐊᖅᑎᐅᕙᑦᑐᓂᒃ ᖃᓄᐃᓐᓂᕐᓴᐅᒻᒪᖔᑕ. ᐃᓚᖏᑦ ᑖᒃᑯᐊ 
ᐃᓕᓐᓂᐊᕆᐊᓚᐅᖅᑐᑦ ᒪᑭᒪᑦᓯᐊᑐᕐᔪᐊᖑᓚᐅᖅᑐᑦ ᑲᔪᓯᓂᖃᑦᓯᐊᖅᑐᑎᒃ 
ᑕᒪᒃᑮᓐᓄᑦ ᐃᓅᓯᕐᒧᑦ ᐊᒻᒪᓗ ᐃᓕᓐᓂᐊᓂᕐᒧᑦ, ᐊᒻᒪᓗ ᐃᓕᓴᕆᔭᐅᓂᖃᖅᑐᑎᒃ 
ᓈᖕᒪᑦᓯᐊᖅᑐᒥᒃ ᐃᑲᔫᑎᖃᕐᓯᒪᓂᖓᓂᒃ ᓴᖅᑭᕐᓯᒪᔪᒥᒃ ᐃᓚᒋᔭᐅᓂᕆᓚᐅᖅᑕᖓᓂᒃ 
ᐊᐅᓚᑕᐅᔪᒧᑦ. ᑕᕝᕗᖓ ᐃᓚᒋᔭᐅᓪᓗᓂ ᐊᑑᑎᖃᕈᓐᓇᖅᑐᒥᒃ ᐃᓕᓐᓂᐊᕈᓐᓇᕐᓂᖅ 
ᐅᑎᑦᑕᓯᓐᓇᓕᒍᓐᓇᕈᑎᒋᓚᐅᖅᑖ ᐅᑭᐅᖅᑕᖅᑐᒧᑦ ᐊᒻᒪᓗ ᐱᖕᒪᕆᐊᓘᔪᓂᒃ 
ᓯᕗᓕᖅᑎᐅᓂᕐᒥᒃ ᐱᓕᕆᔾᔪᑎᒋᓕᖅᑐᒋᑦ. ᐱᔾᔪᑕᐅᓪᓗᓂ ᖃᓪᓗᓈᑦ ᓄᓇᖓᓂ ᑲᓇᑕᒥ 
ᐃᓅᖃᑎᒌᓂᒃ ᑎᒍᓚᐅᖅᑕᓂ, ᐃᓛᓐᓂᒃᑯᑦ ᑖᒃᑯᐊ ᐃᓕᓐᓂᐊᖅᑏᑦ ᐅᑎᕋᐃᒐᒥᒃ 
ᐊᖏᕐᕋᒥᓄᑦ ᓇᓗᓇᕈᓐᓃᖃᑦᑕᓚᐅᖅᑐᑦ ᐃᑲᔪᖅᑎᓪᓗᐊᑕᐅᓂᐊᓕᕐᓂᖏᓐᓂᒃ 
ᐃᑳᕈᑕᐅᓗᑎᒃ ᐊᐳᖅᑕᕈᑕᐅᕙᑦᑐᓄᑦ ᑖᒃᑯᓄᖓ ᐊᖏᕐᕋᒥᓂᒃ ᓄᓇᒥᖕᓃᑦᑐᓄᑦ 
ᐊᒻᒪᓗ ᒐᕙᒪᒃᑯᓐᓂ ᐊᖓᔪᖅᑲᐅᑎᑕᐅᔪᓄᑦ. ᐊᒥᓱᑦ ᑕᕝᕙᓂ ᐃᓕᓐᓂᐊᖅᑎᐅᓚᐅᖅᑐᑦ 
ᓴᖅᑭᑎᑦᓯᖃᑦᑕᓕᓚᐅᖅᑐᑦ ᓯᕗᓕᖅᑐᑎᒃ ᐅᓇᑕᕈᔾᔨᓂᕐᒥᒃ ᐃᓄᐃᑦ ᐱᔪᓐᓇᐅᑎᖏᓐᓂᒃ 
ᐊᒻᒪᓗ ᐃᓕᓴᕆᔭᐅᒍᑎᒃᓴᖏᓐᓂᒃ. ᓲᕐᓗ ᐊᔾᔨᐅᑎᓪᓗᒍ, ᐲᑕ ᐃᑎᓐᓄᐊᖅ, 

ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᕆᐊᕐᓯᒪᓚᐅᖅᑐᖅ ᐋᑐᕚᒥ ᐊᕐᕌᒎᓐᓂᒃ 
ᒪᕐᕉᓐᓂᒃ, ᓯᕗᓪᓕᕐᐹᖑᓚᐅᖅᑐᖅ ᐃᓅᓪᓗᓂ ᑲᑎᒪᔨᕐᔪᐊᖑᖃᑕᐅᓪᓗᓂ ᑲᓇᑕ 
ᐱᖁᔭᓕᐅᕐᕕᔾᔪᐊᖓᓂ ᑲᓇᑕᒥᐅᓄᑦ ᑲᑎᒪᕕᔾᔪᐊᕕᖕᒥ. ᑲᔪᓯᑦᓯᐊᕐᓂᖃᓚᐅᕋᓗᐊᖅᑐᓂ, 
ᐃᑎᓐᓄᐊ ᐅᖃᕐᓯᒪᔪᖅ ᐊᒥᓱᓄᑦ ᐊᐅᓚᑕᐅᓂᐅᓚᐅᖅᑐᖅ ᐊᔾᔨᒌᓐᖏᑦᑐᓄᑦ 
ᓴᖅᑭᕈᑕᐅᓚᐅᖅᑐᖅ. ᐃᓅᓯᕐᒥᓂᒃ ᐅᓂᒃᑳᕆᓚᐅᖅᑕᒥᓂ, ᑎᑎᕋᓚᐅᖅᑐᖅ 
ᐃᓕᓐᓂᐊᖃᑎᒋᓚᐅᖅᑕᖓ ᔭᐃᐱᑎ ᓄᓐᖓᖅ ᐅᖃᐃᓐᓇᖃᑦᑕᓚᐅᕐᓂᖓᓂᒃ, 
“ᐅᒡᒍᐊᓚᐅᕐᓯᒪᓐᖏᑦᑐᖅ ᐊᑐᓚᐅᕐᓂᕐᒥᓂᒃ ᑕᒪᑦᓱᒥᖓ, ᑭᓯᐊᓂ ᐅᑎᓚᐅᕐᓯᒪᓐᖏᑦᑐᖅ 
ᐊᑐᓚᐅᖅᑕᒥᓂᒃ.” ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑐᓴᖃᑦᑕᓚᐅᕐᒥᒧᑦ ᐊᓯᖏᓐᓂᒃ 
ᐃᓕᓐᓂᐊᕆᐊᖅᑎᑕᐅᓚᐅᖅᑐᓂᒃ “ᖃᐅᔨᓴᕈᑕᐅᔪᑦ ᐄᓰᑭᒨᑦ ᐃᓕᓐᓂᐊᓂᕐᒥᒃ” 
ᐅᖃᖃᑦᑕᓚᐅᖅᑐᑦ ᓴᓐᖏᓂᓕᕐᔪᐊᒻᒪᕆᐊᓗᒻᒥᒃ ᓱᓇᖁᑎᒋᔭᐅᓇᓐᖏᑦᑐᒥᒃ ᓅᑕᐅᓗᓂ 
ᐃᓕᖅᑯᓯᖃᑎᒋᓐᖏᑕᒧᑦ. ᓘᓯᐅᓯ ᐊᐃᑉᐱᓕ ᐃᓕᓐᓂᐊᕆᐊᖅᑎᑕᐅᓚᐅᕐᓯᒪᔪᖅ 
ᐃᓕᓐᓂᐊᕐᕕᐊᓗᖕᒧᑦ ᐋᑐᕚᒥ 1963-ᒥᓂᒃ 1965-ᒧᓄᑦ, ᐊᒻᒪᓗ ᐅᖃᕐᓯᒪᔪᖅ 
ᐊᑐᓚᐅᖅᑕᒥᓂᒃ “ᐊᒃᓱᕈᖅᑎᑕᐅᓂᕐᒥᒃ ᐋᓐᓂᕐᓯᒪᓇᕐᔪᐊᖑᓂᖓᓄᑦ”. 

ᑭᒡᓕᓯᓂᐊᖅᑎᒃᑯᑦ ᑐᓴᓚᐅᕐᒥᔪᑦ ᐅᓂᒃᑳᑎᓪᓗᒍ ᔩᓂ ᒪᐃ, ᐅᑭᐅᖃᓚᐅᖅᑐᖅ 
7-ᑐᐃᓐᓇᕐᓂᒃ ᐃᓕᓐᓂᐊᕆᐊᖅᑎᑕᐅᒻᒪᑦ ᐊᐅᓪᓚᖅᑎᑕᐅᓪᓗᓂ ᓄᓇᓕᕋᓛᕈᓗᒻᒧᑦ 
ᓅᕙ ᓯᑰᓴᒧᑦ, ᒪᕐᕉᓐᓂᒃ ᓂᕕᐊᕐᓯᐊᓐᓂᒃ ᐃᓚᖃᖅᑐᓂ. ᒪᐃᒃ ᑐᓴᐅᒪᓗᐊᕌᓗᓐᖏᑦᑐᖅ 
ᓱᒻᒪᑦ ᖃᓪᓗᓈᓄᑦ ᐃᓕᓐᓂᐊᕕᖕᒧᑦ ᐃᓕᓐᓂᐊᕆᐊᖅᑎᑕᐅᓚᐅᕐᓯᒪᓂᕐᒥᓂᒃ. 
ᐊᐱᕆᔭᐅᒐᒥ ᓱᒻᒪᑦ ᐊᐅᓪᓚᖅᑎᑕᐅᓐᓂᕐᒪᖔᖅ, ᑭᐅᓚᐅᖅᑐᖅ, “ᐊᑖᑕᒐ 
ᐅᖃᐅᔾᔭᒥᓂᐅᓂᕋᓚᐅᕐᓯᒪᔪᖅ ᐃᓕᓐᓂᐊᕆᐊᕆᐊᖃᕐᓂᑎᓐᓂᒃ, ᑭᓯᐊᓂ 
ᖃᐅᔨᒪᓐᖏᑦᑐᖓ ᓱᒻᒪᑦ ᐊᒻᒪᓗ ᖃᓄᖅ ᐊᒻᒪᓗ ᑭᓱᒧᑦ.” ᒪᐃᒃ ᐅᓂᒃᑳᓚᐅᖅᑐᖅ 
ᑭᒡᓕᓯᓂᐊᖅᑎᓄᑦ 2006-ᖑᓕᖅᑎᓪᓗᒍ ᑭᓯᐊᓂ ᖃᐅᔨᑕᐃᓐᓇᖅᑐᒥᓂᐅᓪᓗᓂ 
ᓅᕙ ᓯᑰᓴᒧᑦ ᐊᐅᓪᓚᖅᑎᑕᐅᓚᐅᖅᑐᒥᓂᐅᓂᕐᒥᓂᒃ ᐃᓱᒪᓕᐅᕈᑕᐅᓂᖓᒍᑦ 
ᒐᕙᒪᑐᖃᒃᑯᓐᓂᒃ, ᐊᒻᒪᓗ ᐊᖓᔪᖅᑳᕆᔭᒥᓂᐅᓐᖏᑦᑐᖅ. ᑐᓵᓪᓗᒍ ᐅᓂᒃᑳᖓ 
ᑭᒡᓕᓯᓂᐊᖅᑎᓄᑦ, ᓇᓗᓇᐃᖅᓯᑦᓯᐊᓚᐅᖅᑐᖅ ᐋᓐᓂᕐᓯᒪᓂᕆᔭᒥᓂᒃ:

ᖃᐅᔨᓪᓗᓂ ᒐᕙᒪᑐᖃᒃᑯᓐᓂᒃ ᐊᐅᓪᓚᖅᑎᑕᒥᓂᐅᒋᐊᒃᓴᖅ ᑕᐃᑯᖓ 
ᓂᖓᑐᒻᒪᕆᐊᓘᓚᐅᖅᑐᖓ.  ...ᐊᑦᓱᕈᕐᓇᓂᕐᐹᖑᓚᐅᖅᑐᖅ ᐅᑎᕐᓂᖅ 
ᐃᓅᖃᑎᒋᔭᕐᓄᑦ. ....ᐅᑎᓚᐅᖅᑐᖓ ᐃᓱᒪᖔᓕᖅᑐᖓ ᖃᓪᓗᓈᑎᑐᑦ 
ᐃᓄᒃᑎᑑᓐᖏᑦᑐᖅ ᐊᒻᒪᓗ ᐃᓄᖕᓂᒃ ᖃᐅᔨᔭᐅᖃᑦᑕᓚᐅᖅᑐᖅ. 
ᐊᐅᓚᔨᔪᖓ ᐅᕕᒃᑲᐅᓪᓗᖓ ᐊᒻᒪᓗ ᐃᓄᑑᔫᔮᖅᑐᖓ ᐱᔾᔪᑎᒋᓪᓗᒍ... 
ᐃᓄᓪᓚᑦᑖᖑᔫᔮᓚᐅᓐᖏᓐᓇᒪ ᐃᓄᐃᑦ ᐃᖕᒧᐊᓐᓂ, ᐊᒻᒪᓗ ᐃᓄᒃᑐᑦ 

ᑕᐅᑦᑐᖃᖅᑐᖓ [ᐃᓄᒃ] ᖃᓪᓗᓈᓄᑦ ᑐᓐᖓᓱᑦᑎᑕᐅᓚᐅᓐᖏᑦᑐᖓ. ...ᓲᕐᓗ 
ᐱᓱᐃᓐᓇᕆᐊᖃᖃᑦᑕᓚᐅᖅᑐᖓ ᑐᐊᒃᑐᑯᓗᒃᑯᑦ ᑕᒪᒃᑮᒃ ᓯᓚᕐᔪᐊᖏᓐᓂ. 
...ᐊᐅᓪᓚᖅᑎᑕᐅᖔᕆᐊᓕᒥᓂᐅᒐᓗᐊᖅᑐᖓ ᑕᖅᑭᕐᒧᑦ, ᐊᕙᑖ ᑕᐃᒪᐃᒻᒪᑦ, 
ᐃᓕᖅᑯᓯᖓ ᐊᔾᔨᒋᓐᖏᑕᒻᒪᕆᒋᒻᒪᒍ. ...ᐃᓛᓐᓂᒃᑯᑦ ᐃᑦᓯᕚᖃᑎᖃᕈᒪᓲᖑᔪᖓ 
ᐊᑭᐊᓃᓪᓗᖓ ᒪᓕᒐᓕᐅᖅᑎᒧᑦ ᑲᓇᑕ ᒐᕙᒪᒃᑯᖏᓐᓂ ᐅᖃᐅᑎᓗᒋᓪᓗ 
‘ᑕᕝᕙ, ᑕᕝᕙ ᒪᓕᒐᑎᑦ, ᐊᒻᒪᓗ ᐃᓱᒪᓕᐅᕈᑎᒋᓚᐅᖅᑕᓯᓐᓄᑦ ᐃᓅᓯᓐᓂ 
ᖃᓄᐃᒍᑎᒋᓯᒪᕋᔭ.’

ᓴᒃᑯᐃᒍᓐᓇᓚᐅᓐᖏᑕᖓᑕ ᐃᓚᖓ ᐊᑐᓚᐅᖅᑕᖓᓂᒃ ᑎᒍᓯᒪᓗᐊᖅᑐᓂᐅᒃ 
ᕿᒪᐃᒃᑲᓐᓂᕈᒪᐃᕐᓂᖅ ᓄᓇᒥᓂᒃ ᐃᓕᓐᓂᐊᕆᐊᒃᑲᓂᕐᕕᓕᐊᕋᓱᐊᕐᓂᕐᒧᑦ. 
ᐊᔪᕈᓐᓃᕐᓯᒪᑦᓯᐊᕐᓂᖓ ᐃᓕᓐᓂᐊᕐᓯᒪᓂᒃᑯᑦ ᖁᑦᓯᓂᕐᓴᒥᒃ 
ᓄᓇᖅᑲᑎᒋᔭᐅᓕᕈᓐᓇᕈᑎᒋᓚᐅᓐᖏᑕᖓ ᑭᓯᐊᓂ ᐊᑦᓱᕈᖅᑎᑕᐅᓯᒪᓂᒃᑯᑦ 
ᐋᓐᓂᕐᓯᒪᓂᕐᔪᐊᒥᓄᑦ ᑲᑉᐱᐊᓱᖃᑦᑕᕐᓂᕆᓚᐅᖅᑕᒥᓂᒃ 
ᓄᖅᑲᖓᑎᑕᐅᒍᑎᒋᓕᓚᐅᖅᑕᖓ ᑎᒍᓯᓇᓱᐊᒃᑲᓂᕐᓂᕐᒥᒃ ᐃᓕᓐᓂᐊᓂᕐᒥᒍᑦ 
ᐊᔪᓐᖏᑐᕐᔪᐊᕈᕋᓱᐊᕐᓂᒧᓪᓘᓐᓃᑦ.

ᑭᖑᓂᐊᓂ 1970: ᐅᑭᐅᖅᑕᖅᑐᒥ ᒐᕙᒪᑦ 
ᑎᒍᓯᖔᕐᓂᖏᑦ ᐃᓕᓐᓂᐊᓂᕐᒥᒃ

ᐄᑉᕈ 1970-ᒥ, ᒐᕙᒪᑐᖃᒃᑯᓃᓐᖔᖅᑐᑦ ᐊᖓᔪᖅᑲᐅᑏᑦ ᐋᑐᕚᒥ 
ᓅᑦᓯᓚᐅᖅᑐᑦ ᐊᖓᔪᖅᑲᐅᕕᖕᒥᒃ ᐊᐅᓚᑦᓯᔾᔪᑎᓂᒃ ᐃᓕᓐᓂᐊᕐᓂᓕᕆᓂᕐᒧᑦ 
ᓄᓇᑦᓯᐊᒧᑦ, ᐃᓚᒋᔭᐅᓪᓗᓂ ᕿᑭᖅᑖᓗᒃ, ᓄᓇᑦᓯᐊᖅ ᒐᕙᒪᖓᓄᑦ ᔭᓗᓇᐃᕝᒥ. 
ᓄᒃᑎᖅᑕᐅᓂᕆᓚᐅᖅᑕᖓᑕ ᐃᓚᖓ ᓴᓐᖏᓂᖃᕐᕕᒋᔭᐅᔪᓂᒃ ᑐᓂᓯᓂᕐᒧᑦ 
ᐃᓅᓯᓕᕆᓂᕐᒨᖓᔪᓂᒃ ᒐᕙᒪᑐᖃᒃᑯᓐᓂᒃ ᓄᓇᑦᓯᐊᖅ ᒐᕙᒪᖓᓄᑦ. ᓴᖅᑭᓚᐅᖅᑐᖅ 
ᐃᓚᖓ ᐊᓯᔾᔨᕐᓂᐅᔪᒥᒃ ᐱᔪᒥᒋᔭᐅᓂᕐᓴᐅᓕᕐᓂᖓ ᓄᓇᖃᖅᑳᖅᓯᒪᔪᓅᖓᔪᓂᒃ 
“ᐃᓕᖅᑯᓯᕐᒨᖓᔪᑦ” ᐃᓕᓐᓂᐊᑎᑦᓯᒍᑏᑦ ᓄᓇᓖᑦ ᐃᓕᓐᓂᐊᕐᕕᖏᓐᓂ ᐊᒻᒪᓗ 
ᐃᓚᐅᑎᑕᐅᒋᐊᒃᑲᓐᓂᖁᔨᔾᔪᑏᑦ ᐊᖓᔪᖅᑳᕆᔭᐅᔪᓂᒃ ᓇᓖᕌᕐᕕᖃᖅᑎᑦᓯᓂᕐᓴᐅᓂᕐᒧᑦ 
ᐃᓕᓐᓂᐊᓂᕐᒧᑦ. ᑕᐃᒫᒃ ᒪᒡᒍᕆᒐ ᐅᔾᔨᕈᓱᒋᐊᒃᑲᓐᓂᖁᔨᓚᐅᕐᒪᑦ, ᑭᓯᐊᓂ, ᑖᒃᑯᐊ 
ᐊᓯᔾᔨᑕᕐᓂᐅᔪᑦ ᓲᔪᕆᔭᐅᓚᐅᓐᖏᑦᑐᑦ ᐊᐅᓚᑦᓯᔨᐅᔪᑦ ᑲᒪᒋᔭᖃᖔᕐᓂᖏᓐᓂᒃ 
ᖃᓪᓗᓈᑦ ᐱᖅᑯᓯᖏᓐᓂᒃ ᐃᓕᓐᓂᐊᕈᑎᓂᒃ. ᓱᓕᒃᑲᓐᓂᖅ, ᐃᓱᒪᒋᔭᐅᔪᖅ 

ᐃᓕᖅᑯᓯᖃᖃᑎᒌᓐᖏᓐᓂᕐᒧᑦ ᐊᑐᖅᑕᐅᓚᐅᖅᑐᖅ ᐋᖅᑭᑦᓱᐃᒍᑕᐅᓪᓗᓂ ᐃᓚᖏᓐᓂᒃ 
ᖃᐅᔨᓴᕈᑎᓂᒃ ᐃᓕᓐᓂᐊᕕᖕᓂ ᓈᖕᒪᑐᐃᓐᓇᓚᐅᖅᑐᖅ ᐃᓚᖓᒍᑦ ᐅᑭᐅᖅᑕᖅᑐᒥ 
ᑕᐃᒃᑯᓇᓂ “ᓴᓐᖐᑦᑎᑕᐅᔪᖅ ᐃᓅᓴᓐᓂᕐᓴᐅᓂᖏᓐᓄᑦ” ᐊᑐᖅᑕᐅᓚᐅᖅᑐᖅ 
ᐃᓅᓴᓐᓂᕐᓴᐅᖏᒻᒪᕆᑦᑎᓪᓗᒋᑦ, ᑭᓯᐊᓂ 90% ᐅᖓᑖᓃᑦᑎᓪᓗᒋᑦ ᐃᓄᖏᑦ.

ᓴᖅᑭᓚᐅᖅᑖᓂ ᒪᒡᒍᕆᒐ, ᐃᓕᓐᓂᐊᕈᑎᒃᓴᓐᖑᓚᐅᖅᑐᑦ ᐃᓚᓕᐅᔾᔭᐅᓪᓗᑎᒃ 
ᐃᓚᖏᓐᓄᑦ ᐃᓄᐃᑦ ᐅᖃᐅᓯᖏᓐᓄᑦ ᐊᒻᒪᓗ ᐃᓕᖅᑯᓯᖓᓄᑦ, 
ᓇᓗᓇᐃᖅᓯᑲᓐᓂᕋᓗᐊᖅᑐᓂ ᐃᓕᓴᕆᔭᐅᓯᒪᔪᒃᑯᑦ ᐊᑐᖅᑕᐅᖏᓐᓇᕐᓂᖓ 
ᐃᓄᐃᑦ ᐱᖅᑯᓯᕐᒥᑎᒍᑦ ᐃᓕᖅᑯᓯᕆᔭᖓ ᐃᓚᓕᐅᔾᔭᐅᓯᒪᒋᐊᖃᕐᓂᖓᓄᑦ 
ᐃᓕᓐᓂᐊᕐᓂᓕᕆᓂᕐᒧᑦ. ᐃᓚᓕᐅᔾᔭᐅᑎᑦᓯᓇᓱᐊᕐᓂᖅ ᐱᔭᕆᐊᑐᓚᐅᖅᑐᖅ 
ᑲᔪᓯᑎᓐᓇᓱᐊᕆᐊᖓ, ᑭᓯᐊᓂ, ᐃᓱᒪᓕᐅᕈᑎᖃᕈᓐᓇᓂᕐᒧᑦ ᓴᓐᖏᓂᖃᕐᕕᖃᕐᓂᕐᒧᑦ 
ᐃᓕᓐᓂᐊᕐᓂᓕᕆᓂᕐᒧᑦ ᓱᓕ ᑎᒍᒥᐊᖅᑕᒻᒪᕆᐊᓘᓚᐅᖅᑐᖅ 
ᖃᓪᓗᓈᓄᑦ ᐊᖓᔪᖅᑲᐅᑎᓄᑦ. 1974-ᒥ ᑎᑎᕋᓚᐅᖅᑕᒥᓂᖓᓂ ᑎᔅᒪᓐ 
ᓯᐹᕼᐊᒻ, ᐊᓪᓚᑦᑎᐅᓚᐅᖅᑐᖅ ᓄᓇᓖᑦ ᑲᑎᒪᔨᖏᓐᓄᑦ ᑭᓐᖓᕐᓂ, 
ᑎᑎᕋᖅᑕᒥᓂᖏᓐᓂ ᓴᖅᑭᔮᕐᓂᖓ ᐊᓯᔾᔨᐸᓪᓕᐊᓂᐅᔪᖅ ᑕᕝᕙᓂ ᓄᓇᓕᖕᒥ 
ᖃᐅᔨᔭᐅᕙᓪᓕᐊᑎᑦᓯᓇᓱᐊᖅᓱᓂ “ᐊᔭᐅᖅᑏᑦ ᑲᑎᒪᔨᕋᓛᖏᓐᓄᑦ” ᑕᓪᓕᒪᓄᑦ 
ᓄᓇᖃᖅᑐᓄᑦ ᐃᓄᖕᓄᑦ ᖃᐅᔨᒪᔨᑕᕆᔭᐅᓚᐅᖅᑐᓄᑦ ᑲᑎᒪᔨᐅᓪᓗᑎᒃ 
ᐃᓕᓐᓂᐊᕐᓂᓕᕆᓂᕐᒨᖓᔪᓄᑦ. ᓯᐹᕼᐊᒻ ᓇᓗᓇᐃᖅᓯᒋᐊᒃᑲᓂᕐᓯᒪᔪᖅ, 
ᐊᔪᐃᓐᓈᖑᒋᐊᒃᑲᓐᓂᕆᐊᖃᓚᐅᖅᑐᖅ ᐃᓕᓐᓂᐊᖅᑕᐅᔪᑦ ᐃᓕᖓᓂᕐᓴᐅᖁᓪᓗᖏᑦ 
ᓄᓇᓕᓕᒫᒧᑦ. ᑭᓯᐊᓂ 1982-ᖑᓕᖅᑎᓪᓗᒍ, ᐱᓐᖑᖅᑎᑕᐅᑕᐃᓐᓇᓚᐅᖅᑐᑦ 
ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ ᑲᑎᒪᔩᑦ ᐊᕕᑦᑐᕐᓯᒪᓂᕐᓂ ᐃᓄᖕᓃᖔᕐᓂᕐᓴᐅᓕᖅᑐᑎᒃ 
ᑭᒡᒐᖅᑐᐃᔨᖏᑦ, ᐃᓄᐃᑦ ᑎᒍᓯᑎᑕᐅᑕᐃᓐᓇᖅᑐᑎᒃ ᑲᒪᖃᑕᐅᒍᓐᓇᓂᕐᒧᑦ 
ᐃᓱᒪᓕᐅᕈᑕᐅᖃᑦᑕᖅᑐᓄᑦ ᐃᓕᓐᓂᐊᕐᓂᓕᕆᓂᕐᒨᖓᔪᓄᑦ. ᐊᓪᓛᑦ ᑖᓐᓇ 
ᐊᓯᔾᔨᕋᓗᐊᕐᒪᑦ, ᐊᕙᖕᒧᓕᖓᓂᕐᓴᐃᑦ ᐃᓕᓐᓂᐊᕐᓂᓕᕆᓂᕐᒧᑦ ᐊᑐᐊᒐᑦ 
ᐋᖅᑭᓱᖅᑕᐅᖃᑦᑕᓚᐅᖅᑐᑦ ᔭᓗᓇᐃᕝᒥ, ᓄᓇᓖᑦ ᖃᓄᐃᓕᔭᐅᓗᐊᕋᑎᒃ. 
ᐅᓪᓗᒥᒧᑦ, ᓄᓇᓕᓐᓂ ᐋᖅᑭᑦᓯᓇᓱᐊᖃᑦᑕᕐᓂᖅ ᐃᓱᒪᓕᐅᕈᑕᐅᒋᐊᓕᖕᓂᒃ ᓱᓕ 
ᐊᑦᓱᕈᕐᓇᖅᑐᒦᑦᑐᖅ ᐅᑭᐅᖅᑕᖅᑐᒥ ᐃᓕᓐᓂᐊᕐᓂᓕᕆᓂᕐᒧᑦ. 

ᒐᕙᒪᒃᑯᑦ ᐊᔪᐃᓐᓈᕆᓚᐅᖅᑕᖓ ᐃᓕᓐᓂᐊᖅᑎᑕᐅᖁᓪᓗᒋᑦ ᓱᕈᓯᓕᒫᖏᑦ 
ᐅᑭᐅᑕᖅᑐᒥ, ᐃᓕᓴᐃᔨᓂᒃ ᐃᓕᓐᓂᐊᕐᕕᐊᕈᓰᑦ ᐊᑐᖃᑦᑕᓲᖏᓐᓂᒃ 
ᐃᓕᓐᓂᐊᕋᑦᓴᓕᐊᖑᕙᑦᑐᓄᑦ, ᐃᑎᔪᐊᓗᒻᒥᒃ ᐅᖁᒪᐃᑦᑐᒃᑰᕈᑕᐅᓚᐅᖅᑐᖅ ᓱᓕ 
ᐅᓪᓗᒥᒧᑦ ᐊᑐᖅᑕᐅᔪᖅ ᐃᓄᐃᑦ ᓱᕈᓯᖏᓐᓄᑦ, ᐃᓚᒌᓄᑦ, ᓄᓇᓕᖕᓄᑦ ᐊᒻᒪᓗ 
ᐃᓕᖅᑯᓯᕐᒧᑦ. ᐃᓚᖏᑦ ᐅᖁᒪᐃᑦᑐᒃᑰᕈᑕᐅᓯᒪᔪᑦ ᑕᐃᑲᓐᖓᓂᒃ ᐅᓪᓗᒥᒧᑦ 

ᐱᔭᖅᑯᒻᒥ ᐊᑐᖅᑕᐅᑎᑕᐅᓚᐅᖅᑐᑦ, ᐊᒻᒪᓗ ᐃᓚᖏᑦ ᑕᐃᒪᐃᓐᖏᒃᑲᓗᐊᖅᑐᑎᒃ. 
ᑖᓐᓇ ᐅᓂᒃᑳᖅ ᓱᓕ ᖃᐅᔨᓇᓱᐊᕈᑕᐅᓂᐊᖅᑐᖅ ᖃᓄᐃᓕᐅᖃᑦᑕᕐᓯᒪᓂᐅᔪᓂᒃ 
ᐊᑲᐅᓐᖏᓪᓕᐅᕈᑕᐅᔪᓂᒃ ᓴᖅᑭᕐᓯᒪᔪᓂᒃ ᖃᐅᔨᓴᕈᑕᐅᔪᓂ ᐊᒻᒪᓗ 
ᑖᒃᑯᓇᓐᖓᑦ ᕿᑭᖅᑕᓂᒃᑯᓐᓂᒃ ᐊᒻᒪᓗ ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᒃᑯᑦ 
ᐅᓂᒃᑳᓯᐅᕐᓂᕆᓚᐅᖅᑕᖏᓐᓂᒃ ᐊᒻᒪᓗ ᐅᓂᒃᑳᕐᕕᐅᖃᑦᑕᓚᐅᕐᓂᖏᓐᓂᒃ. 
ᐃᓱᐃᓗᑕᐅᖃᑕᐅᓪᓗᑎᒃ ᐃᓕᓐᓂᐊᕋᑦᓴᑦ, ᐅᖃᐅᓯᖅ, ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ 
ᐱᓕᕆᐊᒃᓴᖏᑦ, ᐊᒻᒪᓗ ᐱᓕᕆᓂᖏᑦ ᐸᓖᓯᒃᑯᑦ RCMP ᐊᒻᒪᓗ ᐊᓯᖏᓐᓂᒃ 
ᒐᕙᒪᒃᑯᓃᓐᖔᖅᑐᓂᒃ ᐊᐅᓚᑦᓯᔨᐅᔪᓂᒃ.

ᐊᒃᑐᐃᓂᖃᕐᓯᒪᓂᖓ 
ᐃᓕᓐᓂᐊᕐᓂᖅ
ᑐᓐᖓᕕᓕᐊᖑᓯᒪᔪᖅ ᑐᕌᒐᑦᓴᖓᓄᑦ ᒐᕙᒪᒃᑯᓐᓂᒃ-ᐊᑭᓕᖅᑕᐅᓯᒪᔪᒧᑦ 
ᐃᓕᓐᓂᐊᓂᕐᒧᑦ ᕿᑭᖅᑖᓗᖕᒥ ᓴᖅᑮᓂᖅ ᑲᓇᑕᒥᐅᑕᑦᓯᐊᕙᓐᓂᒃ “ᐃᓄᖏᓐᓂᒃ”. 
ᐊᑐᖅᑕᐅᓂᖓᒍᑦ, ᓴᖅᑮᓇᓱᐊᓚᐅᖅᑐᑦ ᐃᓄᖕᓂᒃ ᓱᖏᐅᑎᒍᓐᓇᖅᑐᓂᒃ 
ᐃᑲᔫᑎᖃᕈᓐᓇᖅᑐᓂᓪᓗ ᓈᖕᒪᑦᑐᓂᒃ ᐊᓯᔾᔨᐸᓪᓕᐊᓂᖓᓄᑦ 
ᐅᑭᐅᖅᑕᖅᑐ ᐊᕙᑖ, ᐃᓚᖓᒍᑦ ᖃᓪᓗᓈᑎᑐᑦ ᐃᓕᓐᓂᐊᓂᕐᒥᒃ, ᐊᒻᒪᓗ 
ᐃᖅᑲᓇᐃᔭᕆᐅᖅᑎᑕᐅᓇᓱᐊᕐᓂᕐᒥᒃ ᓄᑖᒥ ᐅᑭᐅᑕᖅᑐᒥ ᒪᑭᑉᐸᓪᓕᐊᓂᕐᒧᑦ 
ᓴᖅᑭᐸᓪᓕᐊᔪᓂᒃ ᑮᓇᐅᔭᓕᐅᕋᓱᐊᕈᑎᒃᓴᓂᒃ. ᓇᐃᓈᑉᓗᒍ, ᐃᓄᐃᑦ 
ᑎᒍᓯᒋᐊᖃᓚᐅᖅᑐᑦ ᐊᒻᒪᓗ “ᐊᓐᖑᑎᒋᐊᕐᓗᑎᒃ” ᐊᑐᖅᑕᐅᕙᑦᑐᓂᒃ ᐊᓯᓕᒫᖓᓂ 
ᑲᓇᑕᒥ ᐃᓄᖏᓐᓄᑦ. ᒐᕙᒪᒃᑯᓃᓐᖔᖅᑐᒥᒃ ᐊᖓᔪᖅᑳᒥᒃ ᖃᐅᔨᒃᑲᐃᓚᐅᕐᒪᑦ 
ᐱᓕᕆᕝᕕᖕᒥᒍᑦ ᑎᑎᕋᖅᑕᖓᓂ 1949-ᒥ:

ᑎᓕᔭᐅᓯᒪᔾᔪᑕᐅᔪᒧᑦ ᑐᑭᓕᐅᕆᓂᕐᒥᒃ ᑲᓇᑕᒥᐅᑦ ᐃᓅᖓᓯᓂᒃ, 
ᐃᓕᓐᓂᐊᕐᓂᖅ ᐱᔾᔪᑎᓪᓗᐊᑕᑑᕗᖅ. ᐄᓯᑭᒨᑦ ᑲᔪᓯᒍᓐᓇᖁᓪᓗᒋᑦ 
ᐋᖅᑭᒋᐊᖅᑕᐅᓂᕐᒥᒃ ᐃᓅᖃᑎᒌᓐᓂᕐᒥᒃ ᑲᔪᓯᓂᖃᑦᓯᐊᕐᓗᑎᒃ, 
ᐃᓕᓐᓂᐊᕐᓂᖅ ᐋᖅᑭᑦᑕᐅᓯᒪᔪᖅ ᑐᑭᓯᒍᑕᐅᒍᓐᓇᕆᐊᓕᒃ ᐊᒻᒪᓗ 
ᐊᑐᖃᑦᑕᖅᑕᖏᓐᓂᒃ ᑲᓇᑕᒥᐅᑦ ᐊᒻᒪᓗ ᓇᖕᒥᓂᖅ ᐊᐅᓚᑦᓯᓗᓂ 

ᐃᓅᓇᓱᐊᕈᓯᖅ. ᐱᕙᓪᓕᐊᑎᑕᐅᔪᖅ ᐃᓅᖃᑕᐅᓂᕐᒧᑦ ᑐᓐᖓᕕᓕᐊᖑᒋᐊᓕᒃ 
ᐊᑐᖅᑕᐅᒋᐊᓖᑦ ᐱᐅᓯᖏᓐᓄᑦ ᐋᖅᑭᑦᓱᐃᒍᑕᐅᓗᓂ ᑲᔪᓯᐊᑎᑦᓯᑦᓯᐊᓂᕐᒥᒃ 
ᐃᓕᓐᓂᐊᕐᒧᑦ, ᐊᒻᒪᓗ ᐊᓯᖏᑦ ᐱᔾᔪᑎᓪᓗᐊᑕᑦ ᓲᕐᓗ ᐱᕙᓪᓕᐊᑎᑕᐅᓂᖏᑦ 
ᓇᓗᓇᐃᖅᑐᕐᓯᒪᔪᑦ ᐊᔪᓐᖏᓐᓂᕆᔭᐅᔪᑦ ᐊᑐᖅᑕᐅᒍᓰᓪᓗ, 
ᐱᖕᒪᕆᐅᑎᓪᓗᒋᑦ, ᒥᑭᓂᕐᓴᐅᑎᑕᐅᒋᐊᓖᑦ ᑕᕝᕙᓐᖓᑦ.

ᐃᓄᓕᕆᔨᑐᖃᒃᑯᑦ AANDC (ᑕᐃᑦᓱᒪᓂ ᐱᓕᕆᕝᕕᒃ ᑕᐃᔭᐅᓚᐅᖅᑐᖅ De-
partment of Northern Affairs) ᐋᖅᑭᑦᓯᒐᓱᐊᓚᐅᖅᑐᑦ ᐊᑐᖅᑕᐅᖃᑦᑕᓂᐊᖅᑐᒥᒃ 
ᖃᓪᓗᓈᓂ-ᐊᑐᖅᑕᐅᖃᑦᑕᖅᑐᑎᑐᑦ ᐃᓕᓐᓂᐊᕈᑎᓂᒃ ᓴᐳᔾᔭᐅᓯᒪᓪᓗᓂ 
ᐃᓄᐃᑦ ᐃᓕᖅᑯᓯᖓ, ᓲᕐᓗ ᑐᑭᓕᒃ ᐊᐅᓚᑦᓯᔪᓐᓇᓂᒃᑯᑦ ᓄᓇᑖᕐᓗᓂ 
ᐃᖅᑲᓇᐃᔭᕐᓗᓂᓗ ᐅᑭᐅᖅᑕᖅᑐᒥ, ᓱᕐᕋᑦᑕᐅᖏᓪᓗᓂ ᐃᓚᖓᒍᑦ ᐅᖃᐅᓯᖅ, 
ᐅᓂᒃᑳᖅᑐᐊᑦ ᐊᒻᒪᓗ ᐊᔪᓐᖏᓐᓂᕆᔭᐅᔪᑦ ᓱᓇᓕᐅᕐᓂᒃᑯᑦ. ᑕᐃᒫᑦᓴᐃᓐᓇᖅ 1949 
ᑐᑭᓯᑎᑦᓯᒋᐊᕈᑎᓃᓚᐅᖅᑐᖅ ᐅᖃᐅᓯᕆᔭᐅᓪᓗᓂ:

ᓄᓇᑦᓯᐊᒥ ᐊᐅᓚᑦᓯᔨᐅᔪᑦ ᑕᒪᐅᓐᖓᕈᓐᓇᑎᑦᓯᕗᑦ ᑖᒃᑯᓂᖓ 
ᐃᓅᖃᑎᒌᓪᓗᑎᒃ ᑕᕝᕙᓂᑦᓴᐃᓐᓈᕈᓐᓇᖁᓪᓗᒋᑦ ᓈᖕᒪᖏᑦᑐᒥᒃ-
ᐋᖅᑭᒋᐊᕋᓱᐊᓐᖏᓪᓗᑎᒃ ᐊᒻᒪᓗ ᔭᒐᐃᑎᑦᑕᐃᓕᓗᒋᑦ ᐊᓯᒥᓐᓂᒃ 
ᓱᖏᖅᓲᑎᖃᕆᐊᖃᓐᖏᓐᓂᖏᓐᓂᒃ ᐊᒻᒪᓗ ᐱᓇᓱᐊᕈᑕᐅᔪᖅ 
ᓴᖅᑭᕈᑕᐅᓯᒪᔪᖅ ᐊᒥᓱᓂ ᓄᓇᖏᓐᓂ ᓯᓚᕐᔪᐊᒥ ᐊᔾᔨᐸᓗᖏᓐᓂ 
ᐱᓇᓱᐊᖅᑕᐅᖁᔭᐅᔪᓂ ᐱᓇᓱᐊᖅᑕᐅᓚᐅᖅᑐᑦ ᓄᓇᒋᔭᒥᒍᑦ ᐃᓅᓯᓕᓐᓂ 
ᐊᔾᔨᒌᓐᖏᑦᑐᓃᓐᖔᖅᑐᓂᒃ.

ᑭᓯᐊᓂᓕ, ᓇᓗᓇᐃᖅᑕᐅᓚᐅᕋᓗᐊᖅᑎᓪᓗᒍ ᐊᒻᒪᓗ ᐱᓂᐊᕐᓂᖃᓛᕐᓂᕐᒥᓂᒃ 
ᓇᓗᓇᐃᕐᓯᓪᓗᑎᒃ ᐊᕕᑦᑎᑦᓯᓂᐊᓐᖏᓂᕐᒥᓂᒃ ᐃᓄᐃᑦ ᕿᑐᕐᖓᖏᓐᓂᒃ 
“ᐃᓕᖅᑯᓯᖓᓂᒃ”, ᐊᑐᐊᒐᖅ ᑎᒍᓯᑎᑦᓯᒋᐊᕈᑦ ᐃᓚᓕᐅᔾᔨᑎᑦᓯᓇᓱᐊᕐᓂᕐᒧᑦ 
ᓴᓐᖏᓂᕐᓴᐅᖏᓐᓇᖅᑑᔮᓚᐅᖅᑐᖅ ᓱᕈᓯᖅ ᐃᓕᓐᓂᐊᕆᐊᓕᕐᒪᑦ. 

ᓯᕗᓪᓕᕐᐹᑦ ᐱᖕᒪᕆᑦᑐᓄᑦ ᐊᐃᕙᔾᔪᑎᒋᔭᐅᒋᐊᓐᖓᓚᐅᖅᑐᑦ 
ᐃᓕᓐᓂᐊᕋᑦᓴᓕᕆᓂᕐᒧᑦ 1950 ᕿᑎᐸᓗᖏᓐᓂ ᑖᒃᑯᓇᓐᖔᑎᓪᓗᒋᑦ 
ᐊᐅᕘᑕᒥ ᐃᓕᓐᓂᐊᒐᑦᓴᓕᐊᖑᓯᒪᔪᓂᒃ ᐊᑐᖅᑕᐅᔪᓂᒃ ᒪᑭᓐᔨ ᓄᓇᖓᓂ 
ᓄᓇᑦᓯᐊᒥ. ᑲᓇᓐᓇᕐᐸᓯᒃᑲᓂᕐᒥ, ᐃᓕᓴᐃᔩᑦ ᐊᑐᕈᓐᓇᖅᑎᑕᐅᓕᓚᐅᕐᒥᔪᑦ 
ᓱᖏᐅᑎᓇᓱᐊᖅᑎᑕᐅᓪᓗᑎᒃ ᐊᓯᖏᓐᓂᒃ ᐊᕕᑦᑐᕐᓯᒪᓂᐅᔪᓂ 

ᐃᓕᓐᓂᐊᕈᑎᒃᓴᓕᐊᒥᓂᕐᓂᒃ. ᐊᑐᖅᑕᐅᔪᒧᑦ ᐊᑭᓖᒍᑕᐅᓚᐅᓐᖏᑦᑐᖅ 
ᐱᓕᕆᕝᕕᖕᒧᑦ, ᐊᒻᒪᓗ ᐊᔾᔨᐸᓗᖏᑦ ᐃᓕᓐᓂᐊᕈᑎᒃᓴᑦ ᑕᒪᐅᓐᖓᑐᐃᓐᓇᓚᐅᖅᑐᑦ 
ᐊᐳᖅᑕᕐᕕᖃᕋᑎᒃ ᐃᓕᓴᐃᔨᓂᒃ ᐃᖅᑲᓇᐃᔭᖅᑎᑖᖃᑦᑕᓂᒃᑯᑦ ᖃᓪᓗᓈᓂᒃ 
ᐃᖅᑲᓇᐃᔭᕐᓂᐊᖅᑐᓂᒃ ᐊᑦᓱᕈᓐᓇᖅᑐᒥ ᓱᕐᕋᐃᑦᑐᒥ ᐊᒻᒪᓗ ᐃᓅᓯᕐᒧᑦ. 
ᐊᐃᕙᔾᔪᑕᐅᓚᐅᖅᑐᖅ ᐃᓕᓴᕆᔭᐅᓯᒪᔪᒥᒃ ᐊᕕᑦᑐᕐᓯᒪᓂᕐᒥ ᐃᓕᓐᓂᐊᕈᑎᒃᓴᓂᒃ 
ᐱᕕᖃᖅᑎᑕᐅᓂᐊᕐᓂᖏᓐᓂᒃ ᐃᓄᐃᑦ ᐃᓕᓐᓂᐊᖅᑏᑦ ᑎᒍᓯᒃᑲᓂᖅᑎᑕᐅᓇᓱᐊᕐᓗᑎᒃ 
ᐃᓕᓐᓂᐊᑲᓐᓂᓂᕐᒥᒃ ᖃᓪᓗᓈᓂ ᐊᕕᑦᑐᕐᓯᒪᓂᕐᓂ. ᐃᒫᒃ, ᑕᐃᒪᐃᒻᒪᑦ, ᑕᒪᕐᒥᑲᓴᑦ 
ᐃᓄᐃᑦ ᐃᓕᓐᓂᐊᖅᑏᑦ ᐃᓕᓐᓂᐊᓚᐅᖅᓯᒪᓛᓐᖏᓐᓂᖏᑦ ᖃᓪᓗᓇᓂ 
ᑲᓇᑕᒥ, ᐊᑐᕋᓱᐊᕐᐸᑕ, ᐊᐳᖅᑕᕐᕕᓕᐅᖅᑕᐅᓯᒪᑐᐃᓐᓇᖃᑦᑕᓚᐅᖅᑐᑦ 
ᐊᖅᑯᑎᒋᓇᓱᐊᖅᑕᖏᓐᓄᑦ ᐱᔾᔪᑎᒋᓪᓗᒍ ᐊᑐᖅᑕᐅᖃᑦᑕᖅᑐᑦ ᐊᑦᓯᓂᕐᓴᐅᓂᖏᓐᓄᑦ 
ᐅᑭᐅᖅᑕᖅᑐᒥ ᓇᓕᒧᖏᓐᓂᒃ ᐃᓕᓐᓂᐊᕈᑎᒋᔭᐅᔪᓂᒃ ᐃᓕᓐᓂᐊᕐᓂᓕᖕᓄᑦ 
ᖃᓪᓗᓈᓂ. ᑕᒪᒃᑯᐊᖑᒐᓗᐊᖅᑎᓪᓗᒋᑦ ᐃᓱᒪᒋᔭᐅᔪᑦ, ᐃᓕᓐᓂᐊᕈᑎᒃᓴᓕᐊᖑᓯᒪᔪᑦ 
ᐃᓕᓴᐃᔾᔪᑕᐅᔪᑦ ᐃᓕᖓᓂᖃᓗᐊᓚᐅᓐᖏᑦᑐᑦ ᐃᓅᓯᖏᓐᓂᒃ ᐅᑭᐅᖅᑕᖅᑐᒥ. ᑕᒪᓐᓇ 
ᐊᑐᖅᑕᐅᓚᑦᑖᕐᓯᒪᓂᖓᓂᒃ ᖃᐅᔨᒪᔭᐅᔪᖅ ᐱᓗᐊᖅᑐᒥ ᓱᓕᔪᖅ ᕿᑭᖅᑖᓗᖕᒥ, 
ᐃᓄᐃᑦ ᓴᖅᑭᐅᒪᕕᐅᑎᑕᐅᓐᖏᓂᕐᓴᐅᖃᑦᑕᓚᐅᖅᑐᑦ ᖃᓪᓗᓈᓂ ᐃᓅᓯᖏᓐᓂᒃ 
ᐱᖕᒪᕆᐅᔪᖁᑎᖏᓐᓂᓗ ᐊᓯᖏᓐᓂ ᓄᓇᖃᖅᑳᕐᓯᒪᔪᓂᒃ ᐊᒻᒪᓗ ᐃᓅᖃᑎᖏᓐᓂᒃ 
ᓇᓂᓕᒫᖅ ᓄᓇᑦᓯᐊᒥ. 

ᑕᐃᑦᓱᒪᓂᒋᐊᒃᑲᓐᓂᖅ ᐊᓪᓛᑦ 1955, ᐃᓕᓴᕆᔭᐅᓯᒪᓂᖃᓚᐅᖅᑐᖅ 
ᐱᑕᖃᕆᐊᖃᕐᓂᖓᓂᒃ ᐅᑭᐅᖅᑕᖅᑐᒨᖓᔪᓂᒃ ᐃᓕᓐᓂᐊᕈᑎᒃᓴᓂᒃ 
ᓇᓗᓇᐃᖅᑐᐃᓯᒪᔪᓂᒃ ᐱᖕᒪᕆᐅᔪᖁᑎᒋᔭᐅᔪᓂᒃ ᐱᖅᑯᓯᕆᔭᐅᔪᓂᓪᓗ 
ᐅᑭᐅᑕᖅᑐᒥ; ᐊᑲᐅᓐᖏᓕᐅᕈᑎᖃᓚᐅᖅᑐᖅ ᑎᑎᕋᕐᓯᒪᓂᖏᑎᒍᑦ ᐅᖃᕐᓯᒪᓂᖏᑦ 
ᑐᕌᒐᓕᐊᕆᔭᐅᓯᒪᔪᓂ ᓄᑖᓂ ᐃᓕᓐᓂᐊᕈᑎᒃᓴᓂ ᓇᓗᓕᕈᑕᐅᒐᔪᓚᐅᖅᑐᖅ 
ᐊᓪᓛᑦ ᓯᖁᒥᑦᓯᓂᕐᒧᑦ ᑎᑭᓯᒪᓪᓗᑎᒃ ᒪᓕᒐᕐᓂᒃ. 1955-ᒥ, ᓯᖁᒥᑦᓯᓂᕐᒧᑦ ᒪᓕᒐᕐᓂ 
ᑭᓱᑕᖃᓐᖏᑦᑐᒥ ᐊᓯᖏᓐᓂᒃ ᓴᖅᑭᖅᑕᐅᓯᒪᓚᐅᖅᑐᑦ ᑐᑭᓯᑎᑦᓯᒋᐊᕈᑕᐅᔪᓂ 
J.V. ᔭᐃᑯᑉᓴᓐ, ᐊᖓᔪᖅᑳᕐᔪᐊᖅ ᐃᓕᓐᓂᐊᕐᓂᓕᕆᓂᕐᒧᑦ. ᓇᓗᓇᐃᖅᓯᓚᐅᖅᑐᖅ 
ᒪᕐᕉᓐᓂᒃ ᐋᖅᑭᒋᐊᕈᑕᐅᓪᓗᐊᑕᕆᐊᓖᖕᓂᒃ ᐃᓕᓐᓂᐊᕈᑎᒃᓴᓄᑦ - 
“ᐸᕐᓇᑕᐅᓯᒪᒋᐊᖃᕐᓂᖓ ᐃᓕᓐᓂᐊᖅᑎ ᐅᑎᕋᔭᕐᓂᖓᓂᒃ ᓄᓇᖓᓄᑦ 
ᐃᓅᖃᑎᒌᑦ ᐃᓅᓇᓱᐊᕈᓯᖏᓐᓂᑦ” ᐊᒻᒪᓗ ᐸᕐᓇᑕᐅᓂᖓ ᐃᓕᓐᓂᐊᖅᑎ 
ᐃᖅᑲᓇᐃᔮᒥᒃ ᑎᒍᓯᕙᓪᓕᐊᒍᓐᓇᕐᓯᖁᓪᓗᒍ ᖃᓪᓗᓈᑦ ᐱᓇᓱᐊᖃᑦᑕᑦᑕᖓᓂᒃ 
ᒪᑭᒪᔾᔪᑎᓂ ᑮᓇᐅᔭᓕᐅᕈᑎᑎᒍᑦ.” ᑕᕝᕗᖓ ᑎᑭᑦᑐᒍ, ᐃᓕᓐᓂᐊᕐᕕᐊᕈᓯᕐᓂ 
ᐆᒪᔪᕋᓱᐊᕐᓂᖅ ᐊᒻᒪᓗ ᓄᖑᐊᑎᑦᑎᑦᑕᐃᓕᒪᓂᖅ ᑐᒃᓯᕌᖑᓕᓚᐅᖅᑐᑦ, 

ᐊᒻᒪᓗ ᐃᓕᓐᓂᐊᕈᑎᒃᓴᑦ ᖁᑭᔪᓴᕐᓂᕐᒥᒃ ᐊᒻᒪᓗ ᒥᑭᒋᐊᕐᓂᐊᓂᕐᒥᒃ. ᑖᒃᑯᐊ 
ᐃᓕᓐᓂᐊᕋᑦᓴᓕᐊᖑᔪᑦ ᐃᓕᓐᓂᐊᖅᑎᑦᓯᔾᔪᑕᐅᓗᐊᓚᐅᕐᓯᒪᓐᖏᑦᑐᑦ ᐃᓕᓴᐃᔩᑦ 
ᐊᔪᓚᐅᕐᒪᑕ ᐃᓕᓐᓂᐊᑎᑦᓯᔭᕆᐊᒃᓴᖅ ᑖᒃᑯᓂᖓ ᐱᔪᓐᓇᖏᓐᓂᕐᒧᑦ. 
ᐃᓕᓐᓂᐊᕈᑎᒃᓴᓕᐊᖑᓚᐅᕐᒥᔪᑦ ᖁᑦᓯᓂᕐᓴᒥᒃ, ᐊᔪᕈᓐᓃᓴᖅᑎᑕᐅᔾᔪᑎᓂᒃ 
ᐱᓕᒻᒪᒃᓴᕐᓂᕐᒧᑦ ᐃᓕᓐᓂᐊᖅᑎᑕᐅᓂᖅ ᐃᓕᓐᓂᐊᕐᓂᖅ 7 ᑭᖑᓂᐊᒍᑦ 
ᒪᓂᒪᑎᑕᐅᓚᐅᖅᑐᑦ ᐃᓕᓐᓂᐊᖅᑎᓄᑦ ᑖᒃᑯᓄᖓ ᐊᔪᕐᓂᕐᓴᐅᔪᓄᑦ ᖁᑦᓯᓂᕐᓴᒥᒃ 
ᐃᓕᓐᓂᐊᕈᒪᓐᖏᓂᕐᓴᐅᔪᓄᑦ ᐊᔪᕐᓂᕐᓴᐅᔪᓄᓪᓘᓐᓃᑦ. ᐱᔾᔪᑕᐅᓚᐅᖅᑐᒃᓴᕗᖅ 
ᐊᔪᕈᓐᓃᓴᖅᑎᑕᐅᔪᑦ ᐱᓕᒻᒪᒃᓴᕐᕕᖕᒥ ᐃᓕᓐᓂᐊᓂᒃᑯᑦ ᐃᓕᓐᓂᐊᖅᑎᓄᑦ 
ᐊᔪᓐᖏᑕᖏᓐᓄᑦ ᑲᔪᓯᑎᑕᐅᒋᐊᕈᑎᒃᓴᐅᓪᓗᓂ ᒪᑭᑉᐸᓪᓕᐊᓂᒃᑯᑦ 
ᐊᓯᔾᔨᐸᓪᓕᐊᓕᕐᓂᖓᓄᑦ ᐅᑭᐅᖅᑕᖅᑐᖅ ᐊᒻᒪᓗ ᒪᑭᒪᔾᔪᑕᐅᕙᓪᓕᐊᓕᕐᓂᖓᓄᑦ 
ᐃᖅᑲᓇᐃᔮᓄᑦ ᑮᓇᐅᔾᔭᒃᓴᕐᓂᖅ, ᐃᓚᖓᒍᑦ ᑖᒃᑯᓄᓐᖓᖓᔪᓄᑦ ᐊᔪᕈᓐᓃᓴᕐᓂᕐᒧᑦ 
ᐱᓕᒻᒪᒃᓴᕐᓂᒃᑯᑦ ᐃᓕᓐᓂᐊᕕᒃᑯᑦ ᐱᕕᖃᓗᐊᖅᑎᑕᐅᓚᐅᓐᖏᒻᒥᔪᖅ 
ᐱᕝᕕᒃᓴᐅᓇᔭᖅᑐᓂᒃ ᐊᑐᐃᓐᓇᐅᔪᓂᒃ ᒪᒃᑯᑦᑐᓄᑦ ᐃᓄᓐᓄᑦ. ᐸᕐᓇᒍᔾᔭᐅᓂᖏᑦ 
ᐃᓕᓐᓂᐊᖅᑏᑦ ᐃᓯᕈᓐᓇᕐᓯᖁᓪᓗᒋᑦ “ᖃᓪᓗᓈᑦ ᒪᑭᒪᔾᔪᑎᖏᓐᓄᑦ ᑮᓇᐅᔾᔭᒃᓴᕐᓂᒃᑯᑦ”, 
ᒐᕙᒪᒃᑯᑦ ᒪᓂᒪᑎᑦᓯᒐᔪᓚᐅᖅᑐᑦ ᐃᓕᓐᓂᐊᖅᑎᓂᒃ ᐱᕝᕕᒃᓴᖃᖅᑎᑦᓯᓂᕐᒥᒃ 
ᐱᓕᕆᐊᕆᓗᒋᑦ ᐃᖅᑲᓇᐃᔮᖑᒋᐊᓕᖕᓂᒃ, ᑐᕌᖓᑎᑕᐅᒐᔪᓚᐅᖅᑐᑦ 
ᐱᕈᕐᐸᓪᓕᐊᓕᕐᓂᖓᓄᑦ ᐅᖅᓱᐊᓗᒃᓴᓯᐅᕐᓂᕐᒧᑦ ᐅᕝᕙᓘᓐᓃᑦ ᓴᓇᔭᕆᐊᓕᖕᓄᑦ. 
ᐱᓕᒻᒪᒃᓴᖅᑎᑕᐅᒐᔪᓚᐅᖅᑐᑦ ᐃᓄᐃᑦ ᐃᓕᓐᓂᐊᖅᑏᑦ ᐅᖁᒪᐃᑦᑐᕐᓂᐅᓯᕆᔨᐅᓂᕐᒥᒃ 
ᐃᓕᓐᓂᐊᕐᓯᒪᓂᒃᑯᑦ ᐊᔪᓐᖏᑐᕐᔪᐊᖑᓂᕐᒥᒃ ᐃᓕᓐᓂᐊᖅᑎᑕᐅᖔᕋᑎᒃ, 
ᐊᐅᓚᑦᓯᔨᐅᓂᕐᓂᒃ, ᓇᖕᒥᓂᖁᑎᖃᕐᓂᕐᒥᒃ, ᐊᑐᐊᒐᓕᕆᔨᐅᓂᕐᒥᒃ ᐅᕝᕙᓘᓐᓃᑦ 
ᐃᓱᒪᓕᐅᖅᑎᐅᓂᕐᒥᒃ. ᐊᔪᕈᓐᓃᓴᖅᑕᐅᓂᖅ ᐱᓕᒻᒪᒃᓴᖅᑕᐅᓂᒃᑯᑦ ᐃᓕᓐᓂᐊᕐᓂᖅ 
ᐃᓕᓐᓂᐊᒐᑦᓴᐅᔪᓂᒃ ᑭᒡᓕᖃᖅᑎᑦᓯᓚᐅᖅᑐᖅ ᐃᓄᖕᓄᑦ ᐃᓐᓇᕈᕐᐸᓪᓕᐊᓂᖏᓐᓂ, 
ᐱᓗᐊᖅᑐᒥ ᑲᒪᒋᒋᐊᓖᑦ ᐃᖅᑲᓇᐃᔮᑦ ᐊᑦᓱᕈᕐᓇᓗᐊᓕᕐᓂᕐᐸᑕ ᑖᒃᑯᓄᖓ. 
ᑎᓕᐅᖅᑕᐅᖔᖃᑦᑕᓚᐅᖅᑐᑦ, ᐱᔨᑲᑖᖑᓂᕐᒥᒃ ᐋᖅᑭᑦᓲᔾᔭᐅᓪᓗᑎᒃ, ᐃᑲᔪᖅᑎᐅᓂᕐᒥᒃ 
ᐅᕝᕙᓘᓐᓃᑦ ᓱᖏᖅᓲᑎᖃᑐᐃᓐᓇᕐᓗᑎᒃ ᓄᓇᒥᓂᒃ. ᐋᖅᑭᑦᓯᒪᔭᐅᔪᒃᑯᑦ 
ᐱᓂᕐᓗᒃᑕᐅᓂᒻᒪᕆᐊᓘᓚᐅᖅᑐᖅ ᐊᔾᔨᐅᑎᑕᐅᓐᖏᓐᓂᖏᓐᓄᑦ. 

ᑲᓇᓐᓇᕐᒥ ᐅᑭᐅᖅᑕᖅᑐᒥ ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᕈᑎᒃᓴᖏᑦ 
ᑲᒪᒋᔭᐅᓐᖏᓂᕐᓴᐅᓚᐅᖅᑐᑦ ᐊᐅᓚᑕᐅᖃᑕᐅᔪᓂᒃ ᑖᒃᑯᓄᖓᑦᓴᐃᓐᓇᖅ ᒪᑭᓐᔨ 
ᓄᓇᖓᓂ, ᐅᓄᕐᓂᓴᒻᒪᕆᐊᓘᓚᐅᖅᑐᑦ ᑖᕙᓂ ᖃᓪᓗᓇᑦ ᓱᕈᓰᑦ. ᐃᓕᓴᐃᔩᑦ 
ᑐᓐᖓᕕᖃᖃᑦᑕᓚᐅᖅᑐᑦ ᐊᔾᔨᒌᓐᖏᑦᑐᓂᒃ ᐃᓕᓐᓂᐊᕈᑎᒃᓴᓂᒃ ᐊᐅᕘᑕᒥᒃ, ᒫᓂᑑᕙ, 
ᑯᐸᐃᒃ, ᐋᓐᑎᕆᐅ ᐊᒻᒪᓗ ᓅᕙᓐᓛᓐ. ᓱᓇᐅᓗᐊᓐᖏᑦᑐᓂᒃ ᐃᓕᓐᓂᐊᕈᑎᓂᒃ ᓲᕐᓗ 

“ᑎᒃ ᐊᓐ ᔭᐃᓐ” ᐅᖃᓕᒫᕆᐅᖅᓴᐅᑕᐅᑎᑕᐅᖃᑦᑕᓚᐅᖅᑐᑦ ᑕᐃᒪᓐᖓᓕᒫᑐᐃᓐᓇᖅ 
ᖃᐅᔨᒪᔾᔪᑕᐅᑎᑕᐅᓪᓗᑎᒃ ᐃᓕᖓᓐᖏᒻᒪᕆᑦᑎᓪᓗᒋᑦ ᐃᓄᐃᑦ ᐊᑐᖃᑦᑕᖅᑕᖏᓐᓄᑦ. 
ᖄᖓᒍᑦ ᐃᓕᓐᓂᐊᖅᑎᑕᐅᓂᐅᑉ ᐅᖃᓕᒫᕆᐅᕐᓴᕐᓂᕐᒥᒃ ᖃᓪᓗᓈᑎᑐᑦ, ᓱᕈᓰᑦ 
ᖃᐅᔨᒪᖁᔭᐅᓪᓗᐊᑕᓚᐅᖅᑐᑦ ᐃᓕᓐᓂᐊᖅᑎᑕᐅᖃᑦᑕᖅᑐᑎᒃ ᓄᑖᓂᒃ ᐅᖃᐅᓯᖅᑕᓂᒃ 
ᐊᒻᒪᓗ ᓄᑖᓂᒃ ᓯᓚᕐᔪᐊᒥ ᑕᑯᓐᓇᓂᕐᒥᒃ. ᐅᓄᖅᑐᑦ ᐃᓕᓐᓂᐊᖅᑎᑕᐅᔾᔪᑕᐅᕙᑦᑐᓂᒃ 
ᐃᓕᓐᓂᐊᖃᑦᑕᓚᐅᖅᑐᑦ ᐃᖅᑲᐅᒪᔪᑦ ᐃᓅᓂᕐᒥᓂᒃ ᓇᑭᓐᖔᕐᓯᒪᓂᕐᒥᓂᒃ 
ᐳᐃᒍᖅᑎᑕᐅᒐᓱᐊᖃᑦᑕᓚᐅᕐᓂᕐᒥᓂᒃ. ᐅᖃᓕᒪᓪᓗᓂ ᕿᑭᖅᑕᓂᒃᑯᓐᓄᑦ ᒥᑦᑎᒪᑕᓕᒻᒥ, 
ᑲᐅᔾᔭᒃ ᑲᓇᔪᖅ ᐅᖃᓚᐅᖅᑐᖅ ᐳᐃᒍᖅᑎᑕᐅᒐᓱᐊᖃᑦᑕᓚᐅᕐᓂᕐᒥᓂᒃ ᓯᕗᓂᐊᒍᑦ 
ᐃᓅᓯᕆᓚᐅᖅᑕᒥᓂᒃ. “ᑎᑎᖅᑐᒐᕆᐊᖃᖃᑦᑕᓚᐅᓐᖏᑦᑐᒍᑦ ᕿᒻᒥᓐᖑᐊᓂᒃ 
ᐅᕝᕙᓘᓐᓃᑦ ᐅᓂᒃᑳᕆᒋᐊᖃᕐᓇᖏᑦ, ᐃᓅᓂᕐᒨᖓᔪᓂᒃ ᑭᓱᑐᐃᓐᓇᑦᓯᐊᓂᒃ 
ᐃᖅᑯᓪᓕᖃᑦᑕᕆᐊᖃᓚᐅᓐᖏᑦᑐᒍᑦ, ᐃᒡᓗᕕᒐᕐᓂᒃ ᑭᓱᑐᐃᓐᓇᑦᓯᐊᓂᒃ, 
ᑕᒪᐅᓐᖓᑐᐊᕋᐃᒐᑦᑕ [ᒥᑦᑎᒪᑕᓕᒻᒧᑦ].” 

ᐃᓅᓯᖏᑦ ᐃᓄᐃᑦ ᐃᓕᓐᓂᐊᖅᑏᑦ ᐊᒻᒪᓗ ᐊᑐᓚᐅᖅᑕᖏᑦ 
ᑕᑯᑦᓴᐅᑎᑕᐅᓚᐅᖅᑐᑦ ᐃᓕᓐᓂᐊᕐᕖᑦ ᐅᖃᓕᒫᒐᖏᓐᓂᒃ (ᐊᒻᒪᓗ ᐃᓅᓯᕐᒥᓂ 
ᐊᑐᓚᐅᖅᑕᖏᑦ ᐃᓕᓴᐃᔩᑦ) ᓯᓚᕐᔪᐊᖃᖃᑎᒌᓚᐅᓐᖏᑦᑐᑦ. ᐃᓄᐃᑦ ᐃᓕᓐᓂᐊᖅᑏᑦ 
ᖃᐅᔨᒪᓗᐊᓚᐅᓐᖏᑦᑐᑦ ᐱᕈᕐᓯᐊᕆᔭᐅᖃᑦᑕᖅᑐᓂᒃ ᐆᒪᔪᖃᕐᕕᖕᓂ, ᓄᓇᓯᐅᑎᑯᑖᓂ, 
ᓄᓇᓕᐸᐅᔭᓂᒃ ᐊᒻᒪᓗ ᐅᓇᑕᖅᑐᒥᓂᕐᓂᒃ. ᐃᓕᓴᐃᔩᑦ ᐊᑐᖅᓯᒪᔭᒥᒍᑦ 
ᖃᐅᔨᒪᓂᖃᓚᐅᓐᖏᑦᑐᑦ ᐃᓄᖕᓂᒃ ᐊᕙᑎᖏᓐᓂᓪᓗ ᐅᑉᐱᕆᔭᖏᓐᓂᓪᓗ. ᖃᓪᓗᓈᓂ 
ᑲᓇᑕᒥ, ᐃᓕᓴᐃᔩᑦ ᐊᑐᖃᑦᑕᓲᖑᓚᐅᕐᒪᑕ ᐅᓂᒃᑳᕆᔪᓐᓇᖅᑐᒋᑦ ᐊᔾᔨᐸᓗᒋᒻᒪᒋᑦ 
ᐃᓕᖅᑯᓯᕐᒥᑎᒍᑦ ᐱᖕᒪᕆᐅᔪᖁᑎᒋᔭᖏᑦ, ᐅᖃᐅᓯᖏᑦ, ᐱᖅᑯᓯᖏᑦ ᐊᒻᒪᓗ ᑲᓲᒪᓂᖏᑦ 
ᓇᑭᓐᖔᕐᓯᒪᓂᕐᒥᑎᒍ ᐃᓕᓐᓂᐊᖅᑎᖁᑎᖏᓐᓂᒃ. ᑕᐃᒪᐃᓚᐅᓐᖏᓚᕐᓕ ᕿᑭᖅᑖᓗᖕᒥ 
ᐃᓕᓐᓂᐊᕕᖕᓂ ᐊᒻᒪᓗ ᐊᑭᖓᓂᒃ ᑭᖑᓂᕐᓗᑐᒻᒪᕆᐅᓯᒪᕗᑦ.  

ᐃᑲᔫᑕᐅᓗᓂ ᐃᑳᖅᑎᑦᓯᒍᑕᐅᔪᖅ ᐊᐳᖅᑕᕈᑕᐅᔪᒧᑦ 
ᐃᓕᓐᓂᐊᕈᑎᒃᓴᓕᐊᖑᓯᒪᔪᓄᑦ ᐊᒻᒪᓗ ᐃᓕᓐᓂᐊᖅᑏᑦ ᐊᑐᓚᐅᖅᑕᖏᑦ, 
ᐃᓕᓐᓂᐊᓂᕐᒧᑦ ᖃᐅᔨᒪᔪᕐᔪᐊᑦ ᐅᖃᐅᔾᔨᓚᐅᖅᑐᑦ ᐃᓕᓴᐃᔨᓂᒃ 
ᐃᓚᓕᐅᔾᔨᖁᓪᓗᒋᑦ ᐊᔾᔨᐅᔪᖁᑎᑦᓯᐊᕙᖕᓂᒃ ᐅᑭᐅᖅᑕᖅᑐᒥ ᐃᓕᖅᑯᓯᕆᔭᐅᔪᒥᒃ 
ᖃᐅᑕᒫᖅᓯᐅᑎᖏᓐᓂ ᐃᓕᓐᓂᐊᕈᑎᒃᓴᓕᐊᕆᖃᑦᑕᖅᑕᖏᓐᓂ. 1961-ᒥ 
ᑎᑎᕋᖅᓯᒪᔪᖅᑕᖃᓚᐅᖅᑐᖅ ᑕᐃᒎᓯᓕᒻᒥᒃ, “ᐅᒃᑯᐃᕐᓯᓂᖅ ᐅᒃᑯᐊᒥᒃ,” R.A.J. ᐱᓕᑉ, 
ᐊᖓᔪᖅᑳᒻᒪᕆᒋᔭᐅᔪᖅ ᐋᑐᕚᒥ ᐅᑭᐅᖅᑕᖅᑐᒨᖓᔪᓄᑦ, ᐃᓱᒪᒋᐊᖔᖁᔨᓕᓚᐅᖅᑐᖅ 
ᐃᓕᓐᓂᐊᑎᑦᓯᒍᑕᐅᑎᑕᐅᖔᖃᑦᑕᖁᔨᓪᓗᓂ ᓈᓴᐅᓯᕆᓂᕐᒧᑦ ᐃᓚᓕᐅᔾᔭᐅᓯᒪᓗᓂ 
ᓈᓴᐃᓂᖅ ᐊᐃᕕᕐᓂᒃ, ᐃᒻᒧᑦᓯᐅᒐᕐᓂᐅᓐᖏᖔᖅᑐᖅ; ᐃᓱᒪᒋᔭᖓ 

ᐊᑐᖅᑕᐅᔭᕆᐊᑐᓚᐅᖅᑐᓴᐅᓐᖏᑦᑐᖅ ᐃᓕᓴᐃᔨᑦᓯᐊᕙᖕᒧᑦ ᑐᓐᖓᕕᒋᔭᐅᔪᓐᓇᖅᑐᒧᑦ. 
ᐱᓕᑉ ᓇᓗᓇᐃᖅᓯᑲᓐᓂᖅᑐᓂ ᑕᒪᒃᑯᐊ ᐃᓕᖅᑯᓯᕐᒨᖓᔪᓂᒃ ᓇᓗᓇᐃᒃᑯᑕᖃᖃᑦᑕᕐᓃᑦ 
ᑲᔪᖏᕐᓴᐅᑕᐅᒋᐊᒃᑲᓐᓂᕈᓐᓇᕐᓂᖏᓐᓂᒃ ᐱᖕᒪᕆᐅᑎᑕᐅᓗᓂ ᐃᓕᓐᓂᐊᕐᓂᖅ 
ᐃᓕᓐᓂᐊᖅᑎᓄᑦ. ᑭᓯᐊᓂᓕᑦᑕᐅᖅ, ᐃᓕᓴᕐᓯᓚᐅᕐᒥᔪᖅ ᐅᑭᐅᖅᑕᖅᑐᒥ 
ᐃᓕᓴᐃᔩᑦ ᐃᓕᓐᓂᐊᑎᑦᓯᖁᔭᐅᓚᐅᓚᐅᕐᒥᔪᑦ ᐃᖕᒥᓐᓂᒃ ᐅᐱᒋᓂᕐᒥᒃ 
ᐃᓕᖅᑯᓯᕐᒥᑎᒍᑦ ᖃᐅᔨᒪᔭᐅᓗᐊᓐᖏᑦᑐᒥᒃ. ᐃᓚᖓ ᐃᓕᓴᐃᔨᐅᓚᐅᖅᑐᖅ 
ᐅᖃᓚᐅᖅᑐᒥᓂᖅ, “ᐃᓕᓴᐃᔩᑦ ᐅᓄᖅᑐᑦ ᐃᓚᓕᐅᔾᔨᓇᓱᐊᖃᑦᑕᕐᓯᒪᓕᕋᓗᐊᕐᒪᑕ 
ᑕᒪᒃᑯᓂᖓ  [ᐃᓅᓯᕐᒥᓂ ᐊᑐᖃᑦᑕᖅᑕᖏᓐᓄᒃ ᐃᓄᐃᑦ] ᐃᓕᓐᓂᐊᕈᑎᒃᓴᓂ 
ᖃᐅᔨᒪᖁᔭᐅᓪᓗᑎᒃ ᑐᑭᓯᐊᖁᔭᐅᓂᕐᒧᑦ ᑎᑭᐅᑎᓯᒪᓪᓗᓂ, ᐃᒫᒃ, ᑕᐃᒪᓐᖓᓕᒫᒐᓚᒃ, 
ᖃᐅᔨᒪᓐᖏᒻᒪᕆᑦᑕᖏᓐᓂᒃ.”

ᐃᓘᓐᓇᑲᓴᑎᒃ ᐃᓕᓴᐃᔩᑦ ᐅᑭᐅᖅᑕᖅᑐᒧᑦ ᑎᑭᖃᑦᑕᓚᐅᖅᑐᑦ 
ᖃᓪᓗᓈᑎᑐᑦ ᐃᓕᓴᐃᔭᖅᑐᖅᑐᑦ ᐊᒻᒪᓗ ᐃᓱᒥᖅᑕᐅᓯᒪᑦᓴᐃᑎᒋᓪᓗᑎᒃ 
ᐃᓄᐃᑦ ᖃᓄᐃᑦᑑᓂᖏᓐᓂᒃ ᐊᒻᒪᓗ ᑭᓱᓂᒃ ᐃᓕᓐᓂᐊᖅᑎᑕᐅᔭᕆᐊᖃᕐᒪᖔᑕ. 
ᐊᑐᖅᓯᒪᓂᕐᒥᒍᑦ ᑐᑭᓯᑎᑕᐅᓯᒪᓂᕐᒥᒍᓪᓗ, ᓯᕕᑐᑎᒋᔪᒥᒃ ᐊᑕᐅᓯᕐᒥᒃ ᐅᓪᓗᕐᒥᒃ 
ᐱᓇᓱᐊᕈᓰᓐᓄᑦ ᒪᕐᕉᓐᓄᑦ, ᐸᕐᓇᑕᐅᓯᒪᓐᖏᔾᔪᑕᐅᖃᑦᑕᓚᐅᖅᑐᖅ ᐃᓕᖅᑯᓯᖓᓄᑦ 
ᐊᒻᒪᓗ ᐅᖃᐅᓯᖓᓄᑦ ᐊᐳᖅᑕᕈᑎᓂᒃ ᓵᓐᖓᔭᕆᐊᖃᓯᖃᑦᑕᓚᐅᖅᑕᖏᓐᓂᒃ ᐊᒻᒪᓗ 
ᐊᓂᒍᖅᑎᒍᓐᓇᕐᓇᒋᑦ. ᐊᔪᐃᓐᓇᕆᐊᕈᑏᑦ ᓇᓗᓇᐃᖅᑐᕐᓯᒪᔪᓂᒃ ᐊᔾᔨᒌᓚᐅᓐᖏᑦᑐᑦ, 
ᑭᓯᐊᓂ ᐊᑐᑦᓯᒪᔭᕐᒥᒍᑦ ᐊᔾᔨᒌᐸᓘᓚᐅᖅᑐᑦ. 1960 ᐱᒋᐊᓕᓵᕐᓂᖏᓐᓂ, ᑕᐃᒪᓐ 
ᔨᐊᓂᔅ ᖃᐅᔨᓚᐅᖅᑐᖅ 30 ᐳᓴᓐ ᐊᕐᕌᒍᒥ ᓄᖅᑲᑐᐃᓐᓇᖃᑦᑕᓚᐅᕐᓂᖏᓐᓂᒃ 
ᖃᐅᔨᒪᔾᔪᑕᐅᑦᓯᐊᓚᐅᖅᑐᖅ ᑖᒃᑯᓇᓐᖔᕐᓂᖏᓐᓂᒃ ᐃᖅᑲᓇᐃᔭᖅᑎᑖᖑᖃᑦᑕᖅᑐᓂᒃ 
“ᐊᔪᖅᑑᔮᖅᑐᓂᒃ ᐱᔭᕆᐊᑐᔪᕐᓯᐅᓂᕐᒥᒃ ᐊᒻᒪᓗ ᐊᔪᖅᓴᓂᕐᒥᒃ ᐅᑭᐅᖅᑕᖅᑐᒥ 
ᐃᓅᓇᓱᐊᕐᓂᕐᒥᒃ.” ᐅᖃᓚᐅᖅᑐᖅ ᑐᓐᖓᕕᒋᔭᐅᔪᓂᒃ ᓯᕗᒧᐊᒍᓐᓇᖏᔾᔪᑎᓂᒃ:

[ᑖ]ᑯᐊ ᐱᔾᔪᑕᐅᔪᑦ ᑕᕝᕙᓐᖔᖅᑐᓂᑦ ᐃᑎᔪᒥᒃ ᑐᓐᖓᕕᖃᕐᓂᖏᓐᓄᑦ 
ᓄᑖᖑᔪᒧᑦ ᓯᓚᕐᔪᐊᒥ ᐃᓅᖃᑎᒌᑦ ᑲᓲᒪᒍᑎᓂᖏᓐᓂ, ᐱᔪᒪᔭᐅᔪᒥᒃ 
ᐃᓕᓐᓂᐊᕐᕕᑦᑎᒍᑦ ᐊᐅᓚᑕᐅᔪᓂᒃ ᐃᓕᓐᓂᐊᑎᑦᓯᒍᑕᐅᓂᐊᖅᑐᓂᒃ 
ᕿᑐᕐᖓᑎᓐᓂᒃ ᑎᒍᓯᕙᓪᓕᐊᒍᑎᒃᓴᖏᓐᓂᒃ ᐃᓅᓯᕐᒥᒃ ᐊᒻᒪᓗ ᐃᒻᒪᖃ 
ᖃᑭᒃᑲᓐᓂᕈᑎᒃᓴᓂᒃ ᐃᑉᐱᐊᔪᑦᑎᓐᓄᑦ, ᑭᓯᐊᓂ ᐊᑐᖅᑎᑕᐅᓐᖏᑦᑐᖅ 
ᐊᑕᐅᑦᓯᒃᑰᖓᓂᖃᕆᐊᖃᕐᓂᖏᓐᓂᒃ ᐃᓱᒻᒥᖅᑐᖅᑕᐅᒋᐊᖃᕐᓂᖏᑦ 
ᐃᓅᓯᖏᓐᓄᓪᓗ ᐊᔪᖅᓴᖏᓐᓂᕐᒥᒃ...ᒐᕙᒪᐅᓂᕐᒥᓄᑦ ᐃᓕᓴᐃᔨᓂᒃ 
ᓂᕆᐊᕐᓯᒍᓐᓇᑦᓯᐊᓚᐅᖅᑐᑦ ᐃᓕᓐᓂᐊᕐᓯᒪᑦᓯᐊᖅᑐᓂᒃ ᐊᓕᓚᔪᓂᒃ 

ᖃᐅᔨᓴᑦᓯᐊᕐᓗᑎᒃ ᑐᓂᓯᒪᔭᒥᓂᒃ ᐃᑲᔫᑎᒃᓴᓂᒃ ᑐᒃᓯᕋᐅᑎᖏᓐᓄᑦ. 
ᑭᓯᐊᓂ ᓇᐅᒃᑯᑦ ᖃᐅᔨᔭᐅᓇᓱᐊᕐᓂᐊᖅᑲ ᑎᒍᒥᐊᕐᒪᖔᑕ 
ᐊᔪᓐᖏᓐᓂᕆᔭᐅᒋᐊᓕᖕᒥᒃ ᖁᕕᐊᓇᓐᖏᑐᒃᑯᖃᑦᑕᓕᕋᐃᒍᑎᒃ 
ᓂᓐᖓᐅᒪᓕᕋᐃᑉᐸᑕ ᖁᑦᓯᓂᕐᓴᐅᒍᒪᓂᕐᒧᑦ ᐱᔭᕐᓂᖏᑦᑐᕐᔪᐊᒥ 
ᐅᑭᐅᖅᑕᖅᑐᒥᐅᑕᐅᓂᕐᒥᒃ, ᐊᒻᒪᓗ ᐊᑲᐅᓐᖏᓪᓕᐅᕈᑕᐅᔪᑦ ᐃᓕᓴᐃᓂᕐᒧᑦ 
ᓱᕈᓯᕐᓂᒃ ᑖᒃᑯᓂᖓ, ᓇᒡᓕᓇᖅᑑᒐᓗᐊᓂᒃ, ᐅᖃᐅᓯᓕᓐᓂᒃ ᐃᓱᒪᖃᖅᑐᑎᓪᓗ 
ᐊᔾᔨᒋᓐᖏᑕᖓᓂᒃ ᐅᖃᖓᑕ?

ᐃᓕᓴᐃᔩᑦ ᐊᑕᐅᓯᑐᐊᒥᒃ ᒪᕐᕉᓂᓪᓘᓐᓃᑦ ᐊᕐᕌᒎᓐᓂᒃ ᑕᒫᓃᖃᑦᑕᑎᓪᓗᒋᑦ, 
ᐃᓕᓐᓂᐊᖅᑏᑦ ᖁᕕᐊᓇᓐᖏᑦᑐᒥᒃ ᐊᑐᓚᐅᖅᑐᑦ ᓇᓕᒧᓐᖏᑦᑐᒥᒃ 
ᐃᓕᓴᐃᑦᓯᐊᕆᐊᖃᕐᓂᕐᒥᒃ, ᐊᔪᕈᓐᓃᕐᓴᐅᑎᓂᒃ ᑖᒃᑯᓂᖓᑦᓴᐃᓐᓇᖅ ᐊᕐᕌᒍᑕᒫᑦ 
ᐃᓕᓴᐃᔾᔪᑕᐅᔪᓂᒃ ᐊᒻᒪᓗ ᐊᐳᖅᑕᕈᑕᐅᔪᓂᒃ ᐃᓕᓐᓂᐊᕈᑎᒃᓴᓄᑦ.

ᐃᓚᖓ ᐋᖅᑭᑦᓯᒪᐅᑎᒃᓴᐅᔪᖅ ᑐᒃᓯᕋᐅᑕᐅᓚᐅᖅᑐᖅ 1940-
ᖏᓐᓂᒃ ᐊᓯᔾᔨᑭᑕᖁᔭᐅᒐᑎᒃ ᐃᓕᓴᐃᔩᑦ ᐃᓕᓐᓂᐊᖅᑎᑕᐅᖁᔭᐅᓪᓗᑎᒃ 
ᐃᓄᐃᑦ ᐃᓕᓴᐃᔨᐅᓂᕐᒥᒃ. ᐃᓚᖓ ᖃᓪᓗᓈᓃᓐᖔᖅᑐᖅ ᑲᓇᑕᒥ ᐃᓕᓴᐃᔨ 
ᐅᑭᐅᖅᑕᖅᑐᒨᓚᐅᖅᑐᖅ 1966-ᒥ ᐅᖃᐅᓯᕆᓚᐅᖅᑕᖓ, “...ᐃᓱᒪᒋᔭᕋᓕ 
ᐊᑑᑎᖃᕐᓂᕐᐸᐅᓇᔭᕐᓂᖓᓂᒃ ᓴᖅᑭᕈᑕᐅᓗᓂ ᐃᓕᖅᑯᓯᕐᒨᖓᔪᒥᒃ 
ᐃᓚᓕᐅᔾᔨᓯᒪᖃᑦᑕᕐᓂᖅ ᐃᓕᓐᓂᐊᖅᑕᐅᔪᓄᑦ ᓄᓇᖃᖅᑳᕐᓯᒪᔪᑦ ᐃᓕᓴᐃᔨᓐᖑᖅᑐᑦ 
ᐃᓕᓐᓂᐊᕐᓯᒪᔪᑦ ᐃᖅᑲᓇᐃᔮᓂᒃ ᐅᓄᕐᓯᕙᓪᓕᐊᑐᐃᓐᓇᕐᓂᖏᓐᓄᑦ, 
ᐃᓕᓐᓂᐊᕐᕕᐊᕈᓯᕐᓂ ᐃᑲᔪᖅᑎᑐᐃᓐᓇᐅᖏᓪᓗᑎᒃ, ᑭᓯᐊᓂ ᐃᓕᓴᐃᔨᓪᓚᑦᑖᖑᓗᑎᒃ.” 
ᑕᐅᑐᓐᖑᐊᕐᓂᐅᓚᐅᖅᑐᖅ ᓄᓇᖃᖅᑳᕐᓯᒪᔪᓂᒃ ᐃᓕᓴᐃᔨᖃᕐᓂᖅ 
ᐃᓕᓐᓂᐊᕐᕕᐊᕈᓯᕐᓂᒃ ᑭᓯᐊᓂ ᐊᑑᑎᓕᑕᐃᓐᓇᓚᐅᖅᑐᖅ ᐊᕐᕌᒍᕋᓴᐃᑦ ᓈᖕᒪᑕ. 
ᓄᓇᑦᓯᐊᒥ ᐃᓕᓴᐃᔨᑦᓴᐅᓂᕐᒧᑦ ᐃᓕᓐᓂᐊᕐᓂᖅ ᓴᖅᑭᖅᑕᐅᓚᐅᖅᑐᖅ 1968-
ᒥ ᑐᕌᒐᖃᖅᑐᓂ ᐊᓪᓚᐃᑦ ᐊᒻᒪᓗ ᐃᓄᐃᑦ ᐃᖅᑲᓇᐃᔭᖅᑎᑖᖑᕙᓪᓕᐊᖁᓪᓗᒋᑦ 
ᐃᓕᓴᐃᔨᐅᓗᑎᒃ ᐃᓕᓐᓂᐊᕕᖕᓂ. ᐃᓕᓐᓂᐊᕐᓂᖅ ᐱᕚᓪᓕᕈᑕᐅᒋᐊᖃᓚᐅᖅᑐᖅ 
ᐅᖃᖃᑎᒌᖃᑦᑕᕈᓐᓇᕐᓂᖏᓐᓂᒃ ᐃᓕᓴᐃᔩᑦ ᐃᓕᓐᓂᐊᖅᑏᓪᓗ, ᓄᓇᖃᖅᑳᕐᓯᒪᔪᑦ 
ᐃᖅᑲᓇᐃᔮᖅᑕᐸᓪᓕᐊᓂᕐᓴᐅᖁᓪᓗᒋᑦ, ᐊᒻᒪᓗ ᐱᕚᓪᓕᕈᑕᐅᓗᓂ ᐃᓕᓴᐃᔩᑦ 
ᓄᖅᑲᑐᐃᓐᓇᖃᑦᑕᖏᔾᔪᑎᒃᓴᖏᓐᓂᒃ ᐊᒻᒪᓗ ᑲᔪᓯᑦᓯᐊᕈᑎᒃᓴᖏᓐᓂᒃ 
ᐃᓕᓐᓂᐊᕕᓐᓂ. ᐊᐅᓚᓂᐅᔪᖅ ᐃᓕᓐᓂᐊᑎᑦᓯᒍᑎ ᐊᖏᔪᒻᒪᕆᐊᓗᖕᒥᒃ 
ᐃᑲᔪᖅᑕᐅᔾᔪᑎᑖᕐᓯᒪᓕᓚᐅᖅᑐᖅ ᐊᑐᕋᑦᓴᓂᒃ 1970-ᓕᒫᖏᓐᓂ, ᑭᓯᐊᓂ 
ᑲᔪᓯᓂᖃᖅᑐᑑᓚᐅᖅᑐᖅ ᐃᓕᓐᓂᐊᑎᑦᓯᓂᖅ ᐃᓄᖕᓂᒃ ᐃᓕᓴᐃᔨᓄᑦ ᐃᑲᔪᖅᑎᐅᓂᖅ, 

ᐃᓕᓴᐃᔨᐅᓂᕐᒨᖏᑦᑐᖅ. ᓱᓕᒃᑲᓐᓂᖅ, ᐊᔾᔨᒌᓐᖏᓐᓂᖏᑦ ᐱᓇᓱᐊᕋᑦᓴᐅᔪᑦ ᐊᒻᒪᓗ 
ᐊᑲᐅᓐᖏᓪᓕᐅᕈᑕᐅᔪᑦ ᐃᓕᓐᓂᐊᕈᑎᒃᓴᓕᕆᓂᕐᒧᑦ ᓇᒥᑐᐃᓐᓇᖅ ᓄᓇᓕᖕᓂᒃ 
ᓄᓇᑦᓯᐊᒥ ᑲᑕᒍᑕᐅᓚᐅᖅᑐᖅ ᐃᓕᓐᓂᐊᕈᑎᒥᒃ, ᓴᖅᑭᕈᑕᐅᓕᓚᐅᖅᑐᖅ 
ᐱᓐᖑᖅᑎᑕᐅᖔᓕᖅᑐᓂ ᑲᓇᓐᓇᕐᒥ ᐃᓕᓴᐃᔨᒃᓴᓄᑦ ᐃᓕᓐᓂᐊᕐᓂᖅ ᐃᖃᓗᓐᓂ 
1979-ᒥ.

ᐱᖕᒪᕆᐅᕗᖅ ᖃᐅᔨᒪᔭᐅᒋᐊᓕᒃ, ᑭᓯᐊᓂᑦᑕᐅᖅ, ᐃᓄᐃᑦ ᐃᓕᓴᐃᔨᑖᖑᓂᖏᓐᓄᑦ 
ᐱᔾᔪᑕᐅᓪᓗᓂ ᐃᖅᑲᓇᐃᔭᖅᑎᖃᕆᐊᖃᕐᓂᕐᒧᑦ ᐃᓕᔭᐅᕈᓗᑐᐃᓐᓇᖅᑐᑎᒃ, 
ᐃᓄᒃᑎᑐᑦ ᐃᓕᓴᐃᔪᒃᓴᓐᖑᖅᑎᑕᐅᒐᑎᒃ. ᐊᒥᓲᓐᖏᑦᑐᑦ, ᐱᑕᖃᑦᑕᕋᓗᐊᕐᓂᕐᐸᑦ, 
ᐃᓕᓴᐃᔩᑦ ᐃᓕᓐᓂᐊᑎᑦᓯᒍᓐᓇᓚᐅᖅᑐᑦ ᐃᓄᓐᓂᒃ ᓱᕈᓯᕐᓂᒃ ᐅᖃᐅᓯᕐᒥᒍᑦ. 
ᑕᐃᒃᑯᑐᓇᐅᓐᖏᑦᑐᖅ ᐅᑉᐱᕐᓂᓕᕆᔨᓃᓐᖔᖅᑐᓂᒃ ᐃᓕᓴᐃᔨᐅᖃᑦᑕᓚᐅᖅᑐᓂᒃ 
ᓯᕗᓂᐊᒍᑦ ᐃᓄᒃᑎᑑᕈᓐᓇᕐᓯᒋᐊᖃᖃᑦᑕᓚᐅᖅᑐᑦ ᐊᔪᕆᖅᑐᐃᔪᓐᓇᕆᐊᖃᕐᓂᕐᒧᑦ, 
ᐃᓕᓴᐃᔩᑦ ᒐᕙᒪᒃᑯᑎᒍᑦ ᐃᓕᓴᐃᖃᑦᑕᓚᐅᖅᑐᑦ ᖃᓪᓗᓈᑎᑐᑦ. ᐃᒪᐃᒐᔪᓚᐅᖅᑐᑦ, 
ᐃᓛᒃᑯᑦ ᐃᓅᓯᖃᖅᑐᑎᒃ ᐃᓄᖕᓂᒃ ᐃᓅᖃᑕᐅᒍᓐᓇᕋᑎᒃ ᓄᓇᓕᖕᓂ ᐊᒻᒪᓗ 
ᖃᓪᓗᓈᖏᓐᓇᕐᓂᒃ ᐃᓅᖃᑎᖃᖃᑦᑕᖅᑐᑦ - ᐋᓐᓂᐊᓯᐅᖅᑏᑦ, ᒐᕙᒪᒃᑯᓐᓂ ᐊᐅᓚᑦᓯᔩᑦ 
ᐊᒻᒪᓗ ᐸᓖᓰᑦ RCMP. 

ᑕᒪᒃᑮᓐᓄᑦ ᐱᓕᕆᔾᔪᑕᐅᕙᓐᓂᖓᓄᑦ ᐊᑐᖅᑕᐅᖃᑦᑕᕐᓂᖓᓄᓪᓗ, ᖃᓪᓗᓈᑎᑐᑦ 
ᐅᖃᐅᓯᕐᒥᒃ ᐃᓕᓴᐃᔾᔪᑎᖃᕐᓂᖅ ᑐᓐᖓᕕᒋᔭᐅᓚᐅᖅᑐᖅ ᐃᓕᓐᓂᐊᕈᑎᒃᓴᓄᑦ. 
ᐃᓘᓐᓇᒐᓚᖓᒍᑦ, ᐃᓄᐃᑦ ᕿᑐᕐᖓᒥᓂᒃ ᖃᓪᓗᓈᑎᑐᑦ ᐃᓕᖁᔨᔪᒻᒪᕆᐅᓚᐅᖅᑐᑦ 
ᐊᒻᒪᓗ ᐃᑲᔫᑎᖃᕈᓐᓇᕐᓂᖏᓐᓂᒃ ᓂᕆᐅᒋᔭᖃᑦᓯᐊᖅᑐᑎᒃ ᑖᒃᑯᓇᓐᖓᑦ 
ᐊᐅᓚᑕᐅᔪᓂᒃ ᑕᐃᒪᐃᓕᔭᐅᖃᑦᑕᓚᐅᕋᒥᒃ ᐅᑉᐱᕈᓱᓕᔨᐅᖑᓪᓗᑎᒃ ᒐᕙᒪᒃᑯᓐᓂ 
ᐊᐅᓚᑦᓯᔨᓄᑦ. ᐃᖅᑲᐅᒪᔭᐅᔪᑐᑦ ᐊᑕᐅᓯᕐᒧᑦ ᐃᓄᒻᒧᑦ ᐊᖓᔪᖅᑳᕆᔭᐅᔪᒧᑦ, ᑕᖅᑐ. 

ᑭᖑᓂᐊᒍᑦ ᓄᑕᖅᑲᑦ ᐃᓕᓐᓂᐊᕆᐊᕆᐊᖃᓚᐅᕐᒪᑕ, 
ᑕᒪᓐᓇᑦᑕᐅᖅ ᖃᓄᐃᓚᐅᓐᖏᒻᒥᔪᖅ: ᐃᓕᓐᓂᐊᕆᐊᖃᓚᐅᕐᒥᒻᒪᑕ 
ᓄᓇᒋᔭᐅᔪᒦᖃᑦᑕᓚᐅᓐᖏᑉᐸᑕ. ᐃᖅᑲᓇᐃᔮᖅᑖᕋᓱᐊᕆᐊᖃᕐᓂᕐᒧᑦ, 
ᖃᓄᐃᓚᐅᓐᖏᒻᒥᔪᖅ ᑖᓐᓇ. ᐊᓯᐊᒎᕐᕕᖃᖅᑎᑕᐅᓚᐅᓐᖏᓇᑦᑕ, 
ᐊᒻᒪᓗ ᐊᖏᕐᓯᒪᓗᖓ ᑭᓯᐊᓂᐅᓕᓚᐅᕐᒪᑦ ᖁᕕᐊᒋᓚᐅᖅᑕᕋ 
ᕿᑐᕐᖓᕗᑦ ᐃᓕᓐᓂᐊᕆᐊᖃᕐᓂᖓ. ᖃᓪᓗᓈᑎᑐᑦ ᐃᓕᖁᓚᐅᕋᒃᑭᑦ 
ᐃᖅᑲᓇᐃᔮᑦᓴᖃᑦᓯᐊᓛᕐᒪ ᐊᖏᓪᓕᒍᑎᒃ [ᐱᕈᕐᐸᑕ].

ᐊᐳᖅᑕᕈᑕᐅᓪᓗᐊᑕᖃᑦᑕᓚᐅᖅᑐᑦ  ᐃᓄᒃᑎᑐᑦ ᐃᓕᓐᓂᐊᑎᑦᓯᓇᓱᐊᕐᓂᕐᒧᑦ 
ᓇᓗᓇᐃᖅᑕᐅᓚᐅᖅᑐᑦ 1964-ᒥ ᐊᖓᔪᖅᑳᖓᓄᑦ/ᑐᑭᒧᐊᒃᑎᑦᑎᔨ 

ᐅᑭᐅᖅᑕᖅᑐᒨᖓᔪᓂᒃ ᐊᐅᓚᑦᓯᕕᒋᔭᐅᔪᒥ:

…ᐱᓕᕆᔾᔪᑎᒃᓴᖃᓐᖏᒧᑦ ᐄᓯᑭᒨ ᐅᖃᐅᓯᖓᓂᒃ ᐃᓕᓴᐃᒍᑎᒃᓴᓂᒃ 
ᐃᓕᓐᓂᐊᕕᖕᓂ. ᖃᑦᓰᓐᓇᐅᓗᐊᓪᓚᕆᒻᒪᑕ ᐃᓕᓴᐃᔩᑦ ᐃᓕᓴᐃᒍᓐᓇᖅᑐᑦ 
ᐄᓯᑭᒨ ᐅᖃᐅᓯᖓᒍᑦ ᐃᓕᓴᐃᒐᔭᖅᑐᒐᓗᐊᑦ ᐅᖃᐅᓯᕐᒥᓂᒃ, ᐊᒻᒪᓗ 
ᐅᑭᐅᕋᓴᒐᓛᓂᒃ ᓱᓕ ᐅᑕᖅᑭᒋᐊᖃᖅᑐᒍᑦ ᑎᒥᐅᔪᒥᒃ ᓴᖅᑭᖅᑐᖃᕋᔭᕐᓂᖓ 
ᐄᓯᑭᒨᖏᓐᓇᕐᓂᒃ ᐃᓕᓴᐃᓂᕐᒥᒃ ᐃᓕᓐᓂᐊᑎᑦᓯᒍᓐᓇᖃᑦᑕᕋᔭᖅᑐᓂᒃ 
ᐃᖅᑲᓇᐃᔮᒥᒃ ᐱᓇᓱᐊᖅᑐᓂᒃ. 

ᐃᓄᐃᑦ ᐅᖃᐅᓯᖓᒍᑦ ᐃᖅᑲᓇᐃᔭᐅᑎᒃᓴᖅᑕᖃᓗᐊᓐᖏᓐᓂᖓ 
ᐃᓕᓴᕆᔭᐅᓯᒪᒐᓗᐊᖅᑐᓂ ᐱᔾᔪᑎᓪᓗᐊᑕᐅᔪᖅ ᓴᖅᑭᔮᖅᑐᓂ ᑲᔪᓯᐊᓇᔭᕐᓂᖏᓐᓂᒃ 
ᐃᓄᐃᑦ ᐃᓕᓐᓂᐊᖅᑏᑦ, ᐅᖃᐅᓯᕐᒥᒍᑦ ᐃᓕᓐᓂᐊᕈᑎᒃᓴᖅᑕᖃᓐᖏᑐᖅ, ᐊᓪᓛᑦ 
ᐃᓕᓐᓂᐊᕐᓂᑐᐃᓐᓇᕐᓂᒃ, ᐊᑐᖅᑕᐅᖃᑦᑕᕋᔭᖅᑐᓂᒃ ᐃᓕᓴᐃᔨᓄᑦ (ᑕᐃᑦᓱᒪᓂ ᐊᒻᒪᓗ 
ᒫᓐᓇ 2013). ᐃᓛᒃ, ᐃᓄᓕᕆᔨᑐᖃᒃᑯᑦ ᐊᔪᖅᑎᑦᓯᓪᓗᑎᒃ ᐊᑐᖃᑦᑕᖁᔨᓚᐅᓐᖏᒻᒪᑕ 
ᓴᖅᑭᔮᖅᑐᒃᑯᑦ ᐃᓄᒃᑎᑐᑦ ᐅᖃᐅᓯᕐᒥᒃ ᐃᓕᓐᓂᐊᕐᕕᖕᓂ. ᐃᓚᖓ ᐃᓕᓴᐃᔨᐅᓚᐅᖅᑐᖅ 
ᐃᖅᑲᐅᒪᔭᖓᒍᑦ, ᑐᑭᓯᑎᑕᐅᓇᓱᐊᕐᓂᖓᓂ ᐱᒋᐊᕐᐸᓪᓕᐊᑎᓪᓗᒍ ᐅᑭᐅᖅᑕᖅᑐᒥ 
ᐃᓕᓴᐃᓂᖅ ᐅᖃᐅᔾᔭᐅᓚᐅᕐᓯᒪᔪᖅ ᐃᓕᓐᓂᐊᖁᔭᐅᒐᓂ ᐃᓄᒃᑎᑐᑦ 
ᐅᖃᐅᓯᕐᒥᒃ ᒍᐊᑎᓐ ᑎᕕᑦᒧᑦ, ᐊᕕᑦᑐᕐᓯᒪᓂᕐᒥ ᐊᖓᔪᖅᑳᕐᔪᐊᖓ ᐃᓕᓐᓂᐊᕐᕖᑦ. 
ᐃᓕᓴᐃᔨᐅᓚᐅᖅᑐᖅ ᐅᖃᓚᐅᖅᑐᖅ ᑎᕕᑦ ᑲᑉᐱᐊᓵᕆᓚᐅᕐᒪᑦ:

‘ᐄᓯᑭᒨᑎᑐᑦ ᐃᓕᓐᓂᐊᕋᓱᐊᕈᓗᓐᓇᒃ - ᑭᓱᓂᒫᒥᒃ ᑲᒪᒋᔪᓐᓇᑕᕐᓂᒃ 
ᐱᐅᓐᖏᓂᕐᐹ.’ ᓱᕈᓰᑦ ᐱᔾᔪᑎᒃᓴᖃᕋᔭᓐᖏᑦᑐᑦ ᐃᓕᓐᓂᐊᕐᐸᑕ 
ᖃᓪᓗᓈᑎᑐᑦ ᖃᐅᔨᒪᒌᕐᒪᑕ ᐅᖃᓕᒪᕕᒋᓚᖓᓐᖏᒃᑲᓗᐊᕐᓗᒋᑦ 
ᐃᓕᓐᓂᐊᕐᕕᖕᒥ ᐄᓯᑭᒨᑎᑐᑦ, ᑐᑭᓯᐊᓗᒋᑦ ᑭᓯᐊᓂᐅᒻᒪᑦ ᐊᒻᒪᓗ ᐃᑲᔪᕐᓗᒋᑦ, 
ᐊᔪᐃᓐᓇᑲᓐᓂᕈᑎᒃᓴᖏᓐᓂᒃ ᐱᔾᔪᑎᑦᓴᖃᓚᐅᓐᖏᑦᑐᑦ ᖃᓪᓗᓈᑎᑐᑦ 
ᐃᓕᓐᓂᐊᓂᕐᒥᒃ.

ᐊᓯᐊᑦᑕᐅᖅ ᐃᓕᓴᐃᔨ ᐃᓕᓐᓂᐊᑎᑦᓯᓚᐅᖅᑐᖅ ᑭᒻᒥᕈᒻᒥ 
ᓇᓗᓇᐃᕈᑕᐅᓚᐅᖅᑐᖅ ᐃᒫᒃ:

ᐃᓛᒃ [ᑕᐃᒫᒃ] ᐊᑐᐊᒐᖏᑦ ᐱᓕᕆᕝᕕᒋᔭᐅᔪᖅ ᑕᐃᑦᓱᒪᓂ 

ᐊᑐᖁᔨᖃᑦᑕᓚᐅᓐᖏᒻᒪᑕ ᓄᓇᖃᖅᑳᕐᓯᒪᔪᑦ ᐅᖃᐅᓯᖓᓂᒃ - ᑭᓯᐊᓂ 
ᖃᓪᓗᓇᐅᔭᐃᓐᓈᕐᓗᓂ ᐊᔪᕐᓇᖏᓐᓂᓕᒫᖓᒍᑦ - ᐊᔪᐃᓐᓇᕐᓗᓂ 
ᖃᓪᓗᓈᑎᑑᕆᐅᕐᓴᕐᓗᓂ ᑕᕝᕙᓂ. ᐊᒻᒪᓗ ᐅᖃᕈᓐᓇᖅᑐᖓ 
ᓂᐱᓕᐅᖅᑕᐅᓗᖓ ᓇᓗᓇᐃᕐᓗᖓ ᒪᓕᓚᐅᓐᖏᑕᕗᑦ ᐊᑐᐊᒐᖅ 
ᐃᑲᔫᑎᔾᔮᕋᓱᒋᓐᖏᑯᑦᑎᒍ ᓱᕈᓯᕐᒧᑦ ᐊᑐᕈᑦᑎᒍ ᐅᖃᐅᓯᖓ. ᑐᓵᔨᓂᒃ 
ᐊᑐᖃᑦᑕᓚᐅᖅᑐᒍᑦ ᐊᑐᕆᐊᖃᕋᐃᒐᑦᑕ ᐊᒻᒪᓗ ᐊᖏᔪᑦᑏᑦ ᓱᕈᓰᑦ 
ᐃᑲᔪᖃᑦᑕᓚᐅᕐᒥᔪᑦ.

ᐅᓄᖅᑐᑦ ᐃᓕᓴᐃᔩᑦ ᐊᖏᕐᓯᒪᑐᐃᓐᓇᓚᐅᖅᑐᑦ ᐱᓕᕆᕝᕕᒃ ᐊᑐᖁᔭᖓᓂᒃ 
ᐊᒻᒪᓗ ᐊᑐᕆᐊᖃᖅᑎᑕᐅᑎᓐᓇᒍ ᐃᓄᒃᑎᑐᑦ ᐅᖃᐅᓯᖅ ᑕᒪᒃᑮᓐᓂ ᐃᓕᓐᓂᐊᕕᖕᒥ 
ᓯᓚᑖᓂᓗ. ᐃᓚᖏᓐᓄᑦ, ᐊᖅᑯᑕᐅᓚᐅᖅᑐᖅ “ᐃᓕᓴᐃᔾᔪᑕᐅᓪᓗᓂ” ᓱᕈᓯᕐᒧᑦ 
ᐋᖅᑭᑦᓲᑕᐅᓇᓱᐊᖅᑐᓂ. ᐅᓄᖅᑐᑦ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᑐᑦ 
ᐅᓂᒃᑳᖃᑦᑕᓚᐅᖅᑐᑦ ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᓄᑦ ᑎᒥᒃᑯᑦ ᐊᒻᒪᓗ 
ᐃᓱᒪᒃᑯᑦ ᐋᓐᓂᖅᑎᖅᑕᐅᖃᑦᑕᓚᐅᕐᓂᕐᒥᓂᒃ ᐃᓕᑦᓴᐅᑎᒋᒍᓐᓇᓐᖏᒐᐃᒻᒪᑕ 
ᖃᓪᓗᓈᑎᑐᑦ ᓱᒃᑲᐃᓗᐊᕆᔭᐅᓪᓗᑎᒃ, ᐅᕝᕙᓘᓐᓃᑦ ᐃᓄᒃᑎᑑᕋᐃᒻᒪᑕ 
ᐃᖕᒥᖕᓄᑦ ᓱᕈᓯᐅᖃᑎᒥᓄᑦ. ᑭᓐᖓᕐᒥᐅᖅ ᖁᐱᕐᕈᐊᓗᒃ ᐸᓪᓗᖅ 
ᐃᖅᑲᐅᒪᔭᖓ: “ᑲᑉᐱᐊᓇᖅᑐᐊᓘᖃᑦᑕᓚᐅᖅᑐᖅ ᐃᓄᒃᑎᑐᑦ ᐅᖃᓕᒪᒋᐊᑦᓴᖅ 
ᓱᒋᐊᖅᑕᐅᖃᑦᑕᓚᐅᕋᑦᑕ ᐃᓄᑦᑎᑐᑦ ᐅᖃᕋᐃᒐᑦᑕ ᓂᕆᐅᑦᑎᓐᓇᑕ. ᐃᓕᓴᐃᔨᑦᑕ 
ᐅᖃᐅᑏᓐᓇᖃᑦᑕᓚᐅᖅᑖᑎᒍᑦ ᐃᓄᒃᑎᑐᑦ ᐅᖃᓕᒪᖃᑦᑕᖁᔨᓐᖏᓯᐊᖅᑐᓂ.” 
ᔩᓚ ᐊᑯᓗᔾᔪᒃ ᐸᓐᓂᖅᑑᒥᐅᑕᖅ ᕿᐊᓚᐅᖅᑐᖅ ᐅᓂᒃᑳᕆᓪᓗᓂ ᐃᖕᒥᓂᒃ 
ᐋᓐᓂᑎᖅᑕᐅᓚᐅᕐᓯᒪᓂᕐᒥᓂᒃ: 

ᑕᒪᐅᖓ ᐃᓕᓐᓂᐊᕆᐊᖁᔭᐅᓪᓗᖓ ᐅᖃᐅᔾᔭᐅᓚᐅᕐᓯᒪᒐᒪ 
ᐃᓕᓐᓂᐊᕆᐊᑦᓯᐊᖏᓐᓇᕋᓱᐊᕐᐸᓚᐅᖅᑐᖓ. ᑕᐃᒪᓐᖓᓂᒃ 
ᖃᓪᓗᓈᑦ ᑲᑉᐱᐊᒋᔭᒃᑲ ᐃᓕᓴᐃᔨᒧᑦ ᐸᑎᑦᑕᐅᖃᑦᑕᓚᐅᕋᒪ, ᓱᕈᓰᑦ 
ᐸᑎᑦᑕᐅᖃᑦᑕᓚᐅᖅᑐᑦ ᖃᓪᓗᓇᐅᔭᕈᓐᓇᓐᖏᑦᑐᑦ, ᐆᑦᑑᑎᒧᑦ 
ᕿᔪᒻᒧᑦ, ᐆᑦᑑᑎᑯᑖᒧᑦ ᕿᔪᒻᒧᑦ; ᐊᕐᓇᐅᓚᐅᖅᑐᖅ ᑕᐃᓐᓇ. 
ᐋᓐᓂᖅᑐᒻᒪᕆᐊᓘᖃᑦᑕᓚᐅᖅᑐᖓ, ᖃᓪᓗᓇᐅᔭᕈᓐᓇᖏᓐᓇᒪ, 
ᐊᓯᖅᑯᕝᕕᖃᖅᑎᑦᓯᒐᓂ ᖃᓪᓗᓇᐅᔭᕆᐅᖅᑎᑦᓯᓚᐅᖅᑐᖅ.

ᔪᓚᐃ ᐸᐸᑦᓯ ᐅᓂᒃᑳᓚᐅᕐᒥᔪᖅ ᑭᒡᓕᓯᓂᐊᖅᑎᒃᑯᑦ ᐊᔾᔨᐸᓗᖓᓂᒃ 

ᐋᓐᓂᑎᑦᑕᐅᓂᕐᒥᒃ ᐊᑐᕐᓯᒪᓂᕐᒥᓂᒃ ᐃᓕᓐᓂᐊᕕᖕᒥ ᑕᕝᕙᓂᑦᓴᐃᓐᓇᖅ:

ᓱᕈᓰᑦ ᐃᓄᑦᑎᑑᕋᐃᒻᒪᑕ ᐋᓐᓂᖅᑕᐅᕙᓚᐅᖅᑐᖅ. ᐃᖅᑲᐅᒪᔭᕋ 
ᓯᕗᓪᓕᕐᐸᐅᖃᑦᑕᓚᐅᖅᑐᖅ ᐋᓐᓂᖅᑕᐅᓂᖓ: ᐊᒡᒐᖏᑦ 
ᓵᖏᓐᓅᕆᐊᖃᖃᑦᑕᓚᐅᖅᑕᖏᑦ ᐊᒻᒪᓗ ᐊᕙᑏᕋᖅᑐᑎᒃ 
ᐊᓇᐅᓕᖅᑕᐅᒋᐊᖃᖃᑦᑕᕐᓱᑎᒃ ᐊᒡᒐᖏᑕ ᖄᖓᒍᑦ. ᐊᐃᑉᐹᓂ 
30-ᖏᖅᑕᕐᓱᑎᒃ ᓄᓗᖏᑎᒍᑦ ᖃᕐᓖᖔᖅᑎᓪᓗᒋᑦ ᐅᕕᓂᖏᑎᒍᑦ 
ᓵᖓᓃᑦᑎᑕᐅᓪᓗᑎᒃ ᐃᓕᓐᓂᐊᖃᑎᖏᑕ. ᓂᕆᑎᑕᐅᖃᑦᑕᓚᐅᕐᒥᔪᑦ 
ᐅᐊᓴᐅᑎᓂᒃ. ᒥᕆᓯᖃᑦᑕᓚᐅᖅᑐᑦ ᒪᕐᕉᓐᓂᒃ ᐱᖓᓱᓄᑦ ᐅᓪᓗᓂᒃ. 
ᐅᖃᐅᔾᔭᐅᖃᑦᑕᖅᑐᑎᒃ ᐅᖃᓕᒪᔪᒥᓂᐅᓂᖏᓐᓄᑦ ᐱᐅᓐᖏᑦᑑᑉ 
ᐊᐅᓚᑕᖓᒍᑦ ᐅᖃᐅᓯᕐᒥᒃ.

ᑎᒥᒃᑯᑦ ᐋᓐᓂᑎᖅᑕᐅᖏᓐᓇᕐᓂᖅ ᑲᑉᐱᐊᓱᖃᑦᑕᕐᓂᕆᓚᐅᖅᑕᒥᓂᒃ 
ᐋᓐᓂᕐᓯᒪᓇᕐᓂᕐᐹᖑᓚᐅᖅᑐᖅ, ᓄᓗᒃᑯᑦ ᐸᑦᑖᕆᔭᐅᓂᖅ 
ᐊᑐᖅᑕᐅᓗᐊᖃᑦᑕᓚᐅᓐᖏᒻᒪᑦ ᐃᓄᐃᑦ ᐃᓕᖅᑯᓯᖓᒍᑦ ᐊᒻᒪᓗ ᓱᕈᓰᑦ ᒥᑭᓂᖏᓐᓂ 
ᓂᑲᒋᔭᐅᒐᔪᖃᑦᑕᓚᐅᕐᒪᑕ ᐊᒻᒪᓗ ᓇᒡᓖᒋᔭᐅᓂᕐᒥᓂᒃ ᑕᑯᑦᓴᐅᑎᑦᓯᕕᐅᓪᓗᑎᒃ. 

ᐃᓄᑦᑎᑐᑦ ᓴᓐᖐᓕᕙᓪᓕᐊᑎᑕᐅᓯᒪᓂᖓ ᐱᔭᖅᑯᒻᒥ 
ᐃᓕᖅᑯᓯᖅᑖᖅᑎᑕᐅᓇᓱᐊᕐᓂᕐᒧᑦ ᐃᓕᖅᑯᓯᕆᓐᖏᑕᖏᓐᓂᒃ ᐱᔭᕆᐊᑐᔪᒃᑰᕈᑕᐅᔪᖅ 
ᓇᓗᖅᑯᑎᓐᖏᔾᔪᑎᒃᓴᐅᓇᔭᖅᑐᓂᒃ ᓴᖅᑮᒍᑎᒋᓇᓱᐊᕆᐊᖓ. 1967-
ᒥ, ᐃᑦᒥᓐᑕᓐ ᐱᕙᓪᓕᐊᔪᓂᒃ ᑐᓴᕈᑎᓕᐅᖃᑦᑕᖅᑐᖅ (Journal), ᕌᐳᑦ 
ᐅᐃᓕᐊᒻᓴᓐ, ᓂᕈᐊᖅᑕᐅᓯᒪᔪᖅ ᑲᑎᒪᔨᓄᑦ ᓄᓇᑦᓯᐊᒧᑦ ᐊᒻᒪᓗ 
ᒐᕙᒪᑐᖃᒃᑯᓐᓂ ᒐᕙᒪᓕᕆᔨᐅᖃᑦᑕᕐᓯᒪᔪᖅ, ᓇᓗᓇᐃᕐᓯᓚᐅᖅᑐᖅ 
ᒐᕙᒪᑐᖃᒃᑯᑦ ᑲᒪᖃᑦᑕᕐᓂᕆᓚᐅᖅᑕᖏᓐᓂᒃ ᐃᓄᒃᑎᑐᑦ “ᑐᖁᑕᐅᒋᐊᓕᒃ” 
ᐊᑐᖅᑕᐅᒍᓐᓃᑦᓯᐊᒻᒪᕆᓪᓗᓂ ᐃᓘᓐᓈᒍᑦ “ᓲᖑᓗᐊᕐᓂᖓᓄᑦ” ᐊᒻᒪᓗ 
“ᓇᕐᕈᓇᕐᓂᖓᓄᑦ”. ᑎᑎᕋᓚᐅᖅᑐᖅ ᑖᑦᓱᒥᖓ ᐱᕙᓪᓕᐊᔪᓃᑦᑐᓂᒃ ᐅᖃᓚᐅᕐᒥᔪᖅ, 
“ᐃᓚᖓᑦ ᐱᖕᒪᕆᐅᓂᕐᐸᐅᔪᖅ ᐊᑭᓖᑎᑕᐅᒍᑎᒃᓴᓂ ᐃᖅᑲᑐᖅᑕᐅᒍᑕᐅᑎᑦᓯᔾᔪᑎᓂ 
ᒐᕙᒪᑐᖃᒃᑯᑦ ᐅᑭᐅᖅᑕᖅᑐᒥ ᒐᕙᒪᖏᓐᓂ ᐃᓕᓐᓂᐊᕐᓂᓕᕆᓂᕐᒧᑦ ᐊᐅᓚᑦᓯᔾᔪᑕᐅᔪᓂ 
ᐃᓕᓴᕐᓯᒍᒪᓯᒪᓐᖏᓐᓂᖅ [ᐃᓄᒃᑎᑐᑦ] ᐅᖃᐅᓯᖅ ᐊᑐᖅᑕᐅᖃᑦᑕᕐᓂᖓᓂᒃ 
ᐃᓕᓐᓂᐊᕕᖕᒥ.”

ᐊᓪᓛᑦ ᐱᔾᔪᑏᑦ ᐅᖃᐅᓯᐅᔪᓂ ᑐᑭᓯᓇᑦᓯᐊᓚᐅᓐᖏᒃᑲᓗᐊᕐᐸᑕ, 
ᓇᓗᓇᓐᖏᑦᓯᐊᓚᐅᖅᑐᖅ ᓱᕈᓰᑦ ᐊᔪᓐᖏᓐᓂᕆᔪᓐᓇᖅᑕᖏᓐᓂᒃ ᐊᖅᓵᖅᑕᐅᓯᒪᓂᕐᒧᑦ 

ᔭᒐᐃᒍᑕᐅᓚᖓᓚᐅᖅᑐᖅ ᐅᖃᐅᓯᕐᒥᒃ ᐊᑐᑦᓴᐅᑎᒋᓐᖏᒃᑯᑎᒃ ᒥᑭᓂᖏᓐᓂ. 
ᐊᒃᑐᐃᓯᒪᓂᖓ ᔭᒐᐃᓯᒪᓂᕐᒥᒃ ᐃᓄᒃᑎᑐᑦ ᑕᐃᒪᓐᖓᓕᒫᖅ ᖃᓪᓗᓈᑎᑐᐃᓐᓇᖅ 
ᐊᑐᖅᑎᑕᐅᖃᑦᑕᕐᓂᖏᓐᓄᑦ ᐱᓗᖅᑯᓯᕐᓯᒪᓚᐅᖅᑐᖅ ᐊᓯᔾᔨᕈᑕᐅᓂᖓᓄᑦ 
ᓱᕈᓰᑦ ᓂᕆᕙᑦᑕᖏᓐᓄᑦ ᐅᕝᕙᓘᓐᓃᑦ ᐊᓐᓄᕌᕐᓯᒪᖃᑦᑕᕐᓂᖏᓐᓄᑦ 
ᐃᓕᓐᓂᐊᕆᐊᖅᑐᑎᒃ. ᐱᓗᐊᖅᑐᒥ ᑕᒪᓐᓇ ᓱᓕᔪᖅ ᓱᕈᓯᕐᓄᑦ ᐊᖏᔫᑎᓂ ᑐᔪᕐᒥᕕᖕᓂ 
ᓇᔪᒐᖃᖃᑦᑕᓚᐅᖅᑐᓄᑦ ᐃᓕᓐᓂᐊᖅᑎᓄᑦ.

ᐃᓕᓐᓂᐊᖅᑏᑦ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᕐᓯᒪᔪᑦ 
ᕿᒪᕉᑎᑎᑕᐅᓚᐅᖅᑐᑦ ᐃᓄᒃᓯᐅᑎᓂᒃ ᓂᕆᖃᑦᑕᓂᕐᒥᒃ, ᓲᕐᓗ ᒥᑭᒐᕐᒥᒃ 
ᑕᒪᒃᑯᐊ ᐃᓄᐃᑦ ᓂᕿᓪᓗᐊᑕᕆᓚᐅᖅᑕᖏᑦ. ᒐᕙᒪᒃᑯᑦ ᐅᖃᕋᔪᓚᐅᖅᑐᑦ 
ᐅᓗᕆᐊᓇᖅᑐᒦᓐᖏᓂᕐᓴᐅᓇᔭᕐᓂᖏᓐᓂᒃ ᖁᐱᕐᕆᓇᖅᑐᓂᒃ ᓂᕿᓂᒃ ᒥᑭᒐᕐᒥ, ᑭᓯᐊᓂ 
ᖃᓄᐃᑦᑐᑐᐃᓐᓇᑦᓯᐊᓂᒃ ᖃᓪᓗᓈᕐᓯᐅᑎᓂᒃ ᓂᕿᓂᒃ ᒪᓂᒪᑎᑦᓯᕕᐅᖏᓐᓇᖅᑐᑎᒃ 
ᖃᓪᓗᓈᑦ ᓂᕆᒐᔪᑦᑕᖏᓐᓂᒃ, ᓱᕐᓗ ᑰᒃᑰᑦᓯᒥᓂᖅ, ᐆᓯᒪᑦᓯᐊᖏᓐᓇᕆᐊᓕᒃ. 

ᐃᖅᑲᓇᐃᔭᖅᑏᑦ ᐊᖏᔫᑕᐅᓂᕐᓴᓂᒃ ᑐᔪᕐᒥᕕᖕᓂ ᐃᓕᓐᓂᐊᖅᑎᓄᑦ ᓱᕈᓰᑦ 
ᐊᓐᓄᕌᖏᓐᓂᒃ ᐃᖅᑲᑦᑕᐃᖃᑦᑕᓚᐅᖅᑐᑦ ᓄᑖᓂᒃ ᐊᓐᓄᕌᖅᑖᑎᑦᓱᓂᒋᑦ ᐊᑕᔪᓂᒃ 
ᐱᑦᑕᕇᓂᒃ. ᑕᐃᒫᑦᓴᐃᓐᓇᐸᓗᒃ ᐊᑦᓱᕉᓐᓂᖓᓇᖅᑐᒃᑰᖃᑦᑕᓚᐅᕐᒥᔪᑦ ᐅᓪᓗᒃᑯᑦ 
ᐃᓕᓐᓂᐊᕕᖕᒥ ᐃᓕᓐᓂᐊᖅᑐᑦ ᕿᑭᖅᑖᓗᖕᒥ. ᓲᕐᓗ ᐃᓕᓴᐱ ᖃᔮᖅ ᒥᑦᑎᒪᑕᓕᒻᒥᐅᑕᖅ 
ᐅᓂᒃᑳᓚᐅᕐᒪᑦᑕ ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᓄᑦ 2008-ᒥ, “ᐃᓕᓐᓂᐊᑎᓪᓗᑕ, 
ᐱᖅᓯᑎᓪᓗᒍ ᐅᑭᐅᒃᑯᑦ ᐃᓕᓐᓂᐊᕕᖕᒧᑦ ᐃᓯᕋᐃᒐᑦᑕ ᖃᓪᓕᐊᓗᑦᓯᒪᓪᓗᑕ ᓯᓚᑖᒎᓂᒃ, 
ᐸᑎᑦᑕᐅᕙᓚᐅᖅᑐᒍᑦ ᐊᖏᕐᕋᖅᑎᑕᐅᓪᓗᑕ ᐊᖏᔪᖅᑕᕆᐊᖅᑐᖅᑎᑕᐅᓪᓗᑕ, 
ᐱᖅᑐᒥ ᐊᖏᕐᕋᕆᐊᖃᓯᕙᓚᐅᖅᑐᒍᑦ, ᐊᑎᓯᖔᖅᑐᑕ “ᐊᖏᔪᖅᑕᒥᒃ”. 
ᐃᓕᓴᐱ ᓱᖅᑯᐃᓱᑦᑕᒥᓂᒃ ᐅᓂᒃᑳᑲᓐᓂᓚᐅᖅᑐᖅ ᓄᓇᖅᑲᑎᒌᑦ ᓄᓇᖓᓂᒃ 
ᐋᖅᑭᐅᒪᑦᓯᓇᓱᐊᓚᐅᕋᓗᐊᕐᓂᖏᓐᓂᒃ ᐊᑐᕋᓱᐊᖅᑐᑎᒃ  ᐃᓚᖏᓐᓂᒃ ᐃᓕᖅᑯᓯᕐᒥᒍᑦ 
ᐱᖅᑯᓯᕐᒥᖕᓂᒃ, ᐊᓪᓛᑦ ᐊᑐᖁᔭᐅᓐᖏᒃᑲᓗᐊᖅᑐᑎᒃ. ᐅᓂᒃᑳᕆᐊᒃᑲᓐᓂᓚᐅᖅᑐᖅ 
ᐱᓗᐊᖅᑐᒥ ᓂᕿᓕᕆᓂᕐᒨᖓᔪᒧᑦ, ᐃᓕᓴᐱ ᐅᓂᒃᑳᓚᐅᖅᑐᖅ:

ᐃᓄᐃᑦ ᓂᕆᖃᑦᑕᖁᔭᐅᓚᐅᓐᖏᑦᑐᑦ ᐃᓄᑦᓯᐅᑎᓂᒃ ᓂᕿᓂᒃ ᑕᐃᑦᓱᒪᓂ. 
...ᐃᔨᕐᓯᒪᖃᑦᑕᓚᐅᖅᑐᑦ ᓂᕆᓪᓗᑎᒃ ᖁᐊᕐᓂᒃ, [ᐊᓯᖏᓐᓂᓪᓗ] 
ᐃᓄᑦᓯᐅᑎᓂᒃ. ...ᐃᓯᖅᑐᖃᕐᐸᓗᓕᕋᐃᒻᒪᑦ, ᐃᔨᑦᓴᐅᑎᒋᖃᑦᑕᓚᐅᖅᑐᑦ 
ᐃᓄᑦᓯᐅᑎᑐᖃᑦᑕᖁᔭᐅᓐᖏᓐᓇᒥᒃ ᓂᕿᒥᓂᒃ. ᖃᓪᓗᓈᒥᒃ ᐃᓯᖅᑐᖃᕐᐸᑦ, 
ᐃᔨᕋᖅᑐᖃᑦᑕᓚᐅᖅᑐᑦ, ᓂᕆᓐᖏᓗᕐᓲᔭᖅᑐᑎᒃ.

ᓱᕈᓰᑦ ᐱᔪᓐᓇᕐᓂᓕᒫᒥᓂᒃ ᑎᒍᒥᐊᕋᓱᐊᖃᓗᐊᖅᑐᑎᒃ ᐃᓕᖅᑯᓯᕐᒥᖕᓂᒃ, 
ᓴᖅᑭᑐᐃᓐᓇᖃᑦᑕᕐᓯᒪᔪᖅ ᐃᑎᔪᒻᒪᕆᒃ ᐃᓕᖅᑯᓯᕐᒨᖓᔪᖅ ᑭᖑᕚᕇᓪᓗ 
ᐊᕕᑦᓯᒪᓂᖏᑦ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᑐᑦ ᐊᒻᒪᓗ ᕿᑐᕐᖓᓖᑦ 
ᐊᖓᔪᖅᑳᖏᑦ, ᐊᒻᒪᓗ ᔭᒐᑉᐸᓪᓕᐊᑐᐃᓐᓇᖅᑐᓂ ᓴᖅᑭᔮᕈᓐᓃᐸᓪᓕᐊᓂᖓᓄᑦ 
ᓴᖅᑭᐅᒪᑎᑕᐅᓐᖏᓐᓂᖏᓐᓄᑦ ᐊᑑᑎᓖᑦ ᐃᓄᐃᑦ ᖃᐅᔨᒪᓂᖏᑦ. ᓱᕈᓰᑦ 
ᐅᖃᕈᓐᓇᐃᓪᓕᖏᓐᓄᑦ ᐃᓄᑦᑎᑐᑦ ᐅᖃᖃᑎᖃᕈᓐᓇᐃᓪᓕᓚᐅᖅᑐᑦ ᐊᖓᔪᖅᑳᒥᓂᒃ, 
ᐊᓈᓇᑦᓯᐊᒃᑯᒥᓂᒃ ᐊᑖᑕᑦᓯᐊᒃᑯᒥᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᐃᓐᓇᕐᓂᒃ 
ᑐᑭᓯᐊᓗᐊᓐᖏᑦᑐᓂᒃ ᑐᑭᓯᐊᓐᖏᓯᐊᒻᒪᕆᑦᑐᓂᓪᓘᓐᓃᑦ ᖃᓪᓗᓈᑎᑐᑦ. ᓱᕈᓰᑦ 
ᐱᕈᕐᓴᔭᐅᓚᐅᖅᑐᑦ ᐃᓕᓐᓂᐊᕕᖕᒥ ᖃᓪᓗᓈᓃᓐᖔᖅᑐᓂᒃ ᓂᕿᓂᒃ ᓂᕆᑎᑕᐅᕙᑦᑐᑦ 
ᐊᒻᒪᓗ ᐱᖕᒪᕆᐅᔪᖁᑎᖏᓐᓂᒃ ᐊᖏᕐᕋᖃᑦᑕᓚᐅᖅᑐᑦ ᐊᐱᖅᓱᖅᑕᐅᓪᓗᑎᓪᓗ, 
ᐱᒡᒐᓇᖅᑐᕐᓯᐅᖅᑎᑕᐅᓪᓗᑎᒃ, ᖃᕿᐊᖅᑕᐅᓪᓗᑎᒃ, ᒥᑭᓪᓕᑎᖅᑕᐅᓪᓗᑎᓪᓘᓐᓃᑦ 
ᐊᖓᔪᖅᑳᖏᑕ ᐱᖅᑯᓯᖏᓐᓄᑦ ᐱᖕᒪᕆᐅᔪᖁᑎᖏᓐᓄᓪᓗ.  ᓱᓕᒃᑲᓐᓂᖅ, 
ᖃᐅᔨᒪᓂᖏᑦ ᐃᓐᓇᐃᑦ ᑕᑯᓐᓇᒐᐅᓪᓗᑎᒃ ᐅᕙᑦᓯᐊᕈᓐᓂᓵᓗᑦᑎᑐᑦ 
ᐊᑐᖅᑕᐅᒍᓐᓇᐃᖅᑐᑎᑐᑦ, ᐊᑐᕆᐊᑐᕈᓐᓃᖅᑐᑎᑐᑦ ᐅᕝᕙᓘᓐᓃᑦ 
ᐱᑐᖃᐅᓗᐊᓕᕐᓂᖏᓐᓄᑦ ᓈᖕᒪᒍᓐᓃᕐᓂᖏᓐᓂᒃ. ᑖᓐᓇ ᓄᑖᖅ ᐃᓕᖅᑯᓯᖅ 
ᐊᕕᒍᑕᐅᔪᖅ ᐃᓅᓯᕐᒧᑦ ᐅᑎᖅᑎᒐᓱᐊᕆᐊᖓ ᐋᖅᑭᑦᓯᒪᓂᕆᓚᐅᖅᑕᖓᓄᑦ 
ᐱᔭᕆᐊᑐᔪᕐᔪᐊᖑᓯᒪᔪᖅ. ᐅᖃᐅᓯᖏᓐᓂ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᕐᓯᒪᔪᖅ 
ᐹᓪ ᖁᐊᓴ ᐅᖃᓚᐅᕐᒪᑦ, “ᔭᒐᐃᓚᐅᖅᑕᕗᑦ ᑕᒪᒃᑯᐊ ᖃᐅᔨᒪᓂᖏᑦ 
ᐊᑐᖅᑕᐅᖏᓐᓇᕈᓐᓇᖅᑐᒥᓃᑦ ᐱᕈᕐᓴᔭᐅᓚᐅᕈᑦᑕ ᐊᖓᔪᖅᑳᑎᓐᓄᑦ ᐊᖏᕐᕋᑎᓐᓂ.” 
ᐃᓕᓐᓂᐊᕕᖕᓂ ᐃᓕᓐᓂᐊᕆᐊᖅᑎᑕᐅᓂᓕᒫᖑᓚᐅᖅᑐᑦ, ᐱᓗᐊᖅᑐᒥ 
ᐃᓕᓐᓂᐊᕆᐊᖅᑎᑕᒥᓂᕐᓄᑦ, ᓱᒃᑯᒍᑕᐅᓚᐅᖅᑐᖅ ᐃᓄᐃᑦ ᐱᖅᑯᓯᕐᒥᑎᒍᑦ 
ᐃᓚᒌᒍᓯᖏᓐᓄᑦ. ᑖᒃᑯᐊ ᐊᓯᔾᔨᕐᓂᐅᓚᐅᖅᑐᑦ ᐃᑎᔪᒥᒃ ᓱᕐᕋᒍᑎᒻᒪᕆᐊᓘᓚᐅᖅᑐᑦ 
ᐊᒻᒪᓗ ᐃᑲᔪᓂᕐᓗᑦᓯᒪᓪᓗᑎᒃ ᓇᓗᓕᕐᓯᒪᓂᕐᒧᑦ ᑖᒃᑯᓄᓐᖓᖓᔪᓄᑦ ᐃᓄᐃᑦ 
ᐱᖅᑯᓯᖏᑎᒍᑦ ᐊᕐᓇᐃᑦ ᐊᖑᑏᓪᓗ ᑲᒪᒋᔭᒃᓴᖏᓐᓄᑦ ᐊᒻᒪᓗ ᑭᓇᒃᑰᓂᖏᓐᓂᒃ 
ᐃᓄᐃᑦ ᐃᓕᖅᑯᓯᖓᒍᑦ.

1970-ᖏᓐᓂ, ᐃᓄᐃᑦ ᑎᒍᓯᕙᓪᓕᐊᓕᖅᑎᓪᓗᒋᑦ ᑭᒡᒐᖅᑐᐃᓂᕐᒥᒃ ᐅᑭᐅᑕᖅᑐᒥ 
ᒐᕙᒪᓂ ᒪᓕᒐᓕᐅᖅᑎᓂ ᔭᓗᓇᐃᕝᒥ ᐊᒻᒪᓗ ᑲᑎᒪᔩᑦ ᐊᐅᓚᑦᓯᔨᐅᓂᕐᒥᒃ 
ᑎᒍᓯᒻᒪᑕ ᐃᓕᓐᓂᐊᓂᕐᒧᑦ ᐊᑐᐊᒐᕐᓂᒃ, ᓄᓇᓕᖕᓂ ᓯᕗᓕᖅᑎᐅᓂᕐᒥᒃ ᑲᓇᓐᓇᐅᑉ 
ᐅᑭᐅᖅᑕᖅᑐᖓᓂ ᓂᐱᖃᓕᓚᐅᖅᑐᑦ ᖃᕿᐊᕐᓯᖃᑦᑕᓕᖅᑐᑎᒃ ᐃᓕᓐᓂᐊᕐᕖᑦ 
ᐊᐅᓚᓂᖏᓐᓂᒃ, ᐊᔪᐃᓐᓇᓕᖅᑐᑎᒃ ᓄᓇᒥᒍᑦ ᐊᐅᓚᑦᑕᐅᖁᔨᓂᕐᒥᒃ. ᑐᑭᓯᐊᓂᖏᑦ 
ᖃᓪᓗᓈᑦ ᐃᓱᒪᒋᔭᐅᔪᓂᒃ ᐊᖏᕐᓯᒪᖃᑕᐅᓚᐅᖅᑐᑦ ᐊᒻᒪᓗ ᒪᓂᒪᑎᑦᓯᓕᖅᑐᑎᒃ 

ᑐᓐᖓᕕᒃᓴᐅᓂᕐᓴᓂᒃ ᖃᕿᐊᕐᓇᖏᓐᓂᕐᓴᓂᒃ. ᐅᖃᐅᓯᓕᕆᓂᕐᒧᑦ-ᐃᓕᓴᐃᔨ ᒥᒃ ᒫᓕᓐ 
ᑎᑎᕋᓚᐅᖅᑕᖏᑦ 1977-ᒥ:

ᐃᓕᓐᓂᐊᕕᑦᑕ ᐊᐅᓚᓂᖓ ᐊᓪᓚ ᐱᔾᔪᑎᖃᑐᐃᓐᓇᕋᓂ 
ᐋᖅᑭᓱᖅᑕᐅᓚᐅᕐᓂᖓᓄᑦ ᐊᒻᒪᓗ ᐊᐅᓚᑕᐅᓂᖓᓄᑦ 
ᐃᓄᓪᓚᑦᑖᖑᓐᓪᖏᑦᑐᓄᑦ: ᐊᓪᓚᐅᔾᔪᑎᖓ ᐋᖅᑭᑦᓯᒪᓂᖓ. 
ᐃᓂᒃᓴᖃᓐᖏᑦᑐᖅ ᐃᓄᐃᑦ ᐱᖅᑯᓯᕐᒥᑎᒍᑦ ᐃᓕᖅᑯᓯᖓᓂ 
ᓱᕈᓰᑦ ᑲᑎᑕᐅᓪᓗᑎᒃ ᐋᖅᑭᑦᓯᒪᔭᐅᓪᓗᑎᒃ ᐃᑲᕐᕋᓂᒃ ᐃᒪᓐᓇᓂᒃ 
ᐃᓕᓐᓂᐊᖅᑎᑕᐅᖃᑦᑕᓲᖑᓐᖏᑦᑐᑦ ᐃᓄᓐᖑᑉᐸᑕ ᐃᓐᓇᕈᕐᓗᑎᒃ 
ᐊᑐᕈᓐᓇᖃᑦᑕᓛᖅᑕᖏᓐᓂᒃ; ᐋᖅᑭᑦᓯᒪᔭᐅᓂᕐᑕᖃᓲᖑᓐᖏᑦᑐᖅ 
ᐃᓐᓇᐃᑦ ᑐᓂᓯᒪᔪᑦ ᐊᖏᕐᓯᒪᓂᕐᒥᒍᑦ ᐃᓅᓯᕐᒥᓂ ᐃᓕᓴᐃᔨᐅᓂᕐᒥᒃ. 
...ᐱᓗᐊᖅᑐᐊᓘᓂᖓ ᐅᖃᐅᓯᕆᒐᓱᐊᕋᓗᐊᕐᓗᒍ: ᐃᓕᓐᓂᐊᕕᒃᓴᒥᒃ 
ᓴᓇᓂᕈᓗᑐᐃᓐᓇᐅᒐᓗᐊᖅ ᐅᖃᐅᓯᐅᒍᓐᓇᓚᐅᖅᑐᖅ ᐋᓪᓛᐅᓂᖓ 
ᐱᖁᔭᖏᓐᓂ ᐃᓕᖅᑯᓯᕐᒨᖓᔪᓂᒃ ᐊᑦᓱᕉᓐᓂᒐᒍᑎᒃᓴᖅ.

ᓲᕐᓗ ᒫᓕᓐ ᐅᖃᓚᐅᕐᒪᑦ, ᐃᓄᐃᑦ ᐊᖓᔪᖅᑳᕆᔭᐅᔪᑦ 
ᐱᕕᖃᖅᑎᑕᐅᒡᒐᐃᓐᓇᓚᐅᖅᑐᑦ ᐅᖃᕐᕕᖃᕈᓐᓇᓂᕐᒥᒃ ᐊᐱᖅᑯᑎᓄᑦ 
ᐃᓕᓐᓂᐊᕈᑎᒃᓴᓄᑦ, ᐅᖃᐅᓯᕐᒧᑦ, ᐃᓕᓴᕆᔾᔪᓯᕐᓄᑦ, ᐃᓕᓴᐃᔨᓄᑦ, 
ᐅᕝᕙᓘᓐᓃᑦ ᓇᓃᓐᓂᐊᕐᓂᖏᓐᓂᒃ ᐃᓕᓐᓂᐊᖅᑎᖁᑎᑕ ᐃᓕᓐᓂᐊᕐᓂᖓ. 
ᑕᐃᒪᐃᒐᓗᐊᖅᑎᓪᓗᒍ, ᐊᖏᕐᓯᒪᑦᓯᐊᑐᐃᓐᓇᖃᑦᑕᓚᐅᖅᑐᑦ ᐊᓯᔾᔨᕐᓂᐅᔪᒧᑦ. 
ᐃᓄᐃᑦ ᐊᖓᔪᖅᑳᕆᔭᐅᔪᑦ ᑕᑯᓐᓇᓚᐅᖅᑕᖏᑦ ᐅᖃᐅᓯᐅᓯᒪᔪᑦ 
ᐱᐅᔪᐊᓘᓂᕋᖅᑕᐅᓪᓗᑎᒃ ᐊᒻᒪᓗ ᐊᑑᑎᓕᒻᒪᕆᐊᓘᓂᕋᖅᑕᐅᓪᓗᓂ ᑲᓇᑕᒥ 
ᐃᓕᓐᓂᐊᕐᓂᖅ ᐅᖃᐅᓯᕆᔭᐅᓚᐅᕐᓂᖓ ᒐᕙᒪᒃᑯᓐᓂ ᐊᖓᔪᖅᑲᐅᑎᓃᓐᖓᖅᑐᒧᑦ 
ᑕᐃᒪᐃᓪᓚᑦᑖᓚᕐᓂᕋᖅᑕᐅᓪᓗᓂ. ᖃᐅᔨᒪᓚᐅᖅᑐᑦ ᑕᑯᓐᓇᓂᒃᑯᑦ ᐊᒻᒪᓗ 
ᓇᖕᒥᓂᖅ ᐊᑐᕐᓯᒪᓂᕐᒥᒍᑦ ᖃᓪᓗᓇᐅᔭᕈᓐᓇᖏᑦᑐᑦ ᑭᖑᕙᓯᒍᑕᐅᓂᐊᕐᓂᖓᓂᒃ 
ᒪᑭᒪᓇᓱᐊᕐᓂᕐᒧᑦ. ᒪᑐᐃᖓᓗᐊᕐᓂᖏᓐᓄᑦ ᐃᓄᐃᑦ ᐊᓯᔾᔨᓂᕐᒧᑦ, ᐊᒻᒪᓗ 
ᓱᖏᐅᑎᓴᕋᐃᓲᖑᓂᖏᓐᓄᑦ ᐊᓯᔾᔨᖃᑦᑕᕐᓂᐅᔪᓄᑦ, ᓴᖅᑭᐅᒪᑦᓯᐊᓚᐅᖅᑐᖅ 
ᖃᐅᔨᓴᕐᓂᕐᒥ ᐃᖃᓗᓐᓂ ᐊᑭᓕᖅᑕᐅᓯᒪᔪᒥ ᐃᓄᓕᕆᔨᑐᖃᒃᑯᓐᓂᒃ 1963-ᒥ. ᔮᓐ 
ᔭᐃ. ᐊᒻᒪᓗ ᐆᒪ ᕼᐊᓂᖕᒫᓐ ᑎᑎᕋᖅᑕᒥᓂᒃ ᓴᖅᑮᓚᐅᖅᑐᑦ ᐄᓯᑭᒨ ᑕᐅᓐᔅᒪᓐ 
ᐊᕐᕕᓂᓕᓐᓂᒃ ᑕᖅᑭᓂ ᖃᐅᔨᓴᖅᑕᒻᒪᕆᐅᓚᐅᖅᑎᓪᓗᒍ ᑕᑯᓐᓇᒐᐅᓪᓗᓂ, ᐊᒻᒪᓗ 
ᖃᐅᔨᒃᑲᐃᒍᑕᐅᓪᓗᓂ ᑕᒪᐃᓐᓂᒐᓚᒃ ᐃᓅᓯᕐᒥ, ᐃᓄᐃᑦ “...ᑲᔪᓯᑦᓯᐊᖃᑦᑕᕐᓯᒪᕗᑦ, 

ᕿᓚᒥᐊᓗᒃ ᑲᔪᓯᐊᒍᓐᓇᕐᓯᓲᖑᕗᑦ, ᖃᐅᔨᑦᓴᐅᑎᒋᓚᐅᖅᑐᑦ ᐊᖏᔪᒻᒪᕆᒻᒥᒃ 
ᐃᓕᖅᑯᓯᖅᑖᖅᑲᐅᒥᒃ, ᐅᓄᖅᑐᓂᒃ ᐊᔾᔨᒌᓐᖏᑦᑐᓂᒃ ᐆᒋᐅᖅᑕᒥᓂᒃ, ᐊᒻᒪᓗ 
ᐱᕙᓪᓕᐊᑐᐃᓐᓇᖅᑐᓂᒃ ᑲᒪᒋᔭᒃᓴᓂᒃ.” ᕼᐊᓂᖕᒪᓐᔅ ᓱᓕ ᐅᖃᐅᓯᖃᒃᑲᓐᓂᓚᐅᖅᑐᑦ 
ᓇᓗᓇᐃᕐᓯᒋᐊᒃᑲᓐᓂᓚᐅᖅᑐᑦ ᐱᕙᓪᓕᐊᔪᑎᒍᑦ ᖃᓄᐃᓐᓂᐅᖃᑦᑕᖅᑐᓂᒃ 
ᐊᓐᓇᓯᒪᖃᑦᑕᕆᐊᖃᕐᓂᕐᒧᑦ ᐅᑭᐅᑕᖅᑐᒥ ᐊᔪᓐᖏᓐᓂᖃᕆᐊᖃᕐᓂᕐᒧᑦ 
ᓱᖏᐅᑎᓂᕐᒧᑦ ᐊᒻᒪᓗ ᐃᓕᒋᐊᖃᕐᓂᕐᒧᑦ. ᐅᖃᐅᓯᖃᓚᐅᕐᒥᔪᑦ ᐃᓚᖏᑦ 
ᓱᕈᓰᑦ ᐃᓕᓐᓂᐊᕆᐊᑦᓯᐊᖃᑦᑕᓂᕐᐹᖑᓂᖏᓐᓂᒃ ᓇᓗᓇᐃᖅᑕᐅᓯᒪᓂᖏᑦ 
ᑖᒃᑯᓇᓐᖔᓚᐅᖅᑐᑦ ᐱᖅᑯᓯᕐᒥᖕᓂᒃ ᑎᒍᒥᐊᖅᑐᓂᒃ ᐃᓄᓪᓚᑦᑖᖑᓂᕐᐹᓂᒃ.

ᑭᓯᐊᓂᓕ, ᐊᓪᓛᑦ ᐊᖓᔪᖅᑳᕆᔭᐅᔪᑦ ᕿᑐᕐᖓᒥᓂᒃ 
ᐃᓕᓐᓂᐊᕕᖕᒨᑎᑦᓯᖃᑦᑕᖅᑐᑦ ᒐᕙᒪᓂᒃ ᐃᓕᓐᓂᐊᖁᔨᓪᓗᑎᒃ ᑐᑭᓯᒪᓚᐅᓐᖏᑦᑐᑦ 
ᑎᑭᐅᑎᓯᒪᓂᖓᓄᑦ ᐊᖏᑎᒋᓂᖓᓂᒃ ᐃᓕᖅᑯᓯᕐᒥᒃ ᔭᒐᐃᓂᖅ ᓴᖅᑭᕋᔭᕐᓂᖓᓂᒃ. 
ᐅᓄᖅᑐᑦ ᐊᖓᔪᖅᑳᕆᔭᐅᔪᑦ ᐅᑉᐱᕈᓱᓚᐅᖅᑐᑦ ᖃᐅᔨᒪᓂᖅ ᐊᒻᒪᓗ ᐃᓕᖅᑯᓯᖅ 
ᔭᒐᔾᔭᐃᖅᑕᐅᓯᒪᒍᓐᓇᕐᓂᖏᓐᓂᒃ ᐃᓕᓐᓂᐊᕕᒃᑯᑦ ᐃᓕᓐᓂᐊᖅᑐᖃᕋᓗᐊᖅᑎᓪᓗᒍ. 
ᐱᔭᐅᒐᓱᐊᒡᒐᕐᓂᖏᑦ ᐃᓕᓐᓂᐊᕐᕕᐊᕈᓰᑦ ᐊᒻᒪᓗ ᐃᓕᓐᓂᐊᖅᑐᓄᑦ ᐊᖏᕐᕋᑦ 
ᐃᓱᒪᒋᔭᐅᔪᓕᒫᓂᒃ ᐱᒡᒐᓇᖅᑐᒃᑰᕈᑕᐅᓯᒪᓂᕐᐹᑦ. ᐃᓱᐊᓂ, ᐃᓄᐃᑦ ᐊᖓᔪᖅᑳᕆᔭᐅᔪᑦ 
ᐱᕕᒃᓴᖃᖅᑎᑕᐅᓚᐅᓐᖏᑦᑐᑦ ᐱᔪᓐᓇᐅᑎᖃᕐᓂᕐᒥᒃ ᑐᓐᖓᕕᒃᓴᒥᒃ ᕿᑐᕐᖓᖏᑕ 
ᐃᓕᓐᓂᐊᕐᓂᖏᓐᓄᑦ ᒪᓕᓪᓗᒋᑦ ᐃᓚᖏᑦ ᓇᖕᒥᓂᖅ ᐃᓕᖅᑯᓯᕐᒥᑎᒍᑦ ᐅᑉᐱᕆᔭᖏᑦ 
ᐱᖕᒪᕆᐅᔪᖁᑎᖏᓪᓗ. ᐃᓚᖏᓐᓄᑦ ᕿᑐᕐᖓᓕᓐᓄᑦ ᐊᖓᔪᖅᑳᕆᔭᐅᔪᓄᑦ, 
ᕿᑐᕐᖓᒥᓂᒃ ᐊᐅᓪᓚᑎᑦᓯᔭᕆᐊᖃᓚᐅᕐᓂᖅ ᐃᓕᓐᓂᐊᕕᖕᒧᑦ ᓱᓕ ᐅᓪᓗᒥᒧᑦ 
ᐃᖕᒥᓐᓂᒃ ᐸᓯᓯᒪᒍᑕᐅᖏᓐᓇᖅᑐᖅ. ᐅᖃᓕᒪᓪᓗᓂ ᕿᑭᖅᑕᓂ ᓱᓕᔪᒥᒃ 
ᑭᒡᓕᓯᓂᐊᖅᑎᓄᑦ 2008-ᒥ, ᓗᐃ ᐅᑕᒃ ᐃᒡᓗᓕᒻᒥᐅᑕᖅ ᐅᖃᓕᒪᓚᐅᖅᑐᖅ 
ᐅᒡᒍᐊᑐᒻᒪᕆᐊᓘᓂᕋᖅᑐᓂ:

ᐅᕙᓐᓂᒃ ᐱᐅᒋᓐᖏᑐᒻᒪᕆᐊᓘᔪᖓ ᐊᖏᓚᐅᕐᓂᓐᓂᒃ ᕿᑐᕐᖓᒃᑲ 
ᐃᒡᓗᓕᒑᕐᔪᓕᐊᖁᔭᐅᒻᒪᑕ. ᒪᒥᐊᓇᖅ ᓯᓚᐃᑦᑑᓚᐅᕐᓂᕋᒪ ᑕᐃᑦᓱᒪᓂ, 
ᓯᓚᑐᓪᓗᖓᓗ ᖃᓄᐃᓕᐅᕆᐊᖃᕐᓂᕐᓂᒃ. ᖃᓄᐃᓚᐅᓐᖏᑦᑐᖅ ᓯᕗᓪᓕᕐᐹᒥ; 
ᕿᑐᕐᖓᕗᑦ ᐃᓕᖅᑯᓯᖃᑎᒌᓐᖏᑕᒥᓂᒃ ᖃᐅᔨᕙᓪᓕᐊᓕᓚᐅᖅᑐᑦ. ᐅᕙᒍᑦ 
ᐊᖓᔪᖅᑳᕆᔭᐅᓇᓱᐊᕋᓗᐊᖅᑐᒍᑦ ᑖᒃᑯᓄᖓ, ᑭᓯᐊᓂ ᐱᕈᕐᐸᓪᓕᐊᓚᐅᕐᒪᑕ 
ᐊᓯᔾᔨᐸᓪᓕᐊᓪᓗᑎᑦᑕᐅᖅ. ᐊᖓᔪᖅᑳᕆᔭᐅᓂᖅ ᕿᑐᕐᖓᖃᕐᓂᕐᒧᑦ 
ᓯᖁᒥᑕᐅᓚᐅᖅᑐᖅ ᐊᒻᒪᓗ ᖃᐅᔨᒪᓚᐅᓐᖏᑦᑐᒍᑦ ᖃᓄᖅ 
ᐋᖅᑭᒐᔭᕐᒪᖔᑦᑎᒍ. ᑭᓯᐊᓂ ᒪᕐᕉᒃ ᐃᓕᖅᑯᓯᖃᑎᒌᓐᖏᑦᑑᒃ, ᖃᓪᓗᓈᑦ 

ᐊᒻᒪᓗ ᐃᓄᐃᑦ ᐃᓕᖅᑯᓯᖓ, ᐊᔾᔨᒌᓐᖏᒻᒪᑎᒃ, ᑕᐃᒫᒃ ᐊᑐᓚᐅᖅᑐᑦ 
ᐃᓕᖅᑯᓯᖅᑖᒥᓂᒃ ᑖᑦᓱᒥᖓ ᐊᒻᒪᓗ ᑲᓱᑦᓯᐊᕈᓐᓇᐃᓪᓕᓚᐅᖅᑕᕗᑦ.

ᐃᓚᖏᓐᓂ, ᐃᓄᐃᑦ ᓱᕈᓰᑦ ᐊᖏᕐᕋᒥᓄᑦ ᐅᑎᕋᐃᒐᒥᒃ 
ᐊᐱᕆᕙᓚᐅᖅᑐᑦ ᐊᖓᔪᖅᑳᒥᓂᒃ ᖃᓄᖅ ᐊᖏᕈᓐᓇᖅᑐᒥᓂᐊᓘᒻᒪᖔᑕ 
ᐊᐅᓪᓚᖅᑎᑕᐅᒍᒪᑎᓪᓗᒋᑦ ᐃᓚᒥᖕᓂᒃ ᕿᒪᐃᓗᑎᒃ ᐊᒻᒪᓗ ᑕᐃᑲᓃᑎᓪᓗᒋᑦ 
ᐋᓐᓂᑎᖅᑕᐅᑎᑦᓯᖃᑦᑕᕈᓐᓇᖅᑐᒥᓂᐊᓘᒻᒪᖔᑕ. ᐊᕐᕌᒍᕋᓴᐃᑦ ᐊᓂᒍᖅᑎᓪᓗᒋᑦ 
ᐊᓂᐊᑦᓯᓇᓱᐊᓕᖅᑎᓪᓗᒋᑦ ᐊᑦᓱᕈᖅᑎᑕᐅᓯᒪᓂᒃᑯᑦ ᑲᑉᐱᐊᓱᖃᑦᑕᕐᓂᕆᓚᐅᖅᑕᒥᓂᒃ 
ᐋᓐᓂᕐᓯᒪᓂᕐᔪᐊᒥᓂᒃ ᐃᓕᓐᓂᐊᕆᐊᖅᑎᑕᐅᓯᒪᓪᓗᑎᒃ ᐊᖏᕐᕋᒥᓂᒃ ᓅᑕᐅᓪᓗᓂ 
ᐅᑭᐅᖃᖅᑐᓂ 7-ᓂᒃ, ᔩᓂ ᒪᐃᒃ ᐃᖅᑲᐃᓚᐅᖅᑐᖅ ᕿᑭᖅᑕᓂ ᓱᓕᔪᒥᒃ 
ᑭᒡᓕᓯᓂᐊᖅᑎᒃᑯᓐᓄᑦ ᐅᓂᒃᑳᖅᑐᓂ ᓵᖓᔭᕆᐊᖃᓕᓚᐅᕐᒪᑦ ᐊᓈᓇᒥᓂᒃ. 
ᑕᑯᓐᓇᖅᑐᒋᒃ ᕿᑐᕐᖓᓂ ᒪᕐᕉᒃ ᐅᑭᐅᖃᖅᑐᓂ 7-ᓂᒃ, ᔩᓂ ᐅᖃᓚᐅᖅᑐᖅ 
ᓵᑦᓯᒋᐊᖃᖅᑑᔮᓕᖅᑐᓂ ᐊᓈᓇᒥᓂᒃ, “ᓱᒻᒪᑦ ᐊᐅᓪᓚᖅᑎᓚᐅᖅᑭᓐᖓ?” ᑭᐅᓪᓗᓂᐅᒃ 
ᐊᓈᓈᑕ, “...ᖃᓪᓗᓈᑦ ᐱᔪᒪᔭᒥᓂᒃ ᐅᖃᖅᑎᓪᓗᒋᑦ ᐊᓯᖅᑯᕝᕕᖃᓚᐅᓐᖏᒻᒪᑦ 
ᐃᓕᕋᓇᕐᒪᑕ ᐊᖏᕐᓗᒋᑦ ᑭᓯᐊᓂ.”

ᑖᒃᑯᐊ ᐊᓈᓇᐅᔪᑦ ᑖᒃᑯᑑᓚᐅᓐᖏᑦᑐᑦ ᐃᓕᕋᓱᑦᑐᑦ ᐅᕝᕙᓘᓐᓃᑦ 
ᕿᐱᓗᐊᒋᐊᖃᓐᖏᑦᑐᑦ ᒐᕙᒪᒃᑯᑦ ᐊᖓᔪᖅᑲᐅᑎᖏᑦ ᐊᐅᓪᓚᑎᑦᓯᖁᔨᑎᓪᓗᒋᑦ 
ᕿᑐᕐᖓᒥᓂᒃ ᐃᓕᓐᓂᐊᕕᖕᒧᑦ. ᐱᔾᔪᑎᑕᖃᓐᖏᑦᑐᖅ ᓇᓗᓇᐃᖅᓯᔾᔪᑎᒃᓴᒥᒃ 
ᑖᑦᓱᒪ ᓴᖅᑭᔮᕈᑎᒋᓚᐅᖅᑕᖓᓂᒃ ᑐᓂᓯᓂᕐᒧᑦ ᐊᖓᔪᖅᑲᐅᑎᓄᑦ. ᓯᕗᓪᓕᕐᐹᖅ 
ᐱᔾᔪᑕᐅᔪᖅ ᑐᑭᓕᐅᖅᑕᐅᓯᒪᔪᖅ ᑕᐃᒍᖅᑕᐅᔪᖅ ᐃᓄᖕᓂᒃ “ᐃᓕᕋ”. ᐃᓕᕋ 
ᓇᓗᓇᐃᖅᑕᐅᔪᓐᓇᖅᑐᖅ “ᑲᑉᐱᐊᓱᐊᓂᕐᒧᑦ ᐃᓕᕋᓱᐊᔪᖅ ᐅᕝᕙᓘᓐᓃᑦ ᐃᓕᕋᓱᑦᑐᖅ”, 
ᐊᒻᒪᓗ ᐃᓄᐃᑦ ᐊᑐᖃᑦᑕᓲᖓ ᓇᓗᓇᐃᖅᓯᒍᑎᒋᓪᓗᒍ ᐃᑉᐱᒋᓯᒪᔭᒥᓂᒃ 
ᑕᐃᑦᓱᒪᓂ ᖃᓪᓗᓈᓄᑦ. ᐃᓕᕋᓱᓐᓂᖅ ᑲᑉᐱᐊᒋᔭᖃᕐᓂᕐᒧᑦ ᐅᕝᕙᓘᓐᓃᑦ 
ᐃᓕᕋᓱᑦᑐᖅ ᐊᓪᓛᑦ ᑭᐅᔭᕆᐊᑦᓴᖅ ᐃᓕᕋᓱᒃᑲᒥ ᐊᖓᔪᖅᑳᖑᓂᖏᓐᓄᑦ 
ᐸᓖᓯᒃᑯᑦ RCMP ᐅᕝᕙᓘᓐᓃᑦ ᒐᕙᒪᓂ ᐊᖓᔪᖅᑲᐅᑕᐅᔪᑦ ᐃᓱᒪᓇᓐᖏᑦᑐᑦ 
ᐃᓄᓐᓄᑦ ᑭᐅᓂᕐᓗᒑᓂᕐᒥᒃ, ᐱᓗᐊᖅᑐᒥ ᐊᐱᖅᓱᖅᑕᐅᔾᔪᑎᖃᖅᑎᓪᓗᒋᑦ. 
ᓱᓕᒃᑲᓐᓂᖅ, ᖃᓪᓗᓈᑦ, ᐃᓘᓐᓇᒐᓛᒍᑦ, ᐃᖕᒥᓐᓂᒃ ᐊᖓᔪᖅᑳᖑᓂᕐᒥᓂᒃ 
ᐃᓱᒪᒋᔭᐅᔪᒪᓂᕐᒧᑦ ᖁᑦᓯᓂᕐᓴᐅᒐᓱᐊᖏᓐᓇᓚᐅᖅᑐᑦ, ᐊᒻᒪᓗ ᐃᓘᓐᓇᒐᓚᑎᒃ 
ᐃᓄᐃᑦ ᑐᑭᓯᒪᓂᖃᓗᐊᓚᐅᓐᖏᑦᑐᑦ ᖃᓪᓗᓈᓃᑦᑐᑦ ᑲᓇᑕᒥ ᐃᓅᖃᑎᒌᒍᓯᖏᓐᓂᒃ 
ᐅᕝᕙᓗᓐᓃᑦ ᐱᔪᓐᓇᐅᑎᖃᕐᓂᕐᒥᓂᒃ ᓵᓐᖓᑦᓯᒍᓐᓇᓂᕐᒥᓂᒃ ᑖᒃᑯᓂᖓ. 
ᐅᖃᓕᒪᑎᓪᓗᒍ ᐊᑐᓚᐅᖅᑕᒥᓂᒃ ᐸᓖᓯᒃᑯᓐᓂᒃ, ᒥᐊᓕ ᐹᑎ ᐸᓐᓂᖅᑑᒥᐅᑕᖅ 

ᐅᖃᓚᐅᖅᑐᖅ, “ᖃᓪᓗᓈᑦ ᓄᓇᒋᔭᐅᔪᓅᖃᑦᑕᓚᐅᖅᑐᑦ. ᑲᑉᐱᐊᒋᖃᑦᑕᓚᐅᖅᑕᕗᑦ 
ᐊᓪᓛᑦ ᖃᓄᐃᓕᐅᖅᑎᓐᓇᒋᑦ. ...ᐱᑦᓯᐊᕋᓱᐊᖅᑐᒻᒪᕆᐊᓘᖃᑦᑕᓚᐅᖅᑐᒍᑦ 
ᑲᑉᐱᐊᒋᓗᐊᒧᑦ ᐸᓖᓯᒃᑯᑦ RCMP.” ᐃᓕᓴᐱ ᐆᑦᑐᕙᒃ ᒥᑭᔫᕈᓘᓪᓗᓂ, ᑕᐃᒫᑦᓴᐃᓐᓇᖅ 
ᑲᑉᐱᐊᓱᐊᖃᑦᑕᓚᐅᖅᑐᖅ ᖃᓪᓗᓈᑕᖃᓕᕋᐃᒻᒪᑦ. ᐆᑦᑐᕙᒃ ᐊᐅᓚᔨᔪᖅ 
ᑕᑯᓪᓗᓂ ᐸᓖᓯᓂᒃ, RCMP, ᓂᐅᕕᖅᑎᑯᓐᓂ, HBC, ᐃᖅᑲᓇᐃᔭᖅᑎᓂᒃ, ᐊᒻᒪᓗ 
ᐊᔪᕆᖅᑐᐃᔩᑦ ᐋᖕᓕᑲᒃᑯᓐᓂᒃ ᐃᑦᓯᕋᕐᔪᐊᓂᓗ ᒥᑦᑎᒪᑕᓕᒻᒥᐅᑕᐅᓕᖅᑐᓂ. 
ᓱᖅᑯᐃᒋᔭᖓ, “ᑲᑉᐱᐊᓇᖅᑐᒻᒪᕆᐊᓘᔮᖃᑦᑕᓚᐅᖅᑐᑦ, ᐊᒻᒪᓗ ᓴᓗᒪᔪᕐᔪᐊᕌᓘᓪᓗᑎᒃ, 
ᑎᐱᑦᓯᐊᕆᑦᑐᑎᒃ, ᐊᒻᒪᓗ ᓱᔪᖓᓐᖏᓯᐊᖅᑐᑎᒃ. ᓂᒪᓐᖏᑦᓯᐊᖅᑐᑕ 
ᕿᑲᑦᓯᐊᕋᓗᐊᖃᑦᑕᓚᐅᖅᑐᒍᑦ ᐳᓛᖅᑐᒋᑦ.” ᓱᓕ ᐅᖃᒃᑲᓐᓂᓚᐅᖅᑐᖅ 
ᖃᓪᓗᓇᑦ ᐊᐅᓱᐃᑦᑑᑉ ᖃᓂᒌᔮᓃᓐᖔᖅᑐᑦ “ᐊᖓᔪᖅᑳᓂᕐᓗᒻᒪᕆᐊᓘᓚᐅᖅᑐᑦ” 
ᐊᒻᒪᓗ “ᐊᐅᓚᑦᓯᔪᓪᓚᕆᐊᓘᓪᓗᑎᒃ”. ᐊᑐᓚᐅᖅᑕᒥᒍᑦ, ᐆᑐᕙᒃ ᐅᖃᓚᐅᖅᑐᖅ 
“ᐊᓯᖅᑯᕝᕕᖃᕋᓂ ᓱᒋᐊᓪᓚᕝᕕᖃᓚᐅᓐᖏᑦᑐᖅ” ᐊᐅᓪᓚᕆᐊᖃᖅᑎᑕᐅᓕᕐᒪᑕ 
ᕿᑐᕐᖓᓂ ᑰᔾᔪᐊᕌᓗᒻᒧᑦ ᐃᓕᓐᓂᐊᕆᐊᖃᕐᒪᑕ.

ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ ᐅᓂᒃᑳᖃᑦᑕᓚᐅᕐᒥᔪᑦ ᕿᑭᖅᑕᓂ ᓱᓕᔪᒥᒃ 
ᑭᒡᓕᓯᓂᐊᖅᑎᓄᑦ ᐊᒻᒪᓗ ᕿᑭᖅᑕᓂᒃᑯᓐᓄᑦ ᑲᑉᐱᐊᓵᖅᑕᐅᖃᑦᑕᓚᐅᕐᓂᕐᒥᓂᒃ 
ᓱᕈᓯᕐᓯᐅᑎᓂᒃ ᓯᒃᑭᑖᖅᑎᑕᐅᖃᑦᑕᔾᔮᖏᓐᓂᕐᒥᒃ ᕿᑐᕐᖓᖏᓐᓂᒃ 
ᐃᓕᓐᓂᐊᕆᐊᖅᑎᑦᓯᖃᑦᑕᔾᔮᖏᑉᐸᑕ ᐅᕝᕙᓘᓐᓃᑦ ᓄᓇᓕᓐᓄᑦ ᓅᔾᔮᖏᑉᐸᑕ. 
ᓱᕈᓯᕐᓯᐅᑏᑦ ᐊᑭᓕᖅᓱᖅᑕᐅᔾᔪᑏᑦ ᐱᒋᐊᓚᐅᕐᓯᒪᔪᑦ ᑲᓇᑕᒥ 1945-
ᒥ. ᑮᓇᐅᔭᖅᑖᕆᔭᐅᕙᓚᐅᖅᑐᑦ $5.00-ᒥᒃ $8.00-ᒧᑦ ᐊᑯᓐᓂᖓᓂ 
ᑕᖅᑭᑕᒫᑦ, ᐅᑭᐅᖏᑎᒍᑦ ᖃᑦᓯᐅᓂᖏᑎᒍᓪᓗ ᕿᑐᕐᖓᖏᑦ ᐱᔭᐅᕙᑦᑐᑎᒃ 
ᐃᓚᒌᓂ. ᐅᑭᐅᖅᑕᖅᑐᒥ, ᖃᓪᓗᓈᓂᑎᑐᑦ, ᓱᕈᓯᖅᓯᐅᑎᑖᖃᑦᑕᓚᐅᖅᑐᑦ 
ᐱᕚᓪᓕᕈᑎᒃᓴᐅᑎᑕᐅᓇᓱᐊᖅᑐᓂᒃ ᑎᒥᒧᑦ ᐊᑑᑎᓕᓐᓄᑦ ᐊᒻᒪᓗ 
ᖃᓄᐃᓐᖏᓯᐊᒃᑲᓐᓂᕈᑎᒃᓴᖏᓐᓄᑦ ᕿᑐᕐᖓᖏᑕ. ᑭᓯᐊᓂᓕ, ᐅᑭᐅᑕᖅᑐᒥ, 
ᓴᐳᔾᔨᓯᒪᓇᓱᐊᓗᐊᕐᓂᕐᒧᑦ ᐃᓚᓕᐅᔾᔭᐅᓯᒪᓚᐅᖅᑐᑦ ᐊᐅᓚᑦᓯᒍᑕᐅᓕᖅᑐᑎᒃ. 
ᑮᓇᐅᔭᖅᑖᕆᔭᐅᖃᑦᑕᖅᑐᑦ ᐊᑐᖅᑕᐅᖃᑦᑕᓚᐅᖅᑐᑦ ᐊᐅᓚᑦᓯᒍᑕᐅᓪᓗᑎᒃ 
ᐊᖓᔪᖅᑳᕆᔭᐅᔪᓂᒃ ᕿᑐᕐᖓᓕᓐᓂᒃ ᐊᐅᓪᓚᑎᑦᓯᓂᕐᒧᑦ ᕿᑐᕐᖓᖏᓐᓂᒃ 
ᐃᓕᓐᓂᐊᕆᐊᖅᑕᐅᔪᓄᑦ ᐅᕝᕙᓘᓐᓃᑦ ᐃᓚᒌᓕᒫᓄᑦ ᓄᓇᒋᕙᑦᑕᖏᓐᓂᒃ 
ᓄᑦᑎᖅᑎᑦᓯᒍᑕᐅᓪᓗᑎᒃ ᓄᓇᑖᖅᑎᑦᓯᒍᑕᐅᓪᓗᑎᒃ ᓄᓇᓕᖕᓂᒃ. 1950-
ᖏᓐᓂ, ᐅᓄᖅᑐᑦ ᐃᓄᐃᑦ ᐃᓚᒌᑦ ᓱᖏᖅᓲᑎᖃᖃᑦᑕᓕᓚᐅᕐᒪᑕ ᑖᒃᑯᓂᖓ 
ᑮᓇᐅᔭᖅᑖᕆᕙᑦᑕᒥᓂᒃ, ᐱᓗᐊᖅᑐᒥ ᐆᒪᔪᕋᓱᐊᕐᓂᕆᔭᐅᕙᑦᑐᑦ ᐱᐅᓗᐊᖅᑎᓐᓇᒋᑦ 
ᒪᖃᐃᓐᓂᒃᑯᑦ ᒥᑭᒋᐊᕐᓂᐊᓂᒃᑯᓪᓗ. ᑲᑉᐱᐊᓵᖅᑕᐅᓂᖅ ᑮᓇᐅᔭᖅᑖᖑᕙᑦᑐᑦ 
ᓄᖅᑲᖅᑎᑕᐅᓇᔭᕐᓂᖏᓐᓂᒃ ᐅᖃᐅᔾᔭᐅᓗᓂ ᑲᑉᐱᐊᓱᐊᒍᑎᒻᒪᕆᐊᓘᕙᓚᐅᖅᑐᖅ. 

ᑕᕗᖓ ᐲᑦᑐᓯ ᖄᐱᒃ ᐅᖃᓚᐅᖅᑐᖅ ᕿᑭᖅᑕᓂᒃᑯᑦ ᓈᓚᑦᑎᑦᓯᓂᖏᓐᓂ 2005-
ᒥ, ᓇᒻᒥᓂᖅ ᐸᓐᓂᖅᑑᒧᑦ ᓅᒋᐊᖃᓚᐅᕐᓂᕐᒥᓂᒃ ᑲᑦᓱᖓᐃᓕᕈᑎᖃᓚᐅᖅᑐᖅ 
ᒐᕙᒪᒃᑯᓃᓐᖔᖅᑐᒧᑦ ᐅᖃᐅᔾᔭᐅᓪᓗᓂ:

ᐅᖃᐅᔾᔭᐅᖃᑦᑕᓕᓚᐅᕋᑦᑕ ᕿᑐᕐᖓᕗᑦ ᐃᓕᓐᓂᐊᕆᐊᖃᕐᒪᑕ ᐊᒻᒪᓗ 
ᐅᖃᖅᑐᑎᒃ ᐊᖏᓐᖏᑯᑦᑎᒍ, ᑮᓇᐅᔭᖅᑖᕆᕙᑦᑕᕗᑦ ᓱᕈᓯᕐᓯᐅᑏᑦ 
ᓄᖅᑲᖅᑎᑕᐅᒐᔭᕆᐊᖏᑦ ᐊᒻᒪᓗ ᐊᓯᖅᑯᕝᕕᖃᓚᐅᓐᖏᒻᒪᑦ ᑕᐃᒫᒃ 
ᑭᓯᐊᓂᐅᓕᖅᑐᓂ ᓄᑦᑎᕐᓗᑕ ᑕᒪᐅᖓ ᐸᓐᓂᖅᑑᒧᑦ. ᓲᕐᓗ ᐅᕙᒍᑦ 
ᓱᒋᐊᓪᓚᕝᕖᕈᔾᔭᐅᓪᓗᑕ ᕿᑐᕐᖓᖃᐅᖅᑐᑎᒍᑦ ᐊᒻᒪᓗ ᑖᓐᓇᑐᐊᑦᓯᐊᖅ 
ᑮᓇᐅᔭᖅᑖᕐᕕᒋᖃᑦᑕᓚᐅᕋᑦᑎᒍ. ᓲᕐᓗ ᑲᑉᐱᐊᓵᕆᖃᑦᑕᓚᐅᖅᑐᑦ ᐅᕙᑦᑎᓐᓂ 
ᑮᓇᐅᔭᖅᑖᕆᕙᑦᑕᑎᓐᓂᒃ ᐊᑐᕐᓱᑎᒃ.

ᑕᐃᒫᑦᓴᐃᓐᓇᖅ, ᐋᓂ ᐸᐃᕐᖑᑦ ᐲᑦᑐᓘᓯ ᐃᑉᐱᐊᔪᒻᒧᑦ 
ᓄᑦᑎᕆᐊᖃᕈᑎᖃᓚᐅᖅᑐᑦ ᓅᓪᓗᓂ ᑭᓯᐊᓂ ᓄᓇᒋᕙᑦᑕᒥᓂᒃ:

ᓄᑦᑎᕆᐊᖃᓕᓚᐅᖅᑐᒍᑦ ᕿᑐᕐᖓᕗᑦ ᐃᓕᓐᓂᐊᕆᐊᖃᓚᐅᕐᒪᑕ, 
ᐅᖃᐅᔾᔭᐅᓚᐅᕋᑦᑕ ᓄᒃᑎᖏᒃᑯᑕ ᓱᕈᓯᕐᓯᐅᑎᑖᕆᖃᑦᑕᖅᑕᕗᑦ 
ᓄᖅᑲᖅᑎᑕᐅᓚᖓᓂᕋᖅᑕᐅᓪᓗᑎᒃ, ᑕᐃᑦᓱᒪᓂ ᓱᕈᓯᕐᓯᐅᑎᓂᒃ 
ᑮᓇᐅᔭᖅᑖᖃᑦᑕᓚᐅᕋᑦᑕ ᓄᓇᒋᕙᑦᑕᑎᓐᓂ ᓄᓇᖃᖅᑎᓪᓗᑕ, ᐊᒻᒪᓗ 
ᓄᑦᑎᓕᓚᐅᖅᑐᒍᑦ ᑮᓇᐅᔭᖅᑖᖃᑦᑕᐃᓐᓇᕈᒪᓪᓗᑕ ᐱᕙᑦᑕᑎᓐᓂᒃ. 

ᑕᐃᒫᑦᓴᐃᓐᓇᐸᓗᒃ, ᐅᓄᖅᑐᑦ ᐃᓚᒌᑦ ᒪᓂᒪᑎᑦᓯᕕᐅᓚᐅᖅᑐᑦ ᐃᓪᓗᓂᒃ, 
ᐊᑭᖃᓐᖏᑦᑐᓂᒃ ᐅᕝᕙᓘᓐᓃᑦ ᐊᑭᑭᓛᒃᑯᑦ-ᐊᑭᖃᖅᑎᑕᐅᔪᓂᒃ, ᐃᓚᒋᔭᐅᓪᓗᓂ 
ᐱᔪᒐᕐᓴᐅᑕᐅᔪᖅ ᓄᒃᑎᖁᔨᓂᕐᒧᑦ ᓄᓇᓕᓐᓄᑦ ᐊᒻᒪᓗ ᕿᑐᕐᖓᖏᓐᓂᒃ 
ᐃᓕᓐᓂᐊᕆᐊᖁᔨᓂᕐᒧᑦ ᐅᓪᓗᒃᑯᑦ ᐃᓕᓐᓂᐊᕕᖕᓄᑦ. ᐅᓄᖅᑐᑦ ᐅᓂᒃᑳᖃᑦᑕᓚᐅᕐᒥᔪᑦ 
ᓱᓕᓂᕐᒥᓂᒃ ᐊᒡᓚᓐᓂᒃ ᐸᑎᒻᒥᑦᓯᓯᒪᓪᓗᑎᒃ ᐃᓪᓗᖃᖅᑎᑕᐅᓛᖅᑐᒥᓂᐅᓂᕐᒥᒃ ᑭᓯᐊᓂ 
ᑕᒪᓐᓇ ᑲᔪᓯᓯᒪᓐᖏᑦᑐᖅ, ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᒃᑯᑦ ᐃᓪᓗᓕᕆᓂᕐᒧᑦ 
ᐅᓂᒃᑳᓕᐊᕆᓚᐅᖅᑕᖓᑐᑦ ᐃᓪᓗᓕᕆᓂᖅ: ᕿᑭᖅᑖᓗᒻᒥ ᐃᓪᓗᐃᑦ, 1950-1975 
ᐅᓂᒃᑳᖑᓯᒪᔪᖅ ᓇᓗᓇᐃᔭᖅᑕᐅᓯᐊᖅᑐᓂ.

ᐃᓚᖓᒍᑦ ᑖᒃᑯᓄᖓ, ᓄᓇᓕᓐᓂ ᐊᐅᓚᑦᓯᔨᐅᔪᓄᑦ ᐅᑭᐅᑕᖅᑐᒥ 
ᐊᒻᒪᓗ ᐸᓖᓯᒃᑯᓐᓄᑦ RCMP ᑕᑯᓚᐅᖅᑕᒥᒍᑦ ᑲᑉᐱᐊᓵᕈᑎᒥᓂᐅᔪᑦ 
ᑮᓇᐅᔭᖅᑖᖅᑎᑕᐅᖃᑦᑕᕐᓂᖏᑦ ᓄᖅᑲᖅᑎᑕᐅᒐᔭᕐᓂᖏᓐᓂᒃ ᓱᕈᓯᕐᓯᐅᑎᓂᒃ 



50 | ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ: ᐊᑐᖅᑕᐅᓚᐅᖅᑐᓂᒃ ᐅᓂᒃᑳᑦ

ᑕᕝᕘᓇᑐᐊᖅ ᐃᑲᔫᑎᒍᓐᓇᓂᕐᒪᑦ ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ ᕿᑐᕐᖓᒥᓂᒃ 
ᐃᓕᓐᓂᐊᕆᐊᖅᑎᑦᓯᒍᓐᓇᓚᐅᕐᒪᑕ. ᓱᕈᓯᖅᓯᐅᑎᑖᖃᑦᑕᖅᑐᓄᑦ ᑮᓇᐅᔭᖅᑖᕈᑕᐅᕙᑦᑐᑦ 
ᐱᖁᔭᖓᒍᑦ ᓱᕈᓰᑦ ᑭᓯᐊᓂ ᐃᓕᓐᓂᐊᖅᑎᐅᑉᐸᑕ ᑮᓇᐅᔭᖅᑖᖅᑎᑕᐅᒍᓐᓇᕐᓯᒪᔪᑦ 
ᓱᕈᓯᕐᓯᐅᑎᓂᒃ, ᐃᓕᓴᕆᔭᐅᓯᒪᔪᒥᒃ ᐊᑐᐊᒐᖅᑕᖃᓚᐅᕐᓯᒪᓐᖏᑦᑐᖅ 
ᑮᓇᐅᔭᖅᑖᕈᓐᓇᐃᓪᓕᒐᔭᕐᓂᖏᓐᓂᒃ ᐅᖓᓯᑦᑐᒥᐅᑕᑦ ᓄᓇᓕᓐᓂ. 
ᑕᐃᒪᐃᒐᓗᐊᖅᑎᓪᓗᒍ, ᒐᕙᒪᒃᑯᑦ ᖃᐅᔨᒪᓚᐅᖅᑐᑦ ᐊᑐᖅᑕᐅᓂᖓᓂᒃ ᑕᒪᓐᓇ 
ᓄᓇᓕᓐᓂ ᐊᖓᔪᖅᑲᐅᑎᓄᑦ “ᒪᑭᒪᔾᔪᑏᑦ ᐊᐅᓚᔾᔪᑎᒃᓴᖏᓐᓂᑦ,” ᒥᐅᑕᓐ ᕗᕇᒪᓐ 
ᓲᕐᓗ ᐅᓂᒃᑳᓚᐅᕐᒪᑦ ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᒃᑯᑦ ᐅᓂᒃᑳᕐᓯᐅᕆᓂᖓᓄᑦ.

ᐃᓱᒻᒥᕈᑕᐅᔪᖅ
1950-ᖏᓐᓂᒃ 1975-ᒧᑦ, ᒐᕙᒪᒃᑯᓐᓂᒃ ᐃᓕᓐᓂᐊᕐᕖᑦ ᐊᐅᓚᑕᐅᔪᑦ ᕿᑭᖅᑖᓗᖕᒥ 
ᐱᐅᓂᕐᐹᒥᒃ ᐃᓕᓐᓂᐊᖅᑎᓄᑦ ᐋᖅᑮᓯᒪᓚᐅᖅᑐᑦ, ᐃᓚᒋᔭᐅᓪᓗᑎᒃ ᐅᓄᖅᑐᑦ 
ᐃᓄᐃᑦ ᓯᕗᓕᖅᑏᑦ, ᓄᑖᓂᒃ ᖃᐅᔨᒪᓂᐅᔪᓂᒃ ᐊᔪᓐᖏᓐᓂᕆᔭᐅᒋᐊᓕᖕᓂᓪᓗ 
ᐊᑐᐃᓐᓇᐅᒪᑎᑦᓯᓪᓗᑎᒃ, ᓴᒃᑯᐃᒐᑎᒃ ᐃᓄᒃᑎᑐᑦ ᐊᒻᒪᓗ ᐊᑐᕈᓐᓇᐃᓇᕐᓱᑎᒃ ᐃᓄᐃᑦ 
ᖃᐅᔨᒪᓂᖏᓐᓂᒃ ᐱᖅᑯᓯᖏᓐᓂᓪᓗ. ᑕᐃᒪᐃᓕᖅᑎᓪᓗᒍ, ᐃᓛᒃ, ᐃᓕᓐᓂᐊᕕᖕᓂ 
ᑲᒪᒋᔭᐅᓐᖏᓯᐊᓚᐅᖅᑐᑦ - ᑖᒃᑯᓇᓐᖔᓚᐅᖅᑐᑦ ᐱᓇᓱᐊᕐᓂᕆᔭᖏᓐᓂᒃ ᐃᓐᓇᐃᑦ, 
ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ ᐊᒻᒪᓗ ᓇᖕᒥᓂᖅ ᐃᓕᓴᐃᔨᓂᒃ, ᐅᕝᕙᓘᓐᓃᑦ ᓇᖕᒥᓂᖅ 
ᐃᓅᑉ ᓴᓐᖏᓂᕆᔭᖓᓂᒃ ᐊᔪᓐᖏᓐᓂᕆᔭᒥᒍᑦ. ᓴᓐᖏᓂᖃᒻᒪᕆᓐᓂᕆᓚᐅᖅᑕᖓ 
ᒐᕙᒪᒃᑯᓐᓂ ᐃᓕᓴᐃᒍᑏᑦ ᐊᒻᒪᓗ ᐊᑐᐊᒐᑦ ᑲᔪᓯᒍᓐᓇᕐᓯᒪᓐᖏᑦᑐᑦ ᓱᕈᓯᖅᑎᒍᑦ 
ᐃᓕᓐᓂᐊᕕᖕᓂ ᖁᕕᐊᒋᔭᖃᖅᑎᓪᓗᒋᑦ, ᐋᖅᑭᐅᒪᑦᓯᒍᑕᐅᓪᓗᓂ ᓄᓇᖅᑲᑎᒌᓐᓂᕐᒥᒃ 
ᐊᒻᒪᓗ ᐃᓚᒌᓐᓂᕐᒥᒃ, ᐊᒻᒪᓗ ᖃᐅᔨᔾᔪᑕᐅᓚᐅᖅᑐᑦ ᐃᓚᓕᐅᔾᔭᐅᓯᒪᒍᑎᒃᓴᖓᓂᒃ 
ᖃᐅᔨᒪᓂᐅᔪᓂᒃ ᐃᓕᓐᓂᐊᑎᑦᓯᒍᑕᐅᔪᓂᒃ ᖃᐅᑕᒫᕐᓯᐅᑎᖏᓐᓂ ᐊᒻᒪᓗ 
ᖃᓄᐃᓐᖏᑦᓯᐊᕈᑎᒃᓴᖏᓐᓂᒃ ᓱᓇᒃᑯᑖᑎᒍᑦ. 

ᐅᓄᖅᑐᑦ ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ ᕿᑭᖅᑖᓗᖕᒥ 
ᐊᖏᕈᓐᓇᖅᑎᑕᐅᓚᐅᖅᑐᑦ ᒐᕙᒪᒃᑯᑦ ᐊᐅᓚᑦᓯᔨᖏᓐᓂᒃ ᕿᑐᕐᖓᒥᓂᒃ 
ᓴᒃᑯᐃᓂᕐᒥᒃ ᐃᓕᓐᓂᐊᕕᖕᓄᑦ ᓱᓕᓂᕋᕐᓯᒪᓂᖏᓐᓄᑦ ᐅᑉᐱᓕᔨᐊᖑᓯᒪᓪᓗᑎᒃ 
ᑖᒃᑯᐊ ᓴᖅᑮᓇᔭᕐᓂᖏᓐᓂᒃ ᑕᒪᒃᑮᓐᓂᒃ ᐃᓕᓐᓂᐊᕐᓯᒪᑦᓯᐊᓂᕐᒥᒃ ᐊᒻᒪᓗ 
ᐃᓚᒋᔭᐅᒍᓐᓇᕐᓯᓂᕐᒥᒃ ᐃᓘᓐᓈᒍᑦ ᓯᕗᓂᕐᒥ ᐱᔾᔪᑎᒃᓴᓕᐅᕈᓐᓇᕐᓯᓂᕐᒥᒃ 
ᐅᑭᐅᖅᑕᖅᑐᒥ. ᐱᒋᐊᓕᓵᖅᑎᓪᓗᒋᑦ 1950 ᐊᒻᒪᓗ 1960-ᖏᓐᓂ, 



 | 51ᐃᓕᓐᓂᐊᕐᓂᖅ ᕿᑭᖅᑖᓗᖕᒥ

ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ ᑕᑯᓐᓇᓚᐅᖅᑐᑦ ᐱᔪᒥᓇᖅᑐᒥᒃ ᒐᕙᒪᒃᑯᑦ-
ᐃᓕᓐᓂᐊᑎᑦᓯᓂᖏᑎᒍᑦ ᐋᖅᑭᑦᓱᐃᒍᑎᒃᓴᐅᓇᔭᕐᓂᖓᓂᒃ ᐃᓚᖏᓐᓂᒃ 
ᐊᑦᓱᕉᓐᓂᖓᓇᖅᑐᑎᒍᑦ ᐃᓅᓇᓱᐊᕐᓂᕐᒥᒃ ᓄᓇᓕᖕᓂ ᐃᓅᓯᕆᔭᐅᕙᑦᑐᓂᒃ, 
ᕿᑐᕐᖓᒥᓂᒃ ᕿᒪᐃᒍᒪᓐᖏᒃᑲᓗᐊᖅᑐᑎᒃ ᐃᓕᓐᓂᐊᖅᑏᑦ ᑐᔪᕐᒥᕕᕋᓛᖏᓐᓄᑦ 
ᐅᕝᕙᓘᓐᓃᑦ ᐃᓕᓐᓂᐊᕕᖕᓄᑦ ᐃᓕᓐᓂᐊᕆᐊᖅᑎᑦᓯᕕᐅᕙᑦᑐᓄᑦ 
ᐊᐅᓪᓚᖅᑎᑕᐅᖁᔨᓐᖏᒃᑲᓗᐊᖅᑐᑎᒃ. 

ᓱᖅᑯᐃᕐᓯᒍᑕᐅᓯᒪᔪᖅ ᐃᓄᐃᑦ ᐊᑦᓱᕈᕐᓇᑐᒃᑰᖃᑦᑕᕐᓯᒪᓂᖏᓐᓂᒃ 
ᐃᓕᓐᓂᐊᖅᑎᑕᐅᓂᕐᒥᒃ ᐃᓕᓐᓂᐊᕕᖕᓂ ᐊᒻᒪᓗ ᐊᒃᑐᐃᓯᒪᓂᕆᔭᖓᓂᒃ 
ᐃᓄᐃᑦ ᐅᖃᐅᓯᖓᓂᒃ ᐃᓕᖅᑯᓯᖓᓂᓪᓗ ᓴᖅᑭᐅᒪᐃᓐᓇᖅᑐᖅ ᑕᐃᒪᓐᖓᓕᒫᖅ 
ᑐᖅᑯᖅᑐᐃᕕᖕᓂ ᐱᑐᖃᒃᑯᕕᖕᓂ ᐊᒻᒪᓗ ᐅᓂᒃᑳᖑᓚᐅᖅᑐᓂ ᐃᒡᔪᔪᓂ ᐸᓯᒻᒥᑦᓯᓪᓗᑎᒃ 
ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᓄᑦ. ᖁᑦᓯᓂᕐᐹᖑᓪᓗᓂ-ᑐᓐᖓᕕᐅᔪᖅ 
ᐊᑐᖅᑕᐅᖃᑦᑕᖅᑐᓄᑦ ᐊᐅᓚᑦᓯᓂᕐᒥᒃ ᐃᓕᓐᓂᐊᕕᖕᓂ ᐊᒻᒪᓗ ᐋᖅᑭᑦᓱᐃᓂᕐᒥᒃ 
ᐊᑐᐊᒐᖏᓐᓂᒃ, ᑭᓯᐊᓂ, ᑐᑭᖃᓚᐅᖅᑐᑦ ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ 
ᐃᓚᓕᐅᔾᔭᐅᓯᒪᓗᐊᓚᐅᓐᖏᑦᑐᑦ ᐊᓪᓛᑦ ᐃᓚᓕᐅᔾᔭᐅᓯᒪᓐᖏᑦᓯᐊᒻᒪᕆᓚᐅᖅᑐᑦ 
ᕿᑐᕐᖓᖏᑕ ᐃᓕᓐᓂᐊᖅᑎᑕᐅᓂᖏᓐᓂᒃ ᐅᕝᕙᓘᓐᓃᑦ ᐃᓕᓐᓂᐊᕕᒃᑯᑦ 
ᐃᓕᓐᓂᐊᑎᑦᓯᔾᔪᑕᐅᔪᓄᑦ ᐃᓚᓕᐅᔾᔭᐅᓯᒪᓇᔭᕐᓂᖏᓐᓂᒃ ᐃᓄᐃᑦ ᐃᓕᖅᑯᓯᖏᑦ 
ᐅᖃᐅᓯᖓᓗ. ᐅᓂᒃᑳᖃᑦᑕᓚᐅᖅᑐᑦ ᐃᓄᐃᑦ ᕿᑭᖅᑕᓂᒃᑯᓐᓄᑦ ᐊᒻᒪᓗ ᕿᑭᖅᑕᓂ 
ᓱᓕᔪᒥᒃ ᑭᒡᓕᓯᓂᐊᖅᑎᓄᑦ ᓈᓚᑦᑎᑦᓯᓂᕐᓂ ᖃᐅᔨᓇᓚᐅᖅᑐᑦ ᖃᓄᑎᒋ 
ᓱᕋᐃᓯᒪᓂᖃᕐᔪᐊᕐᒪᖔᑕ ᐊᒻᒪᓗ ᐊᑯᓂᐊᓗᒃ ᐊᒃᑐᐃᓂᖃᕐᓯᒪᓕᕐᓂᖏᓐᓂᒃ 
ᑕᒪᒃᑯᐊ ᐊᑐᖅᑕᐅᖃᑦᑕᓚᐅᖅᑐᑦ ᑭᖑᕚᖏᓐᓄᑦ ᑎᑭᑦᑐᒋᑦ. ᖁᕝᕕᐅᖅᑐᓂ, 
ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᑐᑦ ᐅᓂᒃᑳᖃᑦᑕᓚᐅᖅᑐᑦ ᐃᓕᖅᑯᓯᕐᒥᓐᓂᒃ 
ᐊᖅᓵᖅᑕᐅᓯᒪᓂᕐᒥᓂᒃ ᓴᒃᑯᐃᑎᑕᐅᓯᒪᓂᕐᒥᓂᒃ ᓇᓗᓕᕐᓯᒪᓂᕐᒥᓂᓪᓗ, 
ᐋᓐᓂᑎᖅᑕᐅᓯᒪᓂᕐᒥᖕᓂᒃ, ᐊᒻᒪᓗ ᐊᖏᕐᕋᒥᓂᒃ ᑭᐱᓐᓂᐊᖃᑦᑕᕐᓯᒪᓂᕐᒥᓂᒃ. 
ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ ᐅᖃᖃᑦᑕᓚᐅᖅᑐᑦ ᑲᑉᐱᐊᓱᐊᖃᑦᑕᕐᓯᒪᓂᕐᒥᓂᒃ 
ᐃᓅᓯᑦᓴᐅᖏᑦᑐᒥᒃ ᐊᑐᖃᑦᑕᕐᓯᒪᓂᕐᒥᓂᒃ ᕿᑐᕐᖓᒥᓂᒃ ᓇᖕᒥᓂᕐᒥᓂᒃ 
ᐊᖅᓵᖅᑕᐅᓪᓗᑎᒃ ᐊᐅᓪᓚᕈᔾᔭᐅᔨᐊᖃᖃᑦᑕᕐᓯᒪᓂᕐᒥᓂᒃ, ᐊᓯᖅᑯᕝᕕᖃᓐᖏᑦᑐᒥᒃ 
ᐃᓅᓯᕐᒥᓂᒃ ᓇᓖᕌᖅᑎᑕᐅᑐᐃᓐᓇᖅᑐᑎᒃ ᐃᓅᓯᖃᕐᓂᕐᒥᒃ ᓄᓇᒥᐅᑕᐅᓗᑎᒃ, 
ᐅᕝᕙᓘᓐᓃᑦ ᓄᒃᑎᕐᓗᑎᒃ ᓄᓇᓕᖕᒧᑦ ᓂᕕᐅᕐᓂᕐᒧᑦ ᕿᑐᕐᖓᒥᓂᒃ ᖃᓂᑦᓴᕈᒪᓂᕐᒧᑦ. 
ᑕᒪᒃᑮᓐᓂᒃ, ᐅᓂᒃᑳᖃᑦᑕᓚᐅᖅᑐᑦ ᓴᒃᑯᐃᒋᐊᖃᕐᓯᒪᓂᕐᒥᓂᒃ ᐱᖅᑯᓯᕐᒥᖕᓂᒃ ᐊᒻᒪᓗ 
ᐊᑐᖃᑦᑕᕐᓯᒪᔭᒥᓂᒃ, ᐋᖅᑭᐅᒪᒍᑕᐅᖏᓐᓇᕐᓯᒪᔪᒥᒃ ᓯᕗᓕᕆᓚᐅᖅᑕᖏᓐᓂᒃ 
ᓴᓐᖏᓂᓕᔾᔪᐊᒥᒃ. 

ᐃᓄᐃᑦ ᓄᓇᓕᓐᓂ ᓯᕗᓕᖅᑏᑦ ᐊᒻᒪᓗ ᒐᕙᒪᓕᕆᓂᕐᒧᑦ ᓯᕗᓕᖅᑏᑦ 

1970-ᖏᓐᓂ ᓂᓪᓕᐊᒍᓐᓇᑐᒻᓚᕆᐊᓘᓕᓚᐅᖅᑐᑦ ᐊᑲᐅᓐᖏᓪᓕᐅᕈᑎᒋᔭᐅᔪᓂᒃ 
ᐃᓕᓐᓂᐊᕐᕖᑦ ᐊᐅᓚᑕᖏᓐᓂᒃ (ᐊᐅᓚᑕᐅᓚᐅᖅᑐᖅ ᑕᐃᑦᓱᒪᓂ ᔭᓗᓇᐃᕝᒥ) 
ᐊᒻᒪᓗ ᖃᓪᓗᓈᕈᖅᑎᑕᐅᓇᓱᐊᕐᓯᒪᓂᕆᔭᖏᓐᓄᑦ ᐱᓇᓱᐊᕈᑕᐅᖃᑦᑕᕐᓯᒪᔪᓂᒃ. 
ᖃᐅᔨᓇᓱᐊᓕᓚᐅᖅᑐᑦ ᐊᑦᑕᕐᓇᐃᔭᕐᓯᒪᔪᒥᒃ ᐱᓇᓱᐊᕋᑦᓴᖓᓂᒃ ᐃᓐᓇᐃᑦ 
ᐃᓕᓐᓂᐊᕐᕕᐊᕈᓯᕐᓂ, ᐊᒻᒪᓗ ᐃᓕᓐᓂᐊᕐᓂᕆᔭᐅᔪᑦ ᖁᕝᕙᕆᐊᖅᑕᐅᖁᓪᓗᒋᑦ 
ᖁᑦᓯᓐᓂᖏᑦ ᓄᓇᓕᖕᓂ, ᑕᒪᓐᓇ ᐊᑐᖅᑕᐅᓕᕐᐸᑦ ᐊᖏᔫᑕᐅᓂᕐᓴᐃᓐᓇᐃᑦ 
ᐃᓕᓐᓂᐊᖅᑏᑦ ᐃᖃᓗᓐᓄᑦ ᐃᓕᓐᓂᐊᕆᐊᖃᑦᑕᕈᓐᓇᕐᓯᖁᓪᓗᒋᑦ. ᐊᓪᓛᑦ 
ᑕᒪᓐᓇ ᐊᓯᔾᔨᕈᑕᐅᒐᓗᐊᕐᒪᑦ, ᐃᓛᒃ, ᑐᓐᖓᕕᒋᔭᐅᔪᑦ ᐃᓕᓐᓂᐊᕈᑎᒃᓴᓄᑦ 
ᐊᒻᒪᓗ ᐊᐅᓚᑦᓯᔨᐅᔪᓄᑦ ᑕᕝᕙᓐᖔᑐᐃᓐᓇᓚᐅᕐᒥᔪᖅ ᖃᓪᓗᓈᑦ - ᐅᖃᐅᓯᖓᒍᑦ 
ᐃᓕᓐᓂᐊᑎᑦᓯᓂᕐᒥᒃ ᐊᒻᒪᓗ ᐊᑕᐅᓯᐅᓕᖅᑲᖓᔪᒥᒃ ᐃᓕᓐᓂᐊᑎᑦᓯᒍᑕᐅᓪᓗᓂ 
ᐅᑭᐅᖅᑕᖅᑐᒥ ᒐᕙᒪᖃᕐᕕᐅᔪᓕᒫᒥ.

ᐱᔾᔪᑕᐅᔪᑦ ᓱᒃᑯᒻᒪᕆᐊᓘᒍᑕᐅᓪᓗᑎᒃ ᓴᖅᑭᕈᑕᐅᓯᒪᔪᑦ 
ᒐᕙᒪᒃᑯᑦ ᐃᓕᓐᓂᐊᑎᑦᓯᓇᓱᐊᕐᓯᒪᓂᖏᓐᓄᑦ ᐊᒻᒪᓗ ᐊᑦᓱᕈᕐᓇᑐᒃᑯᑦ 
ᑲᑉᐱᐊᓱᐊᓇᖅᑐᒃᑰᖅᑎᑦᓯᓯᒪᓂᖏᓐᓄᑦ ᐱᔾᔪᑎᒋᔭᐅᓯᒪᔪᑦ ᑭᖑᕚᕇᓄᑦ 
ᐅᓄᖅᑐᓄᑦ ᕿᑭᖅᑖᓗᖕᒥ ᓯᕐᓕᕿᑖᕈᑕᐅᓯᒪᓪᓗᑎᒃ ᐃᓚᒋᔭᐅᓪᓗᓂ 
ᑮᓇᐅᔭᖃᖅᑎᑕᐅᔾᔪᑏᑦ ᓈᖕᒪᓐᖏᓗᐊᖃᑦᑕᕐᓯᒪᓂᖏᓐᓄᑦ, ᑐᓂᓯᒪᓂᕐᒧᑦ 
ᐊᖏᕐᓯᒪᑦᓯᐊᕋᑎᒃ ᐋᖅᑭᓱᖅᑕᐅᖃᑦᑕᕐᓯᒪᓂᖏᑦ ᐃᓕᓐᓂᐊᕈᑎᒃᓴᓄᑦ, 
ᑐᑭᒧᐊᒍᑎᒃᓴᓕᐅᖅᑕᐅᓯᒪᒐᑎᒃ ᐃᓕᓴᐃᓂᕐᒥᒃ ᐃᓄᓐᓂᒃ ᐃᓕᓴᐃᔨᑦᓴᓂᒃ, ᐊᒻᒪᓗ 
ᑐᓐᖓᓱᑦᑎᑕᐅᒐᓂ ᐊᑐᖅᑕᐅᖃᑦᑕᕐᓂᖓ ᐃᓄᒃᑎᑐᑦ ᐊᒻᒪᓗ ᐃᓄᐃᑦ ᐃᓕᖅᑯᓯᖓ. 
ᒐᕙᒪᒃᑯᑦ ᐊᓯᔾᔩᒐᓱᐊᓚᐅᖅᑐᑦ ᐃᓄᓐᓂᒃ ᐃᓕᓐᓂᐊᕕᖕᒥ ᐃᓕᓐᓂᐊᑎᑦᓯᓂᒃᑯᑦ 
ᑮᓇᐅᔭᓕᐅᕈᑎᒃᓴᖃᖁᓪᓗᒋᑦ ᒪᑭᒪᔾᔪᑎᒃᓴᖏᓐᓂᒃ, ᑕᐃᒪᐃᑎᓪᓗᒍ, ᑕᑯᓐᓇᕐᓂᖏᑎᒍᑦ 
ᒐᕙᒪᑦ, ᐃᓄᐃᑦ ᑲᓇᑕᒥᐅᑕᖅᑎᑐᑦ ᐃᓅᓇᓱᐊᕈᑎᖃᕐᓂᐊᕐᒪᑕ. ᑕᕝᕘᓇᐅᓂᕐᐹᖅ, 
ᒐᕙᒪᒃᑯᑦ ᑲᔪᓯᑎᑦᓯᓚᐅᓐᖏᑦᑐᑦ ᐊᑐᐃᓐᓇᐅᑎᑦᓯᓂᕐᒥᒃ ᐃᓕᓐᓂᐊᕈᑕᐅᕙᑦᑐᓂᒃ 
ᓈᖕᒪᑦᓯᐊᖅᑐᓂᒃ ᑎᑭᐅᑎᒍᓐᓇᕈᑎᒃᓴᓂᒃ ᑖᑦᓱᒧᖓ ᑐᕌᒐᓕᐊᖑᓯᒪᔪᒧᑦ. ᑭᓯᐊᓂᓕ, 
ᖁᕕᐊᓇᓐᖏᓂᕐᐸᐅᓯᒪᔪᖅ, ᒐᕙᒪᒃᑯᑦ ᐊᑐᖅᑕᐅᓂᐊᖅᑐᓂᒃ ᓴᖅᑭᑎᑦᓯᑐᐃᓐᓇᕐᓯᒪᓂᖓ 
ᐊᓯᖅᑯᕝᕕᖃᖅᑎᑦᓯᓇᑎᒃ ᖃᓪᓗᓈᑦ ᐱᖕᒪᕆᐅᔪᖁᑎᖏᓐᓂᒃ ᐊᒻᒪᓗ, 
ᐱᓕᕆᐊᖑᑎᓪᓗᒍ, ᐃᓄᓐᓂᒃ ᓱᓇᐅᒍᓐᓃᓂᕐᒧᑦ ᐊᐳᖅᑎᑦᓯᓪᓗᑎᒃ. 
ᐊᓯᔾᔨᕐᓂᐅᔪᑦ ᐃᓕᓐᓂᐊᓂᕐᒧᑦ ᓱᑲᓗᐊᖅᑐᐊᓗᒻᒥᒃ ᓴᖅᑭᖅᑕᐅᓚᐅᖅᑐᖅ ᐊᒻᒪᓗ 
ᐊᓯᖅᑯᕝᕕᖃᖅᑎᑕᐅᒐᑎᒃ. ᑐᓴᕆᐊᕐᕕᐅᓇᓱᐊᖃᑦᑕᕐᓂᕆᓚᐅᖅᑕᖏᑦ ᐃᓄᐃᑦ ᓇᐅᒃᑯᑦ 
ᐱᖕᒪᕆᐅᔪᖁᑎᒋᔭᒥᓂᒃ ᐊᑐᖃᑦᑕᕈᒪᖕᒪᖔᑕ ᓇᖕᒥᓂᖅ ᐃᓕᓐᓂᐊᑎᑦᓯᓂᕐᒧᑦ 
ᐊᐅᓚᑦᓯᔾᔪᓯᖏᓐᓂᒃ ᓈᖕᒪᓐᖏᓗᐊᓚᐅᖅᑐᑦ, ᑭᖑᕙᖅᑐᑎᒃ ᐊᒻᒪᓗ ᓴᓐᖐᓗᐊᖅᑐᑎᒃ.

ᐃᓕᓐᓂᐊᕐᕖᑦ ᕿᑭᖅᑖᓗᖕᒥ  
1962, 1970

ᓄᓇᓕᒃ 1962 1970
ᐃᓕᓴᕆᔩᑦ ᐃᓕᓐᓂᐊᖅᑏᑦ ᐃᓕᓐᓂᐊᕐᓂᓖᑦ ᐃᓕᓴᕆᔩᑦ ᐃᓕᓐᓂᐊᖅᑏᑦ ᐃᓕᓐᓂᐊᕐᓂᓖᑦ

ᐃᑉᐱᐊᕐᔪᒃ 1 13 1 - 4 3 66 1 - 6

ᑭᓐᖓᐃᑦ 3 76 1 - 6 9 163 1 - 8

ᑲᖏᕐᖢᒑᐱᒃ 1 37 1 - 5 3 79 1 - 6

ᐊᐅᓱᐃᑦᑐᖅ 1 20 1 2 31 1 - 6

ᓴᓂᕋᔭᒃ ᐃᓕᓐᓂᐊᕐᕕᖃᓐᖏᑦᑐᖅ 3 57 1 - 6

ᐃᒡᓗᓕᒃ 3 50 1 - 5 8 187 1 - 6

ᐃᖃᓗᐃᑦ 16 237 1 - 10 35 572 1 - 10

ᐃᖃᓗᐃᑦ– ᒍᕆᒃ

ᐃᖃᓗᐃᑦ – 
ᓇᑲᓱᒃ

ᐃᖃᓗᐃᑦ – 
ᓇᓄᖅ

ᑭᒻᒥᕈᑦ ᑎᑎᕋᕐᓯᒪᓐᖏᑦᑐᖅ 2 61 1 - 6

ᓇᓂᓯᕕᒃ - - - - - -

ᐹᓪᓚᕝᕕᒃ 1 15 1 ᐃᓕᓐᓂᐊᕐᕕᒃ ᒪᑐᔪᖅ 1968

ᐸᓐᓂᖅᑑᖅ 2 59 1 - 6 10 198 1 - 6

ᒥᑦᑎᒪᑕᓕᒃ 1 34 1 - 6 6 117 K - 8

ᑭᓪᓕᓂᖅ ᑎᑎᕋᕐᓯᒪᓐᖏᑦᑐᖅ 2 36 K - 6

ᕿᑭᖅᑕᕐᔪᐊᖅ 2 34 1 - 3 5 97 1 - 8

ᖃᐅᓱᐃᑦᑐᖅ 1 26 1 - 6 3 51 1 - 7

ᓴᓂᑭᓗᐊᖅ 
(ᕿᑭᖅᑕᓐ) 1 18 1 - 5

ᑎᑎᕋᕐᓯᒪᔪᖃᓐᖏᑦᑐᖅ; ᕿᑭᖅᑖᓗᖕᒨᖓᔪᓂᒃ 
1970-ᒥ

ᐃᓕᓐᓂᐊᕐᕖᑦ ᕿᑭᖅᑖᓗᖕᒥ 
1979

ᓄᓇᓕᒃ 1979
ᐃᓕᓴᕆᔩᑦ ᐃᓕᓐᓂᐊᖅᑏᑦ ᐃᓕᓐᓂᐊᕐᓂᓖᑦ ᐃᓕᓐᓂᐊᖅᑎᓄᑦ 

ᐊᖏᕐᕋᖅ

ᐃᑉᐱᐊᕐᔪᒃ 6 114 K - 8 -

ᑭᓐᖓᐃᑦ 11 220 K - 9 -

ᑲᖏᕐᖢᒑᐱᒃ 6 123 K - 8 -

ᐊᐅᓱᐃᑦᑐᖅ 1 26 K - 8 -

ᓴᓂᕋᔭᒃ 5 121 K - 8 -

ᐃᒡᓗᓕᒃ 13 290 K - 9 -

ᐃᖃᓗᐃᑦ ᐊᑖᓃᑦᑐᖅ ᑕᑯᒋᐊᕐᓗᒍ – ᐃᓕᓐᓂᐊᕐᕖᑦ ᐃᖕᒥᒃᑰᖓᔪᑦ 92

ᐃᖃᓗᐃᑦ– 
ᒍᕆᒃ 22 312 7 - 12 -

ᐃᖃᓗᐃᑦ – 
ᓇᑲᓱᒃ 23 379 K - 6 -

ᐃᖃᓗᐃᑦ – 
ᓇᓄᖅ 4 66 K - 6 -

ᑭᒻᒥᕈᑦ 4 76 K - 8 -

ᓇᓂᓯᕕᒃ 3 70 K - 8 -

ᐹᓪᓚᕝᕕᒃ ᐃᓕᓐᓂᐊᕐᕕᒃ ᒪᑐᔪᖅ 1968

ᐸᓐᓂᖅᑑᖅ 16 322 K - 10 -

ᒥᑦᑎᒪᑕᓕᒃ 9 204 K - 9 -

ᑭᓪᓕᓂᖅ ᑎᑎᕋᕐᓯᒪᓐᖏᑦᑐᖅ

ᕿᑭᖅᑕᕐᔪᐊᖅ 6 130 K - 8 -

ᖃᐅᓱᐃᑦᑐᖅ 3 59 K - 8 -

ᓴᓂᑭᓗᐊᖅ 
(ᕿᑭᖅᑕᓐ) 6 115 K - 8 -



ᐊᒥᓱᓄᑦ ᐊᕐᕌᒍᓄᑦ, ᐃᓄᐃᑦ ᐃᓐᓇᖏᑦ ᕿᑭᖅᑖᓗᒻᒥ 
ᐊᑦᑐᕈᑎᖃᖅᓯᒪᒻᒪᑕ ᓱᕐᓗᑐᑦ ᐊᓯᐅᔨᔫᔭᖅᑐᑎᑐᑦ ᐃᓅᓯᖏᓐᓂᒃ 
ᐃᖅᑲᐅᒪᑎᓪᓗᒋᑦ ᖃᓄᖅ ᐃᓅᓯᖏᑦ ᐊᓯᖏᔾᔨᓚᐅᕐᒪᖔᑖᒃ 

1950 ᑭᖑᓂᐊᒍᑦ. 

ᑖᒃᑯᐊ ᐊᔾᔨᒌᓐᖏᑦᑐᑦ ᐅᓂᒃᑳᓕᐊᑦ ᐊᒻᒪᓗ ᐊᔾᔨᐅᓐᖏᑦᑐᒃᑯᑦ 
ᖃᐅᔨᓴᕈᑎᒋᔭᐅᔪᕕᓃᓪᓗ ᑖᒃᑯᓇᓂ ᓄᐊᑕᐅᓯᒪᔪᓂᑦ 
ᑐᕌᖓᔪᑦ ᐊᔾᔨᒌᓐᖏᑦᑐᑦ ᓴᖅᑭᑎᑕᐅᓯᒪᔪᒧᓂᒃ ᕿᑭᖅᑕᓂ 
ᓱᓕᔪᒥᒃ ᑭᒡᓕᓯᓂᐊᖅᑎᒃᑯᓐᓄᑦ.  ᐱᒋᐊᖅᑕᐅᓚᐅᖅᑎᓪᓗᒍ 
ᓈᓚᖕᓂᑐᐃᓐᓇᐅᓂᐊᖅᖢᓂ ᕿᒻᒦᔭᕐᓂᐅᓚᐅᖅᑐᓄᑦ ᑕᒪᓐᓇ ᐊᓯᖏᓐᓂᒃ 
ᓴᖅᑭᕝᕕᐅᓚᐅᕐᒪᑕ ᐊᑦᑐᕈᑎᒋᔭᐅᔪᓂᒃ ᐊᓯᔾᔨᖅᓯᒪᓕᖅᑎᓪᓗᒋᑦ ᐃᓅᓰᑦ.  

ᐱᒋᐊᖅᑕᐅᓚᐅᖅᑎᓪᓗᒍ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, 
ᑖᓐᓇ ᐅᖃᓕᒫᒐᖅ ᑐᑭᓯᒋᐊᕈᑏᓪᓗ, ᓴᖅᑭᑎᑦᓯᒪᔪᑦ 
ᐅᖃᐅᓯᐅᓯᒪᔪᓂᒃ ᐸᐃᑉᐹᓂᓪᓗ ᓄᐊᓴᖅᑕᐅᓚᐅᖅᑐᓄᑦ ᕿᑭᖅᑕᓂ 
ᓱᓕᔪᒥᒃ ᑭᒡᓕᓯᓂᐊᖅᑎᒃᑯᓐᓄᑦ ᓂᕆᐅᒋᔭᖃᖔᓕᖅᖢᑎᒃ 
ᓴᐃᒪᖃᑎᒌᒍᓐᓇᖅᓯᓂᕐᒥᒃ, ᑖᒃᑯᓄᖓ ᑕᒪᐃᓐᓄᑦ ᐊᑦᑐᖅᑕᐅᓯᒪᔪᓄᑦ. 


